
فریدریش نیچە: فەیلەسووفی ژیان
پانۆرامای ژیانی نیچە

كرۆنۆلۆژیا

ئامادەکردنی: سەردەم

• لە پازدەی تشرینی یەكەمی 1844 لە شاری ڕۆكنی سەر 
بە هەرێمی سەكسۆنیا هاتووەتە دنیاوە. لۆدڤیگ كارل نیچەی 
بــووە و فرانسیسكا ئۆیلەری دایكیشی كچــی  باوكی قەشــە 

كابرایەكی قەشە بووە. 
• 1846 لەدایكبوونی ئەلیزابێسی خوشكی، كە لە داهاتوودا 

دەبێتە خاتوو فۆرستەر.
• كاتێك تەمەنی دەگاتــە پێنج ســاڵ )واتە لە 1849دا( باوكی 

دەمرێت. 
• لە 1850دا خێزانەكەی كۆچ دەكــات بەرەو ناومبـرگ و 

لەوێ  خوێندنی قۆناغی ئامادەیی تەواو دەكات.
• ساڵی 1864 دەچێتە زانكۆی بۆن و لەوێ  لای هەریەك لە 

ڕیچڵ، یان فیلۆلۆژیا و تیۆلۆژیا دەخوێنێت.
• لە تشرینی یەكەمی 1865دا لەگەڵ ڕیچڵدا دەچێتە لایبزگ، 
لێرەوە دەكەوێتە ژێــر كاریگەریی شــۆپنهاوەر و ســەرەتــای 

پەیوەندیی هاوڕێیەتی لەگەڵ ڕۆدەدا دەست پێ دەكات.
• 1867- 1868  دەچێتــە ڕیزی ســوپاوە بــۆ تەواوكردنی 

لەســەر  خزمەتی ســەربازی، بەڵام دوای كەوتنــەخوارەوەی 
پشتی ئەسپ، دەگەڕێتەوە لایبزگ و بۆ یەكەمین جار چاوی بە 

ڕیچارد ڤاگنەر دەكەوێت.
• ساڵی 1869 دەبێتە مامۆستای یاریدەدەر لە زانكۆی بزل 
لە ســویســرا، یەكەمین لێكچەریشی كە پێشــكەشی دەكات بــە 

ناوی »هۆمیرۆس و فیلۆلۆژیای كۆن«ەوەیە.
• لە کۆتایی ئەو ساڵەدا سـەردانی ڤاگنەر دەكات لە تریبشن، 
لۆزان لە سویسرا. لە سەرەتای ساڵی 1870دا دەبێتە مامۆســتا. 
 J.( پەیوەندیی هاوڕێیەتی لەگەڵ هەریەك لە یاكوب بۆركهارتی
 )F. Overbeck( مێژوونووس و فرانتز ئۆڤەر بركی )Burckhart

تیۆلۆژی پرۆتستانتی دەست پێ  دەكات.
• سـاڵی 1872 سەرلەنوێ  سەردانی ڤاگنەر دەكات و تیایدا 
چاوی بە كۆزیما ڤاگنەر دەكەوێت. كتێبی »گۆرانی تراژیدیا« 

دەنووسێت.
• 1878  ڤاگنەر ئۆپێرای پارسیڤال پێشكەش بە نیچە دەكات و 
پەیوەندییەكانیان بەرەو خراپی دەچێت، هەمان ساڵ نیچــە كتێبی 

»مرۆڤانە، زێدە مرۆڤانە« دەنێرێت بۆ ڤاگنەر.
• 1879  باری تەندروستیی بەرەو خراپتر دەچێت، مۆڵەت لە 

زانكۆی بازل وەردەگرێت بۆ پشوودان.
• ساڵی 1880 خانەنیشن دەكرێت و ســەردەمی سەفەرەكانی 
دەست پێ  دەكات. زســتانان لە نیس و هاوینــان لە ســلیزماریا 

بەسەر دەبات، بەڵام دڵگیرترین شوێن لای ئەو ڤینیسیا بوو.
• لە بەهاری 1881دا تەندروستیی بەرەو باشتر دەچێت.

• ســاڵی 1882 لەگەڵ لۆسالۆمیدا پەیوەندی دەگرێت. نیچە 
داوای لێ  دەكــات ببێتە هاوســەری؛ لۆ، ئــەو داوایــەی ڕەت 

دەکاتەوە.

• 1883  لە رابالو بەشی یەكەمی »زەردەشت وەهای گوت« 
تەواو دەكات. ڕیچارد ڤاگنەر لە بوندوقیە كۆچی دوایی دەكات.
• هەمان ساڵ لە وەرزی بەهاردا دەچێتە ڕۆما، هاوین لە سلیس 
ماریا بەسەر دەبات و بەشی دووەمی زەردەشت دەنووسێت. لە 
پاییزدا دەگەڕێتەوە ئەڵمانیا و داواكارییەك پێشكەش دەكات بۆ 
ڕەت  داواكەی  بەڵام  وانەبێژ،  ببێتە  لایبزگ  زانكۆی  لە  ئەوەی 

دەكرێتەوە و ناچار دەگەڕێتەوە جەنەوا.
• زستانی 1883-1884 مانەوە لە شــاری نیسی فەڕەنســا، 
بەشی سێیەم لە كتێبی زەردەشت. نیچە تووشی نائومێدی دێت، 

لەبەر ئەوەی وەك پێویست پێشوازی لە كتێبەكەی ناكرێت.
• بەهاری 1884 لە ڤینیسیا، بــال و زوریخ بەســەر دەبات. 
پاشــان دەگەڕێتەوە بۆ سلیس ماریا و دووچاری ژانەسەرێكی 

كوشندە دێت.
• زستانی 1885 لە نیس و مۆنتۆن لە فەڕەنسا بەسەر دەبات. 
بەشی چوارەمی زەردەشت تەواو دەكات و لەسەر ئەركی خۆی 
بە چاپی دەگەیەنێت. بەهار و هاوینی ئەو ســاڵە لە ڤینیسیا و 
سلیس ماریا دەبێت، پاییز دەچێت بۆ منشن پاشان بۆ فلۆرەنسا و 
دوای ئەوە دەگەڕێتــەوە نیس. خــۆئــامــادەكــردن بــۆ نــووســینی 
كتێبی »ئیرادەی هێز« كە لە پاش مردنی خۆی بڵاو دەكرێتەوە.

• 1886  ڕاگەیاندنی شــەڕ لە دژی ئاكــاری مەسیحییەت و 
بۆرژوازییەت.

• بەهاری 1887 لە لۆنگاردین و كتێبی »لەو دیو چاكە و 
خراپەوە«. هاوین لە سلیس ماریا و پاییز لە ڤینیسیا. زسـتان لە 

شاری نیس لە فەڕەنسا و كتێبی »ژینالۆژیای ئاكار«. 
• بەهاری 1888 بۆ یەكەم جار دەچێتە تۆرنیۆ، پەیوەندیبەستن 
لە  دانیماركی، كـە دواتر  براندزی ڕەخنــەگــری  لەگــەڵ جۆرج 

زانكۆی كۆپنهاگن چــەنــد لێكچەرێك دەربــارەی »فەلســەفەی 
نیچە« پێشكەش دەكات. هاوین لە سیلس ماریا دەبێــت و پاییز 

دەگەڕێتەوە تۆرینۆ.
• زستانی 1888-1889 كتێبی: كێشەی ڤاگنەر، ئاوابوونی 
بتــەكــان، ئەنتی مەســیح )Ecce homo( کــە لــە دوای مردنی 

بڵاودەكرێتەوە، دەنووسێت.
• ســاڵی 1889 لە تۆرینۆ دووچاری شــێتی و وڕێنەكــاری 
دەبێت. بە ناوی دیۆنیزوس و لە خاچ دراوەوە نامــە بۆ ســتریند 
نەخۆشخانەكانی  لــە  ماوەیەك  دەنێرێت.  بۆركهارت  و  بێرگ 

بازل ویینا دەمێنێتەوە.
• ســاڵی 1890 دایكی دەیباتە لای خۆی لە ناومبرگ و لــە 

لایەن Moebius ەوە چاودێریی دەكرێت.
• لە 1897 دایكی دەمرێت و ئەلیزابیس فۆستەری خوشكی 

دەیگرێتە خۆی لە شاری ڤایمار.
• لە بیستوپێنجی ئابی 1900دا لە ڤایمار بۆ دواجار ماڵاوایی 

لە ژیان دەكات.

فریدریش نیچە

ئامادەکردنی: شوان ئەحمەد

)١(
فریدریک نیچە، لە پازدەی تشرینی یەكەمی سـاڵی 1844دا 
لە شـاری ڕۆكنی ئەڵمانیا هاتووەتــە دنیاوە. تەمەنی پێنجساڵان 
بــووە كاتێك باوكی مــردووە و دایكــی ناچــار بــووە لەگـەڵ 
ئەلیزابێسی كچیدا )كە دوو ســاڵێك لە نیچــە گەورەتر بووە( 
ڕوو بكاتە شــاری ناومبۆرگ، ئەم شــارەش دەكەوێتە ســەر 
ڕووباری سالی. لەوێدا نیچە خرایە بەرخوێندن و خوێندكارێكی 
ســەركەوتوو بوو. هەر كە تەمەنیشی گەیشتە چوار ساڵان لە 
خوێندنگەی بفۆرتای ناوخۆیی وەرگیرا. ئەم خوێندنگەیە تایبەت 
بوو بە كەسانی دەستەبژێر و هەڵبژاردە. تا ئەو كاتەی لە زانكۆ 

وەرگیرا، لەوێدا مایەوە.
خوێندنگەی بفۆرتا ژمارەیەك كەسی بەناوبانگی تیادا بوو، 
فەیلەســووف،  فێختەی  نۆڤالــیس،  وەك شــاعیری ڕۆمانســی 
هــەردوو جوتــەبرا شلیگل. هاوكات  ڕانكــەی مێژوونووس و 

خوێندنگە خاوەنی ژمارەیەك مامۆستای بەتوانا بوو.
نیچە لەو تەمەنەیدا حەز و ئارەزووی جۆراوجۆری هەبوو: 
باوكی  وەكی  میــوزیك.  و  كلاســیكییەكان  لێكۆڵینەوە  شــیعر، 
پیانۆژەنێكی  تەمەنیدا  سەرەتای  لە  بــوو.  باش  مۆســیقییەكی 

ســەركەوتوو بوو، هەروەها دەســتی بۆ دانانی هەموو جــۆرە 
ئاوازێك دەبرد و ساڵانێكی زۆر لەسـەر ئەم كارەی بەردەوام 
بوو،  هەڵســوكەوتجوان  خوێندكــارێكی  خوێنــدنگــە  لــە  بوو. 
ئەركەكانیشی بە وردی جێبەجێ  دەكــرد. هەســتێكی زۆریشی 
بە لێپرسراوێتی دەكرد، بەڵام هەندێك جاریش تووشی هەڵە و 

لادان بووە.
كاتێك خوێندنی لــە بفۆرتا تەواو كرد، ســاڵی 1864 چووە 
زانكۆی بۆن، بەو مەبەستەی لەوێدا تیۆلۆژیا و بابەتە كلاسیكییە 
كۆنەكان بخوێنێت، بەڵام بۆن و زانكۆكەی بە دڵی ئەو نەبوون. 
30 حوزەیرانی 1865 لە نامەیەكدا كە بۆ دایكی نووسیوە ڕوون 
توندڕەوی  لە  زۆر  »من  دەڵێت:  نامەیەدا  لەو  كردووەتەوە. 
خەڵكی كاتۆلیكیی ئێرە بێزارم، زۆر جاران وام لێ دێت بڕوا 
بەوە نەكەم ئێمە لە سەدەی نۆزدەدا دەژین«؛ بەڵام سەرەڕای 
ئەوە پرۆفیسۆر فریدریک ولیەم ڕیچڵ )1801- 1876( توێژەر 
لە بواری لێكۆڵینەوەی كۆندا، بووە ئیلهامبەخشی و هانی ئەوەی 
دا لە نیوەی دووەمی خوێندنی ئەو ساڵەدا )سەرەڕای ناڕەزایی 
زۆری دایكی(  واز لە خوێندنی تیۆلۆژیا بهێنێت و خۆی تەرخان 
بكات بۆ بابەتە كلاسیكییەكان، بەتایبەت شارستانییەتی دێرینی 
گریك. لەوانەی نیچە لە بۆندا ئاشنایەتیی لەگەڵدا پەیداكردن و 
لــە دواییــدا  بوونە هاوڕێی هەمیشەیی ئەرۆین ڕۆد بوو، كە 
بووە مەرجەعێك لە مێژووی كۆنی گریكدا. ساڵی 1865 كاتێك 
پڕۆفیسۆر ڕیچڵ چووە زانكۆی لایبزیك نیچە و ئەروین ڕۆد لە 

گەڵیدا چوون، تا لەوێ  بە ئازادی خوێندن تەواو بكەن.

)2(
بــرد،  بەسەری  لایبزیكدا  لە  نیچە  ماوەیەی  ئەو  هەرچەندە 

چەنــد  ئەوە  ســەرەڕای  بەڵام  نەبوو،  تیادا  وەهای  شــتێكی 
تیادا بوو كە كاریگەریی زۆری  دیاریكراوی وای  ڕووداوێكی 
بەسەر ژیانیــەوە بەجێ  هێشت. لەوانە ڕۆژێكیان بە ڕێكکەوت 
كتێبێكی كۆنی شۆپنهاوەری بە ناوی »جیهان وەك ئیرادە و 
بیرۆكە«ی بەرچاو دەكەوێت و دەسـت دەكات بە خوێندنەوەی. 
لە ماوەی دوو هەفتەدا بۆ زیاد لە جارێك ئەو كتێبە دەخوێنێتەوە، 
خوێندنەوەی  لە  كە  چووبێت،  خۆی  هۆش  لە  ئەوەی  وەك 
دەبێتەوە تێڕوانینی بۆ جیهان گۆڕانی تەواوی بەسەردا دێت. 
شۆپنهاوەر  بۆچوونەكانی  و  دید  گیرۆدەی  زوو  هەر  لێرەوە 
بوو، بەتایبەتی ئەو بۆچوونەی كە دەڵێت: »هیچ خودایەك لە 
ئارادا نییە و چاودێریی خودایانەش نییە. ژیان و گەردوونیش 
مانایەكیان نییە. لە پشت هەموو ئەمانەشەوە جگە لە ئیرادەیەكی 
نابینا هیچی تر نییە. سەرەڕای هەموو كێشە و ژان و ژارێك ئەم 
ئیرادە سەراپاگیرە نائەقڵانییە شتێكە تەنیا خۆیەتی و چاوگی 
هەموو دیاردەكانە و لە ڕێی مێشكی مرۆڤەوە پەی پێ  دەبرێت. 
بەم جۆرە ئەوە تەنیا هەر مرۆڤە كە هەست بەو ئازار و ژانە 
گەردوونییە  هێزە  ئەو  كاروكردەوەی  لە  كە  دەكات  گەورەیە 
نائەقڵانییەوە دەكەوێتەوە، بەڵام مرۆڤ توانای ئەوەی هەیە ئەو 
ئازارە كەم بكاتەوە و تەنانەت لە ناخی خۆیشیدا سەركوتی بكات، 
ئەویش لە ڕێگەی فەرامۆشكردنی خود و خۆبەدەستەوەدانەوە، 

كە لە نیرڤانای خۆرهەڵاتیدا دەگاتە دوا ئاستی خۆی«. 
لە زانكۆدا نیچە بە شێوەیەكی تایبەت كەوتە ژێر كاریگەریی 
شــاعیرە  لەو  ســوكرات.  لە  بــەر  قۆنــاغی  فەیلەســووفەكانی 
كۆنانەی گریك كە زۆر سەرنجی ڕاكێشا سیۆگنیس میگاری 
بوو، ئەوە بوو وتارێكی لە بارەوە نووسی. ئاستی ئەم وتارەی 
گۆڤاری  لە  كرد  ڕیچڵ  پرۆفیسۆر  لە  وای  بوو،  بەرز  هێندە 

تایبەت  گۆڤارەش  ئەم  بكاتەوە.  بڵاو  بۆی  ڕایندا  مۆزەخانەی 
بوو بە نوخبەیەكی دیاریكراو، كە لە پاشاندا نیچە بەشداریی 
تیادا دەكات. ساڵی 1867 بە هۆی پەیوەندیكردنی بە ســوپاوە، 
لە یەكەیەكی تۆپخانە لە ناومبۆرگ بــۆ ماوەیەك لە خوێندن 
لــە ڕیزی ســوپادا بە جــۆرە  دابڕا، بەڵام ئەو خزمەتكردنەی 

نەهامەتییەك تەواو كرد.  
لە نامەیەكیدا بە بەرواری 22 یۆنیۆی- 1867 ئەم ڕووداوەی 
بۆ هاوڕێی قۆناغی خوێندنی ڤۆن غرزدرۆف باس كردووە و 
دەڵێت: »ڕۆژێكیان لە خۆهەڵدانێكی كتوپڕدا بۆ ســەر پشــتی 
ئەسپێك، ســنگم بەر لێواری زینی ئەســپەكە كەوت و لــە لای 
چەپمدا هەستم بە ئازارێكی بێئەندازە كرد، بەڵام لە سواربوون 
بەردەوام بووم. بۆ ماوەی ڕۆژ و نیوێك دووچــاری ئێش و 
ئازارێكی زۆر بووم. لە ئێوارەی ڕۆژی دووەمدا دوو جار لە 
هۆش خۆم چووم. ڕۆژی سێیەم لە جێگەدا كەوتم، بەدەســت 
ئازارێكی زۆرەوە دەمناڵاند. ســەرباری ئەوەش ســەرئێشــە و 
ڕشانەوەم  و  هێڵنج  مانگ  دانە  دایگرتبووم. سێ   زۆر  تایەكی 
لــە  هێشــت،  بەجێ  پێخەفەكەم  نــاو  كاتێك  دواجار  نەوەستا. 
حاڵەتێكی هێندە كــاس و وڕدا بووم، ناچار بووم سەرلەنوێ  

فێری لە ڕێڕۆیشتن ببمەوە«. 
ساڵی 1867 كاتێك گەڕایەوە لایبزیك، لەگەڵ ڕیچارد ڤاگنەردا 
یەكتریان ناسی. ڤاگنەر ئەو كات بــە ســەردان چووبووە لای 
لەگەڵ  نیچە شــەوێكی  ئەواندا  ماڵی  لە  برۆكهاوسی خوشكی. 
ڤاگنەردا بەسەر برد و باسیان لە شۆپنهاوەر و مۆســیقا كرد. لە 
كۆتایی دیدارەكەیاندا ڤاگنەر بە گەرمی دەستی نیچەی گووشی 
و خۆشحاڵیی نیشان دا لەوەی ئومێدەوارە لە دەرفەتێكی تردا 
بــە  زوو  دیداریان  دووەمیــن  بكەوێتەوە.  یەكــدی  بە  چاویان 

ئەنجام گەیشت. بەشداریكردنی نیچە بە نووسین لە گۆڤارێكی 
ئاستبەرزی وەك مۆزەخانەی ڕایندا، بووە مایەی ئەوەی لە لایەن 
ئەو ناوەندانەی بایەخیان بــە باس و لێكۆڵینەوە كلاسیكییەكان 

دەدا، گرنگیی پێ  بدرێت.
لە ئەنجامی ئەمە و لەو ساڵەدا، پڕۆفیسۆر ڕیچڵ نامەیەكی بە 
دەست دەگات، لەو نامەیەدا پرسیاری ئەوەی لێ دەكەن كە ئاخۆ 
كورسیی  تــا  تیایە  ئەوەی  ئامادەیی  لێهاتووەكەی،  خوێندكارە 
مامۆستایی فیقهی زمانە كۆنەكان لە زانكۆی بال وەربگرێت؟ 
ڕیچڵ ئەو ئەركەی بە نیچە سپارد و بۆ دامەزراندنیشی زۆر بە 
گەرمییەوە خۆی تەزكییەی كرد، هەرچەندە هێشتا بڕوانامەی 
دكتۆراشی وەرنەگرتبوو. لە تەمەنی بیستوچوارساڵیدا بوو بە 
یەكێك لە ئەندامانی كۆنترین زانكۆ لە ســویسرادا، چونكە ئەو 
مێژووی دروســتبوونی  مامۆســتا،  بووە  تیایدا  ئەو  زانكۆیەی 

دەگەڕایەوە بۆ ساڵی 1460.
نیچە كاتێك لەوێدا دەستبەكار بوو، خۆشبەخت بوو بەوەی 
لە نێو هاوەڵەكانیدا دوو توێژەری ناسراویان تیادا بوو، وەك: 
یەعقوب بۆركهارت )1818-1897( مێژوونووسی شارستانییەتی 
لیبڕاڵی  تیۆلۆژییەكی  لەگەڵ  ڕێنیسانس.  سەردەمی  و  یۆنان 
وەك فرانز ئۆڤربك )1837-1905( پسپۆڕ لە مێژووی كڵێسـادا. 
ڕێنومایكەری.  و  هــاوڕێ  بوونــە  هەردووكیــان  دوانــە  ئــەم 
هاوكات دامەزراندنی لە بالدا هۆكارێك بوو بۆ تازەكردنەوەی 

پەیوەندییەكانی بە ڕیچارد ڤاگنەرەوە.

)3(
لە  كە  دەژیا،  لۆســرن  نزیك  ترپشــنی  لــە  كات  ئەو  ڤاگنەر 
بالەوە زۆر دوور نەبوو. بۆیە هەر زوو نیچە سـەردانی كرد و 

ڤاگنەریش بە گەرمی پێشوازیی لێ كرد. كۆزیمای هاوســەری 
ڤاگنەریش )كە نزیكی ســی ســاڵێك لە ڤاگنەر منداڵتر بوو( بە 
هەمان شــێوە پێشوازیی لێ كرد. كۆزیما ئەگەرچی بە پێودانگــە 
تەقلیدییەكە ئەو جوانە نەبوو، بەڵام خاوەن كەسایەتییەكی بەهێز 
بوو، هەروەها بیركردنــەوە و خەســڵەتی تایبەتی و ســەربەخۆی 
خۆی هەبوو. بە هۆی بلیمەتی و بایەخدانی زۆری بە مۆســیقای 
ڤاگنەر، كۆزیما نیچــەی بە دڵەوە گرت. هەرچی ڤاگنەریشــە بــە 
هۆی گرنگیدانی نیچــە بە شــۆپنهاوەر و شــارستانییەتی دێرینی 
گریك، زیاتر لە یەكدی نزیك دەبوونەوە. سەفەرەكانی نیچە بــۆ 
ترپشن زیادی كــرد، بە جۆرێك وای لێ هات زۆربەی پشــووی 

كۆتایی هەفتەی لەگەڵ ڤاگنەر و كۆزیمادا بەسەر دەبرد.
دەربارەی ڤاگنەر، نیچە لە نامەیەكیدا )17- ئابی- 1869( بۆ 
ئەرۆین ڕۆد دەنووسێت: »ژیان لێرە زۆر دەوڵەمەند و بەبڕشتە. 
هەموو ئــەوەی فێــری دەبــم و گوێبیســتی دەبــم لە باســكردن 
نایەت. بڕوام پێ  بكەن هەتا ئێستاش شۆپنهاوەر، گۆتە، بنداد و 

ئەسكیلۆس زیندوون!«. 
لــەو كاتــەدا ســەرگەرمی نووســینی یەكەمین كتێبــی  نیچــە 
خەریكــی  كاتێك  یۆنانی«.  »تراژیدیای  دەربارەی  بــوو  خۆی 
ئەوەی  ئومێدی  بۆی،  بــوو  پێویست  كۆكردنەوەی كەرەستەی 
هەبوو بتوانێت ڕۆحی جێرمانی بە چاكترین شــێوە بژێنێتەوە. 
ئەویش لە ڕێگەی كاریگەرێتیی هیلینییەت و مۆسیقای ڤاگنەرەوە، 
وەك ئەوەی خۆی لەو ڕۆژانەدا تێیگەیشتبوو. نیچە پێی وا بـوو 
حەقیقەتێكی  گەیشتووەتە  ڤاگنەردا  مۆسیقییەكانی  نمایشە  لە 
تراژیدیای  هاوچەرخانەی  سیمایەكی  بەرهەمانەدا  لەو  كە  وا، 
ئەسخیلۆس و سۆفۆكلیس  ئەوەی  دۆزیوەتەوە، وەك  گریكیی 
لەوانەی  بووبێــت  ئەمەش هۆیەك  ڕەنگــە  هێنابوو.  بەرهەمیان 

وایان لێ كردبێت تا كتێبە تازەكەی ناو بنێت گۆرانیی تراژیدیا 
لــە ڕۆحی مۆسیقادا-1869. بەر لەوەی ئەم باسە تەواو بكــات، 
كاتی  لــە  ئەڵمانیا  سوپای  ڕیزی  لە  دیكەی  كورتی  ماوەیەكی 
جەنگی فەڕەنساو پڕووسیادا )1870-1871( بەسەر برد. ئەمەش 

بووە هۆی تێكچوونی زیاتری باری تەندروستی.
لــە زانكــۆی بال وەرگیــرا، ناچار بــوو ڕەگەزنامەی  كاتێك 
سویسری دەربهێنێت، بەڵام لەبەر هەستی زۆری نیشتمانی لــە 
كاتی تێكچوونی بارودۆخی وڵاتەكەیــدا، بڕیاری دا پەیوەنــدی 
بكات بــە ڕیزەكانی ســوپای ئەڵمانیاوە. لەبەر ئەوەی بووبووە 
هاووڵاتییەكی ســویســری، ڕێگەی پێ  نەدرا لەگــەڵ هێزەكانی 
چاوەكانیشی  كزیــی  هەروەهــا  شــەڕەوە،  بچێتــە  ئەڵمانیــادا 
هۆكارێكی دیكە بوو بۆ ئەوەی بەشــداریی ئەو جەنگە نەكات. 
دواتر توانیی دەرفەت وەربگرێت تا وەك خۆبەخشێك لە تیمــە 
فریاگوزارییەكاندا كار بكات. ســەرئەنجامی ئەم كارەش خراپ 
كەوتەوە، چونكە لە كاتێكدا هەندێك سەربازی برینداری فەڕەنسی 
لە لۆرییەكی ڕەشەوڵاخدا بۆ كارلسروهی دەگواسـتەوە، تووشی 
پەتای ڕەبۆ بوو. دوای چاكبوونەوەی ئەو باوەڕەی پێشووی بە 

ئەڵمانیا نەما، بەتایبەت سەبارەت بە پڕووسیا.
لە 7 - نۆڤمبەری- 1870دا نامەیەك بۆ غیدزدۆرفی هاوڕێی 
دەنووسێت و دەڵێت: »ڕاشكاوانە پێت دەڵێم: ئەمڕۆ من پرووسیا بە 
هێزێك دەبینم كە هەڕەشەیەكی گەورەیە بۆ سەر شارستانییەت. 
پێویستمان بە بڕێك لە دانایی هەیە بۆ ئەوەی لەنێو ئەم گێژەن و 
بێهۆشییەدا ئەقڵ ڕوونبین. قــۆنــاغــی داهاتــوو شــارســتانییــەت 
پێویستە خۆمانی  بۆیە  ململانێی و زۆرانبازیی زۆری دەوێت، 
بۆ ئامادە بكەین«. پێنج هەفتە دوای ئەوە نامەیەك بۆ دایكی و 
خوشكەكەی دەنێرێت و تیایدا دەنووسێت: »من وا ئیتر بەرەبەرە 

خۆشەویستیی خۆم بۆ شــەڕ و فتوحاتەكانی ئێستای ئەڵمانیا لە 
دەست دەدەم«. 

نیچە ماوەیەكی زۆری پشوودانی لە ناومبۆرگ بەسەر برد و 
دایك و خوشكی چاودێرییان دەكرد. پاشان لەگەڵ ئەلیزابێسی 
خوشكیدا چــوو بــۆ لۆنمانۆ، بــەو هیوایەی لە ئازارەكانی كــەم 
تێــدەپەڕیی،  گۆتهارددا  قەدیس  ڕێــڕەوی  بــە  كاتێك  ببێتەوە. 
خۆی لــە بەردەم پیاوێكی بەتەمەنی خاوەن سـیمایەكی تایبەتدا 
بینییەوە قسەی بۆ دەكات. دوای كەمێك بــۆی دەركەوت ئەو 
پیاوە مازینیی نیشتمانپەروەری بەناوبانگی ئیتاڵیایە. ئەو دیــدارە 
ڕێكکەوت بوو، بەڵام بە زیندوویی لــە یادەوەریی نیچەدا مایەوە.

)4(
نیچە كاتێك گەڕایەوە بال، باری تەندروستیی لەوپەڕی خراپیدا 
بوو، بەڵام بە بەردەوامی كاری لە گۆرانیی تراژیدیادا دەكرد. تا 
لە دوا ڕۆژەكانی ساڵی 1871دا تەواوی كرد. ئەم كتێبەی پڕ بوو 
لە دیــد و بۆچوونی تازە و سـەرســووڕهێنەر. ئەمەش وای كرد 
خەڵكی زۆر بـە پیریــەوە نەچن و چەند دانەیەكی كەمی نەبێــت، 
هیچی وای لێ  نەفرۆشــرێت، بەڵام ڤاگنەر و كۆزیما وەك لێیــان 
چاوەڕێ  دەكرا بە پیریــەوە چوون. »هیچ كتێبێكم لەم كتێبەی 
تــۆ جوانتــر نەخوێندۆتەوە ... هەرچی تیــایە بەرز و شكۆدارە« 
ڤاگنەر ئاوای بۆ نیچە نووسیبوو. بە كۆزیمام گوت: »دوای تۆ 
ئەوم لە هەموو كەســێكی تر خۆشتر دەوێت«، هەروەها رۆدۆ 
ئۆڤربكیش هەمــان هەڵوێستی ئەوانی هەبوو، بەڵام پرۆفیسۆر 
ڕیچڵ بێدەنگییەكی دیبلۆماسیی نیشان دا، بێدەنگییەكەشی بێهۆ 
نەبوو. نیچە گوێی بەو بۆچوونە تەقلیدییانە نەدەدا كە لە بارەی 
یۆنانییەكانەوە لە ئارادا بوو. بۆ نموونە وەك ئەوەی دەڵێن: گریكە 

كۆنەكان میللەتێكی كۆك، تەبا، گەشبین و بەدەماغ بوون؛ بەڵام 
ئەو بە پێچەوانەی ئەمەوە پێی وا بوو ئەوان »ئەمە یۆنانییەكانی 
سەدەی شەشەمی بەر لە زایین دەگرێتەوە« لە ژیانیاندا تووشی 
ڕەشــبینی و گــومانێكی بێئەندازە بووبوون، سەرەڕای ئەوەش 
بە دوژمنایەتی و حەســوودی و پلانگێڕان دەور درابوون. ئەم 
بۆچوونەش لەگەڵ هەڵوێستی بۆركهارتدا دەگونجێت. نیچە هەر 
بەوەندەوە نەوەستا، ئەو پێی وا بوو تراژیدیای گریك بۆ نموونە 
وەك ئەوەی لای ئەسكیلۆس هەیە، لە هەوڵی ئەوەدا بوو بەسەر 
ئەو دیدگا ڕەشبینەدا زاڵ بێت كـە ژیان ئافەرۆزە دەكات. ئەمەش 
لە ڕێی هەڵوێستێكی تراژیدییەوە كــە لە ســەروو ڕەشبینی و 
بەهای  لەســەر  تەئكید  قارەمانانە  هەڵوێستێك  گەشبینییەوەیە. 
ژیان دەكاتەوە، ســەرباری هەموو ئێش و ئازارەكانی. ئــەوەی 
كۆتایی بــە جیهانبینییە ڕەشبینەكەی گریك و تراژیدیای ئەوان 
دەهێنێت بــە باوەڕی نیچــە جگە لە ســوكرات كەسێكی تر نییە. 
هەر بۆیە شاڵاوێكی توند دەكاتە ســەر ئەقڵیەتی سوكراتی، ئەو 
ئەقڵانییەتە تیۆری و پەتییەی هۆكاری لەناوچوونی تراژیدیای 

یۆنانی بوو، پاش ئەسكیلۆس و سۆفۆكلیس.
نیچە لە ساتەوەختی خۆیدا و لە هەناوی ڕۆحیەتی جێرمانییەوە 
ڕەگوڕیشەی دیونیسیەتێكی بەدی دەكرد، كە وەك هێزێكی دژ 
بە ژیواری ســوكراتیزم لە چرۆكردندایە. ئەم هێــزە تازەیەش 
میوزیكی ئەڵمانییە، لە باخــەوە بۆ بتهۆڤن و بۆ ڤاگنەر. كەواتــە 
سەرلەنوێ  گەڕانەوە بۆ ڕۆحــی تراژیدیا ئەگەرێكی شیاوە لــە 
بــە مەرجێك دەبێت  ڕێی گیانی ئەڵمانیی خۆیەوە، بەڵام ئەمە 
ئەڵمانەكان بەر لە هەموو شــتێک ئامادەی ئەوەیان تیادا بێت 
بۆ ئەوەی لە تەنیا گەلێكەوە فێر ببن، ئەو گەلەش یۆنانییەكانن، 
فێربوون لە تەنیا ئەو كەسانەشەوە بۆ خۆی شەرەفێكی گەورەیە. 

ڕۆحیەتی جێرمانی ناوبەناو ئامادەیی ئەوەی تیادا بووە دەست 
بە هێزی دیونیتسیسییەوە بگرێت، هەر لە میوزیكەوە تا ئەفسانە 
تراژیدییەكانی. بێگومان مەبەســت لەمەش ئەوەیــە كــە ڤاگنەر 

هەڵگری مەشخەڵی ئەم جۆرە میوزیكەیە.
بە بڕوای شــۆپنهاوەر لەنێو ســەرجەم هونەرەكاندا تەنیــا 
میوزیــك دەتوانێت ڕاســتەوخۆ گوزارشـت لە ئیرادەی بوون 
ئیرادەیــە  ئەم  نهێنییەكانی  قووڵتریــن  ئەویشــە  هــەر  بكات، 
دەگوێزێتەوە. نیچــە كارە مۆسیقییەكانی ڤاگنەری بە هاوتای 
تراژیدیا یۆنانییە كۆنەكانی بــەر لــە یۆربیدس دادەنــا و پێی 
وا بوو ڤاگنــەر ئەو هونەرمەندە بلیمەتەیە كــە دەتوانێت بــە 
لە ڕێی میوزیكی دیۆنیسیۆسییەوە تەعبیر  باشــترین شــێوە 
ڤاگنەر  خــودی  بكــات.  جێرمانییەكان  تراژیدییە  ئەفســانە  لە 
بە بۆچوونێكی لــەم جۆرە ئێجگار دڵشــاد و بەختــەوەر بوو، 
بەتایبەت لەو كاتەدا کە تریبشنی جێی هێشتبوو، لە بایروت 
لە ناوچەی پاڤاریا نیشتەجێ  بووبوو. ڤاگنەر لەوێ  سەرقاڵی 
دامەزراندنی شانۆیەكی تایبەت بە خۆی بوو، بەو مەبەستەی 
بیكاتە پەرستاگەیەك، بە تەنیاش تایبەت بێت بە پێشكەشكردنی 
بەرهەمەكانی خۆی. ئــەم كارەشــی زوو بــۆ چووە ســەر و 

سەركەوتوو بوو تیایدا.

)5(
لە بیستودووی ئایاری ساڵی 1872دا، ڤاگنەر بەردی بناغەی 
شــانۆكەی دانا. لە نێــو ئــەو میوانە زۆرانەی بۆ ئەوێ  داوەت 
كرابوون، نووســەرێكی بەتەمەن و قارەمانێكی خاوەن بیــر و 
بۆچوونی ڕادیكاڵی تیادا بوو، ئەویش خاتوو مالفیدا فۆن میزنبۆغ 
بوو. مالڤێدا لەو بۆنەیەدا بۆ یەكەم جار چاوی بە نیچە كــەوت و 

وەك هاوڕێیەكی دڵسۆزی مایەوە، ئەگەرچی هاوڕێیەتییەك بوو 
نزیك لە دایكایەتییەوە.

لە بایروت ڤاگنەر ئەو مۆسیقارە بەناوبانگە نەبوو، وەك ئەوەی 
نیچە لە تریبشن ناسیبووی، بەڵكو بووبووە كەسێكی لوتبەرز و 
توڕە و ئیرەی بە كەسانی تر دەبرد. لــە لایەكــی تــرەوە نیچــە 
لە دۆخێكی ڕاڕایی و پشێویدا بوو. دوای ئەوەی لە دەركردنی 
كتێبی گۆرانیی تراژیدیادا ئەو سەركەوتنە چاوەڕوانكراوەی بە 
دەســت نەهێنا، لە هێز و توانای شــارســتانییەتی ئەڵمانی كەوتە 
گومانەوە. لــە دەرفەتێك دەگەڕا بۆ ئەوەی چی لە ناخیدا هەیــە 
بیخاتە ڕوو، ئەوە بــوو دایڤد فریدریش شــتراوس كتێبێكی بــە 
ناوی »باوەڕی كۆن و باوەڕی نوێ «ەوە خســتە بەردەســتی 
خوێنەران، ئەم كتێبـە دەرفەتی قسەكردنی بۆ نیچــە ڕەخســاند. 
ئەگەرچی كتێبەكە كتێبێكی سادەش بوو، بەڵام زۆرترین ژمارەی 

لێ فرۆشرا.
شــتراوس بە خودپەسەندییەكی زۆرەوە لەم كتێبەیدا باســی 
لەو دیدگا زانسـتییە تازەیە كردبوو، كــە دەبێت نەك هەر تەنیا 
جێگەی بیروبۆچوونە كۆن و بەسەرچووەكان بگرێتەوە، بەڵكو 
دەبێت چارەســەر بــۆ كێشــە و گرفتەكانی بوونیش بــدۆزێتەوە، 
بەتایبەت ئەو كێشە و گرفتانەی مرۆڤ بە دەستیانەوە دەناڵێنێت و 

لە دادڕانە ڕۆحییەكانیش قوتاری بكات.
ئەم كتێبە ململانێیەكی ڕۆشنبیری لە نێوان بیریارە كۆنزێرڤاتیڤ 
و ڕادیكاڵەكاندا دروســت كرد لە ســەرتاســەری ئەڵمانیادا. نیچە 
یەكێك بوو لەوانەی ڕەخنەیەكی توندی ئاڕاســتەی ئــەم كتێبــە و 
نووسەرەكەی كرد و وتارێكی درێژی لە بارەیەوە نووســی. لەو 
وتارەدا ڕووكەشیی هەڵوێستی نووســەرەكەی خستبووە ڕوو، 
هاوكات ئەڵمانەكانی وریا كردبووەوە لە خۆفودان و لوتبەرزی 

بە هۆی ســەركەوتنیان بەســەر فەڕەنسییەكاندا، چونكــە ڕەنگــە 
سەركەوتنیان لە ڕووی سەربازییەوە تێكشكانێكی شارستانیی 
بە دواوە بێت. نیشانەكانی ئەگەرێكی لەو جۆرەش لەو شۆرەت و 
نێوبانگەدایە كە كەسانی وەك د. ڤ. شــتـراوس هــەیــانــە. ئــەم 
وتارە نیچەی ڕووبەڕووی ڕەخنەیەكی توند كردەوە، بەوپێیەی 
دەنووســێت:  غیــزردۆرف  بــۆ  نانیشــتمانییانەیــە.  وتــارەكــەی 
»تــەواوی هێــز و تواناكــان لە دژی مــن خراونـەتـەگەڕ«. لــە 
بیستوحەوتی تشرینی یەكەمی 1873دا ڕاشكاوانە گوتی: مــن 
لە هیچ زانكۆیەكی ئەڵمانیدا جێم نابێتەوە، ڕەنگە بالیش هەمــان 

هەڵوێست وەربگرێت.
تەموزی ساڵی 1875 ڤاگنەر خەریكی مەشقكردن بوو لەسەر 
نمایشێكی مۆسیقیی تر لە بایرۆت. بۆ ئەمە نیچە داوەت كرابوو 
بەڵام بڕیاری ئەوەی نەدا بچێت. ئەمەش لەبەر چەند هۆیەك، 
دەچوو،  بەرەو خراپی  تەندروستیی  باری  ڕۆژانە  ئەو  لەوانە: 
هەروەها لەگەڵ بێهیوایی و نائومێدیی زۆر لە ڤاگنەر. ئەگەرچی 
لە هاوینی داهاتوودا ســەردانی بایرۆتی كرد، بەڵام پەیوەنـدی 
نێوانیان لەگەڵ ڤاگنەردا هەر ساردوسڕیی پێوە دیار بوو، تازە 
ڕۆژانی خۆشــیی تریبشن بەســەر چووبوو. ڤاگنەر سەرەڕای 
لێهاتوویی و كارامــەیی لوتبــەرز و لەخۆبایی بــوو، چاوەڕێــی 
ستایش و پیاهەڵدانی زیاتر بوو لە نیچە. هاوكات خووی دابووە 
چەند بابەتێكی عیرفانیی مەسیحی، یاخود عیرفانییەتێكی پوچ و 
بەتاڵ، وەك نموونەی پارسیڤاڵ، دەیویست لــە ڕێــی ئــەمــەوە 
كاریگەرییەك لەســەر ئەڵمانیــا و ئەورووپــا دروســت بكــات. 
نیچەش لە هەموو ئەم كارانەی ناڕازی بوو، هەر بۆیە بڕیاری 
دا پەیوەندیی خــۆی لە گەڵیدا بپچڕێنێت. هەمان ســاڵ ڕیچارد 
ڤاگنەر لە بایرۆتی نووسی، ئەم نووسینەی جۆرە ماڵئاواییەكی 

جوامێرانە بوو لــە هاوڕێی ڕۆژانی ڕابردووی. لەو نووسینەیدا 
ستایشی ئەو شتانەی لە ڤاگنەردا كردبوو كە شایستەی ستایش و 
باســكردنە. پێشــتر لــە باســێكی دیكــەیــدا لــە ژێــر ســـەردێــڕی 
»شۆپنهاوەر وەك مامۆستایەك« )1874(، پێوەی دیار بوو كە 
سـەرەڕای سەرسامیی زۆری بەو فەیلەسووفە مەزنە، جــۆرە 
ڕقێكی بەرانبــەر چەمكــی نێرڤانــا و خۆبەدەســتەوەدان لــە لا 
دروست بووە. ئەو پێی وا بوو تەنانەت ئەگەر گەردوون بێ  
ئامانج و تەواو خاڵییش بێت لە مانا، بەڵام هەر مرۆڤێكی خاوەن 
ئیرادە دەمێنێــت تــا بە ڕووی ژیاندا دەنــگ هەڵببڕێت  و بڵێــت: 

»بەڵێ «.
ئەمەش لە پێناو خوڵقاندن و دروستكردنی مرۆڤی باڵا و لە پێناو 
جۆرێك لە ژیانی بەرز و بڵنددایە. هەرچییەك ڕێگە لە بەردەم 
گەیشتن بەم ئامانجەدا بكاتەوە چاكەیەو هەرچییەكیش كۆسپ و 
ڕێگر بێت خراپەیە. هەڵوێستی نیچە سەبارەت بەم مەسەلـەیــە 
لە وتارێكیدا بە ناوی »زەرەر و زیانەكانی مێژوو بۆ ژیان« 
بەدەردەكەوێت. لە ســاڵانی پڕ لە ژەنگوژاری زۆروزەوەنـددا، 
نیچە هەر ســوور بــوو لەسەر ئەوەی بە ژیــان بڵێت: »بەڵێ «. 
هەر ئەم هەڵوێستەش بوو وای لێ كرد لە هەریەك لە ڤاگنــەر و 
شۆپنهاوەر جیا ببێتەوە. ســەرەڕای ئەو ڕۆڵە گرنگەی ئەوان لە 

قۆناغی سەرەتای ژیانی فیكریی ئەودا بینییان.
نیچە وەختێك خۆی لەژێر كاریگەریی شۆپنهاوەر و ڤاگنەر و 
هەموو جۆرە میتافیزیكایەكی ڕۆمانتیكییانە ڕاپسكاند، گرنگیی دا 
بە تێڕوانینە زانستییە ئیجابییەكان. لەمەودوا ئەوەی جێبایەخی 
ئەو بوو، ڕەخنەگرتنی ڕیشەیی بوو لە هەموو سیما و دیاردەكانی 
داوەشــان و گەندەڵیی ژیاری خۆرئاوا، چ لەسەر ئاســتی فەردی 
بێت یاخود دەستەجەمعی. سەرەتای ئەم كارەی بە ڕەخنەكردنی 

قۆناغ و سەردەمی خۆی دەست پێ كرد، ئەمەش لە دوو بەشی 
یەكەمی كتێبەكەیدا )مرۆڤانە، زێدە مرۆڤانە( بەدەردەكەوێت.

لــەم قۆناغــەدا ئەوانــەی نیچــە كــەوتــە ژێر كاریگەرییانەوە 
بــوون، نموونەكانیان وەكی:  زیــاتــر بیرمەندە فەڕەنســییەكان 
چەندین  لەگــەڵ  ســتانــدال،  و  رۆشــۆفۆكۆ  ڤۆلتێــر،  مۆنتــان، 
نووسەری گەورەی تری وەك: ئیمرســۆن و دۆستۆیڤسكی. لـە 
ئەڵمانییەكانیش نیچە نەیدەتوانی سەرسامیی خــۆی بە هەریەك 

لە گۆتە، شیللەر و هۆڵدەرلین بشارێتەوە.
لە دوای ســاڵی 1876ەوە توانای بینینی كــز بــوو، هەروەهــا 
تەندروستییشی خراپتر بوو. بۆیە ناچار بوو شتەكانی خۆی بە 
هەریەك لە پیتەر گــازت و پــوڵ ڕی بنووســێتەوە. ئەلیزابێسی 
خوشكیشی لەم ماوەیە زۆر بە تەنگیــەوە بــوو. ئەلیزابێس بە 
پێچەوانەی نیچەوە ئافرەتێكی عەمەلی و باوەڕبەخۆ بوو، زۆر 
لە هەوڵی ئــەوەدا بوو كەمێك ئێش و ئازارەكانی براكەی كــەم 
بكاتەوە، بەڵام ڕۆژبەڕۆژ باری تەندروستیی نیچە بەرەو خراپتر 
دەچوو، تا ناچار بوو ساڵی 1879 دەستلەكاركێشانەوەی خۆی 
وەك مامۆستایەك لە زانكۆی بال ڕابگەیەنێت. ئیتر لەو ڕۆژەوە 
بووە وێڵگەردێكی ئەبەدی و سەری بە هەموو جێگەیەكدا دەكرد. 
هەندێک جار دەچووە سویسرا و پاش ماوەیەك ڕووی دەكردە 

ئیتاڵیا و فەڕەنسا، جارناجاریش سەری ئەڵمانیاشی دەدا. 
ئــەو كاتانــەی ئازارەكــانی كــەم دەبوونــەوە و هەســتی بــە 
پشوویەكی كورتخایەن دەكرد، زۆر بە گەرمی دەستی دەكردەوە 
بە نووســینەوەی هەموو ئەو شــتانەی دەیویســت بیاندركێنێت، 
بەڵام لەبەر ئەوەی ڕۆژبەڕۆژ هاوڕێكانی لێی دوور دەكەوتنەوە، 
ئەمە وای لێ كرد هەست بە تەنیاییەكی قووڵ بكات. هیچ یەكێك 
نووســیی، وەك  تراژیدیاوە  گۆرانیی  دوای  لــە  كتێبانەی  لــەو 

»مرۆڤانە زێــدە مرۆڤانە«، »سپێدەی ڕۆژ« و »زانستی شاد« 
پێشوازییەكی ئەوتۆیان لێ نەكرا، نە لە لایەن خوێنەرانەوە و نە 

لە لایەن ڕەخنەگرانەوە.

)6(
بەهاری ســاڵی 1882 چــووە ئیتاڵیا، خاتوو مالڤیــدا داوەتــی 
كرد بۆ ئەوەی بچێتە ڕۆما و وەختێک لەگەڵ دكتۆر ڕیدا بەرنە 
ســەر. لەوێدا چــاوی بە لۆســالۆمی كەوت. لۆ كچی ژەنەڕاڵێكی 
ڕووسیی بەناوبانگ بــوو، لە خانەدانەكانی ســان پەترۆســبۆرگ 
بۆ خوێنــدن هاتبووە ڕۆمــا. ســەرەڕای ئەوەی بە تەمەن منــداڵ 
بوو، بەڵام خاوەن كەسایەتییەكی بەهێز و خانمێكی شۆخوشەنگ 
بوو. هەر ئەمە وای لێ كرد ســەرنجی زۆرێك لە پیاوان بە لای 
خۆیدا ڕا بكێشــێت. ئەوانەی كەوتنە داوی خۆشــەویســتیی ئەم 
خانمەوە، ژمارەیان كەم نەبوو. سەرەتا دكتۆر ڕیی فەیلەسووف 
پەیوەندیی لەگەڵدا بەست. زۆر كــات دكتۆر ڕی لە دانیشتنەكانیدا 
لەگەڵ لۆسالۆمی باسی نیچەی هاوڕێی بۆ دەكرد. لۆ خۆشحاڵیی 
خۆی دەربــڕی بــۆ بینینی هاوڕێكەی. نیچــە لەسەر داوای ڕی 
ڕووی كردە ڕۆما و لە یەكەم دیداردا كەوتە داوی خۆشەویستیی 
لۆسالۆمییەوە. بیری لەوە كردەوە بیخوازێت و ژیانی هاوسەریی 
لەگەڵدا دروســت بكات. ئەم داوایەی بە ڕی گوت تا بیگەیەنێتە لۆ، 
بەڵام لۆ داواكەی ڕەت كــردەوە و نەیدەویست پەیوەندییەكەیان 
لە هاوڕێیەتی زیاتر تێبپەڕێت. نیچــە بەو وەڵامەی ڕازی نەبــوو، 
بۆیە هەوڵی دیكەی بــۆ خســتەگەڕ، بەڵام دواجار هەمووی بــە 
شكست كۆتایی هات و لێكدی جیابوونەوە. ئەو كاتــەی لە یەكتر 
جیا بوونەوە، نیچە لە تەمەنی سیوهەشتساڵاندا بوو. لەدەستدانی 
لۆ میحنەتێكی قورس بوو، وای لێ هات بەبێ  ئەفیون خەوی لێ  

نەدەكەوت. دوای ئەوەی ئەو ئەزموونە تاڵەی لەگەڵ لۆدا بینی، 
تەواو دەســتی لە ژنهێنان شۆری. نیچە بە ئیرادەیەكی زۆرەوە 
شــاكاری  گەورەترین  ئەوە  دوای  و  بــڕی  نەهامەتییــەی  ئــەو 

فەلسەفی\شیعریی خۆی نووسی: زەردەشت وەهای گوت. 

میراتی نیچە

كیت ئانسل پیرسۆن
لە فارسییەوە: ڕێبین هەردی

»گومانی تیا نییە ئێمە هێشتا گوێگری یەك »تۆ دەبێت«یین، 
ئێمە هێشتا پەیڕەوی كۆمەڵێک یاســای زبر و ڕەق دەكــەین، 
ئەمەش دوا یاســای ئەخلاقییە كــە دەتوانێت خــۆی بە گوێمان 
بگەیەنێت. ئێمە پیاوانی ویژدان، كــە نامانەوێت بگەڕێینەوە بــۆ 
ئەو شــتەی تەمەنی بەسەر چووە و بۆگەنی كردووە. }ئێمە كە 
نامانەوێت بگەڕێینەوە{ بۆ شــتێك كــە »نرخی باوەڕپێكردنی« 
نییــە، جا ئیدی نــاوی هەرچییەك بێت: خودا، چاكە، هەقیقــەت، 
دادپەروەری، ڕەگەزدۆستی، ئێمە كـە ڕێگە نادەین پردێك لە درۆ 
بە دروشمە كلاسیكییەكانەوە بمانبەستێتەوە، ئێمە كە دوژمنی 
هەموو جۆرە باوەڕ )ئیمان(ێکین، مەسیحییەتی ئەمڕۆ و دوژمنی 

هەموو جۆرە ڕۆمانسییەتێك و وڵاتپەرستییەكین«.

نیچە، بەرەبەیان، پێشەكیی ١886
نیچە و چارەنووسی سیاسەتی ئەڵمانیا

وەك گۆلۆمانی )مێژووناسی ئەڵمانی( گوتوویەتی، ئەڵمانیــای 
بیسمارك نەك لەسەر بناغەی ڕێســا بەرزەفڕەكانی فەلسەفەی 
سیاسی كــە یەكێتیی ئەمەریكای لەسەر دامەزرابوو، بەڵكو لەسەر 



26

بناغەی پراگماتیزمێكی شــێرانە بونیاد نرا«)1( بونیادنانی ڕایشی 
ئەڵمانیا نەك لەسەر بناغەی تێڕوانینە فەلسەفییە قووڵەكان لە 
بارەی خەسـڵەتی مرۆڤ و كۆمەڵگەوە، بەڵكو لەســەر بناغەی 
جەنگ، داگیركردن، ئیئتلاف و پەرلەمانی گومرگی كــە بە بناغــە 
باجوەرگرتــن بــوو، دامەزرابوو. بسمارك بــە ڕاگەیاندنی ئــەو 
خاڵە دەسەڵاتی گرتە دەست، كە حكومەتی ئاگر و ئاسن دەكاتە 

جێگری سیاسەتی گوتاربێژی و بەیاننامە. 
نیچــە لــە ســەردەمی حكومەتی بیسماركدا كتێبەكانی خـۆی 
نووسـی و بەرگری لە فەلســەفە دیونیوسیسەكەی خۆی كــرد. 
كاتێك بیسمارك دەسەڵاتی گرتە دەست، ئەو تەمەنی 17 ساڵ 
بوو، 2 ســاڵێكیش بەر لە لابردنی ســەرۆكوەزیری ئاسنین لــە 
دەسەڵات، لە شێتیدا غەرق بوو. پەروەردەكردنی لە قوتابخانەی 
پفورتا پەروەردەكردنێكی لیبڕالیزمی كلاسیكی بوو. بەڕێوەبەری 
قوتابخانەكە لایەنگری سەرسەختی ژیانەوەی لیبڕالیزم بوو كە 
كولتــوور  دروشــمی  ئاوێتەكردنی  هــۆی  بە  ئــەو  بڕوای  بــە 
)Bildung( بــە مانــای هەوڵدانی تایبەتیكــراو بۆ پەرەســەندنی 
دەروونی، لەگەڵ ئەو ناسیۆنالیزمە كولتوورییەی لە لایەن یوهان 
گوتفرید هیردەرەوە )1803-1744( پێشكەش دەكرا، بە ئەنجام 
دەگەیشت)2(. فێركارانی نیچــە لــە لیبڕاڵە كلاسیكییەكان بوون، 
بەو مانایەی بــە نەریتەكانی كلاسیزمی ڤایمار و ناســیۆنالیزمی 
پرۆســی ناوەڕاســتی سەدەی نۆزدەدا دەناسرانەوە، هەروەهــا 
دینییەكەی  پەروەردە  لە  یاخیبوون  بە  نیچە  بیروباوەڕەكانی 
فۆڕمەلە دەبوو. نەوەی پێش خۆی دەیتوانی دابڕانی خۆی لە 
پاكژخوازی )Pitism( بــە خەباتێكی دەروونیی دلێرانە پێناســە 
بكات، بەڵام بــە هۆی پاشــەكشێی جیهانی پاكژخوازییەوە لــە 
دەیەكانــی 1850 و 1860دا ئیدی ئەم پێناسەیە مومكین نەبــوو. 

نیچەش وەك یاخیبوانی ناوەڕاستی سەدەی نۆزدە، كە لەناو 
نەریتی پاكژخوازیدا لەدایك بووبوون، وەك ستریندبێرگ و ڤان 
كوخ، بە گــران جێگەی خۆی لە خەبــات دژی دیندا دۆزییەوە. 
ئەوانەی شایەتی نەمانی دەسەڵاتی ڕۆحانییەت لە 1848دا بوون، 
لە سەردەمێكدا گەیشتنە تەمەنی كامڵی كە مەسیحییەتداماڵین لە 
نێوان پرۆتســتانتەكاندا خێرا بووبوو. شـكستی ســیاسەتی دینی 
دەریخست كە كێشەی چارەنووسسازی ڕووبەڕووبوونەوەی 
نیچە و هاوچەرخانی، نادینیبوونی هەلومەرجەكانە. یەكێك لە 
نیگەرانیی ڕۆحی  تاووتوێكردنی  پاش  نیچە  ژیاننامەنووسانی 
نەوەی نیچە، دەنووسێت: »نادینیبوونی هەلومەرج هەڕەشەی 
ســەرگەردانی و ناڕەســەنی لێ دەكــردن، بەڵام لە هەمان كاتــدا 
ئەوانــی بەرەو ئەڵتەرناتیڤی شــوناســێكی پاشــدینی لە یەكەم 
گۆڕانی  دیاری  لایەنی  پێشەوە«)3(.  دەبردە  تازەكــان  مرۆڤــە 
فیکری سەرەتایی نیچە گۆڕانی هەڵوێستوەرگرتنی بوو لە بەرە 

سیاسی و دینییەكان.
نیچــە لەناو ڕوودانی دەســەڵاتگرتنی بیسمارك و ڕووداوە 
سەیرەكانی دەیــەی 1860دا بوو كــە گەیشــتە كامڵی ســیاســی. 
هاوچەرخانی ئەو خۆیان بە پێشڕەوانی بێقەیدوشەرتی سەردەمی 
سیاسی و كولتووریی تازە دەزانی. نیچە لە ســەرەتاكانی دەیەی 
پاشــایەتی  لــە ڕووی ســیاســییەوە لایەنگری ڕەهای  1860دا 
بوو. پاشــایەتیخوازیی ئــەو كــە ئاوێتەی پێشــینەی لیبڕالیزمی 
كلاسیكی ئەو بووبوو، ڕێزلێنان لە قارەمانانی مێــژوو، نــەتــەوە، 
ڕابەرانی مــەزن و بیریارانی كلاســیكی بڵاو دەكــردەوە. جەنگــی 
پرۆس لەگەڵ نەمسا لە ســاڵی 1866دا، دیدی سیاسیی نیچەی 
لە مەحــەك دا. چەنــد هاوڕێیەكی بەشــدارییان لە خۆپیشــاندان 
دژی جەنــگ و دژی پرۆســدا كرد، یەكەم كاردانەوەی ئــەویش 



28

لە بەرانبەر ئەم قەیرانەدا، پشتگیریكردنی بانگەشــەی لیبڕاڵانەی 
كرانەوەی پەرلەمانی ئەڵمانیا بــوو بــۆ ڕێگەگرتن لە مەترسیی 
جەنگ. ئەو، ئەم كارەی بە نیشــانەی »سەرەڕۆیی بسمارك بۆ 
دروستكردنی ئەڵمانیایەكی یەكگرتوو بەو شێوەیە«)4( دەزانی، 
بەڵام كاتێك جەنگ دەستی پێ كرد، نیچە بەرگریی لە ماشێنی 
سەربازیی پرۆس كرد، لەم سەردەمەدا تەفسیری ئەو پەشێوییە 
گەورانــەی بــە چــاوی خــۆی دەیبینی، بــە هــۆی فەلســەفەی 
بەدبینانەی شــۆپنهاوەرەوە دەكــرد. نیچــە لەگەڵ ســەركەوتنــە 
یەك لە دوای یەكەكانی پرۆسدا بیری دەكردەوە »كە دەكرێت 
لەم كاتانەدا شتگەلێكی زۆر فێر بین. زەوی كە ئەوەندە ئارام و 
سەقامگیر دەردەكــەوت، دەلــەرزێــت. دەمــامكــەكــان دەكــەون، 
خۆپەرستی ئاشكرا دەبێت و لە هەموو ئەمانەش گرنگتر، بۆمان 

دەردەكەوێت كە هێزی ئەندێشە چەند لاوازە«)5(. 
نیچــە ئــارەزووی دەكــرد لــە ڕیــزی براوەكاندا بێــت. وەك 
پرۆسەیەك لە لایپزیگی داگیركراو. چووە ناو گرووپێكی بچووكی 
كــە خوازیاری دەستبەسەراگرتنی  لیبڕاڵییە بیسماركییەكانەوە 
زاكسن بوون لە لایەن پرۆسەوە. ڕابەری بزوتنەوەی لایەنگری 
دەستبەسەراگراتن هاینریش خــون ترایچكە بوو، كە ئافەرینی 
شــۆڕشــی بســماركی كردبوو وەك شــۆڕشــێك لە سەرەوە، 
كە دواجــار بە دروســتكردنی ئەڵمانیایەكی مەركەزیــی تــازە، 
دووپارچەیی پرۆس و نەمسای لەناو بردبوو. نیچە لە دواییدا 
بە توندی ڕەخنەی ترایچكەی كرد كە چارەنووسی وا بوو ببێت 
بە مێژووناسی ناسیۆنالیستی بەناوبانگی ڕایشی نوێ ، بەڵام لەم 
وێستگەیەی ژیانیدا هەمان دیدی ترایچكەی بۆ دەوری پرۆس 
لە ئەڵمانیادا هەبوو. نیچە لە هاوینی 1868دا ڕاستەوخۆ لەگەڵ 
یەكەمین و دواهەمین خەباتی سیاسیدا دەستەویەخە بوو. ئەو بۆ 

یارمەتیدانی دروشمی پرۆس بووە پشتگیریكەری پڕ حەماسەتی 
گــەرمــوگــوڕی  لیبڕاڵەكانی زاكســن و لایەنگــری  ناســیۆنال- 
نوێنەرەكەیان، واتە شتیڤانی لە هەڵبژاردنی ناوچەیی ڕایشتاگ 
دامەزرێنەرانی كۆنفدراسیۆنی باكووری ئەڵمانیا. هەڵبژاردنێك 
كە گۆڕا بۆ هەمەپرسییەك لە بارەی دەوڵەتی نوێی بیسماركەوە. 
حیزبی ناسیۆنال- لیبڕاڵ بەو مانایە ناسیۆنال بوو كە بەرگریی 
كــە  بــوو  لیبڕاڵ  مانایەش  بەو  ئەڵمانیا دەكرد،  ئیمپراتۆری  لە 
بەرنامەكەی هەڵگری خواســتە كلاســیكییەكانی لیبڕالیزم بوو، 
وەك: ئابووریی ئازاد، بازرگانیی ئــازاد، دەوڵــەتی مەشــروتە. 
خەســڵەتی دیــاری ئەم خەباتــە تاوانباركردنی دوولایەنە بــوو 
لە لایەن هەموو حیزبەكانەوە، چونكــە وڵاتپەرستانی ناوچەیــی 
چەپــڕەو و ڕاســتڕەو دژی »خائینــان«ی لایەنگــری پرۆسـی 
بوو  كارەساتێك  هەڵبژاردنە  ئەم  گرتبوو.  یەكیان  یەكگرتوو، 
بۆ دروشمەكانی لیبڕالیزم، بە شێوەیەك كە ترایچكە ڕایگەیاند 
لەگەڵ ئەوەشدا كە لە ئایندە نائومێد نییە، بەڵام هێشــتا كاتی 
فەرمانــڕەوای لیبڕالیــزم نەهاتــووە. لــە چەنــد ســاڵی دواییــدا 
بیسماركگەریی نیچە وەك دڵســاردی و بێــزاری لە ســیاسەتی 
حیزبی خۆی پیشــان دا. ســەرقاڵیی سەرەكیی نیچە لە دەیەی 
1870دا بریتی بوو لە ســوودوەرگرتن لە فەزای ســیاسیی تازە 
بۆ ژیانەوەی كولتووری تراژیدیا و بەدبینی كە لــە فەلسەفەی 
شۆپنهاوەر و مۆسیقای ڤاگنەرەوە وەری گرتبوو. فەلسەفە و 
مۆسیقایەك كە بە بڕوای ئەو قووڵاییەكی تازەیان بە ئامانجە 

كلاسیكییەكانی پەروەردە و كولتووری ئەڵمانی دەبەخشی.
نیچــەی دەیەی 1880 لەگەڵ نیچــەی لاوی 1860 و 1870دا 
زۆر جیــاوازە. لــەم قۆناغــەدا نیچە دەبێــت بە ڕەخنــەگرێكــی 
لە  یەكێك  بە گوتــەی  ئەڵمانیا،  تونــدی ســیاســەتی مۆدێــرنی 

مێژوونووسانی ئەڵمانیا، ڕەخنەگری وا وردبین لە هیچ جێگە و 
هیچ زەمەنێكدا هەرگیز بوونی نەبــووە«)6(. هــەنــووكــە نیچــە 
ڕایشی ئەڵمانیی بیسمارك وەك دەوڵەوتێك دەبینێت كە شانازی 
بە بێكولتووری خۆیەوە دەكات و سیاسەتی دەسەڵاتی خۆی بە 
ڕەوتگەلێكی نەژادپەرستانە، دەوڵەتخوازییانە و ناسیۆنالیستانە 
دەباتە پێشەوە. بە بڕوای ئەو دروشــمەكانی ناسیۆنالیزم بەها 
كلاسیكییەكانی لیبڕالیزمی خراپ كردووە و كولتوور چووەتە 

ژێر دەستی بێكولتوورییەكی ترسناكەوە.
هۆیەكانی گۆڕانی قووڵی هەڵوێستی نیچە سەبارەت بە ڕایشی 
تازەی ئەڵمانیا بە ئەندازەیەكی زۆر دەگەڕێتەوە بۆ پێگەیشتنی 
فیکــری و تێگەیشــتن لەو خاڵەی كــە هیواكــانی ســەرەتای بــە 
تازەكردنەوەی ژیانی كولتووریی ئەڵمانیــا، دروشــمئامێز بوون. 
ناڕازیبوونی لە زیادی ئەو لــە ڕایشی ئەڵمانیا پەیوەندییشی بە 
پچڕانی پەیوەندیی لەگەڵ ریچارد ڤاگنەردا هەیە. ڤاگنەر خۆی 
سیمایەكی زۆر ئاڵۆز بوو كــە لاوێتیی خۆی بە بەرگریكردنی 
لــە مافی مرۆڤەكــان بۆ ژیان بەپێی ڕێســاكانی  شۆڕشگێڕانە 
خۆیان، دەســت پێ كرد. ئەو لــە ســاڵی 1860دا بووە دەســت 
پەروەردە و نووری چاوی باڤاریا كە ڤاگنەر ئامۆژگاریی دەكرد و 
وتاری لە بارەی سیاســەتی ئەڵمــانیــا و مــانــای ئــەڵمــانــی بـــــــۆ 
ئەوە، بۆ دەنووســی. ڤاگنەر دواجــار لەگەڵ ڕایشی بیسماركدا 
ئاشت بووەوە و لە ســاڵی 1872دا دەستی كرد بە دروستكردنی 
كۆشكی مۆسیقای خۆی لە بایرۆت. بڕیار بوو ئەم كۆشكە ببێت 
بە پەرستگەی هونەری ئەڵمانیا و ناوەندی یەكێتیی نەتەوەیی. 
نیچە لە سەرەتا تا ناوەڕاستی دەیەی 1870 بەردەوام هاودەمی 
بــوو، توانا فیکرییەكانی خۆیشی بۆ  مامۆستا و ستایشكەری 
پشتگیركردن لە دروشمی ڤاگنــەر بە كار هێنــا. نیچە ئومێــدە 

ســەرەتاییەكانی خــۆی بــۆ ژیانەوەی كولتووری تراژیدیــا بــە 
كۆشكەكەی ڤاگنەرەوە بەستەوە. ئەم كۆشكە باڵكۆنێكی نەبوو 
كــە نوێنەرایەتیی جیاوازییە كۆمەڵایەتییەكان بكــات، ئامانجیشی 
تەنیا پێشكەشكردنی نمایشە بازرگانییە پەتییەكان نەبــوو، بەڵكو 
هونەرەكانی بە شێوەی یەكێتییەكی نوێ  كە شیعر و فەلسەفە، 
مۆســیقا و وێنەكێشــان و پەرســتنی دینــی دەگرتەوە، ئاوێتــە 
دەكــرد. هەر لەبەر ئەمەش بوو نیچــە لە ســەرەتادا بڕوای وا 
بــوو هونەری ڤاگنەر و ئەزموونی دیونیوسیس یەكپارچەیــی و 
هاوئاهەنگیی جیهان بۆ مرۆڤی مۆدێرن مومكین دەكات، بەڵام 
نیچە هێواشهێواش لەو شتەی كە بە بڕوای ئەو ڕۆمانسییەت و 
شــێتیی خۆپەرستیی ڤاگنەرە، ڕەنجاو لە دژ بــە یەهودیبــوونــی 
ڤاگنــەریش نیگەران بــوو. جیابوونەوەی نیچــە لــە ڤاگنــەر لــە 
لــە دروشمخوازی سـیاسـی و  هەمــان كاتدا جیابوونەوە بوو 

ڕۆمانسییانەی سەردەمی لاوی.
لەگەڵ ئەوەشدا كە نیچە لە دەیەی 1880دا گۆڕا بە ڕەخنەگری 
بێپەردەی ڕایشــی بیســمارك، بەڵام هەر لە هەمان سـەرەتاكانی 
دەیــەی 1870دا بێمتمانەیی خــۆی ســەبارەت بە حەســاسییەتی 
ئەڵمانـی ئاشــكرا كردبوو. ئەو لێــرە بەدواوە لایەنی دیاری ئـەم 
حەسـاسییەتەی بە ڕەقــی، بێگیــانی و حەماقەت زانیی. ئــەو لــە 
نووســینە سەرەتاییەكانی خۆیدا بە وردی ئەو خاڵــە دەڵێت كــە 
مەســەلەی بنەڕەتیی ئــەو یەكپارچەیی بە مانای ســنووردراوی 
ســیاسـی نییــە، بەڵكــو یەكێتیی ڕۆح و ژیانی ئەڵمانییە بە مانـای 
كولتــووری. ئــەو هەڵوێســتی خـۆی لــە یەكەم لاپەڕەی یەكـەم 
بیركردنــەوەی ناكاوی خۆیدا لــە بارەی دێڤید شتراوسەوە بە 
ڕوونی دەردەبڕێت، هەڵوێستێك كە تیایدا لە نێوان ڕۆح )Geist(ی 
ئەڵمانی و ڕایشی ئەڵمانیـدا جیاوازیگەلێك هەیە كە دەبێتــە هــۆی 

ڕووبەڕووبوونەوەیان. نیچە لە كاتێكدا تەنیا چەند ساڵێك بەسەر 
جەنگی فەڕەنسا و پرۆس و دامەزراندنی ئەڵمانیا وەك دەوڵەت و 
نەتەوەیەكی مۆدێرندا تێپەڕیوە، دەنووسێت ڕای گشتیی ئەڵمانیا 
ڕێگە بە قووڵبوونەوەی ورد لــە بــارەی مانای ســەركەوتن بــۆ 
خەڵكی ئەڵەمانیا نادات. بە بــڕوای ئەو یەكێك لە دەرئەنجامــە 
خراپەكانی جەنگ، ئەو هەڵە بەربڵاوەی ڕای گشتیی ئەڵمانیایە كە 
پێی وایە گوایە لە جەنگی فەڕەنسادا، كولتوور )Kultur(ی ئەڵمانی 
سەركەوتووە. ئەو دەنووسێت »ئەم خەیاڵە ]توهم[ لە هەموو 
شتێک  وێرانكەرترە« نەك لەو ڕووەوەی كە خەیاڵە )چونكە بە 
بڕوای ئەو خەیاڵ و هەڵە دەتوانن بەرهەمهێن بن(، بەڵكو لەبەر 
ئەوەی ســەركەوتن دەكات بە شــكســت و لەناوچوونی ڕۆحــی 
ئەڵمانی بە سوودی ڕایشی ئەڵمانیا دەگۆڕێت. )دێیڤید، 1، ص3(. 
لە ئەڵمانیادا »چیدی هیچ تێڕوانینێكی ڕیون بۆ ئەوەی كولتوور 
چییە، بوونی نییە« )هـ . س پ . ل5(. نابێت ئەو شتانەی بوونە 
لێهاتوویی  فەڕەنسادا وەك:  بەسەر  ئەڵمانیا  هۆی سەركەوتنی 
سەربازییانەی فەرماندە جەنگییەكان، دیسپلینی توند و یەكێتی و 
گوێڕایەڵی ڕیزەكانی سەربازان، لەگەڵ كولتووردا تێكەڵ بكەین.

نیچــە لــە بەرهەمەكانی سەردەمی پێگەیشتنی فیکری خۆیدا، 
بـۆ  دەبات،  ناو  بە سیاسەت«  دژ  ئەڵمانییەكی  بە »دوا  خۆی 
ئەوەی خۆی نەك لە سیاسەت بە شێوەیەكی گشتی، بەڵكو بـۆ 
ئەوەی خۆی لە سیاسەتی دزێوی ناسیۆنالیزم و دەوڵەتخوازی 
بكاتەوە.  جیا  باڵادەستە،  ئەڵمانیادا  بەسەر  ئەو  بــڕوای  بە  كە 
هاواری  كــە  دەترسێت  لــەوە  بتەكان«دا  »ئێوارەی  لــە  ئەو 
»ئەڵمانیا، ئەڵمانیای بەرزتر لە هەموان »نیشانەی كۆتاییهاتنی 
بیركردنەوەی جیددی و كۆتاییهاتنی فەلسەفە لە ئەڵمانیادا بێت 
)ئێوارە، »ئەوەی ئەڵمانییەكان خاوەنی نین«(. جگە لەمەش نیچە 

لە ژیاننامەی خۆنووسی خۆیدا ]واتە[ لە »هەنووكە مرۆڤ«دا 
كە لە ساڵی 1888دا و چەند مانگێك بەر لە كەوتنی نووسیوێتی و 
خوشكە دژ بە یەهودییەكەشی تا 1908 شاردبووەیەوە، بە توندی 
هێرش دەكاتە سەر ترایچكە ئەو دەنووسێت »ئەڵمانی« ]بوون[ 
بووە بە بەڵگەیەك و »ئەڵمانیا، ئەڵمانیای بەرزتر لە هەموان« 
بووە بە تێزێك و »توتن«ەكان بوون بە نوێنەری »سیستمی 
لــە مێژوودا. ئێستا مێژوونووسێك هەیە كە  جیهانی ئەخلاقی 
تایبەتی ئەڵمانیایە، تەنانەت بیر دەكەمەوە مێژوونووسینێكی دژ 
بە یەهودییەتیش هەبێت ، مێژوونووسینێكی دەربارەی هەیــە و 
»ڤۆن ترایچكە«ش هیچ لێی تەریق نابێتەوە )هەنووكە مەسەلەی 
ڤاگنەر(. بە بڕوای نیچە »ناسیۆنالیزم« بە تەواوی مانا دەربڕینی 

»نەخۆشییەكی دژ بە كولتوور«ە.
نیچــە لە »لە سەروو چاك و خراپەوە« هەموان بۆ داڕشتنی 
»سیاسەتێكی مەزن« بانگهێشت دەكات، كە تیایدا نوخبەیەكی 
فەیلەســووفی - یاســادانەر ئەورووپــا بــۆ سـەروو سیاسـەتی 
پەروەردەكــردنی  و  دەكــەن  ڕێنمــایی  ناســیۆنالیزنم  دزێویی 
ئــەم بەرهەمە ســەرەڕای  ئەورووپاش باش بڵاو دەكــەنــەوە. 
زیادەڕەوییەكانی لە دەربڕیندا، بەردەوام دژی سیاسەتێكە كە 
نەژادپەرستی هان دەدات و بەتایبەتی هێرشی توند دەكاتە سەر 
بەرەوپێشخستنی  لەپێناوی  كە  ئەڵمانیا  ئەو سیاساتمەدارانەی 
سیاسەتی ناسیۆنالیزمدا سوود لە دژایەتیی یەهودییەت دەگرن 
كاتی  لە  كتێبە  ئەم   .)25  ،250  ،248  ،195  ،52 سەروو  )لە 
بڵاوبوونەوەیدا بە كتێبێك ناسرا كە سوكایەتیی بە ئەڵمانییەكان 
دەكــات، چونكە لە ســەر بناغــەی »ڕێزلێنان لــە یەهودییەكان« 
دامەزراوە)7(. تەوەرەی سەرەكیی بیركردنەوەی نیچە بریتییە لە 
پێداویستیی خۆباڵادەستیی مرۆڤ، لەگەڵ ئەوەشدا كە ڕەنگی 

دژایەتیی هیوماتیــزم لــە لایەن نیچەوە ســوكایەتیپێكردن بێــت 
بە حەساسییەتە ئەخلاقییەكانی لیبڕاڵەكان، سۆشیالیزمەكان و 
مەسیحییە چاكەخوازەكان، بەڵام هەرگیز بە هۆی نەژادپەرستی 

یان ناسیۆنالیزمەوە خۆی ئاڕاستە ناكات.
تێڕوانینی بەربڵاو بۆ نووسەرێك، كە دروشمی ئەورووپا لە 
بەرانبەر دروشمی ئەڵمانیادا بەرز دەكاتەوە و هەموو شێوەكانی 
سیاسەتی نەژادپەرستی و بەتایبەتی دژایەتیكردنی یەهود ڕەخنە 
دەكات، وەك یەكێك لە بونیادنەرانی ئایدیۆلۆژیای نازیز كەم 
تــا زۆر نەگونجاوە. سەرەڕای هەموو ئەو شتانەی كە لە پاش 
دووەم جەنگی جیهانی بە دواوە لە بارەی نیچــەوە نووسراوە، 
بەردەوام بەرەو ڕووی ئەو مەسەلەیە دەبینەوە كە هەر كەسێك 
بۆ یەكەم جار ڕوو دەكاتــە بەرهەمەكانی )بەتایبەتی لە بواری 
سیاسەتدا(، هەر ئەم مانا شاراوانەی نازیزمی لە نووسینەكانیەوە 
نیچــە  چارەنووسسازەی  پێكەوەگرێدانە  ئــەم  هەڵدەهێنجێنێت. 

لەگەڵ نازیزمدا چۆن دروست بوو؟
پــاش  لــە  نیچــە  فەلســەفــەی  بڵاوبــوونــەوە و وەرگــرتنــی 
تێكشانی دەروونیەوە لە ساڵی 1889دا زۆر جۆراوجۆر بوو. 
پێشوازیی  ڕاستڕەوەكانەوە  لایەن  لە  یەكسەر  بەرهەمەكانی 
بانگەشە ئەرستۆكراتییەكانی و  لەگەڵ ئەوەشدا كە  لێ دەكرا، 
ئەم  بۆ  بوو  یارمەتیدەر  زەمینەیەكی  لە ســۆسیالیزم،  بێزاری 
پێشوازییە. بە پێچەوانەوە بەرهەمەكانی نیچە تا دوو دەیەی پاش 
تێكشكانی دەروونی، جێی بایەخ و سەرنجی سۆسیالیزمەكان، 
ئانارشیزمەكان و فێمێنیستەكان بوو، كە هەموویان سەرقاڵی 
سەرەكیی نیچەیان بە خواستی خۆدروستكردنی فەردی دەزانی. 
بارەی  لە  نیچە  بیروباوەڕەكانی  سۆسیالیزمەكان  بڕوای  بە 
چەمكی  دەیتوانی   )Personlihkeit( خوڵقێنەرەوە  كەسایەتیی 

زۆر پێویســتی تاكەكەسیی ڕەســەن بۆ تێزی سۆسیالیزم زیاد 
ئەویان بە سیمایەكی  نیچە  لە هاوچەرخانی  بكات)8(. هەندێك 
چەندڕەهەندی دادەنا كە بەینی لەگەڵ هەڵوێستەكانی لایەنگری 

ناسیۆنالیزم و دەوڵەتخوازیی ئەڵمانیاش نییە.
باوەڕنەبوونیشی بــە خــودا نامۆی دەكــرد بــە پارێزگارانی 
ئەڵمانی. لێرەوە هەڵوێستی نیچە ئاڵۆز بوو، هەر ئەم ئاڵۆزییەش 
دەریدەخات كە بۆچی نووسینەكانی ئەم دەیتوانی جێی سەرنج و 
بایەخی ژمارەیەكی زۆری خەڵك بێت. وەك ئرنسـت نــوڵتــەی 
مێژووزانی ئەڵمانی دەڵێت  ناوی ئەم لەم سەردەمەدا ئاشكراكەری 
خــوێنــدنــەوەی  بــوو.   )Schlachtfeld( خــەبــات«  »مــەیــدانی 
بەرهەمەكانی بۆ هەموو خوێندكارێكی ئەورووپی پێویست بوو، 
گۆستاف  )لەوانە  قۆناغە  ئەم  پیاوانی  گرنگترین  لە  زۆرێكیش 
لاندویر، بنیتۆمۆسولونی، كلاگیز، تۆماس مان، شتیڤان، گتورگەو 

گابریل دانوتسیو( ئەو بەرهەمانەیان دەخوێندەوە)9(. 
ناوبانگی نووســینەكانی نیچە لــە ئەڵمانیای سەردەمی یەکەم 
جەنگی جیهانیدا بــوو كــە سـوودوەرگرتنی نازییەكان لە نیچە 
ئەوی وەك لایەنگری ئایدیۆلۆژیی نازیزم لە سەردەمی جەنگدا 
مومكین كرد )لە ڕاپۆرتەكاندا هاتووە كە ســەربازە ئەڵمانییەكان 
گیرفانێكی  لــە  دەچــوون،  جەنگ  بــەرەكانی  بــۆ  كاتێكــدا  لــە 
پاڵتۆكانیاندا كتێبی پیــرۆز و لــەوی دیانــدا »زەردەشــت وای 
گوت«یان پێ بوو(. نیچە بووە مەبەستی دروشمی نازیزم بۆ 
ئەوەی ڕەوایەتیی فەلسەفیی بەم بزوتنەوەیە بدات. ئەو هەنووكە 
بەناوبانگ،  فەیلەســووفێكی  بە  بـووبــوو  جیهانیــدا  ئاســتی  لە 
وتووێژی ورووژێنەر كە بیروباوەڕەكانی بایەخ و هێزی فیکری 
بە بیــروڕای نازییەكانی دەبەخشێت. ئەلیزابێسی خوشكی نیچە 
ڕۆڵێكی چارەنووسسازی بینی لە سڕانەوەی بیروباوەڕی نیچە و 

گۆڕینی بۆ فەیلەسووفی میلیتاریزم و ئیمپــریالیــزمــی ئــەڵمــانــی. 
براكــەی  بەرهەمەكــانی  پاشــماوەی  تــەواو  كۆنتڕۆڵێكی  ئــەو 
كردبوو، هەنووكەش بە شێوەیەكی بڕاوە ئاشكرا بووە كە ئەو 
نەك هەر ڕێگەی لە بڵاوبوونەوەی دەستنووسە تایبەتییەكانی 
وەك »هەنووكە مرۆڤ« گرتووە، بەڵكو دەستی بۆ بابەتەكانی 
نیچــەش بــردووە و نامەی بە ناوی ئەوەوە نووســیوە)10(. ئــەو 
چەنــد جار هیتلەری بۆ ئەرشیفەكەی نیچە دەعوەت كرد و لە 
جارێكدا گۆچانەكــەی نیچــەی بە دیاری پێشــكەش كرد )بە چ 
مەبەستێك؟ ئاشكرا نییە(. پێدەچێت ویستبێتی بە پێشكەشكردنی 

نیچە بەو شێوەیە گرنگی و ناوداریی خۆی زیاد بكات.
نازییەكان بە هاوكاری ئیلیزابێس نیچەیان كرد بە ناودارترین 
ئــەوان  جیهان.  و  ئەڵمانیا  فەیلەسووفانی  پڕخوێنەرترین  و 
خۆیاندا  پەروەردەی  بەرنامەی  لە  نیچەیان  نووسینەكانی 
لە  هەرزنیان  گوڵبژێری  و  كەشكۆڵ  و  تەفسیر  و  گونجاند 
بەرهەمەكانیدا بڵاوكردەوە. ژمارەیەك فەیلەسووفی زانكۆیی و 
رۆزنبرگ  ئالفرێد  و  بویملەر  ئالفرێد  وەك  ئەڵمانی،  پسپۆڕی 
كران بە لێپرسراوی پڕوپاگەندەكردن بۆ ئەندێشەكانی نیچە و 
ئامادەكردنی تەفسیرێكی نازییانەی دروست بۆ بەرهەمەكانی، 
بــارەی  لــە  بەرهەمەكانی  یەكەمیــن  لــە  بویملــەر  نموونــە  بۆ 
سیاسەتی نیچەوە نووسیی: لە ساڵی 1931دا بە ناوی نیچەی 
فەیلەسووف و سیاسەتمدار بڵاو بووەوە. ئامانجی ئەم كتێبە 
تەفسیركردنی نیچە بوو وەك فەیلەسووفی نەژادیی نۆرد، ئەم 
كارە بە هۆی كۆمەڵێک سادەكاری و شــێوانی بیروباوەڕەكانی 
نیچەوە ئەنجام درا. هێرشی نیچە بۆ سـەر خەڵكی ئەڵمانیا كە 
لە سەرتاسەری نووسینەكانیدا بەرچاو دەكەوێت، وەك هێرش 
ئەڵمانیا  نائەڵمانی خەسڵەتی  و  مەســیحی  ڕەگەزی  بۆ ســەر 

ڕوون كــرایــەوە و هێرشی ســەرزەنشتئامێزی نیچــە بــۆ ســەر 
دەرئەنجامی  بــە  ڤاگنەر(  )واتە  ئەڵمانیــا  مەزنی  هونەرمەندی 
حەسوودی زانرا، فەیلەسووفانی دیکە تەفسیری ناشیانەتریان 
كتێبێكی  هێرتلــە«وە  نــاوی »هایدنیش  بە  یەكێكیــان  و  كــرد 
ڕێنمایكەری بە نــاوی »نیچــە و ناســیۆنال ســۆسیالیزم«ەوە 
نووسیی، كە تیایدا ستایشی بیروباوەڕەكانی نیچە وەك بناغەی 

فەلسەفەی نازی، كرابوو.
نازییەكان بۆ سەركەوتن لە بەنازیكردنی نیچەدا، سوودیان لە 
ئامێری گومانلێكراو )بەڵام زۆر كاریگەر( وەرگرت، كاریگەرترین 
فێڵیان چاپی كۆمەڵێك گوڵچنی بچووك بوو لە »وتە نازییەكانی 
نیچە«)11(. ئەمانە بە ناوی نیچەوە )بەڵام بێ ئاماژەكردن بەوەی 
ڕێك خراون( بڵاو دەكرانەوە. لە ئەنجامدا خەڵك وایان دەزانی 
و  هەڵبــژێردراو  نەك  دەخوێننەوە  نیچــە  گوتەكانی  بەڕاستی 
تەفسیری ڕێكخەر. بۆ نموونــە یەكێك لەم گوڵبژێرانە بە ناوی 
»یەهودییەت، مەسیحییەت، ئەڵمانییەت«ەوە چەند پارچەیەك لە 
بناغەی  لەسەر  نیچە كە  بڵاونەكراوەكانی  پاداشتە بڵاوكراو و 
ناوەڕۆك پۆلێن كراون، پێشكەش دەكات. ئەو پارچە دەقانەی 
پەیوەندیی بە یەهودییەكانەوە هــەیە و پارچە دەقی بەناوبانگی 
»ئاژەڵی موبور« لە »جینالۆجیای ئەخلاق«دا لە دەق هێنراونەتە 
دەرەوە، بە شێوەیەك كە ڕێگە بۆ تەفسیری هەڵەی بەڵگاندنەكانی 
نیچــە  پیشــاندانی  بــۆ  بــوون  ناچار  نازییەكان  نیچە دەكاتەوە. 
نووسینەكانی  لە  زۆر  ژمارەیەكی  ئەڵمانیا،  فەیلەسووفی  وەك 
وەك ســتایشكردنی كولتووری لاتیــن و هێرشــەكانی بۆ ســەر 
ناسیۆنالیزمی ئەڵمانی سانسۆر بكەن. بۆ نموونە چەمكی »ئاژەڵی 
موبور« چەمكێكی نازییانە نییە، چونكە بەتایبەتی عەرەبەكان و 
ژاپۆنییەكانیش دەگرێتەوە. )جینالۆجیا، 1 و 2(. نیچــە هەرگیــز 

بەهای تاكەكەس بەپێی بایەلۆژیا یان نەژاد پێناسە ناكات، بەڵكو 
ئەو بەهایە هەمیشە لەگەڵ »كولتوور«دا پێناسە دەكات.

و  بیروباوەڕ  نازییــەكـان  چــۆن  ئــەوەی  بــۆ  نموونــەیــەك 
لایەن  لــە  دەدا،  پیشــان  نادروستی  بە  نیچەیان  تێڕوانینەكانی 
»ژورژوباتای«ەوە كە بیریار و شاعیرێكی گەورەی فەڕەنسایە 
كــە  دەهێنێتەوە  ئولیر  ڕیچارد  نموونەی  ئەو  كــراوە.  ئاشــكرا 
كوڕی مام و هاوكاری خوشكە دژ بە یەهودەكەی نیچە بوو لە 
ئەرشیفدا، ئولیر لە كتێبەكەی خۆیدا بە ناوی »نیچە و ئایندەی 
ئەڵمانیا« هەوڵ دەدات نزیكایەتیی قووڵی تێزەكانی نیچە و ئەو 
تێڕوانینانە پیشان بدات كە هیتلەر لە »خەباتی من«دا، بەرگری 

لێ دەكات.
باتای ئەم پەرەگرافە لە كتێبەكەی ئولیر دەهێنێتەوە: »گرنگترین 
خاڵ بــۆ ئێمە بریتییە لەم ئاگاداركردنەوەیەی خوارەوە: »هیچ 
یەهودییەكی دیکە قبووڵ مەكەن، بەتایبەتییش دەرگاكان لەسەر 
خۆرهەڵات دابخەن«. »ئەوەی لە ئەڵمانیا بــە ئەندازەی خــۆی 
یەهودی هەیە و ئەوەی كە تەنانەت گەدەی ئەڵمانی و خوێنی 
ئەڵمانی بۆ هەرسكردنی ئەم هێندە »یەهودی«ەش كێشەی هەیە 
)تا ماوەیەكی زۆریش كێشەی دەبێت( ئەمە لە كاتێکدا كە ئیتاڵی، 
فەڕەنســی و ئینگلیزەكان كــە دەزگایەكی هەرسكردنی بەهێزی 
تریان هەیە، توانیویانە ئەم كارە بكەن، هەر ئەم گەواه و زمانە 
ڕۆشنەی غەریزەی گشتییە كە دەبێت گوێی لێ بگرین و بەپێی 

ئەویش كار بكەین«)12(. 
وەك باتــای )كــە بەناوبانگترین بەرگریكەر و تەفسیركەری 
لێــرەدا  ئــەوەی  دەدات  پیشــانی  فاشیستە(  بــە  دژ  نیچــەی 
بەرەوڕووی دەبینەوە نەك تەنیا ساختەكارییەكی بێشەرمانەیە، 
بەڵكو »درۆیەكی ناشیانە و هۆشیارانەی دروستكراوە«. ئەم 

ڕستانە لە پارچە دەقی »251«ی »لە سەروو چاكە و خراپە«وە 
پارچە دەقە دەگەڕێینەوەو  ئەم  بۆ  كاتێک  هێنراونەتە دەرەوە. 
بڕوایانەی  ئــەو  دەدەین  ســەرنج  دەیخوێنینەوە،  دروســتی  بە 
ڕاگەیاندراون تێڕوانینەكانی نیچە نین، بەڵكو بیروباوەڕی دژ بە 
یەهودین كە نیچە هەڵیبژاردوون بۆ ئەوەی گاڵتەیان پێ بكات. 

لــە  دڵخۆشــییەكی  كــە  نەبینیــوە  ئەڵمانییەكم  هیــچ  هێشــتا 
كــە  ئــەو كەســانەی  هەبێــت، هەرچەندە هەموو  یەهودییەكان 
زیهنێكی ئــارام و ســیاســییان هەیــە، دژایەتیكردنی یەهودیان 
ئەگەرچی  كــردووەتەوە،  بێچەندوچوون ڕەت   )Antisemiterei(
ئەم سیاسەت و ئارامییە لەگەڵ بونیادی ئەم هەستەدا جەنگ 
ناكات، بەڵكو لەگەڵ زیادەڕەویی ترسناكی ئەم هەستەدا نییە، 
بەتایبەتی لەگەڵ ئەو شێوە شەرمئامێز و توندەدا كە ئەم هەستە 
توندڕەوە خۆی تیا دەردەخات، لەم بارەیەوە مافی ئەوەمان نییە 

خۆمان هەڵبخەڵەتێنین. ئەوە كە ئەڵمانیا... تا دوایی. 
پاشان ئەو گوتانە دێت كە »ئولیر« دەیگەڕێنێتەوە بۆ نیچە. 
ئەوەی لە هێنانەوە پاش و پێشخراوەكەی »ئولیر«دا پەڕێندراوە، 
ئەم پێشنیارەی نیچەیە »دەركردنی هاواركەرانی دژ بە یەهود 
لە وڵات، ڕەنگە ســوودمەند و بەویژدانانە بێت«. ئەوەی نیچە 
تواندنەوەی[  ]یان  ڕاكێشــان  دەهێنێتەوە،  بەڵگــە  ســوودی  بە 

یەهودییەكانە نەك »لەناوبردن«یان.
كە  دابێت  پیشانی  دەبێت  كورتە  ڕوونكردنەوە  ئەم  هەر 
و  ناشیانە  نیچە،  بیروباوەڕەكانی  نازییانەی  دەستكاریكردنی 
لە  نیچە  ئایا دەكرێت  بووە.  ]انتقائی[  تەواوی هەڵبژێراوانە  بە 
بكرێت؟  ڕزگار  بەربڵاوە  ســوودوەرگرتنە  ئەم خراپ  دەســت 
یەكێك لە تەفسیركەران پەنجە دەخاتە سەر خاڵێك كە بە بڕوای 
من وەڵامێكی شیاوە بۆ ئەم پرســیارە: »بێگومان بەرهەمەكانی 

نیچە من نیگەران دەكات، بەڵام ئەم نیگەرانییە بە هۆی خراپ 
سوودوەرگرتنی نازییەكان لە نیچە نییە. بە بڕوای من لەزگەی 
ئێمە  كە  بووە  لەو ڕووەوە مومكین  تەنیا  نازی  نیچەی  باوی 
ســتراتیــژێك،  وەك  بەرگری،  ئامێرێكی  وەك  لەزگەیــەی  ئەم 
وەك دەستگرەیەك بۆ سەروكارنەكردن لەگەڵ نیچەدا بەكاری 
دەهێنین. ئێمــە هەڵبەتە لەزگەیەكی دیکــەش بــۆ ڕێگەگرتن لــە 
ڕووبەڕووبوونەوەی بەرهەمەكانی نیچە بەكار دەهێنین: نیچەی 

شێت«)13(. 
لەگەڵ هەموو ئەمانەشــدا زۆرێك لە نووســەرانی بەناوبانگ 
نیچە بە بەرپرسیاری نازیزم و پریشكەكانی دەزانن، ج.پ. سترن 
لە  زیاتر  دیکە  لە هەموو كەسێكی  هیتلەر  ئادۆلف  گوتوویەتی 
مانای  بە  كە  تاكەكەسی،  ڕەسەنایەتیی  بۆ  نیچــەوە  تێڕوانینی 
لەم  ئەوەی  بەڵام  نزیكترە)14(،  خۆتە،  بەهاكانی  دروستكردنی 
وێنەیەی هیتلەردا وەك كەسێكی خۆدروستكەر فەرامۆش كراوە، 
ئەوەیە كە بە بڕوای نیچە گۆڕان بۆ ئەوەی كە هەین )بۆ نموونە 
بۆ ئەوەی كەسایەتیی خۆمان خاوەن شێواز بكەین-زانین، 290( 
تیایدا مرۆڤ تەنیا  بۆ ڕزگاركردنی خۆمانە لەو بێزارییەی كە 
خۆی  »بڵندێتی«ی  ڕاگەیاندنی  و  دیکە  ئەوانی  نەفیكردنی  بە 
بەسەریاندا دەتوانێت نرخ بۆ خودێتیی خۆی دابنێت . بە بڕوای 
بەرجەستەبوونی  نــەك  خۆدروستكردن  لــە  جۆرە  ئەم  نیچە 
ڕەســەنایەتیی كەســایەتی، بەڵكــو بەرجەستەبوونی ئەو جــۆرە 
دەنێت .  لێ  ناوی »ئەخلاقی كۆیلەیەتی«ی  نیچە  ئەخلاقەیە كە 
ئەخلاقێك كە تیایدا كەسێك یان گرووپێكی كۆمەڵایەتی ئەوانی 
دیکە بە »خراپ« دەزانێت  و تەنیاش پاش ئەم نەفیكردنەیە كە 
خۆی بە »باش« دەزانێت. بە دەربڕینێكی دیکە، كەسایەتیبەخشینی 
بە  ددانپیانان  بناغەی  لەسەر  نەك  خۆیان  شوناسی  بە  ئەوان 

خوددا، بەڵكو لەسەر بناغەی نەفیكردنی كەسانی دیکەیە. هیتلەر 
كەسێك بوو كە سەرتاپای بوونی پڕ بوو لە هەستی بێزاری و 
هەستی تۆڵەسەندنەوەی ژەهراوییانە، ]لێــرەوە[ ئەســتەمــە بــە 

نموونەی وێنەی نیچەی بزانین بۆ كەسی شەریف.
تەفسیركەرێكی دیکە گوتوویەتی ئەو دەرئەنجامەی كە بڕوای 
وایە لە نێوان دیدگای نیچە و فاشیزمدا نزیكایەتی هەیە، دوور 
نییە لــە ڕاســتییەوە)15(. ڕەنگە هــۆی نزیكیی بیروڕاكانی نیچە 
لە شــێوازی فاشیەتی سیاسەتەوە، ئەو باوەڕەی نیچە بێت كە 
سیاسەت خۆبەخۆ »ماكیاڤیلییانەیە«، لەبەر ئەوەی هەر جۆرە 
ئەخلاقێك لەسەر بناغەی دژ بە ئەخلاقی دامەزراوە و هەموو 
نادادپەروەرانەوە  ڕێگەی  لە  دادپەروەری،  بۆ  خەباتێك  جۆرە 
ئەنجام دەدرێت )خواســتن 304()16(. دەگوترێت بەرگریی نیچە 
دەستگەیشتن  بۆ  هۆكارێك  بێڕەحمی وەك  و  نوخبەگەری  لە 
و  ڕابــردوو  لــە  دابڕانی  هەروەهــا  سیاسییەكان،  ئامانجە  بە 
هێرشكردنی بۆ سەر ڕۆحیەتی بەزەیی و ڕەحمی مەسیحییانە، 
ڕێگەی بۆ فاشیزم خۆش كرد، بەڵام زۆر شت لە نیچەدا هەیە 
نەیارێتی  لەوانە  دەكات:  فاشیستی  سیاسەتی  لە  نەفرەت  كە 
لەگەڵ ناسیۆنالیزم، پان ئەورووپیزمی ئەو، پەیمانبەستنی لەگەڵ 
كولتوور لە بەرانبەر سیاسەتدا و هێرشی بــۆ ســەر دەوڵەتی 
بیرۆكراتیی مۆدێرن، لەبــەر خنكاندنی خوڵقاندن و فەردییەت. 

وەك »باتای« بە وردبینییەوە گوتوویەتی:
»ماركسیزم، نیچەییزم و ناسیۆنال- سۆسیالیزم، هەرسێكیان 
ئەخلاقی كلاسیكی ڕەت دەكەنەوە. تەنیا تێزی سەرەكی بۆ ئەوان 
بەهایەكە كە ژیان بە ناویەوە مافێكی باڵاتر داوا دەكــات. هــەر 
ئەوەندە ئەم بنەمای داوەرییە ئاشكرا بێت، دەبینین كە لە زەمینەی 
گشتیدا بەها نیچەییەكان لە بەرانبەر بەها نەژادپەرستییەكاندا 

ڕادەوەستێت، بە بڕوای نیچە هەموو شتێک پەیڕەوی كولتوورە، 
لە كاتێكدا لە ڕایشی سێیەمدا ئامانجی كولتوورێكی دزێو، تەنیا 

هێزی سەربازییە«)17(. 
لێدانی لەزگەی فاشیست  مەســەلــەی واقیعی ســەبارەت بە 
كــە  ئەوەیە  نیچەوە،  بە  نازییــەت  لەزگەیــەی  لەو  یان خراپتر 
لەزگەلێدەران ئەو ڕاســتییە لەبەرچاو ناگرن، نیچە دەیەوێت بە 
ئەرستۆكراتیخوازیی خــۆی تێگەیشتنێكی دێرین بــۆ ســیاسەت 
یۆنانیــدا  كێشــی  لەســەر  كــە  تێگەیشتنێك  بكاتــەوە.  زینــدوو 
بەرچاوی  لێكچوونی  دەیبینین  دواتــریش  دەیدۆزییــەوە، وەك 
ئێمەدا  سەردەمی  لە  ئارێنت«  »هانا  كاری  فەلسەفەی  لەگەڵ 
هەیە. هەر ئەوەندەی لێكچوونێكی وا بدۆزێتەوە ئیدی پووچیی 
»فاشیست« یان »نازی« ناونانی بیروڕا سیاسییەكانی نیچە بە 

ئاسانی ڕوون دەبێتەوە.
ئەوەی هەبوو كە ڕۆژێك  دڵەڕاوكێی  نیچە خــۆی  بێگومان 
ناوی بە شــتی ترســناكەوە بە بیر بهێنرێتەوە. شتێك كە ئەو 
بەم شــێوەیە دەریبڕی »قەیرانێكی بێوێنــە، نــە بەســەر گــۆی 
»بۆچی  )هەنووكە،  ویژدان«  ڕێكکەوتی  سەنگینترین  زەویدا، 
من یەك چارەنووسم(. هەروەها دەیزانی كە چارەنووسی وایە 
»پاش مەرگ لە دایك بێت«. كە وا بوو نیچە بەرپرسیاری ئەو 
خراپییانە نییە كە بۆ نووسینەكانیان گەڕاندووەتەوە. بەم مانایە 
بە  دەبین، چونكە هەرچییەك  دایك  لە  پاش مردن  هەموومان 
درێژایی ژیانمان دەیڵێین یان دەینووسین، ڕەنگە پاش مەرگ 
بە هەڵە درك و تەفسیر بكرێت ، بەڵام هەقیقەت ئەوەیە )نیچە 
بە درێژایی ژیانی جگە لە ماوەیەكی كورت لە 1866دا نەبێت( 
بەرگری لە حیزبی سیاسی نەكرد و جگە لەمەش تەنانەت بۆ 
یەك جاریش ســوودوەرگرتنی لە نووســین و بیروباوەڕەكانی 

لە خزمەتی ناسیۆنالیزم و نەژادپەرستیی ئەڵمانیادا نەسەلماند. 
ئەوەی  بۆ  كردی  توانیی،  هەرچییەكی  ئەو  پێچەوانەوە،  بە 
هاوڕۆژگارانی لە مەترسییەكانی ڕایشی ئەڵمانیا، ئاگادار بكاتەوە. 

نیچە و فێمێنیزم

كیت ئانسل پیرسۆن
لە فارسییەوە: ڕێبین هەردی

                 »هەڵەی بنەڕەتی و بونیادی كوێربوونی زەینی مرۆڤ 
                  ڕێگەگرتن لە قبووڵكردنی مەرگ نییە، بەڵكو ڕێگەگرتنە 

                  لە یادەوەریی لەدایكبوون و هاتنە ناو دنیاوە«
                        پیتر سلاتریج »تائۆگەری ئەورووپی« )1988( 

پێشەكی
ئەگەر نیچــە بە ســەرچاوەیەكی دوور دابنێین بــۆ لیبڕالیزمی 
ڕادیكاڵبوو، ئەوا دەبێت بوونی بە ســەرچاوەیەك بۆ فێمێنیزمی 
ڕادیكاڵبوو چەندان جار بە دوورتر بزانین؛ بەڵام لەگەڵ هەموو 
ئەمانەشدا لە ساڵانی دواییدا و لە هەندێك جێگەدا بەرهەمەكانیان 
بەم ئاڕاســتەیە )واتە وەك ســەرچاوەیەك بۆ فێمێنیزم( تەفســیر 
نووسەری  هەندێك  چــۆن  كــە  دەدەم  پیشــانی  من  كــردووە. 
فێمێنیست دەست  و پەنجەیان لەگەڵ بەرهەمەكانی نیچەدا نەرم 
كردووە و ڕووبەڕووی پێچوپەناكانی بوونەتەوە. پێدەچێت ئەو 
تەباییەی خەریكە بەدەست دێت، ئەوە بێت كە سوودبەخشترین 
لایەنی نووسینەكانی نیچە بۆ پەیكەری فەلسەفیی فێمێنیستی لەو 
هەڵوێستە ڕاشكاوانەدا نییە كە لە بارەی ژنەوە دركاندوویەتی، 
ڕاگەیاندنی  بۆ  هەوڵیدا  لە  ئەو،  شــێوازەكانی  لە  دەبێت  بەڵكو 

لەسەر  دەمامكلادانیدا  لە  جەستەوە،  بارەی  لە  فەلسەفەیەك 
ئــەودا  نمــوونەی  لە شــێوەی  فەلســەفی و  خوازەی گوتــاری 
نێرسەنتەرییانەی  پێشداوەری  بونیادشكێنیی  بۆ  نیچەدا(  )واتە 
)Phullogocentric( ئەندێشە و عەقڵی ڕۆژئاوادا بدۆزرێتەوە.)1( 
ڕەنگە ڕێكکەوت نەبێت كە سوودوەرگرتنی نووسەرانی فێمێنیست 
لە نیچە، وەك »جیل دۆلۆز«ی فەیلەسووفی جیاوازی)2( دەڵێت 
ڕادیكاڵ  تیوریستانی سیاسیی  ئەنجام دەدرێت، كە  كاتێكدا  لە 
بارەی  لە  فەلســەفەیەك  دەدەن  هەوڵ  فێمێنیستەكان(  )لەوانە 
ئەوی دیکەبوون و جیاوازییەوە پێشكەش بكەن. ژمارەیەك لە 
تیایــدا  بنبەستی یەكسانی كە  فێمێنیستەكان گوتوویانە دەبێت 
ژنان تەنیا بە یەكسانبوون لەگەڵ پیاواندا و لێرەوە سڕینەوەی 
جیاوازیی جنسی )نێوانیان( بە یەكسانی دەگەن، بەجێ  بهێڵین. بە 
بڕوای ئەوان شێوەیەكی تازەی بیركردنەوە پێویستە، شێوەیەك 
دیکەبوون  ئەوی  بۆ  نرخ  و  بسەلمێنێت  جیاوازی  بتوانێت  كە 
دابنێت و بێ  ئەوەی یان بەرگری لە سیاسەتێكی تۆتالیتارانە بكات 
كە لەسەر بناغەی گشتیبوونی درۆزنانە دامەزراوە، یان بەرگری 
لە سیاسەتی زنجیرە پلەییانە بكات كە تیایدا بەهای پیاوانە و 
ژنانە لە یەكدی جیا دەكرێنەوە و یەكێكیان بەسـەر ئەوی دیکەدا 
زاڵ دەكرێت. هەر ئەم گەڕانە بەدوای ئەخلاق و سیاسەتێكی 
نیچە  بیروباوەڕەكانی  لە  تێگەیشتن  كە  فێمێنیستیدایە  نوێی 
لێرەشدا  دەكات.  خەباتگێڕانە  و  سوودبەخش  )بالقوة(  بەزەبر 
هێرشەكانی نیچــە بۆ ســەر هیومانیزمی لیبــڕاڵی بە هەڵگــری 
سوودێكی پۆزەتیڤی شێمانەی )احتمالی( بۆ لیبڕالیزمی ڕادیكاڵ 
بوو، دەزانن. فێمێنیزمی ڕادیكاڵ )وەك چۆن لە بیروباوەڕەكانی 
نامێژوویی  و  عاقــڵ  مرۆیــی  ســوبژێكتی  دەیبینین(  فــۆكــۆدا 
بیروباوەڕی ســیاســیی لیبڕالیزم ڕەخنــە دەكــات. ئامانج نەك 

وازهێنانە لە دروشمە لیبڕاڵییەكانی خودســالاری و فەردییەت، 
بەڵكو دووبارە بیرلێكردنەوە و ژیاندنەوەی بناغەكانیانە.

دەبێت لە بارەی ئەم جۆرە بەكارهێنانەی نیچەوە، پرسیارێكی 
زۆر بهێنرێتە ئاراوە: بە سەرنجدان لە پەیمانبەستنی نیچە لەگەڵ 
حكومەتی ئەرستۆكراتی و لایەنگرێتی بۆ پیاوەتیی ناپلیۆن تا چ 
ئەندازەیەك بیروباوەڕەكانی ئــەو دەتوانێت بۆ پێشكەشكردنی 
ســیاســەتی فێمێنیستی جیاوازیخوازی، سوودمەند بێت؟ ئــایــا 
ســەروكاركردن لەگەڵ نیچەدا تەنیــا لە ڕوانگەی شــێوازەوە بــۆ 
فێمێنیزم و بە شــێوەیەكی گشتییش بۆ بیركردنەوەی ســیاســیی 
لــە ناوەڕۆكی گوتەكانیشی  ڕادیكاڵ بەســە؟ یان دەبێت قســە 
بكەین؟ ئامانجی مــن لەم فەســڵەدا ئەوەیە نە سیتیماتیكانە كار 
بكەم  و نە گشگیرانە، بەڵكو دەمەوێت تێگەیشتنێك بۆ وتووێژە 

سەرەكییەكان و مەسەلە كلیلییەكان، بەدەستەوە بدەم.

نیچە و فێمێنیزمی ئەورووپی
و  جۆراوجۆرن  هەم  ژنەوە  بــارەی  لــە  نیچــە  دیدگاكانی 
لــێ  ڕێكــوپێكــی  »فەلسەفەیەكی ژن«ی  ناكــرێت  ئاڵــۆز.  هەم 
و  ئاڕاستەوەرگرتن  كۆمەڵێک  دیدگایانە  ئەم  هەڵبهێنجێنرێت. 
پێشداوەریی دژ بەیەك دەردەخەن، كە تیایدا نیچە هەم ڕەگەزی 
ژنانە وەك شتێكی بەهێز و سەرەوژێركەر ستایش دەكات، هەم 
كاتێک لە ئەركە كۆمەڵایەتییەكانی منداڵداری و دایكایەتی جیا 

دەبێتەوە، لێی دەترسێت.
نیچە فێمێنیزمی لیبڕاڵیی ئەورووپی ڕەخنە دەكات و دەكەوێتە 
دژایەتیی ئەو شتەی ناوی دەنێت خەسانی ژیانی كۆمەڵایەتی و 
پەیدابوونی سیاسەتــی ئیحساســات لــەســەر بــنــاغــەی بــەهـــا 
ڕەگەزدۆستییەكان. ئەو هێرش دەكاتە سەر ئەو بیروباوەڕانەی 

كە دەڵێت ژنان هەر ئەوەندەی خاوەن مافی یەكسان بن، ئیدی 
ڕزگار دەبن. هەندێك پارچە دەقی بەرهەمەكانی بە ڕاشكاوانە 
ژنــانــی  ڕزگاریی  مەســەلەی  ســەرجەم  ئــەو  كــە  دەریدەخات 
بە شــتێكی گومڕاكەرانــە زانیوە. بە بڕوای نیچــە بیروبــاوەڕە 
مۆدێرنەكان لە بارەی كۆمەڵگە و ســیاســەتەوە بوونەتە هــۆی 
دابەزینی ئاســتی بیركردنەوەی ئێمــە لە بارەی دەور و ئەركــی 
ژن و پیاوانەوە. ژنانی مۆدێرن بۆ خەباتكردن لەپێناوی »مافی 
یەكسان«دا هان دەدرێن، بەڵام ئەم خەباتە ئەگەر سەر بگرێت 
دەبێتە هۆی لەناوچوونی لەسەرخۆی دەسەڵات و هێزی ژنان. 
نیچە لە پارچەیەكدا لە بارەی »ژنی یۆنانی«ەوە كە لە ساڵەكانی 
ئەفلاتوون  دیدگایەی  ئەو  ڕووبەڕووی  نووسراوە،  1-1870دا 
لە ڕووی ماف و زانین و  دەبێتەوە كە پێی وایە ژنان دەبێت 
ل21،  )ژن،  بــن  یەكســـان  و  كامڵ  بەشــێكی  خاوەن  ئەركەوە 
ئەفلاتوون  دەڵێت  ئەو  ل170()3(.   ،7 بەرهەمەكان،  سەرجەمی 
و  ژنان  زنجیرەپلەیی  پەیوەندیی  لە ڕووخانی  بەرگریكردن  بە 
پیاوان كە تیایدا پیاوان لە بواری »كولتوور«دا چالاكن و ژنانیش 
بە تەواوی فریوی بەهێزترین ژنانی  لە بواری »سروشت«دا، 
سەردەمی كلاسیكی خواردووە… ژنانێك كە خۆیان نەیاندەزانی 
تەنیا بە سنوورداركردنی چالاكیی خۆیان لە بواری دایكایەتیدا 
بەهێز دەمێننەوە. نیچە دەڵێت ژنان لە كۆمەڵگەی یۆنانیدا لە پلەی 
بڵندترین  بوون »كە  منداڵدا خاوەن جێگەیەك  و خاوەن  دایك 
بەخشیبوون«  پێی   )hochste stautswile( دەوڵەت  ئیرادەی 
خاوەن  كلاسیكدا  یۆنانی  لە  ژنان  ل172()4(  ل24،  پ  )هـ. س. 
نەبــوون.  خاوەنی  هەرگیز  دوایەوە  لە  ئیدی  كە  بوون  ڕێزێك 
گرنگیی ئەوان دەگەڕایەوە بۆ خۆفیداكردنیان لە بواری گومناویی 
ژیانی تایبەتیــدا و تەرخانكردنی ژیانی خۆیان بــۆ منداڵبوون و 

پەروەردەكردنی كوڕانی مەزن. نیچە دەنووسێت: »ژنی یۆنانی 
وەك دایك دەبێت لە گومناویدا )Dunkel( بژیی، چونكە غەریزەی 
ســیاســی )Politische Trieb( و مەزنتریــن ئامانجەكانی ئەوەی 

دەیوست« )هـ. س. پ ل23، ل172(. 
لە  زیاد  لە »مرۆیی،  ئەمە  دوای  دیدگایە چەند ساڵێك  ئەم 
سنوور مرۆیی«شدا، دەربڕێندرا. نیچە لە پارچەی »259«ی ئەم 
بەرهەمەدا كولتووری كلاسیكیی یۆنان بە »كولتوورێكی پیاوانە 
)Cultor de manner( )كــە وەرگێڕانی وشەبەوشەی بریتییە لە 
»كولتووری پیاوان«( ناو دەنێت، كە تیایدا گرنگترین پەیوەندی، 
پەیوەندیی هاوجنسبازیی پیاوانی بەتەمەن و كوڕانی لاوە. ئەوەی 
»پەروەردەكردنی  دەكرد  پیاوی  و  ژن  پەیوەندیی  حوكمڕانی 
یان  ڕۆحی«  »ئاڵوگۆڕی  بوو«.  جەستەیی  لەزەتی  و  منداڵ 
»عەشقی« ژن  و پیاو هان نەدەدرا، چونكــە بە بڕوای نیچە ئەم 
ئــەو  یۆنانییەكانی خاڵی دەكرد.  مەسەلەیە ژێرپێی كولتووری 
لەسەری دەڕوات و دەڵێت: كردنی ژنانی وەك »ئەلەكترا« و 
»ئەنتیگۆنە« بە سیمای سەرەكیی تراژیدیای یۆنانی، تەنیا »لە 
هونەردا تەحەمول دەكرا، لە ژیاندا كەس نەیدەویست«. نیچە 
ئەم پارچەیە بەم شێوەیە كۆتای پێ دەهێنێت: »ژنان ئەركێكی 
دیکەیان جگە لە بەدنیاهێنانی جەستەی جوان و بەهێز دەبوو، 
كە تا ئەو جێگەیەی دەشێت خاوەن خەسڵەتەكانی باوك بن و 
هەر لێرەوە ئەركیان ڕێگەگرتن لەو هەژانە نێورۆتیكییە بوو كــە 
خەریك بوو لە كولتوورێكی وا پێشكەوتوودا بەهێز بێت. هــەر 
ئەمەش بووە هۆی ئەوەی كولتووری یۆنانی بۆ ســەردەمێكی 
بە ڕێژە درێژ بە لاوی بمێنێتەوە، چونكە مەزنی )نبوغ( یۆنانی 
لە بوونی دایكانی یۆنانیدا بەردەوام بۆ سروشت دەگەڕایەوە« 

)مرۆیی، 259(. 



52

نیچە لەگەڵ بزوتنەوەی فێمێنیزمی ئەورووپیدا نییە، چونكە 
بەم  دەزانێت.  كولتووری  بەرهەمهێنانی  سەرەوژێركەری  بە 
مافی  و  ئابووری  سەربەخۆی  خوازیاری  ژنانی  ئەو  شێوەیە 
لەو  بێزارن  كە  دەبات،  ناو  نەزۆكەكان«  »مێینە  بە  سیاسی 
ژنانەی باش دروست بوون )واتە ئەو ژنانەی توانای زانینیان 
 .50 دەنووسم؟«  باشانە  كتێبە  ئەم  بۆچی  »هەنووكە،  هەیە(. 
ژنان  جنسییانەی  هێزی  كاتێكدا  لە  ئەوەیە  نیچە  مەسەلەی 
دەناسێتەوە و بە قازانجی لەزەتی جنسیی ژنان و دژی پاكژی 
لە هاوسەریدا قسە دەكات، بەڵام ئاوسبوون  و منداڵدارییش كە 
بە بڕوای ئەو ســروشتی ژنان كامڵ دەكات و بێ  بوونیشـی 
دەیانكات بە كەسانی قین لە دڵ، بە ئەركە پێویستییەكانی ژنان 

دەزانێت.
بە بڕوای نیچە یەكێك لە مەترسییە گەورەكانی بزوتنەوەی ژنان 
ئەوەیە كە لە هەوڵدانیاندا بۆ ڕووناككردنەوەی ژنان سەبارەت 
بە ژنێتیی خۆیان، فێریان دەكەن ترس لە پیاوان فەرامۆش بكەن. 
ئەو دەڵێت بەم كارە ژن واتە »ڕەگەزی لاواز«، لە ژنانەترین 
غەریزەكانی خۆی دوور دەكەوێتەوە. )لە سەروو 239(. نیچە 
لە  بن  پیاوان  وەك  بیانەوێت  دەبێت  ژنان  بۆچی  دەپرسێت: 
كاتێكدا »وەزن و هونەر«ی ژنان لە دڵڕفێنی و شۆخوشەنگی و 
ساویلكەییاندایە؟ بۆچــی دەبێــت ئــەوان بــە دوای دۆزینــەوەی 
»هەقیقەت«ی ژندا بن، لە كاتێكدا هونەری گەورەیان درۆزنی و 
گرنگترین مەسەلەی جێی سەرنجیشی »سەروسیما و جوانییە« 
»بیروباوەڕە  پێچەوانەی  بە  دەڵێت  نیچە   .)232 پ  س.  )هـ. 
پەروەردەی  دەبێت  پیاوەوە،  و  ژن  بارەی  لە  مۆدێرنەكان« 
لــە كولتووری  پەیوەندیی ڕەگەزەكــان  بە  واقیعــی ســەبارەت 
ڕۆژهەڵاتدا بدۆزرێتەوە.)5( بە بڕوای ئەو پیاوی ئیدراك )لەوانە 

ئیدراكی كاری باشی سەختگیرانە و سەختكۆشانە( دەبێت ژن 
بە سامان )Besitz( یان دارایی )Eigenthum( بزانێت، كە دەكرێت 
بە  مەحكومە  كە  شتێك  هەڵبگیرێت.  ئاساییشدا  جێگەیەكی  لە 
پ،  .س.  )هـ  خزمەتكردندا«  لە  كەماڵ  بە  گەیشتن  و  خزمەت 
238(. نیچە لە بزوتنەوەی ژناندا »كەرێتییەكی پیاوانە« دەبینێت 
كە تەنیا دەتوانێت ببێتە هۆی فاسدبوونی ژن. هیچ شێوەیەكی 
و  پیاو  و  ژن  نایەكسانیی  ناتوانێت  كۆمەڵایەتی«  »پەیمانی 
نادادپەروەری نێوانیان لەناو ببات )زانین، 363(. ئەو دەڵێت ئەم 
مەسەلەیەش وەك زۆر مەسەلەی پەیوەندیدار بە بیروباوەڕە 
مۆدێرنەكانەوە دەگەڕێتەوە بۆ شۆڕشی فەڕەنسی و دروشمی 
یەكسانییەكەی. دەبێت بۆ ڕاوەستان لە بەرانبەر ئەم فاسدبوونەی 
ژندا ڕەگەزەكان فێر بن كە ئەوەی پیاو ناچار بە ئافەرینگوتن 
بە ژن دەكات »خەسڵەتی ژن، واتە چنگاڵی پڵنگ لە دەستكێشدا، 
ساویلكەیی خۆپەرستیی ئەو، توانای پەروەردەنەبوون و زاتی 
دڕندانەی ئەوە« )لە سەروو 239(. نیچە لەم ڕووەوە ستایشی 
ناپلیۆن دەكات كە بەسەر دروشمە ساویلكەكانی شۆڕشدا سەر 
كەوت و جارێكی دیکە »سەروەریی مرۆڤی بەسەر بازاڕیبوون، 
زۆرینەی بێكولتوور و ژندا سەقامگیر كرد كە مەسیحییەت و 
بیــروبــاوەڕە  زیاتر  لەمەش  و  هەژدەیەمە  سەدەی  ڕۆحیەتی 

مۆدێرنەكان لوس و نازپەروەرییان كردبوو« )زانین، 362(. 
نیچە شوناسەكانی ژن و پیاو بە دیدێكی واقیعییەوە تاووتوێ  
دەكات، وەك ئەو كاتەی لە پارچە دەقی »13«ی »لە سەروو 
چاكــە و خراپــە«وە دەڵێت: پیــاو و ژن هەردووكیــان خۆیــان 
ئــەوان  بۆ  ئەوەی  چونكە  دەدەن،  فریــو  یەكدییەوە  بارەی  لە 
لەم  ئارەزووەكانی خۆیانە. هەر  تەنیا  ڕێزە،  پیرۆز و شایانی 
ڕووەوەیە كە پیاو ئارام و گوێڕایەڵی دەوێت، ئەمەش لە كاتێكدا 

ژن لە خۆیدا نائارام و دڕندەیە، هەروەها نیچە بە شێوەیەكی 
لە  نەفرەت  كە  دەبێتەوە  پۆزەتیڤانە ڕووبەڕووی مەسیحییەت 
بنەماكانی ژیان دەكات؛ لێرەوە مەسەلە جنسییەكان بە پیس و 
ناپاك دەزانێت )خۆرئاوای، »ئەوەی من قەرزاری بیــریارانــی 
كلاسیكیم«(،)4(. لەگەڵ هەموو ئەمانەشدا و سەرەڕای هەندێك 
لایەنی پۆزەتیڤ لە بیروڕاكانی نیچەدا لە بارەی ژنەوە، بەڵام 
ژیانی  كە  ئەوەیە  بیركردنەوەیدا  بەسەر  باڵادەست  ئاڕاستەی 
منداڵداری،  و  دایكایەتی  بۆ  دەبێتەوە  كورت  بنەڕەتدا  لە  ژنان 
بە  ناچار  ئەنجامی ئەركە كۆمەڵایەتییەكان  بە  ژنان سەبارەت 
بینینی »دەورێكی لاوەكین« )لە سەروو 145(. ئەو، هەر ژنێك 
بیەوێت كارێكی جیاواز لە منداڵداری بكات )وەك لێكۆڵینەوە( لە 
ڕووی جنسییەوە بە »نەزۆك« ناو دەبات )لە سەروو، 144(. 

نیچە، خود، شێواز و ژن
دۆستی  دەڵێت  فەیلەسووفەی  ئەو  بكەین  بڕوا  ئەستەمە 
واقیعی ژنان ئەو كەسەیە كە پێیان دەڵێت »ژن دەبێت  لە بارەی 
ژنەوە خامۆش بێت« )لە سەروو، 232(. وەك بینیمان »ژنانی 
نەزۆكەكان«،  بنێت »مێینــە  ناو  بە ســوكایەتییەوە  ئازادبوو« 
تێڕوانینە  بەڵام  هەبێــت،  فێمێنیزم  بــۆ  ســوودێكی  دەتوانێت 
تازەكانی ژمارەیەك لە ژنانی فەیلەسووف و چالاكی سیاسی 
بۆ بیــروباوەڕەكانی نیچە، هەڵگری خاڵی پۆزەتیڤ و بەهێزی 
ئەوتۆیە كە ڕێگە بۆ ســوودوەرگرتن لە دید و دەقەكانی نیچە 
بە ئاڕاستەی فێمێنیزم و پراكتیكی سیاسی دەكاتەوە. بۆ نموونە 
خــودی  لــە  نیچــە  ڕەخنــەی  گوتوویەتی  دیپروز«  »ڕۆزالین 
هیومانیزمی مەسیحییەت  و لیبڕالیزم واتە ڕەخنەی نیچــە لەو 
بیروباوەڕەی كە پێی وایە لە پشــت هەموو كارێكی مرۆڤەوە 

خودێكی نەگــۆڕ و جێگیــر و ســەقامگیر بــوو هەیە، هەڵگری 
دەســەڵاتی  بەرانبــەر  لە  بەرگریكردنە  پۆزەتیڤی  »شێوەیەكی 
كۆمەڵایەتی و پرۆسەی گونجانكاریدا، بەتایبەتی بۆ ئەو خاڵەی 
جێی ســەرنجەكانی فێمێنیستەكان و خەباتیان دژی خودگەری 
هەڵگری  خودەوە  بارەی  لە  نیچــە  بیروباوەڕی  گونجاوە.)6( 
جەختكردنە لە گومان، فرەشوناســی و ســەلماندنی »خودی« 
ئازادانە  مرۆڤ  تیایدا  كە  هونەری  كارێكی  وەك  خۆڕســك 
ئەمانەش  هەموو  دەكات،  شێواز  خاوەن  خۆی  كەسایەتیی 
یارمەتیی پێشكەشكردنی شێوەیەكی بیركردنەوەی فێمێنیستی 
شێوەیەك كە هەوڵ دەدات خودێتیكردنی شوناسی  دەدات… 
لەناو دەبات،  پیاو، كە جیاوازیی سادەیان  مرۆڤ چ ژن و چ 
بڕوخێنێت. ئەو سوبژێكتە ئەفسانەییەی كە دەبێت بەم شێوەیە 
بكەوێتە بەر هێرش و بونیادشكێنی، سۆبژێكتی پیاوی كۆمەڵگەی 
بۆرژوازی و مێژووی بۆرژوازییە: »بۆ نیچە »ئەوی دیکە« كە 
زۆر جار بە هۆی ئەخلاقی یەكسانییەوە دەكەوێتە بەر مەترسی، 
نەك ژن بەڵكو ڕۆحی ئەرستۆكراتییە كە هەندێک جار ستەمكار، 
)استثناء(.  ئاوارتنــە  هەمیشــەش  و  نهێنیئامێز  جــار  هەندێک 
شێوەی نیچە بۆ هەڵبژاردنی قوربانییەكی ئەرستۆكراتی تەنیا 
هەندێك  و  سەرسووڕهێنەرە  كەمێك  هاوچەرخ  خوێنەری  بۆ 
تەفسیركەری ناچار بە ڕەخنەكردنی كردووە، بەڵام هەوڵی نیچە 
بــۆ ڕزگاركردنی ســیمای نوخبە و كەم تا زۆر بە هەیبەت لە 
دەست كارەكانی دەوڵەتی دیموكراسی تا ئەندازەیەك بەرهەمی 
زەرورەتی مێژووییە. نموونەی ڕزگاری لە سەردەمی دەركەوتنی 
تاكەكەسیی لیبڕاڵیی سەدەی نۆزدەدا بەر لە هەر كەسێكی دیکە 
مرۆڤی شەریفی ڕازاوە بە بیرەوەری ئەرستۆكراتیی یۆنان بوو، 
زنجیرە  »یەكسانی«،  سەدەیەك  نییە:  وا  چیدی  ئێستا  بەڵام 

بەهای خۆی دروست كردووە و لێرەوە سیستمێكی پێك هێناوە 
كە جیاوازییەكان پەراوێز دەكات و لەناوی دەبات. لەم ڕووەوە 
هیچ بەهانەیك بۆ سڕینەوەی ئاشكرای ژنان بە هۆی نیچەوە 

نەماوە.«)7(. 
ڕادیكاڵیــزمــی  كاردانــەوەی  خەســڵەتــی  لــە  زۆر  بــڕێكــی 
پیاوێكی    )ressentiment( بێزاری  لە  نیچە  ئەرستۆكراتییانەی 
شەریفەوە سەرچاوە دەگرێت كە هەست دەكات ئیمتیازەكانی 
لە مەترســیدایە و ئــەو بەهایەش كــە بــۆ جیــاوازی و مــاوەی 
دەڵێت  دیپرۆز  لەناوچووندایە.  حاڵەتی  لــە  دادەنێت ،  )فاصلة( 
نییە،  )نامنسجم(  نەگونجاو  »ئەوەندە  نیچە  فێمێنیزمی  بە  دژ 
دیپروز  بڕوای  بە  ئەوە«)8(.  خودی  بێزاریی  نیشانەی  بەڵام 
ڕەخنەی نیچە لە یەكسانخوازیی سەدەی نۆزدە بۆ بزوتنەوەی 
لەگەڵ  و  ڕۆژبەڕۆژ  لایەنەش  ئەم  و  خێركەرانەیە  فێمێنیستی 
بــەر  كەوتووەتــە  زیاتــر  فێمێنیستیدا  بزوتنەوەی  كامڵبوونی 
سەرنجی فێمێنیستەكان. گرووپە ستەملێكراوەكان لە هەوڵیاندا 
بۆ بەدەستهێنان  و سەقامگیریی یەكسانی )بەر لە هەموو شتێک 
ئــەو هەڵەیە  لە بەردەم یاســادا( زۆر جار تووشی  یەكســانی 
سەروەرانی  یان  ستەمكاران،  جلوبەرگی  دەیانەوێت  كە  دەبن 
شــایەنی  پاكی  شــێوەیەكی  بە  ئەوان  بكــەن.  لەبــەر  خۆیــان 
تێگەیشتنخوازیاری بەشێك لە دەسەڵاتی سەروەرەكانی خۆیانن، 
بەڵام ئەم گرووپانە لە هەوڵیاندا بۆ بەدەستهێنانی ئەم خواستە 
زۆر مرۆڤانەیە ناتوانن لەو خاڵە تێبگەن كە ئەو یاسایەی ئەوان 
پێناسیان كردووە و  یاسایەكە دەسەڵاتداران  دەكات،  یەكسان 
یاسا  پیاوسالاری،  سەردەمی  ژنانی  بۆ  نموونە  بۆ  دایانناوە، 

بریتییە لە یاسای پیاوانە. 
ژاك دێریدای فەیلەسووفی فەڕەنسی لە وتارێكی خۆیدا لە 

بارەی نیچە و ژنەوە دەڵێت ڕادیكاڵبوونی نیچە دەگەڕێتەوە بۆ 
خودی شێوازەكانی بیركردنەوەی و پراكتیكی نووسین كە لە 
خودە  پێشكەشكردنی  یان  نەگۆڕ  شوناسگەلێكی  قبووڵكردنی 
»لە سەروو  پێشەكیی  لە  نیچە  كاتێك  دەكات.  ڕا  جێگیرەكان 
لە  پیاو  فەیلەسووفانی  سەرجەم  دەڵێت  خراپەوە«  و  چاكە 
بەراورد  ئەمەش  و  بوون  دۆگما  هەقیقەت  بۆ  گریمانەیاندا 
خاڵە  ئەو  ژناندا،  لەگەڵ  ناشییانەیان  هەڵسوكەوتی  بە  دەكات 
یەكپارچە  و  یەكتا  هەقیقەتێكی  وەك چۆن  دەكاتەوە  دووبارە 
هەر  بیدۆزینەوە،  كە  نییە  بوونی  واقیعەوە  و  ژیان   بارەی  لە 
واش هەقیقەتێك لە بارەی ژنیشەوە نییە، چونكە ژنیش وەك 
هەقیقەت بوونی نییە. خاڵە ورووژێنەرەكەی تێڕوانینی دێریدا 
بریتییە لەوەی ڕەخنەكانی نیچە لە فێمێنیزمی كلاسیكی هەڵگری 
ئەم پەیامە »پاشفێمێنیستییە«یە كە هەوڵی ژنان بۆ پێناسكردنی 
هەمان  دووبارەكردنەوەی  هەمەكی«  شێوەیەكی  بە  »ژن 
ڕۆژئاوایە.  فەلسەفەی  پیاوانەی  نەریتی  خودگەریی  هەڵەكانی 
لە كاری ژنێك كە  نییە جگە  ئەو دەنووسێت: »فێمێنیزم هیچ 
پیاو بێت. ئەم بزوتنەوەیە ژن دەخەسێنێت و  دەیەوێت وەكو 

بێشێواز )بێ ئسلوب(ی دەكات«)9(. 
ڕەنگە گرنگترین تێڕوانینێك كە لە وتارەكەدا دەربڕدراوە، ئەوە 
بێت كە هەوڵی فەلسەفی بۆ زاڵبوون بەسەر واقیعدا ناتوانێت 
حەقیقەت وەك كارێكی ژنانە پێناسە بكات. نابێت ژنانە لەگەڵ 
ژنێتیی ژن، یان جنسییەتی ژن تێكەڵ بكەین، واتە نابێت تێكەڵی 
ڕەنگە  كە  »بتەخودێتیكراوانەی  لەو  یەك  هیچ  لەگەڵ  بكەین 
هێشتا ئارەزووی فەیلەسووفی دۆگما و هونەرمەندێكی بێتوانا، 
چنگ  لە  هێشتا  كە  ببزوێنێت  بێئەزمووندا  گومڕاكەرێكی  یان 
ڕزگاری  سروشت،  دەستبەسەراگرتنی  بۆ  ساویلكەكانی  هیوا 

نەبووە«)10(. بە بڕوای دێریدا دەكرێت لە بەرهەمەكانی نیچەدا 
سێ  سیمای ژن بناسینەوە. ئەو نەخشە سیانییەی كە بەسەر 

نووسینەكانی نیچەدا باڵادەستە، بەم شێوەیەی خوارەوەیە: 
پیاو بوو، پیاو لەم ژنە خەسیوە دەترسا.

پیاو بوو، پیاو لەم ژنە خەسێنەرە دەترسا.
پیاو بوو، ئەو ئەم ژنە تەئیدكەرەی خۆش دەویست.)*(

كیلی ئولیوار ئەم جۆرناسییەی ژنی لە نیچەدا بە هاوجووتی 
و  تەوەهم   خواستی  هەقیقەت،  خواستی  زانیوە:  خواست  سێ  
خواستی دەسەڵات. مەبەست لە ژنی خەسیو، »فێمێنیستێكە كە 
ژن نەفی دەكات بۆ ئەوەی خۆی وەك پیاو بسەلمێنێت«)12(. ژنی 
خەسیو لەبری خوڵقاندنی هەقیقەت و فرەشوناسی بانگەشەی 
دۆزینەوەی هەقیقەت، دۆزینەوەی ژن وەك بوونەوەرێك »لە 
خۆیدا و بۆ خۆی« دەكات. ئەو لە هەوڵدانیدا بۆ دۆزینەوەی 
»هەقیقەتی بابەتی«ی ژن، نەفیی ئازادیی سەلماندنی گومان و 
هەمەڕەنگیی مانا دەكات. بەم شێوەیە ئەو فێمێنیستەی كە بە 
ژیان  و  ژیان  شەپۆلی  دوژمنی  دەگەڕێت،  بابەتیبووندا  دوای 
وەك خواستی دەسەڵاتە)13( »ژنی خەسێنەر« هونەرمەندێكە 
كە گەمە بە هەقیقەت دەكات بۆ ئەوەی سیمای خۆی بگۆڕێت و 
بەرگری لە بەرانبەر هەوڵی میتافیزیكزاندا بكات، كــە دەیەوێــت 
لە خاكێكی دیاریكراودا دایبنێت و ماناكەی جێگیر بكات، بەڵام 
ئەم جۆرە ژنە بە ئاسانی دەتوانێت فریوی خەیاڵەكەی بخوات 
كاتێک بە دەمارگیرییەوە بە دروشمەكانی خۆیەوە دەنووسێت و 
فەرامۆشی ئەوە دەكات كــە خــۆی دروســتی كــردوون: »ئــەو 
ئەكتەری دەوری ژنێكی گرگنی هیسترییە. ئەو هۆكاری خۆی، 
تێك دەچێت . ژنی  لــێ  ئامانجدا  لەگەڵ  واتە خەیاڵەكەی خۆی 
خەســێنەر ڕیوایەتێكی تری ژنی خەســیوە)14(. ژنی تەئیدكــەر 

خواستی  و  هەقیقەت   خواستی  خۆباڵادەستیی  لە  دەلالەت 
تەوەهم دەكات. ئەو هێزێكی دیونیوزیسییە، كە دەست لە هەموو 
ڕەســەنە،  »دایكێكی  هەڵدەگــرێت،  دڵنیاییــەكان  و  بونیادەكــان 
كــە هەمان  لەدایكبوونی ژیانە  واتە خواســتی ماندوونەناســی 
منداڵدانێكی  »ئەو  ئەمــە:  سەرەڕای  دەســەڵاتە«)15(.  خواستی 
خاڵییە، ئــەو فــەزا و منداڵدانێكە كە هەموو شتێك ســەرچاوەی 
تەئیدكەر  )فاصلة(؛ ژنی  ئەم فەزایە، ماوەیە  لێوە وەردەگرێت. 
ئوبژێكتێك نییە لەم ماوەیەدا، ئەو خۆی ماوەیە. ئەو بوونی نییە 
وەك ماوە، وەك فەزا- منداڵدانێكی ڕووت. ژن بوونی نییە وەك 

چۆن هەقیقەت بوونی نییە«)16(. 
دێریدا شێوازەكانی نووسینی نیچە )وەك دەرئەنجامی كاری 
ژنانە( بۆ پشتیوانیكردنی لە شێوازی دیسترالمشن و ڕەخنەی 
»میتافیزیكی  دەنێــت  نــاوی  كــە  دەهێنێت  بەكاری  شــتە  ئەو 
هەمیشــە  هۆشــیاری  خود  یان  بوون  تیایدا  كە  ئامادەبوون« 
لە بەرانبەر خۆیدا ئامادەیە. ئەو مەسەلەی شــێواز دەكات بە 
مەسەلەیەكی ســتراتیژی كە تیایدا بۆ خۆلادان لە هەر جــۆرە 
خودگەری و تەزاگەلێكی نەگۆڕ ئەگەری شــێوازێكی نووسین 
كە لە بنەڕەتدا دواخەر و دیارینەكراوە، تاووتوێ  دەكرێت)17(. 
لە  »خوێندنــەوە  دەردەبــڕێت:  شــێوەیە  بەم  خاڵە  ئەم  دێریدا 
چنگی ئاسۆی مانا یان هەقیقەتی بوون ئازاد دەبێت، لە دەستی 
ڕزگاری  هەنووكــە  ئامادەبوونی  یــان  بەرهەمهێنان  بەهاكانی 
دەبێت. بەم شێوەیە مەسەلەی نووسین یەكسەر دەگۆڕێت بۆ 

مەسەلەی شێواز«)18(. 
تێڕوانینی دێریدا بۆ نیچە سەرەڕای درەوشانەوەی ئاشكرای، 
بــە  خاڵە  ئــەو  من  بڕوای  بــە  گرفتئامێزە.  تێڕوانینێكی  بەڵام 
شێوەیەكی سەرەكی لەبەر هۆ و ئامانجی سیاسی و پراكتیكی 

گرنگە، كە مەسەلەی ژن كورت نەكەینەوە بۆ ئاستی وێنە یان 
خوازەیەكی ڕووت كە تەنیا خەسڵەتی مەجازێكی بەیانی هەیە. 
ئەو قسەیەی دێریدا كە نیچە بە دەستی ژن دەنووسێت، لەگەڵ 
بەهێزبوونی خامۆشیی زیانبەخشی فەلسەفە سەبارەت بە ژنان، 
ئەو مەترسییەی لەگەڵدایە كە سوكایەتیپێكردنی ژنان دووچەندان 
بكات. ئەگەر فەیلەسووفانی پیاوی وەك نیچە و دێریدا دەتوانن 
و  دەور  چ  ژن  فەیلەسووفانی  ئەی  بنووسن،  ژن  دەستی  بە 
ئامانجێكیان هەیە؟)19( وەك ڕۆزی برایدۆتی نووسیوێتی: »ئایا 
سەیر نییە ڕێك لە سەردەمێكی مێژووییدا كە ژنان لە ڕووی 
كەسانی  بە  دەنگی خۆیان  تیۆرییەوە  و  كۆمەڵایەتی، سیاسی 
تەواوی  بە  بواری  )واتە  فەلسەفی  گوتاری  دەگەیەنن،  دیکە 
مانا )Parexcellence( پیاوانە( مەسەلەی ژن بۆ خۆیان پاوان 
دەكەن؟)20(. ئایا ئەوە خودی دێرێدا نییە كە بە دوورخستنەوەی 
مەسەلەی ژنان لە شانۆی سیاسەت )دەسەڵات( و گۆڕینی بە 
بۆ  وتارەكەیدا  لە  دێرێدا  دەخەسێنێت؟  ژن  شێواز،  مەسەلەی 
بزوتنەوەی  پراكتیكیی  و  تیۆری  بۆ خەباتی  ئاماژە  جارێكیش 
كە  وەرناگرێت  جیددی  بە  ڕاستییە  ئەو  ئەو،  ناكات.  فێمێنیزم 
بەڕاستی  و  گوتوویەتی  كە  ئەوەیە  هەمان  هەر  نیچە  دیدی 
بڕوای وایە ژنان دەبێت نە دەسەڵاتی سیاسییان هەبێت و نە 
نفوزی كۆمەڵایەتی. وەك یەكێك لە تەفسیركەران ئاماژەی پێ 
كردووە تاووتوێكردنی دێریدا لە بارەی مەسەلەی ژن لای نیچە 
كۆمەڵایەتیی  »مەسەلەی  دەربڕین،  شێوازی  مەسەلەی  وەك 
ژن لە بواری كولتووریدا دەسڕێتەوە«)21(. ئەم تاووتوێكردنە 
ستراتیژێكە كە لە ئەنجامدا دەگاتە پیاوێكی ئایدیالیكراو، ژنێكی 
دەربڕین.  شێوازی  بۆ  ئایدیالیكراویش  چەمكێكی  ئایدیالیكراو، 
كە خەریكە  دەزانێت  نیچە  بەرهەمەكانی  كاتێكدا خوێنەری  لە 



61

بیــەوێت هەڵوێستێكی  چی دەخوێنێتــەوە و دەتوانێــت ئەگــەر 
ڕەخنەگرانە بەرانبەر بەو بەرهەمانە وەربگرێت، ئەوا خوێنەری 
بە مەسەلەی  لە دەستگەیشتن  دێرێدا مەحرومە  بەرهەمەكەی 
جنسییەت. چ لە بەرهەمەكانی نیچە و چ لە نەریتی فەلسەفیی 
ڕۆژئاوادا بەگشتی. خەسڵەتی دیاری هەڵوێستی دێریدا ئاڵۆزی و 

پەرشوبڵاویی ڕووتە)22(. 
مەترسیی قبووڵكردنی ئاڕاستەوەرگرتنی گاڵتەجاڕانەی دێرێدا 
لەوەدایە كە دەتوانێت جنسییەت، واتە هەمان ئەو مەسەلەیەی 
كە دەیهێنێتە پێشــەوە، بگۆڕێت بە نامەسەلەیەك یان بیگۆڕێت 
ئــەو  بــۆ  گومانلێكراوی  گرنگییەكی  تەنیا  كە  مەســەلەیەك  بە 
فەیلەسووفە دۆگمایانە هەیە كــە هیچ ناســین و ئاشنایەتییەكی 

واقیعییان لە جوانییەكان و دڵڕفێنییەكانی ژنان نییە.
»گیان وشەیەكە بۆ دەربڕینی شتێك لە جەستەدا« )زەردەشت، 
فەیلەسووفی  جەستەوە«(.  پێكەرانی  سوكایەتی  بارەی  »لە 
ڕاستەقینە كەسێكە كە دەزانێت بیركردنەوەكانی لە ناو دەروونی 
ئەزموونی  وەك  ئازارێك  دەبن،  دایك  لە  ئەزموونەوە  ئازاری 
منداڵبوون پێویستی بە خوێن، دڵ، گەرما، لەزەت، سۆز، ڕەنج، 
 .)3 پێشەكی،  )زانین،  هەیە  كارەسات  و  چارەنووس   ویژدان، 
تەنیا ئازاری گەورەیە كە بە قووڵترین تێڕوانینەكان لە بارەی 
چارەنووسی مرۆڤەوە، چەكدارمان دەكات. نیچە ئەو خاڵە گرنگە 
بە بیر دەهێنێتەوە كە ئەزموونكردنی ئازارێكی لەم چەشنە ئێمە 
ناكات بە مرۆڤێكی باشتر، بەڵكو تەنیا دەمانگۆڕێت بۆ مرۆڤێكی 
ئەندێشە قووڵتر. دەبێت ئامانجی ئەم ڕاهێنانە مەترسیدارانە بۆ 
باڵادەستی بەسەر خوددا نەك بۆ فەرامۆشكردنی خود، بەڵكو 
بۆ گۆڕانی مرۆڤ بێت بۆ مرۆڤێكی گۆڕاو و جیاواز. ئەو دەڵێت 
ئێمە هێشتا دەتوانین عاشقی ژیان بین، بەڵام دەبێت ئەم عەشقە 

بە عەشقی ئێمە بۆ كەسێك )بۆ ئەو، عەشق بۆ ژنێك( بەراورد 
بكرێت كە هەنووكە گومان و دوودڵی تیا دروست كردوویــن 

)هـ . س. پ(. 
سارا كۆفمان ئاگادارمان دەكاتەوە كە بە شێوەیەكی پەلەو 
ژن  بە  دژ  ئاشكرا  فەیلەسووفێكی  بە  نیچە  هەڵنەسەنگێنراو 
چاپی  پێشەكیی  لە  نیچە  كە  ئەوەی  دەڵێت  ئەو  نەنێین.  ناو 
دەڵەدێویی  واتــە  باوبــۆ   ،)1887( شــاد«دا  »زانینــی  دووەمی 
چونكە  مانایە،  پڕ  زۆر  دەزانێت،  هەقیقەت  ڕەمزی  بە  یۆنانی 
بەپیتیــی  و  بەرهەمهێنی  كە چەمكەكانی  باوبۆوەیە  ڕێگەی  لە 
ژنانە دەهێنرێتە ئاراوە. سیمای باوبۆ لە ڕازەكانی ئولیسیسدا 
دەردەكەوێت، وەك پوری »دیمیتر« كە خودای بە پیتییە و وەك 
لەدەستدانی »پرسە خونە«ی كچیدا  لە خەمی  ژنێكی نەزۆك 
دانیشتووە. باوبۆ بە بردنەسەرەوەی كراسەكەی و پیشاندانی 
سكی خۆی كە وێنەیەكی تیا كێشراوە، دیمیتر دەهێنێتە پێكەنین. 
بزواندنی  مەبەســتی  بە  كراسەكە  بردنەسەرەوەی  جووڵەی 
دیمیتر و گێڕانەوەی بۆ دنیای بەپیتی، ئەنجام دەدرێت. كۆفمان 
لە خوێندنەوە پڕ داهێنەرەكەی خۆیدا بۆ نیچە، بەپیتیی ژنانە 
دەبەستێتەوە بە ئەندێشەی بەرهەمهێنی هەقیقەتەوە. نیچە لەو 
بەشەدا كە باسی ئەم دەڵەدێوە هەرزەیە دەكات، دەنووســێت 
ئازایانە لە ئاستی ڕووبەر، ڕوو و ڕووكەشن  و ستایشكردنی 
دیاردا ڕابوەستین* و بەم شێوەیە لە »قووڵڕوانینەوە« بگەین 
بە »ڕووكەشبینی«. كۆفمان ئەفسانەی »باوبۆ« گرێ دەدات 
بە تێگەیشتنی نیچەوە بۆ فەلسەفە و هەقیقەت؛ سیمای باوبۆ 
پیشانی دەدات كە لۆژیكی ســادە هەرگیز ناتوانێت تێبگات كە 
ژیان نە قووڵە و نە سادە، لە پشت هەر پەردەیەكەوە پەردەیەكی 
دیکە هەیە، هەروەها ئەم سیمایە دەلالەت لەوە دەكات كە دیار 

دەبێت ئێمە نەك بۆ بەدبینی و گومانكاری، بەڵكو بۆ پێكەنینی 
سەلمێنەرانەی )تەئیدكەری( بوونەوەرێكی زیندوو ڕا بكێشێت 
نەبــڕاوە  شــێوەیەكی  بە  مەرگ  سەرەڕای  ژیان  دەزانێت  كە 

دەگەڕێتەوە«.)23(. 
لە  هەقیقەت  باوبۆدا  لە  ژیان  حیكمەتی  پیشاندانی  بە  نیچە 
ئەندامەكانی منداڵبوونی ژندا پیشان دەدات، كە نموونەی بەپیتی و 
خوڵقاندنی ژیانی نەمرانە و تایەی خوڵقــانــدن و پــووكــانــەوەی 
خوڵقاندنە… تایەیەك كە بە مانای خواستی دەسەڵات، خواستی 
بەرهەمهێنانی  ڕێی  لە  باڵادەستییە  خود  خواستی  و  پاكێتی 
»لە  كە  دەكات  بەوە  ئاماژە  كۆفمان  مسل(.  )تولید  ڕەگەزەوە 
ســیمای  وەك  ژن  جنسیی  ئەنــدامی  ئولیسیسدا  ڕازەكانی 
گەڕانەوەی  ژیان و  تازەكردنەوەی  زامنكەری  بەرهەمهێنان و 
ئەوەی  بەڵام  دەكرێت «)24(،  ستایش  شتێک  هەموو  نەمرانەی 
چەمكی  نیچە  ئەگەرچی  ئەوەیە  دەكات  فەرامۆشی  كۆفمان 
بەكار  پۆزەتیڤ  شێوەیەكی  بە  ژنانە  بەپیتیی  و  بەرهەمهێنی 
دەهێنێت ، بەڵام ڕێگە بە خودی ژنان نادات ببن بە فەیلەسووف 
لەزگەی  هەبێت،  چەشنەیان  لەم  ئارەزوویەكی  ئەگەر  )ئەوان 
دەبێت  بوو  وا  كە  دەلكێنرێت.  پێوە  نەزۆكەكانیان  لێكۆڵەرەوە 
هەقیقەت  و  فەلسەفە  بۆ  نیچە  تیڕوانینەكانی  پۆزەتیڤ  بەهای 
لە بارەی نووسینی ژنانەوە بە جیددی بخەینە ژێر پرسیارەوە.

دڵی  لە  واقیعی  گومانێكی  پێویستە  بڕوایەدام  لەو  دواجار 
نیچەدا پیشان بدەین، گومانێك كە زۆر جار  بیركردنەوەكانی 
لیبیدۆیی  ئابووریی  جۆری  دوو  نێوان  لە  بیركردنەوەیە  ئەم 
لایەكەوە  لە  نیچە  بیركردنەوەی  دەكات.  دیل  جیاوازدا  تەواو 
پیشاندەری »ئابووریی كۆكردنەوەیە« )كە دەلالەت لە چەمكی 
موڵكایەتی، خاوەندارێتی و سوودوەرگرتن و لەم بابەتە دەكات و 

لە لایەكی دیکەوە ئاشكراكەری »ئابووریبەخشینە« كە جەخت 
جەخت  بەڵكو  »بەدەستهێنان«،  یان  »خاوەندارێتی«  لە  نەك 
لە »دەستبڵاوی« و »بەخشین« دەكات. بۆ نموونە ئەم خاڵە 
دەتوانێت ڕوونی بكاتەوە كە بۆچی تێزی »خواستی دەسەڵات« 
لە نووسینەكانی نیچەدا، دوو شكڵی تەواو جیاواز و نەگونجاو بە 
خۆیەوە وەردەگرێت؛ خواستی زاڵبوون و دەسەڵات و خواستی 
سەرەڕای  بەڵام   )Gellassenheit( وازلێهێنان  و  ئازادهێشتن 
پیشاندانی ئەم جیاوازییەش لە بەرهەمەكانی نیچەدا، تێگەیشتنی 
تەنانەت  نیچە،  دەسەڵاتی  خواستی  كە  پێویستە  خاڵە  ئەم 
پیاوانەیە،  چەمكێكی  ئاشكرا  بە  هێشتا  بەخشینیشدا  لە شكڵی 
و  سەربەخۆ  خود،  بە  پشتبەستوو  هێزێكی  خواستی  چونكە 
خودسالارە كە لەسەر بناغەی نەفیكردنی هێزەكانی ئەوی دیکە 
ڕاوەستاوە  دیکە«(  »ئەوی  وەك  ژن  دیاریكراوی  )بە  سالار 
چاكەی  بارەی  »لە  بكەن  »زەردەشت«  تەماشای  )بەتایبەتی 

بەخشینەوەوە« پارچە دەقی1(.
لە نێوان بیریارانی هاوچەرخی فەڕەنسیدا، لوس ئیریگارای 
لە  ژن«  »مەسەلەی  ئاشكراكردنی  بۆ  هەوڵی  زۆرترین 
فەلسەفەدا ئەنجام داوە. ئەگەرچی ڕەنگە ئەم هەوڵە گرفتئامێز 
بێت. لەگەڵ ئەوەشدا زۆر جار »ئیرگاری«یان بە خودگەرییەكی 
بەڵام  كردووە،  تاوانبار  خۆهەڵوەشێنەرەوە  بایۆلۆژییانەی 
زۆر  كارە  بگوترێت  دەكرێت  لەو  بەرگریكردن  بۆ  دەكرێت 
هەڵە درككراوەكەی ئەو بریتییە لە ئاشكراكردنی ئەزموونێكی 
جار  یەكەم  بۆ  تیایدا  كە  جیهان،  لە  پلەیی  نازنجیرە  و  ئاڵۆز 
دەنگی ژن لە گوتاری فەلسەفی وەلاوە نراوە، دەبیسترێت)25( 
گرفتەكانی  سەرچاوەی  فێركەرانە  شێوەیەكی  بە  ئیریگارای 
دیکــە  ئەوی  دەنگی  ئاشكراكردنی  بۆ  هەوڵێك  هــەر  و  خۆی 



65

نییە  كراوە و هیچ گوتارێكی  دیدێكی  دەدات: ژن هیچ  پیشان 
ببەخشێت. بەم شێوەیەیە كە ژن دەورێكی  كە شــوناسی پێ  
چالاكی لە گوڕانكارییەكانی مێژوودا نییە، چونكە ژن هیچ نییە 
جگە لە ســێبەرێكی هێشتا جیانەكراوە لە ماددەیەكی بەهەست، 
زەخیرەیەك بۆ نەفیكردن و باڵابوونی خود، یان بوونەوەرێكی 

دروستكراو بۆ هەنووكە()26(. 
جەستەوە«  بارەی  لە  »نووسین  بۆ  ئیریگارای  هەوڵی 
بــۆ  ژن  )تناسلی(  زاینییــەكانی  ئەندامــە  بــۆ  ئاماژەكردن  بــە 
بەركەوتن،  بناغــەی  لەســەر  لیبیدۆی  ئابووریی  وەسفیکردنی 
هەست، جووڵە و گەمەی هەمیشەیی، تەحەدای پێشداوەری و 
گریمانە نێرسەنتەرییەكانی عەقڵ و عەقڵانییەتی پیاوانە دەكات، 
كە هێشتا بەسەر گوتاری فەلسەفی و دەزگاكانی ژیانی سیاسیی 

ئێمەدا زاڵە.
نیچەدا،  لەگەڵ  خۆی  عاشقانەی  مامەڵەی  لە  ئیریگارای 
جەســتە  و  دایكانــە  فەیلەســووفی  وەك  نیچــە  بانگەشــەكانی 
دەخاتە ژێر پرسیارەوە. تێگەیشتنەكانی ئەو بۆ نیچە تەحەدای 
تێگەیشتنەكانی كۆفمان دەكات. ئەو ترس و نیگەرانی و خەون و 
كابووسەكانی نیچە لە بارەی ژنەوە دەخاتە ژێر پرسیارەوە و 
بێزارییەكی بنەڕەتی لە بیروباوەڕەكانی نیچەدا پیشان دەدات: تۆ 
دەڵێیت پیاوێك كە بەڕاستی عاشق بێت لە كەمتەرخەمییەكانی 
مەعشوقەكەی نابوورێت. هەر ئەمەش دەریدەخات كە تۆ چەند 
تێگەیشتنێكی لاوازت بۆ ڕێگەگرتن لە شەڕكردن لەگەڵ ژنەكەتدا 
هەیە. تۆ حەســوودی و نەفرەتی خۆت بۆ شــەو هەڵدەگریت؛ 
بەڵام من دەمەوێت خەوەكانی نیوەشەوی تۆ تەفسیر بكەم و 
دەمامك لەسەر ئەم دیاردەیە )واتە شەوی تۆ( لا بدەم. تۆش 
ناچار بە سەلماندنی ئەو خاڵە بكەم كە ئەوەی پەنجەی دەخەمە 

سەر ترسناكترین وەسوەسەی تۆیە. بۆ ئەوەی دواجار تێبگەیت 
لە چ شتێك لە هەموو شتێك زیاتر بێزاریت. منیش بتوانم لەگەڵ 
كۆیلەی  چیدی  و  خۆم  موڵكی  بكەمە  زەوی  و  بجەنگم  تۆدا 
سروشتی تۆ نەبم، تۆش دواجار نەتەوێت تەنیا خودایەك بیت 

كە هەیە«)27(. 
نیچە تەنیا بە نكۆڵیكردن لە واقیعیەت »ئەزموونی سەربەخۆی 
دەناسێت.  ژیان  سەرچاوەی  بە  ژن  جیهانەوە،  بارەی  لە  ژن 
دەستگەیشتنی ژن بە جیهان لە ڕێی پیاوەوە، هەمیشە شكڵی 
هەڵوێستێكی نزم بە خۆیەوە دەگرێت، هەڵوێستی كۆیلەیەتی و 
ناچاری. هەر لێرەوە تەئیدكردنی ژن لە لایەن نیچەوە هەڵگری 
نەفیكردنی بوونی خودسالارانەی ژنە: ئەو واز لە ژن ناهێنێت و 
ڕێگەی نادات كە بۆ خۆی قسە بكــات. ئیــریگــارای لــە بــارەی 
بۆ  ئەگەر ژنت  دەنووسێت:  نیچەوە،  لە لایەن  سڕینەوەی ژن 
تەئیدكردنی بوونی خۆت دەوێت، ئــەوا بۆچــی ڕێگــە نادەیــت 
كە پێچوپەناكانی ئەم بوونە بپشكنێت؟ بۆچی ڕێگەی ئازادیی 
قسەكردنی پێ  نادەیت؟ لێگەڕێ  ژن لەو جێگەیەوە كە گۆرانیی 

كۆتایی كاری تۆ دەخوێنێت بە تۆ بڵێت؛ نە و«.)28(. 
نیچە بە هۆی خواستی خۆیەوە بۆ دەستگەیشتن بە مەحاڵ 
واتە خواستی خۆی بۆ لەدایكبوونی خود وەك فەیلەسووفێكی 
خۆدروستكەر، بێزاریی بنەڕەتیی خۆی لەو شتەی كە زۆرترین 
لە  بێزاریی خۆی  واتە  گرنگیپێدانێتی،  و  ڕێز  شایەنی  جێگەی 
بەو  دەكرێت  بێزارییە  ئەم  دەكات.  ئاشكرا  دایكانە،  خوڵقاندنی 
بێزارییە بەراورد بكرێت كە نیچە لە خواستی ڕابردوو و هەموو 
ئەوانەی كە هەبووە دەیدۆزێتەوە. ئیریگارای لە بارەی ئەم خاڵە 

ئاڵۆز بەڵام چارەنووسسازەوە دەڵێت: 
مەحاڵی  كۆنتڕۆڵكردنی  ئەمەیە:  تۆ  خواستی  دوا  بێگومان 

خواستی خود كورتەی مێژووی تۆ بریتییە لەدایكبوونی فڵان و 
فیسار بەرهەم، یان فڵان  و فیسار منداڵی، بەڵام دوا ئەندێشەی 
تۆش  بێزاریی  گەورەترین  خواستتە.  خودی  لەدایكبوونی  تۆ 
یان كارێك دەكەیت  تۆ  بكەیت، چونكە  وا  ناتوانیت  ئەوەیە كە 
كە بە كەڵكی خواستت بێت یان خودی خواست بەكار دەهێنیت، 
چۆن  چەشنە  لەم  منداڵییەكی  لەدایكبووی  كەرەستەی  بەڵام 
بێزاریی  ماهیەتی  قووڵەوە  دیدێكی  بە  ئیریگارای  دەدۆزیتەوە؟ 
پیاوانەی نیچە لە ژیان و ژن تاووتوێ  دەكات: تۆ بە گەڕانەوە 
بۆ سەرچاوەی سەرجەم منداڵەكانی خۆت دەتەوێت سەرلەنوێ  
بە  بوونیشت  ئایا  منداڵ؟  یان وەك  باوك؟  دنیاوە؛ وەك  بێیتە 
نییە كە  كاتدا، هەمان ئەوشتە  لە هەمان  ئەم دوانە و  شێوەی 
ڕیسی خواستی تۆ دەكاتەوە بە خوری؟ چونكە تۆ بۆ باوكبوون 
دەبێت زاوزێ  بكەیت، دەبێت تۆوەكەت لە تۆ بچێتە دەرەوە و 
بڕژێتە دەرەوە. دەبێت بە ڕۆژ، بەیانیان و ئێواران ئەوانە دروست 
بكەن كە نیتن؛ بەڵام ئایا لەڕاستیدا خواستی تۆ ئەوە نییە كە خێرا 
هەموو شتێک ڕابكێشیتە دەروونی خۆتەوە و یەك خۆر بیت و 
یەك خۆریشت هەبێت؟ زەمەنیش تەنیا بۆ خۆت ڕاوەستێنیت؟ 
دوا  جینالۆجیاش  هاتنەخوارەوەی  و  سەركەوتن  بزوتنەوەی 
بخەیت؟ سەرەتا و كۆتایی هەموو شتێكیش لە سنوورێكی كامڵ و 

بازنەیەكی كامڵدا بەیەكەوە گرێ  بدەیت؟«)29(. 
نیچــە دەیەوێت دەستی بە مەحاڵ بگات و بە گەڕانەوە بۆ 
بە  ناچارە  ئەمەش  بەدەستهێنانی  بۆ  دنیاوە.  بنێتە  پێ   دواوە 
تەفسیركردنی ژن وەك بوونەوەرێك كە كامڵبوونی بەستراوە 
بە پیاوەوە، بێنرخی بكات )ئەمەش لە كاتێكدا كە لەڕاستیدا هاتنە 
دنیای هەر پیاوێك و بوون بە خاوەن بەهرەی ژیانی، بەستراوە 

بــە ژنــەوە(. 

لــەو  ژنان  داهێنەرانەی  ســەربــەخــۆی  لــە  نیچــە  بێزاریــی 
وەك  دەكات:  ڕزگاربووی  ژنی  بۆ  كە  دەردەكەوێت  وەسفەدا 
مێینەیەكی نەزۆك، بەڵام سەرنج بدەن هیچ شتێكی تایبەتی و 
نییە: نموونەیەكە لە هەمان بێزاریی  لە بێزاریی نیچەدا  تاكانە 
پیاوسالارانە. وەك پیتر سلاتریج گوتوویەتی تێگەیشتنی نیچە 
بۆ خودسالاری و خۆدروستكردن لە ڕێی خۆبەرهەمهێنانەوە، 
سوبژێكتەی  ئەو  كە  مانایەی  بەو  پیاوانەیە.  تێگەیشتنێكی 
مەغرور  و  سەربەخۆ  دەبێت  سوبژێكتێكە  پێشەوە،  دەیهێنێتە 
لەسەر پێی خۆی ڕابوەستێت و ئەوەش سەركوت بكات كە لە 
دیدی ئەوەوە لەدایكبوونی دزێو و نەفرەتئەنگێز كردووە )واتە 
ژن(، لەدایكبوونێك كە پەیوەستی دەكات بە ژنەوە. نیچە باس 
لە پێویستیی ڕزگاربوونی خود لە دیدی دڵدا تێكهێنەری مرۆڤی 
لەبارچوو، گرگن و ژەهراوی دەكات.)30( سلاتریج پرسیارێكی 
ئایا »ئەم  دەپرسێت:  كاتێک  پێشەوە  دەهێنێتە  چارەنووسساز 
خۆبەرهەمهێنانە تەنیا هەوڵێك بۆ ڕاكردنێكی ڕەسەن لە خاڵی 
دەرچوونێكی تەحەمولنەكراو نییە()31(. ڕاكردنی نیچە لە خاڵی 
دەرچوونی مرۆیی زیاد لە سنوور مرۆیی خۆی و ئێمە دەبێتە 
هۆی نەفرەتیی ئەو لە مرۆڤی میانڕەو، نەخۆش و سروشتی و 

ژن.
نیچە لە »زەردەشت وای گوت«دا پەیوەندییەكانی ژن و پیاو 
بەپێی پێشداوەرییە ئەرستۆكراتییەكانی خۆی تەفسیر دەكات. 
بۆ نموونە لە گوتاری »لە بارەی ژنانی پیرولاوەوە« پیاو بە 
»قووڵایی« و ژن بە »ڕووكەش« ناو دەنێت. پەیوەندی نێوانیان 
یەك  تەنیا  بۆ ژن  پیاو  یەكێكیانە.  بەرزونزمی  بناغەی  لەسەر 
ئامێرە، ئامانج منداڵە: »هەموو مەسەلەكانی پەیوەندیدار بە ژنەوە 
تەنیا ڕێگەچارەیەكی هەیە كە ئەویش ئاوسبوونە«. بۆ پیاو، ژن 

هەم مەترسی و هەم یارییە »پیاو دەبێت بۆ جەنگ پەروەردە 
بكرێت و ژنیش بۆ بەرهەمهێنانەوەی جەنگاوەر: هەر شتێكی 
دیکە حەماقەتە«. سەرەڕای ئەمە »خۆشبەختیی پیاو لەوەدایە 
كە بڵێت: »من دەمەوێت« خۆشبەختیی ژن لەوەدایە كە بڵێت 
»پیاو دەیەوێت«. پێشگریمانەكانی نیچە لێرەدا لەسەر بناغەی 
چەوساندنەوەی جنسی ڕاوەستاوە، چونكە ڕووكەشیبوونی ژن 
لەو ڕووەوە نییە كە یەك نهێنی و یەك گومانە )وەك دێریدا 
بۆ  ژن  هیچە:  ئەو  دەزانێت  كە  ڕووەوەیە  لەو  بەڵكو  دەڵێت(، 

بەخشینی قووڵایی و مانا بە بوونی خۆی پێویستی بە پیاوە.
تێڕوانینی ئیریگارای دەریدەخات كە چەمكی خوڵقاندنی ژنانەی 
نیچە زۆر كێشەئامێزە. دەبێت بزانرێت كە پیرۆزكردنی دایكایەتی 
بۆ  سوودمەند  ئامێرێكی  وەك  پیاوسالاریدا  كولتووری  لە 
هێشتنەوەی ژنان لە دیلێتی و ژێردەستیدا كاری كردووە. ئەهلی 
بەیت، مەحرەمەكان و تا دوایی، بەڵام سەلماندنی بەرهەمهێنان  و 
خوڵقاندنی ژنانە بەناچار مانای كورتكردنەوەی ژن نییە بۆ ئاستی 
دایك. مەسەلەی چەمكی خوڵقاندنی ژنانە ئەوەیە كە كەوتووەتە 
دەست فەیلەسووفانێكی پیاوەوە كە ژنانیان بەدناو كردووە و 
بە شێوەیەكی گشتییش یارمەتیی سڕینەوەی ژنانیان لە گوتاری 
فەلسەفی و دەزگاكانی ژیانی گشتی داوە، گوتاری داهێنەرانەی 
ژنانیان نەفی كردووە و ئەوانیان بۆ بێدەنگی ڕاكێشاوە؛ ئەگەریش 
لە هەندێک بابەتی ئاوارتەدا ڕێگەی بەشدارییان پێ دراوە، ئەوە 

ئەمە بەو مەرجە بووە كە وەك پیاوان قسە بكەن.

ئەنجامگیری
دەكرێت بگوترێت نیچە تەنیا كاتێك بۆ بیركردنەوەی ڕادیكاڵ 
لە بارەی خەسڵەتی ژن و پیاوەوە گرنگی دەبێت، كە مەسەلەی 

شێواز بگۆڕدرێت بە مەسەلەی سیاسەت و مێژووی كاریگەر. 
دەبێت بەر لە هەموو شتێك مەسەلەی ژن و پیاو بە مێژووی 
ئەم دوو  ببەسترێتەوە.  پیاوسالارییەوە  ستەملێكراوی ژنان و 
مەسەلەیە لە یەك جیا نین: وەلاوەنانی ژنان لە فەلسەفە دەبێتە 
هۆی وەلاوەنانیان لە ژیانی گشتی و زاڵبوونی بەها پیاوانەكان 
بەسەر بەها ژنانەكان لە ژیانی سیاسیدا. تەنانەت ئەو كاتانەی بۆ 
نموونە فەیلەسووفێكی وەك ئەفڵاتوون بە پێچەوانەی ئارەزووی 
خۆیەوە، یەكسانیی ژنان بە ڕەسمی دەناسێت، ئەوا ژنان دەبێت 
تایبەتمەندیی ژنانەی خۆیان )هەست، سۆز، شهود و لەم بابەتە( 
وەك  بن.  پیاوان  تایبەتمەندییەكانی  خاوەن  و  بكەن  كۆنتڕۆڵ 
»دیاناكۆل« ئاماژەی پێ كردووە »ژنانی ڕزگاربوو، ژنانێكن 
لەسەرخۆ،  و  واتە عەقڵانی  بن،  نزیك  پیاوانەوە  لە خەسڵەتی 

ڕێكوپێك، خودسالار و ململانێخواز و لەم بابەتە بن«)32(. 
دوالیزمی  كۆمەڵێک  لەسەر  سیاسی  فەلسەفەی  گوتاری 
كە  ڕاوەستاوە،  تایبەتی(  گشتی/  ئارەزوو،  عەقڵ/  ژن،  )پیاو/ 
بایەخی پێكهاتەی مێژووی خۆی وەك سوبژێكتێكی حقوقی بە 
بەڵگەنەویست وەردەگرێت. ئەم خودە بێلایەن یان نێرەمووك 
نییە، بەڵكو پیاوەكە پڕە لە فەزیلەت  و بەهای پیاوانە. وەك چەندان 
جار فێمێنیستەكان جەختیان لێ كردووە: ئێمە نەك سروشت، 
بەڵكو مێژووین. ئەندێشەی فێمێنیزمی نوێ  تێڕوانینی لیبڕاڵی و 
هیومانیستانە بۆ شوناسی مرۆڤ بۆ ململانێیەكی زیندوو بانگ 
دەكات. بیركردنەوەی سیاسیی لیبڕالییانە بوونی سوبژێكتێكی 
بە  خودسالارییش  و  عەقڵانییەت   بەدیهیی  شتێكی  بە  مرۆیی 
پێشگریمانە وەردەگرێت، بەڵام ئاشكرایە كە شوناسەكانی ئێمە 
وەك سوبژێكتێكی سیاسی و حقوقی لەسەر بناغەی نەفیكردنی 
ژن و مێینە، واتە نەفیكردنی ڕەگەزەكەی دیکە دروست كراوە. 

كە وا بوو سیاسەتی پاشمۆدێرن وەك پاشپیاو، دەبێت مەسەلەی 
جیاوازیی جنسی لە پێشەوەی بەرنامەكانی خۆی دابنێت. 

بێگومان ئەم مەسەلەیە زۆر ئاڵۆزترە لەوەی كورتی بكەینەوە 
بۆ سڕینەوەی ژن و سەلماندنی پیاو. بۆ نموونە دەكرێت بگوترێت 
نەسڕاوەتەوە،  ڕۆژئاوا  هونەری  و  فەلسەفە  لە  ژن  مەسەلەی 
نیچە(.  نموونە  )بۆ  پیاوانەوە  دەســت  كەوتووەتە  تەنیا  بەڵكو 
لەبەر  پیاوانە  هونەرمەندە  و  فەیلەســووف   ئەو  كاتێكیشدا  لە 
دەكرێن،  ســتایش  ژنانە  ســیفەتەكانی  و  لایەنەكان  پیشاندانی 
ئەوا لەگەڵ هونەرمەندانی )هەر هونەرمەندان( ژندا كە بەها و 
ڕەهەندە پیاوانەكان پیشان دەدەن، بە ناژن و لادەرانی نامەعقول 
لە سروشت تاوانبار دەكرێن. لێرەوە پیاوان دەتوانن شوناسی 
بدەن،  پیشان  ژنانەوە  و  پیاوانە  سیفەتی  ڕوانگەی  لە  خۆیان 
بەڵام ژنان ئەم ئازادییەیان نییــە و ئەركی ئەوان بینینی ڕۆڵی 
كولتووری  نەگۆڕ و خاوەندارێتیی شوناســە سنووردارەكانی 
بەركاری  خەسڵەتی  بە  ژن  شوناسی  لێرەدا  من  پیاوسالارە. 
)انفعالی( كۆیلەئاسا وەك دەستەمۆیی، كەوتوویی و سەبركەر 
و لەم بابەتە دیاری ناكەم. وەك چیرۆكی باوبۆ پیشانی دەدات 
و  شەهوەتاوی  پیشاندانی  بە  كە  هەیە  دەسەڵاتەی  ئەو  ژن 
بۆ ژنێتی،  باوەكان  تێڕوانینە  هەرزەگیی ژیر و ڕووكەرەوەی 

بلەرزێنێت و تێكی بدات.
یەكێك لەو نووسەرانەی تەحەدای لكاندنی شوناسە جنسییە 

نەگۆڕەكان بە ژن و پیاوەوە دەكات »هیلنە سیكۆس«ـە.
ئاشكراكردنی  بۆ  هەوڵی خۆیدا  لە  ئیریگارای  ئەویش وەك 
»نووسینی ژنانە« ڕووبەڕووی تۆمەتی خودگەریی بایۆلۆژییانە 
بووەتەوە. یەكێك لە گرفتەكانی سیاسەتی ڕادیكاڵی جنسی لەو 
ڕاستییەوە سەرچاوە دەگرێت كە »ئەوی دیکەبوون« هەرگیز لە 

مێژوودا تەحەمول نەكراوە، بەڵكو هەمیشە لە بەردەم هەڕەشەی 
دەستبەسەرداگرتن  و تواندنەوەدا بووە. سیكۆس سوورە لەسەر 
ئەوەی داوامان لێ بكات بە ئاگادارییەوە قسە لەسەر مەسەلەی 
پیاو–  دوالیزمەكانی  دەبێت  دەڵێت  و  بكەین  جیاوازیی جنسی 
نێر و ژن– مێ  بە »بەڵام« و ئەگەر بەكار بهێنین و تێبگەین 
كە هەموو پیاوان ژنێتیی خۆیان سەركوت ناكەن، لە حاڵەتێكدا 
كە هەندێك لە ژنان تەنیا پیاوەتیی خۆیان پیشان دەدەن و بە 
پێچەوانەوە. كە وا بوو جیاوازی لەسەر بناغەی ئەو ڕەگەزانەی 
لە ڕووی كۆمەڵایەتییەوە دیاری كراون دابەش نابێت)33(. ئەو، 
ئەم خاڵە دروست لەبەر ئەوە دەهێنێتە پێشەوە كە لە مەترسیی 
كەوتنە ناو داوی تەفسیری خودگەرانەوە ئاگادارمان بكاتەوە: 
دیکەدا  زەمەنێكی  لە  جنسی  جیاوازیی  كە  ئەوەی  »پێشبینیی 
دەبێت،  شێوەیەك  چ  بە  دیکە؟  ساڵی  سێسەد  یان  دووسەد 
لە تۆڕێك دەستنیشانكردنی  نابێت هەڵە بكەین:  مەحاڵە! بەڵام 
كولتووری دێرینەدا، گرفتاربوون كە بە هۆی ئاڵۆزییانەوە ڕەنگە 
لەناو نەچن. ناتوانین باس لە ژن لە بەرانبەر پیاودا بكەین بێ  
تیایدا  كە  ئایدیۆلۆژییەوە،  شانۆییەكی  داوی  بكەوینە  ئەوەی 
ئەندێشەكان، ئەفسانەكان و  زۆربوونی مەزەنەكان، خەیاڵەكان، 
و  گــۆڕدراو  كــەســێك  هــەر  خــەیــاڵــی  شوناسوەرگرتنەكــان 
لادەر و بەردەوام دەگۆڕێت و هەر لە پێشەوە هەموو جۆرە 

چەمكسازییەك بێبایەخ دەكات.«)34(. 
گۆڕانی  بــۆ  دەكات  بانگ  ئێمە  ســیکۆس  چییە؟  مەبەســت 
ســیاســەتەكان،  و  زیهنییــەت  و  ڕۆڵــی  و  ڕەفتــار  بناغــەیی 
تەنگیی  ئاســۆی  لە  كاریگەرییەكانی  ناتوانرێت  كــە  گۆڕانێك 
ڕوانگەكانی هەنووكەوە ببینرێت. ئەو بۆ چاكسازیی ڕیشەیی، 
پەنجە دەخاتە ســەر ســێ  شــت، یەكەم: گۆڕانێكی بنەڕەتی لە 

سەر  دەكاتە  كار  كە  گۆڕانێك  پەروەردەكردندا،  بونیادەكانی 
و  ئەفسانە  مانا،  بەرهەمهێنانەوەی  دووبارە  بەرهەمهێنان  و 
گۆڕانی  ئامانجی  بە  جنسی  ئازادیی  دووەم:  دەكات.  مەزەنە 
ئاڕاستەی  بە  خۆیەوە  جەســتەی  بە  كەسێك  هەر  پەیوەندیی 
سەلماندنی دووجنسییەتی و نزیكبوونەوە لە »جیهانی فراوان، 
ماددی، ئۆرگانیكی و هەستپێكراوی كە ئێمەین. سێیەم: گۆڕانی 
سیاسیی دەزگا و بونیادە كۆمەڵایەتییەكان، چونكە بێ  گۆڕانی 
ئابووریی سیاسی، هیچ گۆڕانێك لە ئابووریی لیبیدۆیدا ناتوانێت 
دروست بێت. بە بڕوای سیكۆس لە ئەنجامی هەموو ئەمانەدا 
نە ئەو شتانە دەمێنێتەوە كە ئێمە ئەمڕۆ بە ناونیشانی پیاوانە و 
ژنانەوە دەیانناسین، نە لۆژیكی جیاوازی لە سنووری دوالیزمیی 
باڵادەستی شێوەی نێرسەنتەرییانەی ئیستدلال  و شكڵی پیاوانەی 

سیاسەتدا، دەمێنێتەوە.
ئەوەی بۆ جێبەجێبوونی ئەم شتە پێویستە، هاتنە ناو دنیا و 
لەدایكبوونی ئەو شتەیە كە نیچە ناوی نا سۆپەرمان، مرۆڤگەلێكی 
بەجێ   نەخۆشەی  ئاژەڵە  ئەم  هەنووكەیی  مرۆڤی  كە  نوێ  
بە كەسانێك  ببین  دەبێت  فێری كردین »ئێمە  نیچە  هێشتووە. 
»ئاڵۆز،  كە  ژنانێك  و  پیاوان  سیكۆس:  گوتەی  بە  هەین«  كە 
كە  شتێك  بە  دەبن  كە  سۆپەرمانەكان  كراوە«ن.  و  جوڵەكەر 
»هەن«، پیاوان و ژنانێك دەبن كە شوناسیان لە هەموو شتێك 
خەونەكانی  تۆفانیترین  لە  دەیتوانی  نیچە  كە  لەوەی  تەنانەت 

خۆیدا بە خەیاڵیدا تێبپەڕێت، زیاتر دەڕوات.  

پەراوێزەكان
* He was, He dreaded this castrated woman.
He was, He dreaded this castrating woman.
He was, he loved this affirming woman.

ئەم  »ئاە!  شێوەیەیە:  بەم  پێشەكییەدا  لەو  نیچە  نووسینەكەی  دەقی   *
یۆنانییانە چەند ژیانیان دەزانی! ئەم جۆرە ژیانە پێویستی بە ئیرادەی دلێرانەی 
لە ڕووكەشدا مانەوە هەیە، پێویستی بە ئیكتیفاكردن بە پەردە و چارشێو و 

ڕووكەش هەیە، پێویستی بە ستایشكردنی دیار هەیە...« )و. ك(. 
* ئەم وتارە فەسڵی نۆیەمی ئەم كتێبەی خوارەوەیە:

كیت ئانسل پیرسون: هیچ انگار تمام عیار. ت: محسن حكیمی – انتشارات 
جسته. چاپ اول 1375.

1-See James A. Winders. Gender, Theory, and the Canon 
)Madison: University of Wisconsin Press, 1991(, PP. 120-3

2-Gilles Deleuze, Nietzche and Philosophy )1962(, trans. 
H. Tomlinson )London: Athlone Press, 1983(.
كۆی  دووەمی  بەرگی  لە  دەقە  پارچە  ئەم  ئینگلیزیی  وەرگێڕانی   -3
دەقی  نییە.  1911(دا  فولیس،  ن.  ت.  )لندن،  نیچەدا،  فردریك  بەرهەمەكانی 
خوارەوەدا  كۆمەڵەیەی  ئەم  حەوتەمی  بەرگی  لە  دەقە  پارچە  ئەم  تەواوی 

دەتوانین بیبینین:
G. Collis and M. Montinars Kritische Studienausgabe )Munich, 

Berlin/ New York, Deutscher Taschenbuch Verlag, Walter de 
Gruyter, 1988(, 7 )122(, pp. 170-6.
سەرەتای  ڕیوایەتی  سیازدەیەمی  فەسڵی  بنەڕەتدا  لە  دەقە  پارچە  ئەم 
ئەم  سەرەتای  نەخشەی  خوێندنەوەی  بۆ  هێناوە.  پێك  تراژیدی«  »زانینی 

پارچە دەقە بڕوانە كۆی بەرهەمەكان، 27 ص135.
4-تێگەیشتنی لەو خاڵە گرنگە كە كاتێک نیچە باسی »دەوڵەتی یۆنان« 

دەكات، مەبەستی »دولت«، »نەتەوە یان نەژاد« نییە.
بەرهەمە  لە  كە   1870-1 ساڵی  یاداشتی  لە  نموونە  بۆ  لێرەوەیە، 
»بنەمای  دەڵێت:  هاتووە   )Nochluss( مردنیدا  پاش  بڵاونەكراوەكانی 
دەوڵەتشاردا  بە  بەراوردكردن  لە   )Nationaliaenprincip( نەتەوایەتی« 
بەرهەمەكانی،  كۆی  بڕوانە  بەربەرییانەیە«.  »تفتییەكی   )Studt – Stuat(
لەو پارچەیەدا  7، 7 )37(، ص 147. ڕەنگدانەوەی قسەكانی نیچە دەتوانین 
 Independent on Sunday بڵاوكراوەی  لە  ئاشرسۆن  نیل  كە  بدۆزینەوە 
31 ژانویەی 1993دا لە بارەی نائارامی و ململانێكانی یۆگسلافی پێشووەوە 

نووسیویەتی: »ئێمە وشەیەكمان بۆ دەستكردنی ڕەگوڕیشەكانی ئەم قەیرانە 
نییە، بەڵام ئەفسانەكانی ئیمپراتۆرە مردووەكان و ئەفسانە بێبایەخبووەكانی 
نەتەوایەتیی نەژادییانە دووبارە دەكەینەوە. ئاتنی سەدەی پێنجی میلادی )لە 
كاری ئێمە( سەری دەسووڕمێت. بۆ ئەو دەوڵەتشار یان پۆلیس، بونیادێك 
ئێمە بۆ  بێتوانایی  لە  ئاتن  لەمەش گرنگتر،  پەیوەندییەكی خوێنی.  بوو نەك 
بە  كە  دەربڕینێك  بە  نەك  مەعقول،  دەربڕینی  بە  نەتەوەكان  وەسفکردنی 
دەسووڕمێت، چونكە  بووە، سەری  تەمومژاوی  زانست  نیمچە  و  خورافات 

پەرێشانی دنیای نوێش و بەر لە هەرشتێك، لە سەری ئێمەدایە«.
تا  ژن  بۆ  مۆدێرندا  ئەورووپای  تیڕوانینی  لەگەڵ  نیچە  دوژمنایەتیی   -5
ڕادەیەك لە شۆپنهاوەرەوە وەرگیراوە، كە دەنووسێت: »ژنی ڕۆژئاوایی، واتە 
خانم لە پێگەیەكی درۆزنانەدا ڕاوەستاوە، چونكە ژن بە هیچ شێوەیەك شایانی 
بڵندتر ڕا  پیاو  لە  بێت  و سەری خۆی  ئێمە  بابەتی ڕێزگرتنی  نییە كە  ئەوە 
بگرێت، یان خاوەن مافی یەكسان بەو بێت… خانمی ئەورووپی مەخلوقێكە لە 
بنەڕەتدا نابێت بوونی هەبێت: ئەوەی دەبێت هەبێت ژنانی ماڵەوە و كچانێكن كە 
هیوادارن ببن بە ژنی ماڵەوە و هەر لێرەوە پەروەردە كراون نەك بە غرورێكی 
لوتبەرزانە، بەڵكو بە شێوەیەكی ماڵی و دەستەمۆ. هەر لەبەر بوونی خانمەكانە 
كە ژنانی ئەورووپی بێ  پایەوپلە كە دەبێت بگوترێت  زۆرینەی ئەم ڕەگەزە پێك 

دەهێنن، زۆر نابەختەوەرترن لە ژنانی ڕۆژهەڵات«. وەرگیراوە لە:
Essays and Aphorisms, trans. R. J. Hollingdale )Middlesex: 

Penguin, 1970(, p. 87.
6-Rosalyn Diprose, ‘Nietzsche, Ethics, and Sexual Difference , 

Radical Philosophy, 52 )summer 1989(, pp. 27-33, p.31.
7-Ibid. 
8-Ibid., p. 32.
9-Jacques Derrida, Spurs. Nietzsches Styles, trans . B. Harlow 

)Chicago: University of Chicago Press, 1979(, p. 65.
10-Ibid., p. 55.
11- Ibid., p. 101.
12-Kelly Oliver. »Woman as Truth in Nietzsche›s Writing”, So-

cial Theory and Practice, 10:2 )1984(, 185-99, at 187.

13- Ibid., p. 188. 
14- Ibid., p. 193.
15- Ibid., p. 195.
16- Ibid., p. 196.
17-Winders, Gender, Theory, and the Canon, p. 121.
18-Derrida. Spurs, p. 107.

1988(; 25-9.

22- Ibid., p. 156.
23-Sarah Kofman, “Baubo: Theological Perversion and Fe-

tishism›, trans. T. B. strong, in T. B. Strong and M. A. Gillespie 

25-See Toril Moi, Sexual / Textual Politics )London: Routledge, 

1988(, pp. 127-50 for such a critique of Irigaray. 

G. C. Gill )New York: Columbia University Press, 1985(, p. 224.

نیچە
گفتوگۆ لەگەڵ جەی. پی ستێرندا

برایان ماگی
لە فارسییەوە: ئازاد بەرزنجی

پێشەكی
ماگی: هەر لیستێك بە ناوی هەڵبژاردەیەك لەو فەیلەسووفانەی 
سەدەی نۆزدەیەم كە لە دەرەوەی بواری فەلسەفەدا فراوانترین 
ماركس،  هیگڵ،  ناوی  دەبێت  كەم  لانی  هەبووە،  كاریگەرییان 
شۆپنهاوەر و نیچە لەخۆ بگرێت. نیچە تەنانەت لە ئەورووپادا 
لەسەر  بێسنووری  كاریگەرییەكی  بەریتانیا(  لە  )جگە 
فەیلەسووفانیش هەبووە، بەڵام تا ماوەیەك لەمەوبەر جگە لە 
تری  شتێكی  هیچ  فەرامۆشكردن،  و  بەدگومانی  و  كەللەڕەقی 
بەم  نەبینراوە.  ڕەوا  پێ   ئینگلیزەوە  فەیلەسووفانی  لایەن  لە 
دواییە كارەكانی بە شێوەیەكی دیار بووەتە جێی بایەخێك كە 
فەیلەسووفانی  جاریشە  یەكەم  بۆ  و  ڕوولەزیادبوونە  ڕۆژانە 
شیكاریی زمان )یان زمانشیكاری( گرنگیی پێ  دەدەن. هەڵبەتە 
نیچە هەمیشە كاریگەریی قووڵی لەسەر هونەرمەندان )لەوانە 
برناردشۆ،  وەكو  ئینگلیز،  نووسەرانی  دیارترین  لە  هەندێک 
شتێكی  خۆی  پەخشانی،  جوانیی  هەبووە.  لۆرەنس(  و  ییتس 

سەرسووڕهێنە و لەم ڕووەوە كەس شان لە شانی نادات.

فریدریش نیچە لە ساڵی 1844دا لە ویلایەتی ساكسۆنی لە 
ئەڵمانیا هاتە دونیاوە. كە چووە زانكۆ لە زمان و زانستەكانی 
لاتینیی یۆنانیدا زیرەكێكی بێوێنە بوو. هێشتا تەمەنی بیستوچەند 
ئەمەش  گەیشت،  مامۆستایی  كورسیی  بە  كە  دەبوو  ساڵێك 
وازی  دواتر  بەڵام  بوو،  دەگمەن  ڕۆژگارەدا  لەو  بوو  شتێك 
و  هەڵبژارد  گۆشەگیریی  و  هێنا  زانكۆ  لە  و  وانەگوتنەوە  لە 
بوو بە فەیلەسووف. بۆ ماوەی شازدە ساڵ بەردەوام خەریكی 
نووسین بوو. زۆربەی نووسینەكانی بریتین لە كتێبی قەوارە 
كتێبە  لە  كورت.  پەرەگرافی  و  پەند  و  وتار  لە  یان  بچووك 
تراژیدیا،  سەرهەڵدانی(  )یان  دایكبوونی  لە  بەناوبانگەكانی: 
مرۆڤدۆست... فرە مرۆڤدۆست، زانستی شاد، ئەودیو چاكە و 
بەناوبانگتر  ئەمانەش  هەموو  لە  ئاكار.  جینالۆجیای  و  خراپە 
ئاخافت(ە.  )یان زەردەشت وەها  كتێبی زەردەشت وای گوت 
سەرەتا بە قووڵی لەژێر كاریگەریی بیروڕاكانی شۆپنهاوەر و 
ڤاگنەردا بوو، بەڵام پاشان لێیان یاخی بوو و كار گەیشتە ئەوەی 
هەندێک لە دیارترین نووسینەكانی دژی ڤاگنەر بنووسێت. نیچە 
ژیاندا،  لە  داهێنەرانەی  قۆناغی  كۆتایی  لە  بەر  تا چوار ساڵ 
خەریكی دامەزراندنی هیچ سیستمێكی فیكری نەبوو، بەڵام دواتر 
وردەوردە بیری لەوە كردەوە كە هەموو بابەتە سەرەكییەكانی 
خۆی لە یەك بەرهەمدا كۆ بكاتەوە كە دەیویست ناوی لێ  بنێت 
ڕۆژگار  بەڵام  بەهاكان،  هەڵسەنگاندنەوەی  یان  هێز  ئیرادەی 
بوو  نەخۆش  بەردەوام  نیچە  ڕۆیشت.  تردا  ئاڕاستەیەكی  بە 
دەروونییەی  نەخۆشییە  ئەو  كانوونی دووەمی 1889دا  لە  تا 
دووچاری بووبوو، كە لەوە دەچێت لە ئەنجامی سیفیلیسەوە 
تووشی بووبێت، بە تەواوی پەكی خست و تا كاتی مەرگی لە 

ساڵی 1900دا، كەوتە چنگی شێتییەوە.

نیچە  دەربارەی  پێكەوە  تا  گەڵمدایە  لە  ئێستا  كەسەی  ئەو 
زمانی  مامۆستای  كە  ستێرنە،  پی.  جەی.  پرۆفیسۆر  بدوێین، 
كتێبە  لــە  یەكێكە  نووســەری  و  لەندەن  زانكۆی  لە  ئەڵمانییە 

بەناوبانگەكان سەبارەت بە نیچە.

ئەو  تەواوی  بە  كە  بوو  فەیلەسووف  یەكەمین  نیچە  ماگی: 
ڕاستییەی ڕەچاو كرد و ڕووبەڕووی بووەوە كە خەڵكی خۆرئاوا 
باوەڕی خۆیان بە ئایین و بوونی هەر جۆرە دونیایەكی تر لە 
دەست داوە. ئەگەر خودا و ئەو دنیا نەبێت، كەواتە دەبێت ئەوە 
قبووڵ بكەین كە مرۆڤ ئاكار، بەها، حەقیقەت و پێوانە ئەقڵییەكان و 
هیچ جۆرە پێوەرێك لە دەرەوە خــۆی وەرنــاگــرێــت  و هــــەمــوو 
خۆی  پێداویستییەكانی  بۆ  كاردانەوەیەك  وەكو  خۆی  ئەوانە 
یان  هەڵدەبژێرین،  بەهاكانی خۆمان  ئێمە خۆمان  دەخوڵقێنێت. 
بمانەوێت زۆر دەستدانەگرین دەبێت بڵێین بە هاوبەشی لەگەڵ 
ئەوانی تردا دەیخوڵقێنین. تیۆرەیەكی لەم جۆرە زۆر بیربزوێنەو 
تەواو ئاشوبگێڕانەیە و نیچە تەواو لەم شتەش بەئاگــا بــوو. ئێوە 

لەو بڕوایەدان بتوانین لێرەوە باسەكەمان دەست پێ بكەین؟

پێ  لێرەوە دەست  ڕەوایە  بڕوایەدام زۆر  لەو  بەڵێ ،  ستێرن: 
نیچە  ژیانی  دەربارەی  ئێوە  شتانەی  ئەو  سەرباری  بكەین. 
گوتتان، بە ڕای من دەبێت  باسی ئەوەش بكەین كە ئەو كوڕی 
بنێتە  نیچە پێ   لەوەی  باوكی كە بەر  خێزانێكی ڕۆحانی بوو. 
پێنج ساڵانەوە كۆچی دوایی كرد، قەشەی كڵێسایەكی لۆتەری 
نیچە  قەشە.  بە  ببێت  كوڕەكەی  دەكرد  حەزی  دایكی  بوو. 
قوتابخانەی  بەناوبانگترین  كە  شۆلپفۆرتا،  قوتابخانەی  چووە 
شەوانەڕۆژی پرۆتستانتەكان بوو لە ئەڵمانیا و كاتێكیش چووە 

زانكۆی بۆن سەرەتا عیلمی كەلامی خوێند.

هێرشی ئەو بۆ سەر ئایینی مەسیحی هێرشێكی توند و پڕ 
جەنجاڵییە و ڕەنگە لە هەندێک ڕووەوە پڕهەڵچوونیش بێت نەك 
ڕووبەڕووبوونەوەیەكی بێلایەنانە و ئاشتیئامێزانە. هێرشێكە بۆ 
ئەو خاڵەی  بۆ سەر عیسای مەسیح،  سەر مەسیحییەت نەك 
باسیشت كرد كە بەوپێیەی نیچە دەستنیشانی كردووە، مرۆڤی 
بەســەر  بەبــێ  خۆهەڵپەساردن  دەبــوایــە  نۆزدەیــەم  ســەدەی 
دارعەسای ئیمان و هەر جۆرە پرەنسیپێكی دۆگماتیكدا بە تەنیا 
لەسەر پێیەكانی خۆی بوەستایە، بە بڕوای من ئەم خاڵە لایەنێكی 
تەوەریی بە خۆوە دەگرێت، ســەرەتایەكی باشیشە بۆ تێفیکرین 
سەبارەت بە فەلسەفەكەی ئەو. ئێمە دەبێت بەو چاوەوە سەیری 
ئەو بكەین كــە وەكو تاكەكەس لە قووڵایی بوونیەوە نكۆڵیـی 
لــە دادی خودایــی و بەزەیی یەزدانی و دەســەڵاتی فراوانــی 
جۆرە  لافی  تەنیا  كە  كەســەی  ئەو  وەكو  نەك  كردووە،  دین 

خودانەناسییەكی بێتام و بێناوەڕۆك لێ دەدات.
ماگی: ئــەو ڕێیــەی نیچــە گرتبوویە بەر، ســەرئەنجام گــۆڕا 
فیكرییەكانی  بونیادە  تەواوی  لە  گومانكردن  بەرنامەیەكی  بۆ 
خۆرئاوا. نیچە دەڵێت ئێمە دیلی دابونەریت و پەیمانەكانین و 
ژیانمان لەسەر بناغەی كۆمەڵێك ڕێكکەوت دادەڕێژین، ئەگەر 
ئەو شتانەی لەم ڕێكکەوتانەدا وەكو بەڵگەنەویست وەرمانگرتووە 
بخەینە ژێر لێكۆڵینەوەوە و لێیان ڕابمێنین، ڕەتیان دەكەینەوە. 
بەم جۆرە شێوەی ژیانمان شێوەیەكی ناڕەسەن و بێ  ڕۆحە. 
پێویستە لەسەر بناغەی ئەو شتانەی كە بەڕاستی هەستیان پێ 
دەكەین و بڕوامان پێیانە، دووبارە بەهاكانمان هەڵبسەنگێنینەوە.
ستێرن: ڕاســتە، نیچە باوەڕی تەواوی بەوە بوو و لە هەمان 
كاتدا هەوڵی دەدا پیشانیشی بدات كــە هەم ئەو ســاختومانەی 
لەســەر بناغــەی بەهاكانی مەســیحییەت بینا كــراوە بێپایــە و 

ساختەیە و دەبێت سەرنگون بكرێت، هەم ئەو ساختومانەش كە 
ئایدیالیستەكان بە سوودوەرگرتن لەو بەهایانە بینایان كردووە، 
شتێكی دیکە دەبێت جێیان بگرێتەوە. هەڵبەتە ئەوەی كە چ شتێك 
دەبێت جێیان بگرێتەوە شتێكی ئاسان نییە؛ ئەوە ئەو مەسەلەیە 
بوو كە ئەو بە بەڵگەنەویستی دەزانی و بە پرنسیپی دەژمارد و 
سەرگوزشتە )لەڕاســتیدا هەرا(ی نیچــە و شــێوازی كــاری و 
بەزۆری  دەگرت.  لەمەوە سەرچاوەی  نیچە  دیاردەی  تەواوی 
وا دێتە بەرچاویش كە نیچە لە زۆر ڕووەوە لە فاوست)1( و 
درامای  نموونەی  ڕووخساری  دوو  كە  دەچێت،  پیرگینت)2( 
چاخی نوێن، زیاتر لەوەی لەو فەیلەسووفانە بچێت كە تۆ لەم 
كتێبەدا باســت لێ  كردوون. هەڵبەتە لێرەدا من مەبەســتم لەوە 
بكەین.  سەیری  جیددی  فەیلەســووفێكی  وەكو  نابێت  كە  نییە 
پێناســەی  پێچەوانــەوە، بەڕای من دەبێت ئەو وێنایەی بۆ  بە 

فەیلەسووف هەیە فراونتر بكرێت.
ماگی: دووبارە هەڵسەنگاندنەوەی بەهاكان كە نیچە پێشنیاری 
دەكات، كارێكی زەبەلاحە و باسەكەمان ڕوونتر دەبێتەوە ئەگەر 
بابەتەكەمان بەشبەش بكەین. نیچە هێرشی كردووەتە سەر چوار 
نەریتی سەرەكی لە ژیاری خۆرئاوادا: نەریتی ئاكاری مەسیحی، 
نەریتی ئاكاری دونیایی كە فەیلەسووفانی ئاكار دامەزرێنەری 
بوون، ئاكاری ڕەمەكی و ڕۆژانەی خەڵكە ناڕۆشنبیرەكان )یان 
دواجاریش  عەوام(،  گەلەی  بەهاكانی  نابوو  ناوی  وەك خۆی 
لانی كەم بەشێك لەو نەریتەی بە میــراتی لە یۆنانی كۆنەوە 

ماوەتەوە. بەتایبەتییش سوكرات. 
با بە نۆرە چاوێك بە هەریەك لەمانەدا بخشێنین، دەكرێت 
دەربارەی ڕەخنەی بنچینەیی نیچە لە بەها مەسیحییەكان كەمێك 

بۆمان بدوێیت؟

ستێرن: بە بڕوای من هێرشی ئەو بۆسەر سیستمی بیروباوەڕو 
گەلێــک  ســادە و ســەرڕاســتانەیە.  ئامانجەكانی مەســیحییەت 
تەواوی بەها پۆزەتیڤەكانی مەسیحییەت دەخاتە بەر ڕەخنە و 
ڕەتیان دەكاتەوە: وەكو ئەوەی دەڵێت ئەگەر زللەیەكیان لە ملت 
دا، ئەولاشتیان بدەرێ، هاوسێكەت وەكو خۆت خۆش بووێت، 
خەمخۆر و هاوسۆزی ستەمدیدەكان بە، هاوخەمی ئەو كەسانە 
بە كە بە شێوەیەك لە شێوەكان بەشخوراون و ئێمە پێیان دەڵێین 
بێزار  بیستنیشی  بە  نیچە  كە  زاراوەیە  )ئەم  »چەوساوەكان« 
دەبوو(. هەموو ئەمانە بێبایەخ دەبن، بەڵام نەك بە شێوەیەكی 
دەكەم  )حەزیش  دەبینین  دواتر  هەروەكو  چونكە  ڕەهاش، 
تەواو ئەم خاڵەتان لا ڕوون بێت( نیچە بەردەوام سەرگەرمی 
خوڵقاندنی ڕێسای تایبەتە بۆ كەسانی تایبەت و بە توندی دژی 
بە گشتیكردن و تەشەنەدانە بە ڕێسا )واتە وەكو ئەوەی كانت 
شت  یەكەمین  كەواتە  كردوویەتی(.  ڕەها  كاری  بە  سەبارەت 
كراوە  مەسیحییەت  ئاڕاستەی  نیچە  هێرشەكەی  كــە  ئەوەیە 
بڕوای  بە  ئەوەی  لەبەر  خۆی،  مەسیح  عیسای  كەسی  نەك 
لایەنگری  دۆڕاوەكانە،  لایەنگری  لەڕاستیدا  مەسیحییەت  ئەو 
كەسانێكە كە ناتوانن لەسەر پێی خۆیان بوەستن و پێویستیان 
بە خەڵكانێك هەیە خەمیان بخۆن، پێویستیان بە سۆز و بەزەیی 
هەیە و بە شێوەیەكی ناشایستە دەیانەوێت  كەسانێك لە دەرەوە 

هاوخەمیان بن.
ماگی: نیچە بۆچی دژایەتیی هاوخەمی دەكرد و ئەوەندە لێی 

پەست بوو؟
ستێرن: ئەگەر خەمخۆرییەكە لە لایەن كەسێكی بەهێزەوە بێت، 
نیچە لەگەڵیدا ناكۆك نییە. ئەوەی ئەو لێی پەستە پشتگیریكردنی 
لە  بێت:  هەرچییەك  سەرچاوەكەی  ئیدی  لاوازە،  ئادەمیزادی 

و  ڕێسا  لە  یان  بێت،  هاوخەمییەوە  و هەستی  دیكە  كەسێكی 
دابونەریتەوە، یان لە یاسا و هەر شتێكی ترەوە بێت.

ماگی: هۆی ئەو دژایەتیكردنە چی بوو؟
هەیە  بەوەوە  پەیوەندیی  دژایەتیكردنەی  ئەو  هۆی  ستێرن: 
كە نیچە لە بنەڕەتدا خوازیاری ئەوەیە ئادەمیزاد لەگەڵ خۆیدا 
ڕاســتگۆ بێت و لە چالاكیی ژیان )elan vital( وەربگرێت و لــە 
ناوەوەیدا لێوانلێو بێت لە ژیان. ئەو كات  بەزەیی و هاوخەمی بۆ 
كەسێكی وەها كە دەبێت  پڕ بێت لە ژیان، دەبێتە مایەی نەنگی. 

هاوخەمیی كەسێكی لەم جۆرە، لاواز و زەبوون دەكات.
ماگی: دژایەتیكردنی نیچە بۆ ئاكاری دونیایی و نادینی )واتە 
بۆ ڕێبازی پایەداری فەلسەفەی ئاكار( چی بوو، كە كەسانێكی 
خۆیدا  نیچە  سەردەمی  لە  یان  بوون،  لایەنگری  كانت  وەكو 
ئەمیــان  خــۆ  بــوون؟  لایەنگــری  پەیڕەوكەرانی ســوودگــەری 
مۆركێكی مەســیحییانەی بە خۆوە نەگرتبوو، كەچی نیچە بــە 

هەمان ڕادە لەگەڵیدا ناكۆك بوو، بۆچی؟
كــە  بێت  ئەوە  ســەرەكییەكەی  هۆیە  دەچم  بۆ  وای  ستێرن: 
بناغەی  لەســەر  نادینی  و  دونیایی  ئاكاریی  هــەر سیستمێكی 
پایەكەی  دادەڕێژرێت،   تاكەكەسییەكان  مەسەلە  بەگشتیكردنی 
نیچــەش  بە ڕای  بە لایەنی گشتیی مەســەلەكان.  پشــتبەستنە 
گشــتی و ڕەمەكی )بە مانا ناشرین و ســووكەكەی ئەم وشەیە( 
یەك شتن. بە بڕوای نیچە باڵاترین پلەی گەورەیی و باشی لە 
مرۆڤدا زۆر دەگمەنە، هاوتا لەگەڵ ئەم بۆچوونەدا، بۆچوونێكی 
دیکە هەیــە كە دەڵێت خۆبەستنەوە بە چارەنووسی هاوبەشی 
بە  خۆبەســتنەوە  واتە  ناچاری،  بە  تیایانــدا  ئادەمیزادەكانەوە 
كەمترین  مایەی  كە  ئەو شتەی  واتە  فاكتەرەكانەوە،  نزمترین 
تایبەتمەندی و دەركەوتنە. كەواتە بەم مانایە، هەرچی ڕێساو 

تــەواوی  بڵێیــن  بتوانیــن  دەشــێت  )تەنانــەت  دەســتوورەكانە 
یاساكانیش( بە ڕای ئەو شایانی گەلەی عەوامە و بەس. لێرەدا 
دەگەین بە سێیەمین بەشی ئاكار )واتە ئاكاری گەلەی عەوام( كە 
ئامانجی هێرشەكەی نیچەیە، نیچە بە هیچ جۆرێك فەیلەسووفی 
لایەنگیری دیموكراسی و عەوامی خەڵك نییە. ئەو فەیلەسووفی 
ئادەمیزادە گەورە و باڵاكانە، بەمپێیە ئایدیۆلۆژیای دیموكراسی 

یان حكومەتی خەڵك بە لای ئەوەوە بچووكترین بەهای نییە.
ئادەمیزادی  بوو كە  وا  بڕوای  ئەو  بۆ دەچم  ماگی: من وای 
گــەورە و باڵا )واتە قارەمان( یاســای خۆی هەیە و نابێت بــەو 
شتانەوە ببەسترێتەوە كە بەسەر كەسانی ڕەمەكیدا دەسەپێت و 

كۆتی دەست ڕێسا و دەستووری سووك و نزم بێت.
بەكاری  دەبوو  كە  گوزارشت  باشترین  وایە،  ڕێك  ستێرن: 
بهێنێت ئەمە بوو، كە هەر ئادەمیزادێكی گەورە خاوەنی یاسای 
خۆیەتی. هەڵبەت نیچە دەقی ئەم ڕستەیەی بەكار هێناوە، بەڵام 

ڕێك مەبەستی ئەمە بووە.
ماگی:  لەو چوار نەریتەی كە ناومان بردن، نەریتێك دەمێنێتەوە 
كە ئەویش نەریتی یۆنانی كۆنە. لەم بوارەشدا نابێت  ئەوەمان 
لەبیر بچێت كە نیچە یەكێك بوو لە زانا درەوشاوەكانی زمان و 
زانستە لاتینی و یۆنانییەكان، زانیاریی قووڵی دەربارەی یۆنانی 
كۆن هەبوو، لەگەڵ هەموو ئەمانەشدا دوژمنێكی سەرسەختی 

تەواوی ئەو نەریتە بوو كە لە سوكراتەوە سەرچاوە دەگرت.
ناوی  كە  گرنگەی  و  نەمر  كارە  ئەو  بەڵام  بەڵێ ،  ستێرن: 
»لەدایكبوونی تراژیدیا«یە، بە ڕای من یەكێكە لە درەوشاوەترین 
كارەكانی كە تا ئێستا دەربارەی مەسەلەی تراژیدیا نووسراوە، 
سوكرات.  سەردەمی  لە  بەر  یۆنانی  و  تراژیدیا  بە  پەیوەستە 
زێڕین  ســەردەمێكی  جــۆرە  بە  پێشســوكرات  قۆنــاغی  نیچــە 

ســوكرات  و  ئەریستۆفانیز  یۆرپیدز،  كاتێک  پاشان  دەزانێت، 
دەبێت.  ڕەنگ  بێ  و  ڕۆح  بێ  شــتێك  هەموو  مەیدانەوە  دێنە 
و  هێز  كە  ئەوەیە  دەدات  ڕوو  ئەماندا(  هاتنی  )لەگەڵ  ئەوەی 
خواستی  چاكە و گەرموگوڕی و جوانی )هەروەها پەیبردنی 
ئەقڵ چۆڵ  بۆ  تراژیكی مرۆڤ( جێی خۆیان  بە بوونی  تەواو 
دەكەن، جێی خۆیان دەدەن بە شتێك كە بە ڕای نیچە هەموو 
هەموو  لە  مەزنی  و  دادەڕێژرێت  مەنتیقدا  قاڵبی  لە  شتەكان 
شتێك دەسەنێتەوە و درێژدادڕییەكانی سوكرات دەخاتە جێی 
ڕوانینە قووڵەكانی كۆنەوە بۆ تراژیدیای بوون. نیچە هەرگیز 
لەو تەخسیرییەی ئەفڵاتوون خۆش نەبوو، كە كەسێكی كرد بە 
قارەمان گەورەترین هونەری ئەوە بوو بە قسە پشتی هەموو 

كەسەكان لە زەوی بدات.
بــە  كــە  كولتوور  ســەرچــاوەی  بە  نیچــە  بایەخدانی  ماگی: 
تەرزێكی وەها دەوڵەمەند و ناواخندار پیشان دراوە، بەندە بەو 
وێنایەی ئەوەوە كە ئێمە خۆمان بەهاكانی خۆمان دەخوڵقێنین. 
مەبەستم لەمەش ئەوەیە ئەگەر بەها مرۆییەكان دروستكراوی 
خودی خۆمان بن و نە لە خودا و نە لە هیچ سەرچاوەیەكی 
دەرەوەی خۆمانەوە سەرچاوەیان نەگرتبێت، ئەوا مەسەلەیەك 
كە گرنگییەكی سەرەكی پەیدا دەكات بەم جۆرە دەبێت: كەواتە 
دەبێــت  بەدەســت دەهێنین؟ هەڵبەتــە  بەهایانە  ئەو  ئێمە چۆن 
بوو  یەكێك  شتەكان  بنەچەی  بە  بایەخدان  كە  بڵێین  ئەوەش 
لە خەسڵەتەكانی سەدەی نۆزدەیەم. وەكو نموونەش ئەوەندە 
بەسە كە كتێبی بنەچەی جۆرەكانی داروین بخەینە بەرچاومان... 
ئایا ئێوە لەو بڕوایەدان كە نیچە كەوتبــووە ژێــر كاریگەریی 

داروینەوە؟
ستێرن: بەڵێ ، بەڵام بە ئاڕاستەی دژی داروین. بڕوا ناكەم نیچە 



88

هەرگیز دركێكی ڕوونی سەبارەت بەوە هەبووبێت كە تیۆرەی 
بنەچەی جۆرەكان بە چی كۆتایی دێت، یان دەشێت  وا ڕەواتر 
نەدەكرد  بەڵگانە  بەو  دركی  دروستی  بە  نیچە  كە  بڵێین  بێت 
كە داروین بۆ سەلماندنی تیۆرەكەی دەیهێنانەوە. ئەو هەمیشە 
سەبارەت بەم مەسەلەیە تێڕوانینێكی دژانەی هەبوو كە بۆچی 
داروین بە چاوپۆشین لە ئەنجامە ئاكارییەكان بەڵگەكانی خۆی 
كەسێتییەكانی سەردەمی  وەكو زۆربەی  نیچەش  دەسازێنێت. 
خۆی لە سەدەی نۆزدەیەمدا بەردەوام دەیویست فسیۆلۆجیا، 
كیمیا یان فیزیا بخوێنێت، بەڵام ئەوەی هەر بۆ نەڕەخسا. لەبەر 
ئەوە بە بڕوای من پێویست ناكات گرنگییەكی زۆر بدەین بە 
كارلێكیەوە لەگەل دارویندا، بەڵام خاڵی سەرەكی سەبارەت بە 
مەسەلەی گشتیی سەرچاوەی شتەكان ئەوە بوو كە نیچەش 
وەكو زۆر لە فەیلەسووفان )لە نێویشیاندا ماركس( لەو بڕوایەدا 
بوو كە تۆ دەتوانیت چۆنێتیی هەر بەرهەمێك و بەتایبەتییش 
بەرهەمی زەینی مرۆڤ بەپێی ماهیەت و چۆنێتیی سەرچاوەی 

ئەو بەرهەمە دیاری بكەیت.
تا ڕادەیەكی زۆر ئەمە ئەو كارە بوو كە فرۆید كردی و بە 
ڕای من ئەو بە ئەنقەست ئەم تەرزەكارە لە نیچەوە فێر بووبوو، 
هەرچەندە بە ئاسانی ئامادە نەبوو ددان بەو كاریگەرییەی نیچەدا 
بنێت لەسەری. مەبەستی ڕاستەقینەش لەم چەمكە ئەوەیە كە 
پێشینە و زەمینەی هەر شتێك )بۆ نموونە جینالۆجیای ئاكار، كە 
هەروەكو گوتتان یەكێكە لە كتێبەكانی نیچە( لەڕاستیدا سەبارەت  
چۆنێتیی ئاكار دەدوێت. هەڵبەتە پێویستە ئەوە بڵێم كە من خۆم 
بڕوام بەمە نییە، بەڵام لە سەدەی نۆزدەیەمدا، لە زۆر بواردا ئەو 
ڕایە باو بوو كە تۆ دەتوانیت چۆنێتیی هەر بەرهەمێكی زەینی بە 

گەڕانەوە بۆ سەرچاوەكانی، دیاری بكەیت.

شتەكان  هەموو  جۆران  لە  جۆرێك  بە  ڕایە  ئەو  ماگی: 
دەگەڕێنێتەوە بۆ بنەچە و سەرچاوەكانیان، هەڵەیەكە تەنانەت 

ناوێكی باوی لێنراوە و پێی دەڵێن بەهەڵەداچوونی بنەچەیی. 
ستێرن: ڕاستە، بەڵام نیچە تەنیا ناوبەناو لەم بەهەڵەداچوونە 

بەئاگایە و تەنیا ناوبەناو سوودی لێ  دەبینێت.
ماگی: ناوهێنانی فرۆید مەسەلەیەكی تر دەخاتە ڕوو. پێداگرتنی 
نیچە لەسەر ئەوەی ئێمە خۆمان بەهاكانی خۆمان دەخوڵقێنین تا 
پێداویستییەكانمان دابین بكەین، بووە مایەی ئەوەی كە فرۆید بە 
مەبەستەوە ئەو بەهایانە لە ڕوانگەی دەروونی و بە گێڕانەوەیان 
بۆ پێداویستییەكان شی بكاتەوە، ئەو پێداویستییانەی كە هەم 
لایەنی تاكەكەسییان هەیە و هەم لایەنی كۆمەڵایەتی، بەڵام زیاتر 

تاكەكەسین، وا نییە؟
ستێرن: بەڵێ ، زۆر تەواوە.

ڕێبازێكی  شتێك  هەر  لە  بەر  نیچە  ڕێبازی  بەمپێیە  ماگی: 
دەروونناسییانەیە.

ستێرن: ڕێیەكە بۆ بەخشینی سیمای دەروونناسییانە بە گەلێک 
هەڵكەوتووە،  دەروونناسێكی  ڕووەوە  زۆر  لە  نیچە  دیاردە. 
بەڵام نە لە دەروونناسیدا و نە لە هیچ بوارێكی تردا دەزگایەكی 
فیكریی یەكپارچەی نەدەخوڵقاند و لەم ڕووەوە لە فرۆید ناچێت. 
هەڵبەت لە هەندێک ڕووی ترەوە زۆر لەو دەچێت و لەڕاستیدا 
ئەوەی زۆر  لەبەر  ئــەوە،  ڕێگەكەی  مژدەدەر و دەستپێكەری 
پشــت بە نەســت دەبەســتێت. نموونەش بۆ ئەمــە ڕەخنەگرتنی 
بــەوەی  ســەبارەت  ئەڵمانی  ئایدیالیزمی  ڕێبازی  لــە  نیچەیە 
پەیڕەویكارانی ئەم ڕێبازە ئەنگێزە نەستییەكان لەبەرچاو ناگرن، 
كە هۆكاری گەلێک لە كردەوەكانمانن و بە لاساییكردنەوەیەكی 
تەواویان  نێگەتیڤییانەی  كاردانەوەیەكی  مەسیحییەت،  پەتیی 

ژیــار  بینــای  دەیانەوێت  هەیــە،  ئەنگێزانەمان  ئەم  بەرانبــەر 
بدەن  سەرنج  هەڵبچنن.  ئەنگێزانە  ئەم  سەركوتكردنی  لەسەر 
ئەم تێڕوانینە چەند دەشوبهێتە سەر كتێبەكەی فرۆید )ژیار و 
فرۆیــد  كــە دەڵێن  بێبنچینەیە  ئەوە قسەیەكی  ناخۆشییەكانی(. 
نەستی دۆزییەوە. درۆ لەمە گەورەتر نابێت. هەر لە كۆتاییەكانی 
سەدەی هەژدەیەمەوە جێی بایەخپێدان بوو. نیچە یەكێك بوو 
هێنا و جەختێكی زۆری  بەكار  زاراوەیەی  ئەم  لەو كەسانەی 
نیچە  فرۆیدەوە،  پێچەوانەی  بە  هەڵبەتە  كرد.  گرنگیی  لەسەر 
هیچ  بە  ئــەو  دانەنا.  خود  بەشبەشكردنی  دەربارەی  تیۆرەی 
كلۆجێك وەكو فرۆید خۆی بە دەزگایەكی فیكریی یەكپارچەوە 
نییە. بە ڕای ئەو  نابەستێتەوە و بڕوای بەم جۆرە دەزگایانە 
شتێكی قێزەونە كەسێك بیەوێت تاكەكەس یان ڕۆحی مرۆڤ 

بخاتە قاڵبی بچووكی دەزگایەكی فیكرییەوە. 
بەریەككەوتنە،  ئەم  بەرئەنجامەكانی  لە  یەكێك  ماگی: 
جیا  ئاكاریی  پێوەری  جیا  كەسانی  بۆ  بەوەی  نیچەیە  بڕوای 
و  بۆچوونە  ئەم  نێوان  دژایەتی  لە  نییە  دژایەتییەك  دروستە. 
باوە  فەیلەسووفاندا  نێو  لە  بێت كە  ئەو وێناكردنەدا گەورەتر 
پێوەرە  دەڵێت  كە  وەرگیراوە(  كانتیشەوە  لە  )ڕاسـتەوخۆ 
ئاكارییەكان بە مەرجێك شایانی بەرگرین، كە لە توانادا بێت بە 

گشتی بكرێن.
ستێرن: وایە. نیچە بڕوای وایە كە تاكەكەسە جیاوازەكان مافیان 
هەیە ڕەفتاری تایبەت بە خۆیان هەبێت  و ئەو بەشانەی زانست 
هەڵببژێرن كە لە هەر بوارێكدا بە شێوەیەكی تاكەكەسانە دیاری 
دەكرێن. سەرسووڕهێنەرترین شت دەربارەی نیچە ئەمەیە، بە 
جۆرە  نیشانەی  ڕووەوە  زۆر  لە  كە  شتێكە  ئەمەش  من  ڕای 
زانست و  بوو  وا  باوەڕی  ئەو  پێغەمبەرانەیە.  ڕوانینێكی زۆر 

زانین و پەیجۆریی مەعریفە نابێت وەكو ئامانجێكی ڕەها سەیر 
بكرێت و هەر ژیارە و بە جۆرێكی تایبەت مافی خۆیەتی ڕوو 
لەو بەشەی زانین بكات كە توانای بەرگەگرتن و بەكارهێنانی 
سوودبەخشانەی ئەو زانینەی بۆ مەبەستە پۆزەتیڤەكان هەیە. 
سەرنج بدەن كە لێرەدا جەخت لەسەر »توانای بەرگەگرتن«ە. 
زانست  كە  بوو  بەرچاو  لە  وەهای  بارودۆخی  ئەگەری  نیچە 
لەوە  جەخت  لێرەدا  دەمەوێت  زانا،  لەناوبردنی  مایەی  ببێتە 
بكەم كە لەم كایەیەدا ئەو ڕوانینەی هەیبوو بەڕاستی ڕوانینێكی 
پێغەمبەرانە بوو، چونكە ئەمڕۆ ئەوەتا بە شێوەیەكی كردەیی 
ڕووبەڕووی هەندێک بارودۆخ بووینەتەوە كە دەبینین زانست 
و  دەدەین  هەوڵ  بەدەستهێنانی  بۆ  كە  زانستەی  ئەو  )هەمان 
چنگمان دەكەوێت( زۆربەی جار، زۆر لەوە زیاترە كە توانای 
پێناوی  لە  بتوانین  و  هەبێت  بەكارهێنانیمان  یان  تێگەیشتنی 
مەبەستە پۆزەتیڤەكاندا )نەك بۆ وێرانكاری( سوودی لێ  ببینین.
ماگی: وا بزانم مەبەستتان ئەو زانستەیە كە لە بواری فیزیای 
ناوكیدا هەیە و شێوەی مەترسییەكی كوشندەی بۆ هەموومان 
بەم  دركی  باشی  بە  زۆر  بمایە(  )ئەگەر  نیچە  وەرگرتووە. 

ڕاستییە دەكرد.
هەر  ئەو  كە  ئەوەیە  ئەوەی جێی سەرنجیشە  بەڵێ ،  ستێرن: 
هەڵبەت  كردووەتەوە.  ئاگادار  مەترسییە  لەو  ئێمەی  بەڕاستی 
مەبەستم فیزیای ناوكی نییە، بەڵكو زانست بە شێوەیەكی گشتی. 
زانست  دەربارەی  تیۆرە  جۆر  دوو  لە  كە  ئەوەیە  مەسەلەكە 
نییە. یەكێكیان تیۆرەكەی خۆمانە كە دەڵێین بە  هیچی ترمان 
چاوپۆشین لە هەر تێبینییەك دەبێت بە شوێن هەموو زانستێكدا 
كە  بوارەدا  لەم  ماركسیستییە  تیۆرەی  تریان  ئەوی  بچین. 
دەزگایەك دروست دەكات. بەگوێرەی ئەو دەزگایە هەر زانستێك 

بە  دەبێت  بەمپێیە  لە ڕووی كۆمەڵایەتییەوە سوودمەندە،  یان 
دوایدا بڕۆین، یان لە ڕووی كۆمەڵایەتییەوە سوودبەخش نییە و 
لەم حاڵەتەدا دەبێت قەدەغە بكرێت و بەهەند نەگیرێت. ڕوانینی 
نیچە تا ڕادەیەك دەشوبهێتە سەر ئەم تیۆرەیە. ئەو باوەڕێكی 
پتەوی بەوە هەیە كە هەر ژیارێك دەتوانێت خۆی فەوت بكات و 
ئەوەی بەردەوامییش دەدات بەم هێزە فەوتێنەرە، هــەمــان ئــەو 
حەزە بێسنوورە سوكراتییەیە بۆ زانست. واتە هێزێكی بێكۆتایی 

كە بەردەوام ئێمە بەرەو پێشەوە پاڵ دەنێت.
ماگی: هەروەها ئەو بڕوای وا بوو هەر كەسێكیش وەكو هەر 
ژیارێك، شایانی ئەوەندە زانست و زانینە كە توانای بەرگەگرتنی 
هەبێت. فرۆید چەند جارێك گوتوویەتی كەس نەبووە لە نیچە 
باشتر خۆی بناسێت و لە ئایندەشدا هەرگیز كەسێك نییە لەو 
دەستی  فرۆید  لە  بەر  تەنانەت  نیچە  بیناسێت.  باشتر  خۆی 
باسی  ئەو  ئەوەی  وەكو  دەروون  خودشیكاریی  بــە  كردووە 

كردووە، یان شێوەیەكی نزیك لەوەی ئەو، وا نییە؟
ستێرن: بەڵێ  وا بزانم وایە، هەرچەندە بە ڕای من نابێت لەم 
بارەیەوە زێدەڕۆیی بكەین، چونكە ئەو بە پێچەوانەی فرۆیدەوە 
بایەخی بە لایەنی وێرانكارانەی خودشیكارییش دەدا. هەرچییەك 
لایەنی  هەمیشە  نیچە  كە  بچێت  لەیاد  ئەوەمان  نابێت   بێت 
هەڵبژێردراوی  و  هەڵسەنگێنراو  هاوڕێیەتیی  و  كاروكردەوە 
دەگرت و بە هیچ جۆرێك ئامادە نەبوو لایەنی ئەو تێڕوانینە 
لە  كە  بگرێت  لەڕووهەڵماڵینە  پەردە  و  دەروونبینی  كۆنەی 
ئەڵمانیادا باو بوو. نیچە زۆر لەژێر كاریگەریی گۆتەدا بوو و 
هیــچ  گــۆتــە  دەزانــی.  گەورەكــان  مرۆڤە  لە  یەكێك  بە  ئەوی 
گومانێكی نەبوو كە زێدەڕۆیی لە دەروونبینی و وردبوونەوە 

لەناو دەروون، كەس بە ئەنجامێك ناگەیەنێت.

ماگی: ڕێم بدەن با بە كورتی بزانین تا ئێستا لەم گفتوگۆیەماندا 
چالاكیــی  دەربــارەی  ڕێــك  ئێــرە  تــا  كــوێ .  گەیشــتووینەتە 
ڕەخنەگرانەی نیچە دواین. دەربارەی ئەو بۆچوونە سەرەكییەی 
ئەو گفتوگۆمان كردووە كە ئاكار و بەها و ئەو نەریتانەی بۆمان 
ماونەتەوە، لە بنەڕەتدا پشتبەستوون بە بنچینەی باوەڕ بە خودا 

یان خوداوەندەكان.
خودا یان خوداوەندەكان ئەم پێوەرانەیان بە ئێمە بەخشیوەو 
سەرئەنجامیش هەر لەسەر ئەم بناغەیە داوەریمان دەكەن كە 
ئایا توانیومانە بەگوێرەی ئەم بەهایانە بژین یان نا؛ بەڵام نیچە 
دەڵێت ئێمە باوەڕمان بەم خودایانە و بە ئایین بە شێوەیەكی 
بەو  باوەڕمان  چیدی  ئەنجامیشدا  لە  داوە،  لەدەست  گشتی 
بونیاد و كۆڵەكەیەی سیستمی بەهایی خۆمان نییە، هەرچەندە 
تا ئێستا ڕووبەڕووی ئەم ڕاستییە نەبووینەتەوە. لە بەرانبەر 
ئەمەشدا هێشتا هەوڵ دەدەین لە ژیانماندا پەیوەندییەك لەگەڵ 
ئەم سیستمە بەهاییەدا دروست بكەینەوە، كە چیدی باوەڕمان 
لە  ڕەسەنایەتی  ڕاستگۆیی  كارەش  ئەم  نەماوە.  بونیادی  بە 
ئەگەر  دەسەنێتەوە.  خۆشمان(  خودی  لە  )لەڕاستیدا  ژیانمان 
بمانەوێت سیستمێكی بەهایی ڕەسەنمان هەبێت، دەبێت ئازایەتی 
بنوێین و بە یەكجاری سەرلەنوێ  بەهاكانمان هەڵبسەنگێنینەوە. 
ڕەوتــی  لە  بــووە،  بوارانــەدا  لــەم  ئێســتا  تا  گفتوگۆكەمان 
گفتوگۆكەشماندا بە شێوەیەكی گشتی ئاماژەمان بۆ هەندێک لەو 
ڕەخنانە كردووە كە نیچە لەم بارەیەوە گرتوونی، بەڵام تا ئێستا 
دەمانەوێت بچینە قۆناغی پاش ئەوە كە بە شێوەیەكی سروشتی 
دەمانەوێت  بكات.  ڕاپێچمان  ئەوێ   بەرەو  باسەكەمان  دەبێت 
بپرسین كە نیچە پاش ئەوەی بەپێی ئەو پێوەرە فراوانەی گسك 
لە هەموو شتەكان دەدات و تووڕ یان فڕێ  دەدات، چ شتێك 

دەخاتە جێیان؟ دوای هەموو ئەم كارانە كام بەها پۆزەتیڤانە 
دەخاتە ڕوو؟

هەمان  لە  ئاسانە،  زۆر  هەم  پرسیارە  ئەم  وەڵامی  ستێرن: 
بە  خۆت  كە  ئەوەیە  ئاسانەكان  وەڵامە  ئاڵۆزە.  زۆر  كاتیشدا 
هەرچییەك هەیت تا ئەوپەڕی خۆبوون خۆت بە، تا دوا زەڕڕە، 
لێوانلێو بە لە ژیان، درێخی مەكە، بژی... شتەكانی تری لەم بابەتە 
كە دواتر )هێندەی پەیوەندیی بە ئادەمیزادەوە هەیە( لە ژێر ناوی 
»چالاكیی ژیان«دا خرایە ڕوو. ئەم دەستوورە كە خۆت بەو 
پرنسیپی  فەلسەفە و  نەك هەر گەوهەری  بە كە هەیت؛  ئەوە 
ئاكارێك  جۆرە  هەر  كە  مەبەستێكە  و  ئامانج  بەڵكو  نیچەیە، 
لێرەدا دەشێت  بكات. هەڵبەتە  پەیڕەوی  ئاڕاستەیە  ئەو  دەبێت 
بپرسن ئەگەر هەر كەسێك بە تەنیا خۆی بێت، دەرئەنجامەكانی 
ئەم  بێت؟  چی  دەبێت  فراوانتردا  بوارێكی  لە  مەسەلەیە  ئەم 
مەسەلەیە چۆن لەگەڵ ڕژێمێكی سیاسیدا وێك دێتەوە؟ و شتی 
تری لەم جۆرە... بە داخەوە وەڵامی ئەم پرسیارانە ئەوەندەی 
پەیوەندیی بە نیچەوە هەیە، بە هیچ جۆرێك دڵخۆشكەر نییە. 
ئەوەندە  کۆمەڵایەتییەكاندا  مەسەلە  لەگەڵ  بەریەككەوتنی 
سوودبەخش نییە. پێشتر گوتم كە وەڵامی پرسیارەكەتان چەند 
بتەوێت  ئەگەر  ئەوەیە  هۆیەكەشی  ئاڵۆزیشە.  هێندە  ئاسانە، 
دابینكردنی  ئەوا  بكەیت،  ئەو ڕەفتار  بەگوێرەی ڕاسپاردەكانی 
ژیانێكی هاوبەش كە جۆرە هاوئاهەنگی و گونجانێكی زۆر باڵی 
كاتێک  بەتایبەتییش  دەبێت.  دژوار  شتێكی  بكێشێت،  بەسەردا 
یاساكان  بوونی  بگریت كە  لەبەرچاو  ئەویش  ئەو بۆچوونەی 
نیچە  بەرنامەی  بكرێن.  هەراسان  لاوازەكان  نەبادا  ئەوەیە  بۆ 
بە ڕواڵەت بەرنامەیەكی سادەیە، بەڵام ئەگەر كەسێك بیەوێت 
فیكری نیچە بكاتە ڕێنومایەكی ژیان لە نێو كۆمەڵگەدا، بە بڕوای 

من ڕووبەڕووی گەلێک دژواریی گەورە دەبێتەوە. تەنانەت بە 
جۆرێك لە جۆرەكان دەتوانین بڵێین هەندێک تیۆرە سیاسییە 
سیاسەتە  لە  هەندێک  و  چاخانە  ئەم  توندڕەوەكانی  و  بێباك 
لە نێوان  فاشیستییەكانی سەرەتاكانی ئەم سەدەیە )لانی كەم 
ڕۆشنبیراندا( تا ڕادەیەك لەو باوەڕەوە سەرچاوەی دەگرت كە 
هەركەسێك دەبێت بەبێ  گوێدانە ئەنجام و ئاكامەكان، خوڵقێنەری 
بەهاكانی خۆی بێت و بەگوێرەی ئەو بەهایانە بژیی، دەشبینیت 

كە ئەم جۆرە باوەڕانە ئێمەیان نەگەیاندووەتە جێیەك.
ماگی: بەڵام نیچە تەواو لەوە بەئاگا بوو كە شێوەیەكی وەها 
نەدەدا و  بەمە  بایەخی  ئەو  بە كورتی  ناكۆكی.  مایەی  دەبێتە 
لــەوەدا  مــن  هەڵبەتــە  دەكرد.  ناكۆكی  لە  پێشوازییشی  بگرە 
ئاكامە  بە  بە هیچ جۆرێك سەبارەت  نیچە  كە  ئێوەدام  لەگەڵ 
كۆمەڵایەتییەكانی ئەم مەسەلەیە واقیعبین نەبوو. نیچە عەوامی 
خەڵكی بە مشتێ لە پاتاڵ و هەرچیوپەرچی لە قەڵەم دەدا، كە 
دەستەیەك لە كەسانی هەڵبژاردە ڕابەرایەتی و سەركردایەتییان 
دەكەن. بە ڕای من، ئەم دەستە بژاردەیە تەواو هەقی خۆیانە كە 
خۆیان لاپەسەند دەبێت و لاوازەكان لەسەر ڕێی  خۆیان دوور 
بخەنەوە و هەرچییەكیان بۆ خۆیان دەوێت بیكەن. ئەوەش كە 
هەڵبكەن،  پێكەوە  دەتوانن  چۆن  هەڵبژاردەیە  دەستە  ئەو  ئایا 
بەڵام  نەكۆڵیوەتەوە،  لێی  نیچە  گوتتان  ئێوە  هەروەكو  شتێكە 
بە دڵنیاییەوە لە خاڵێكدا ئەو لەسەر هەقە، ئەویش ئەوەیە كە 
هەموو ئەم شتانە لەگەڵ هەر وێنایەكی باودا بۆ ئاكار تەواو 

دژ و ناكۆكن.
مەسەلەكەت  نیوەی  تەنیا  بــە  تۆ  بەڵام  وایە،  بەڵێ   ستێرن: 
ناســیۆنال- و  فاشیستەكان  )كە  تــری  نیوەكەی  كرد.  باس 
لەوانە  جگە  بوو  ئەوە  نەداوە(  پێ   گرنگییان  سۆسیالیستەكان 

تۆ دەبێت لە ناو ناخی خۆتدا بەسەر مەیلی حەز بە دڵنیایی و 
ترسنۆكی و بەخشندەییدا زاڵ بیت. كاتێک ئەمەت كرد )ئەمەش 
وای  زەردەشت  بەشێكی  لە  نیچە  كە  بۆچوونەیە  ئەو  هەمان 
دژایەتیی  ناتانەوێت  خۆتان  چیدی  ڕوو(  خستوویەتیە  گوتدا 
ئەوانی تر بكەن و هێرش بكەنە سەریان، زیاتر درك بە لاوازی و 
بێدەسەڵاتییان دەكەن. هەڵبەتــە منیش بــڕوام وایــە ئــەم دركــــە 
پۆزەتیڤی و بەرگەگرانەیەی لاوازییەكانی ئەوانی تر بەهێزترین 

خاڵ نییە لە فیكری نیچەدا.
ماگی: گرنترین هۆی ناوبانگیش نییە.

ستێرن: نەخێر.
ماگی: خەڵك هەمیشە لە نیچە تووڕە دەبن و وای بۆ دەچن 
)لەڕاستییشدا بۆچوونەكەیان دروستە( ئەوەی ئەو بڕوای پێیەتی 
ڕاستییەكەی  ناكۆكە.  ئاكاردا  باوەكانی  پێوەرە  تەواوی  لەگەڵ 
ئەو خۆشحاڵە  ئەواندا  هاوڕایە.  لەگەڵ  نیچە خۆیشی  ئەوەیە 
بەوەی كە خەڵكی دووچاری سەرسامی و تووڕەیی دەبنەوە. 
هەروەكو گوتتان، ئەو دەیەوێت ئادەمیزادەكان پڕ بن لە ژیان، 
بۆشایی لە ژیانیاندا نەبێت، سنوورێك بۆ زیندووێتی دانەنێن، ئەو 
نایەوێت هیچ شتێك )هیچ وێنایەك بۆ ئەقڵ، حەقیقەت، ویژدان 
یان هەر شتێكی دیکە( ببێتە لەمپەڕ لەم ڕێیەدا. بە پێچەوانەوە، 
جۆرێك  بە  دەبێت  دیکە  پێوەرێكی  هەر  وایە  بڕوای  ئەو 
هەڵببژێردرێت كە وەڵام بێت بۆ هەقی بوون، هەروەها بڕوای وا 
بووە تەواوی ئەو ئاكارانەی تا ئێستا هەبوون بە پێچەوانەی ئەم 
ئاڕاستەیەوە بوون، بەم پێیە بە شێوەیەكی كردەیی دژ بە ئەسڵی 
ژیان كاریان كردووە. تەوەری ئەو شتەی ئەو دەیڵێت ئەوەیە 
كە ژیان تاقە بەها و تاقە سەرچاوەی بەهاكانە، بەگوێرەی ئەمە 
ئێمە  ئەسڵی ژیانەوە هەڵبهێنجرێن.  لە  بەهاكان  دەبێت هەموو 

بەدەم  مانایە  ئەم  پڕاوپڕی  بە  بین،  زیندووێتیدا  لەگەڵ  دەبێت 
بانگەوازی ژیانەوە بچین، بەو مانایەی نەك هەر جڵەوی تەواوی 
غەریزەكانی ژیانمان ڕەها بكەین، بەڵكو تەواوی پێودانگەكانیش 
)تەنانەت پێودانگی ئەقڵ و حەقیقەتیش( لە هەمان سەرچاوەوە 

وەربگرین.
ستێرن: یان لە مرۆڤە باڵاكانەوە وەریبگرین. هەروەكو گوتیشم 
گۆتە  بوو،  بەرچاوی  لە  ئەو  كە  باڵایانەی  مرۆڤە  لەو  یەكێك 
بوو؛ یەكێكی تریان ناپلیۆن بوو؛ هەندێک جار مارتن لۆتەر و 
هەندێک جاری تریش پاپا گەورەكانی سەر بە بنەماڵەی بۆرجیا 
باڵا  مرۆڤێكی  بە  هەندێک جار سوكراتیش  تەنانەت   ،)Borgia(
دەژمێردرێت، لەبەر ئەوەی خاوەن هێزێكی ڕۆحی وەها بووە 

كە توانیویەتی ئەو بەرنامەیەی كە هەیەتی پراكتیزەی بیكات.
ماگی: تەنانەت حەقیقەتیش دەبێت لەم پێناوەدا ملكەچ بێت.

ستێرن: بە تەواوی.
ماگی: بەو مانایەی ئەگەر حەقیقەتێكی وەها هەبێت كە ئازارمان 
پێ  بگەیەنێت، یان گورز لە ژیانمان بدات، بەبێ  هیچ گومانێك 
دەبێت خوازیاری زانینی نەبن. لەوەش زیاتر تەنانەت پێودانگی 
هەڵسەنگاندنی حەقیقەت، ئەوەش كە چ شتێك بە حەقیقەتەوە 
بەندە، دەبێت شتێك بێت كە خزمەتی بەرەوپێشبردنی ژیـان و 
بوون بكات. هەرچییەك خزمەتی ئــەم ئامانجــە نەكــات، ئــەوا 

بەتاڵەو پێویستە ڕەت بكرێتەوە.
سەر  دەگەڕێینەوە  دووبارە  جۆرەش  بەم  بەڵێ ،  ستێرن: 
مەسەلەی شایستەیی زانینی حەقیقەت، یان وەكو نیچە خۆی 
دەڵێت، »چاودێریی تەندروستی لە زانیندا« بە بڕوای ئەو، لەم 
هەبێت  تەندروستییانە  پێودانگێكی  جۆرە  پێویستە  بوارەشدا 
كە پێمان بڵێت چ بەشێكی زانین شایانی ئەوەیە ڕووبەڕووی 

ببینەوە، چ بەشێكی تری پێویستە ئەفەرۆزی بكەین. قسەكەی 
ئێوە زۆر ڕاستە كە هەندێک جار تەنانەت حەقیقەتیش بە جۆرێك 

لە جۆرەکان قەدەغە و تابوو دەكرێت.
ئەو  بەرانبەر  بیویستایە  نیچە  ئەگەر  دەچم  بۆ  وای  ماگی: 
هەموو هاواری ناڕەزاییە دژ بە فەلسەفەكەی بەرگری لە خۆی 
سەرتاسەری  كە  بگوتایە  وەهای  شتێكی  بوو  لەوانە  بكات، 
ڕەوتی پەرەسەندن بریتی بووە لەوەی بەردەوام بەهێز لاوازی 
لە مەیدانەكە وەدەرناوە، بەتوانا، بێتوانا، هۆشمەند، گێل، داهێنەر، 
چالاك بوودەڵە، سست و بەم جۆرە تا كۆتایی. ئادەمیزاد تەنیا 
لەم ڕێیەوە توانیویەتی ڕێی پەرەسەندن بگرێتە بەر و بە هۆیەوە 
ژیار پەیدا ببێت كە ئەم بزاڤە بێ  ناوبڕ ملیۆنان ساڵ بەردەوام 
بووە. هەموو ئەو شتە بەهادارانەی ئێستا لە دەستی ئێمەیەدا، 
لەڕاستیدا بەرهەمی ئەو بزاڤەیە، بەڵام بە هاتنی یۆنانییەكان و 
بــوون كــە  پــەیــدا  جوولەكەكان، دەستەیەك مامۆستای ئاكار 
گوتیان ئەم بزاڤە دژی ئاكارە و بگرە ناپاكیشە. گوتیان دەبێت  
بەهێزەكان خۆیان بچووك بكەنەوە و لاواز و پەككەوتووەكان 
داڵدە بدەن و ملكەچی حكومەتی قانوون بن. هۆشمەند دەبێت  
یارمەتیی دەبەنگ بدات، بەتوانا دەبێت  بەرگری لە مافی بێتوانا 
بكات و تا دوایی. نیچە دەڵێت ئەگەر ئێمە بەردەوام ئەم كارەمان 
بێینە  ئادەمی  لە  بەر  حاڵەتی  لە  بتوانین  بوو  مەحاڵ  بكردایە، 
بەردەوامیی  ئەوەیە  بیكەین  پێویستە  ئەوەی  كەواتە  دەرەوە . 
و  مرۆڤایــەتی  خوڵقێنەری  پێوەرانەی  و  بەهــا  بەو  ببەخشین 
شارستانێتی بوون و بگەڕێینەوە بۆ ئەو بەها و پێوەرانە، نەك 

بە پێچەوانەوە.
ستێرن: بەڵێ ، بە ڕای من ئەو شتانەی ئەو لە بۆنە جیاوازەكان 
و  ئــەمــەیــە  ڕێــك  گوتوونــی،  جۆراوجۆرەكاندا  بوارە  لە  و 

نیگەرانییەكانیشی سەبارەت بە ئایندە هەر وا لەوەوە سەرچاوەی 
سەر  بوون  بەرجەستەبوونەی  جۆرە  ئەم  نەبادا  كە  گرتووە 
نەگرێت و بەردەوام نەبێت، ئەو كات ڕۆحی دیموكراسی، ڕۆحی 
عەوام و پاتاڵ و هەرچیوپەرچی زاڵ ببێت و هەموو ئەم بەهایانە 

لەناو بەرێت.
ماگی: ببێتە هۆی ئەوەش كە تەواوی ئەو بزاڤەی كە هۆڤێتی 

)توحش(ی گۆڕیوە بۆ ژیار، پێچەوانە ببێتەوە.
ستێرن: بەڵێ ، بەڵام لەگەڵ ئەمەشدا نابێت ئەوەمان بیر بچێت 
كە بۆچوونی نیچە دەربارەی ڕەوتی مێژوو تا ڕادەیەك جیاوازە 
لەو بۆچوونەی كە تۆ كردووتە بە بناغەی بەرگریكردن لەو، بە 
بۆچوونی نیچە مێژوو دووبارە دەبێتەوە. دەربارەی مانای ئەم 
باوەڕەش پاشتر قسە دەكەین؛ بەڵام لە ڕوانگەی ئێمەوە ماناكەی 
بە كورتی ئەوەیە هەر دۆخێكی مێژوویی لە توانایدایە بەرزترین 
شتێك كە مرۆڤ دەتوانێت بیخوڵقێنێت، لە خۆی بگرێت. دۆخی 
ئاوارتە یان چاخی ئاوارتە نییە. هەر چاخێك كە توانای دركی 
تەواو خوڵقاندنی تەواوی ئەم جۆرە بەهایانەی هەبێت، دەبێت 
ئیمكانی ئەم جۆرە كارەی تیادا هەبێت. بە كورتی، بە ڕای نیچە 
نەهامەتی لەوەدایە كە كۆتاییەكانی سەدەی نۆزدەیەم و سەدەی 
نۆزدەیەم و سەرەتاكانی سەدەی بیستەم زۆر پێدەچێت چاخی 
تیایدا  تەواوی  بە  ناتوانێت  هێزە  ئەم  كە  چاخێكە  بن،  داڕمان 
پێغەمبەرانەی  پێشبینییەكی  لە زۆر ڕووەوە  نیچە  بێت.  بەدی 
لە  پێویست  ڕادەی  بە  دەركەوت  دواتر  بەڵام  سەیری هەبوو، 

وەحشیگەریی نوێ  و لە ئایندە نەترساوە.
ماگی: ڕێم بدەن تا سەبارەت بەو ئاماژەیەی ئێوە لە بارەی 
پێشنیازێك  بێكۆتایی«  نیچەوە »دووبارەبوونەوەی  تیۆرەكەی 
بدوێین  دواتریەوە  كارەكانی  بارەی  لە  بمانەوێت  كاتێک   بكەم. 

)كە بە ڕای من ئێستا كاتێتی( تیایاندا ڕووبەڕووی چوار بابەتی 
كورتی  عیبارەتەدا  لەو  دەكرێت  یەكەمیان  دەبینەوە،  سەرەكی 
بكەینەوە كە ئەو خۆی خستیە سەر زمانی كەسانی دیکە )واتە 
ئیرادەی هێز(. دووەمیان تیۆرەی )Ubermensch(ە واتا مرۆی 
باڵا- سۆپەرمان. ئەم زاراوەیەش هەر داهێنراوی نیچەیە كە ئێستا 
بووە بە بەشێك لە زمانی قسەكردنی ئێمە. سێیەمیان تیۆرەی 
هەتاهەتایی(ی  گەڕانەوەی  )یان  هەتاهەتایی  دووبارەبوونەوەی 
زەمانە كە خۆشتان ئاماژەتان پێ  دا. چوارەمیشیان تیۆرەكەیەتی 
یان  ئێستاتیكی  ڕوانگەی  لە  ژیان  بە  پەیبردن  بە  سەبارەت 
هونەرییەوە. پێشنیازی من ئەوەیە بۆ ئەوەی باسەكەمان ڕوونتر 
بێت، یەكەیەكە لەم بابەتانە بدوێین و لە ئیرادەی هێزەوە دەست 
پێ بكەین. نیچە كاتێک ویستی ئەم عیبارەتە بكات بە ناونیشانی 
كتێبێك كە كۆبەستێكی بەرهەمی تەمەنی بوو، بە وردی مەبەستی 

لە ئیرادەی هێز چی بوو؟
ستێرن:  نیچە چەمكی ئیرادەی لە فەیلەسووفێكەوە وەرگرتووە 
كە ئێوە خۆتان تیایدا پسپۆڕن )واتە شۆپنهاوەر(، بەڵام حوكمی 
نیچە بۆ ئەو چەمكە بە پێچەوانەی شۆپنهاوەرەوەیە. شۆپنهاوەر 
ئیرادەی بە سەرچاوەی هەموو خراپەكان و بەدبەختیی مرۆڤ 
دەزانی. لە كاتێكدا لای نیچە ئیرادەی هێز، ئەسڵ و سەرچاوەی 
كولتوورێكی  هەر  بەشەكانی  لە  بەشێك  و  ئادەمیزادە  هێزی 
دروست ئەوەیە كە ئازادیی پێویست بڕەخسێنێت تا ئەوەی لە 
كورتی  بە  بكات.  پراكتیزە  پراكتیزە،  بۆ  هەیە  ئیرادەدا  توانای 
كێشەكە لەوەدایە كە ئەمە وا دەكات بتخاتە ناكۆكییەوە لەگەڵ 
ئەوانی تردا، بەم پێیە لەم قۆناغەدا ئیرادەی هێز دەگۆڕێت بۆ 
بەڵام  دیکە؛  ئەوانی  مافی  زەوتی  و  خۆخستنەڕوو  ئیرادەی 
چیرۆكی ئیرادەی هێز لێرەدا كۆتایی نایەت. بە ڕای من دەبێت 

لە  زێدەڕۆیی  نەك  جەخت،  تەنیا  )بە  بكرێتەوە  لەوە  جەخت 
دەكەن(  كارە  ئەو  ڕەخنەگران  لە  هەندێک  وەكو  جەختكردندا، 
كە ئیرادەی هێز لە سەرێكەوە دژ بە خۆشی دەوەستێتەوە، بە 
دەبڕینێكی دیکە لاوازی و حەز بە ئاسوودەیی و بێ  بەندوباری 

لە دەرووندا ڕیشەكێش دەكات.
ماگی: واتە هەر كەسێك پشتملی خۆی دەگرێت و خۆی تا 

سنووری پێویست ڕاپێچ دەكات.
ستێرن: بەڵێ ، بەڵام ئەو سنوورە پێویستەی كە مرۆڤ خۆی 
ئەم  خۆمان  ئێمە  كە  لەوەدایە  ڕێك  گرفتەكە  دەیخوڵقێنێت. 
سنوورە دەخوڵقێنین. لێرەدا دەگەڕێینەوە بۆ سووربوونی نیچە 
بەهاكان  هەموو  بەڵكو  بەهایە؛  ئەم  هەر  نەك  ئەوەی  لەسەر 

خوڵقاوی خودی ئەو كەسە خۆین.
میتافیزیكی  ئیرادەی  دەربارەی  شــۆپنهاوەر  كاتێک  ماگی: 
بە  لە جیهانی دیاردەكاندا، نەك  دەدوێت، مەبەستی شتێكە كە 
لە  بەڵكو  زیندووەكاندا،  بوونەوەرە  یان  ئادەمیزاددا  لە  تەنیا 
هەموو شتێكدا لە شێوەی جۆرە هێزێكی بزوێنەردا دەردەكەوێت. 
بە بڕوای ئەو، ئەو هێزەی كە مانگ بە دەوری زەوی و زەوی 
بە دەوری خۆردا دەسووڕێنێتەوە، جیلوە یان دەركەوتەی ئەو 
شتەیە كە ئەو ناوی دەنێت ئیرادە. سەرتاسەری گەردوون لە 
ماتەرێك پێك هاتووە كە لە دۆخی جووڵەدایە و هەموو ئەمانەش 
جیلوەی ئیرادەن، بەو مانایەی ئەو بۆی هەیە هیچ پەیوەندییەكی 
بە مانا و باوی ئیرادەەوە نییە؛ بەڵام نیچە چەمكی ئیرادە بەو 
مانایەش بەكار دەهێنێت كە شۆپنهاوەر مەبەستی بوو، وا نییە؟

ڕای  بە  ئەفسوس، چونكە  دەڵێم  وایە.  كە  ئەفسوس  ستێرن: 
من لاوازترین بەشی فەلسەفەكەی نیچــە ئەو بەشەیە كە ئەو 
تیایدا هەوڵ دەدات دوای جۆرە سیستمێكی فیكری بكەوێت و 

لــە  ئیــرادەی هێــز  لە ســروشــتــدا و  ئیرادەی هێز  دەربارەی 
گەردووندا دەدوێت. لەڕاستیدا ئەم بەشە هەرگیز سوودی بە 
من نەگەیاندووە و لەو بڕوایەشدا نیم كە سەرنجڕاكێش بێت. 
هەمان ئەو ڕێسا سەرەكییەی ئەو كردبووی بە بناغە و كاری 
لەسەر دەكرد )واتە ئەوەی كە دەڵێت بیروڕا مەزنەكان ناخرێتە 
گەلێک  فیكرییەوە(  گونجاوی  و  ڕێك  سیستمێكی  قاڵبی  ناو 
 زیاتر و بە شێوەیەكی كاریگەرتر مەبەستەكانی دەپێكا و لەگەل 

بیروبۆچوونەكانیدا دەگونجا.
با بچینە سەر دووەمین بابەت لە چوار  ماگی: باشە، ئێستا 
بابەتەكەی كارەكانی دوایی نیچە، واتە »باڵامرۆ-مرۆڤی باڵا«. 
زاراوەی  بەرانبەر  كە  دەزانێت  وشەیە  ئەم  كەسێک  هەموو 
توندی  بە  باڵامرۆ  چەمكی  دانراوە.  نیچە  Ubermenschی 
كەوتووەتە بەر لێكدانەوەی خراپ، خەڵكی وای بۆ چوون باڵامرۆ 
هەمان ئەو ئاریاییە گەوهەرپاكەی ئەفسانە هیتلەرییەكان و ئەو 
نــازییــەكــانــدا  دژە  كاریكاتــۆرە  لــە  كە  قژئاڵتوونییەیە  دڕندە 
هەیە، بەڵام بێگومان ئەمە بە هیچ كلۆجێك لەو شتە ناچێت كە 

مەبەستی نیچە بووە.
ستێرن: نەخێر بە هیچ كلۆجێك لەو ناچێت. بە ڕای من باڵامرۆ 
دەكرێت بەرهەمی هەر ژیارێك بێت. ئەگەر لە یادتان بێت گوتم 
ئاراوە  بهێنێتە  بەها  بەرزترین  توانایدایە  لە  سەردەمێك  هەر 
ئادەمیزادێكە  باڵامرۆ  دەگونجێت.  مرۆییدا  توانای  لەگەڵ  كە 
لە ئاستی دەستكەوتەكانی ئیرادەی هێزدا دەژیی، بە كامڵی و 
لە ژیان دەژیی و دەتوانێت بۆ هەتاهەتایە خواست و  پڕاوپر 
لەسەر  بە مشتومڕ  دەگەین  لێرەدا  بكاتەوە.  ئیرادەی دووبارە 
سەیرترین  و  نیچە  نووسینەكانی  بەشی  ورووژێنەرترین 

بۆچوونی ئەو، واتە تیۆرەی دووبارەبوونەوەی هەتاهەتایی.

ماگی: تكا دەكەم با جارێک لەسەر ئەمە نەدوێین، چونكە من 
حەز دەكەم زیاتر لەسەر چەمكی باڵامرۆ بدوێین كە ڕۆڵێكی 
گرنگی لە فیكری ئەم سەد ساڵەی دواییدا بینیوە و كەمێك زیاتر 
لێی بكۆڵینەوە )سوودوەرگرتنی هەڵە و بە خراپبەكارهێنانی ئەم 
چەمكە لە لایەن نازییەكانەوە، مشتێكی نموونەیە لە خەروارێك. 
فراوان  شــێوەیەكی  بە  شــانۆنامەنووسانیش  و  نووســەران 
كە  برناردشۆ  لەوانە  چەمكەوە،  ئەم  كاریگەریی  كەوتوونەتە 
ناوی یەكێك لە باشترین شانۆنامەكانی »مرۆ و باڵامرۆ«یە(. 
ئایا وای بۆ ناچیت ڕاستیی مەسەلەكە ئەوە بێت كە ئامانجی 
نیچە گەیشتن بووە بە چەمكی ئادەمیزادی سەركوتنەكراو )یان 
نەچەپێنراو(؟ هەڵبەتە سەركوتكردن بە مانای ئەمڕۆی ئێمە و 
ئادەمیزادێكە  باڵامرۆ  بوو؟  مەبەستی  فرۆید  كە  جۆرەی  بەو 
هەروەكو  و  نەكراون  سەركوت  سروشتییەكانی  غەریزە  كە 
تا  پێیە  بەم  نەبووە،   )un sefed( بێخود  دەڵێت  نیچە خۆیشی 
و  ئازادانە  شێوەیەكی  بە  تواناكانی،  و  مەیل  سنووری  دوا 
سەربەستانە و بێباكانە بەهرە لە بوون و ژیان دەبات. بەهاكانی 
خۆی دووبارە هەڵسەنگاندووەتەوە و بەگوێرەی بەها درۆكان 
ناژیی. باڵامرۆ هەر یەكێكە لە ئێمە بەو مەرجەی بتوانین كامڵ 
ڕزگار  درۆیانە  وێنا  ئەو  پێوەندیی  و  كۆت  لە  و خۆمان  بین 
بكەین كە دەربارەی خۆمان و ژیان هەمانە. لەو بڕوایەدا نین 

ئەمە مانای ڕاستەقینەی باڵامرۆ بێت؟
ستێرن: بۆ نا، لەو بڕوایەدام هەر ئەمەیە. بە كورتی باڵامرۆ 
و  دابنێت  خۆی  بۆ  چوارچێوەیەك  ئەوەی  بەبێ   كە  كەسێكە 
تەنگژە بۆ خۆی دروســت بكات، بە شــێوەیەكی ســروشتی و 
غەریزی و نەستانە خۆی لەو شتانە دەپارێزێت كە لە ڕوانگەی  
نیچەوە ناشرین و خراپن. بۆ نموونە یەكێك لەو شتانەی كە 

نیچە بە ڕاشكاوی دژێتی، چاوچنۆكی و كینەیە، یان بە دەربڕینی 
خۆی ressentiment، واتە بەزۆر ملپێكەچكردنی گەورەیی یان 
سەركەوتوویی كەسێك و شتی لەم جۆرە. باڵامرۆ كەسێكە كە 

هەر بە شێوەیەكی خۆڕسكی ئەم هەستانەی تیا نییە.
بەرز  دیكەی،  سیفەتەكانی  لە  جگە  كە  كەسێك،  واتە  ماگی: 

دەڕوانێت و بەخشندەیە.
گەورەیی  بۆ  مەسیحی  وێنای  كە  دەشبینێت  وایە،  ستێرن: 

بەخشندەیی زۆر لە ڕوانینەكەی نیچەوە دوور نییە.
ماگی: ئێستاش با بچینە سەر سێیەمین بابەت لە چوار بابەتە 
هەتاهەتایی.  دووبارەبوونەوەی  چەمكی  واتە  سەرەكییەكە، 
هێندەی  خەڵكەوە  لای  بە  نیچە  تیۆرەكانی  لە  تیۆرەیەك  هیچ 
جیددی  بۆ  بەڵكو  تێگەیشتن،  بۆ  هەر  نەك  نییە،  قورس  ئەمە 
وەرگرتنیشی. بە ڕواڵەت ئەوەی نیچە دەیڵێت ئەوەیە كە هەموو 
مێژوو دەسووڕێتەوە و لەسەر چەرخی گەورە دەجووڵێتەوە، 
بە جۆرێك كە هەموو شتەكان بۆ هەتاهەتایە دەسووڕێنەوە و 
بەردەوام دەگەڕێنەوە و دووپات دەبنەوە. واتــە بــۆ نمــوونــە 
من و تۆ زۆر جاری دیکە لە ڕابردوودا هەر لەم ستۆدیۆیەدا 
و  داوە  ئەنجام  گفتوگۆمان  هەمان  جار  زۆر  و  دانیشتووین 
دیسانەوە لە ئایندەشدا ئەنجامی دەدەینەوە. قورسە خەڵكی بڕوا 

بكەن نیچە شتی وای گوتبێت.
ویستویەتی  و  گوتویەتی  بەڕاستییش  بەڵام  بەڵێ ،  ستێرن: 
ئەوە تاقی بكاتەوە ئەگەر كەسێك تیۆرەكەی خۆی بە جیددی 
دەبێت   بڕوایەدام  لەو  بدات.  ڕوو  چی  دەشێت   وەربگرێت؛ 
بگوترێت  كە زۆربەی بیروڕاكانی نیچە بەم شێوەیە لایەنێكی 
تاقیكارییانەیان هەیەو، ئەمەش شتێكە كە پەیوەندیی بە هەموو 
بیروباوەڕەكانی  كە  نییە  ئەوە  مەبەستم  هەیە،  باسەكەمانەوە 

یان  نین،  تێكەڵ  بەرپرسیاری  هەستی  بە  یان  نین  جیددی 
هیچ و بێبناغەن. مەبەستم ئەوەیە لێرەدا بەرانبەر كەسێك كە 
ڕووبەڕووی تەواوی فیكری مرۆیی بووەتەوە و بە شێوەیەكی 
دووبارە تیۆرە جیاوازەكان تاقی دەكاتەوە. خۆی لە یەكێك لە 
زۆر خەمهێنە(:  قسەیەشی  ئەم  من  ڕای  )بە  دەڵێت  نامەكانیدا 
»هەست دەكەم قەڵەمێكم، قەڵەمێكی تازە« )مەبەستی لە قەڵەمی 
پەڕە كە تازە تاشرابێت( »لە دەستی هێزێكی باڵاتردا كە لەسەر 
بۆ  ئەمە هەستێكی سەیرە  دەكاتەوە«.  تاقیم  كاغەزێك  پارچە 
كەسێك كە بەرگری لە ئیرادەی هێز و باڵامرۆ دەكات، بەڵام 
و  بووە  وا  هەستێكی  دووچاری  بەڕاستی  ئەو  بڕوایەدام  لەو 
ئەو بیرۆكەیەی سەبارەت بە دووبارەبوونەوەی هەتاهەتاییش 
ئەم  من  بڕوای  بە  كردووەتەوە.  تاقی  شێوەیە  بەم  هەیبووە، 
بێت  تیۆرەیەك  لەوەی  زیاتر  ئاكارییە  تیۆرەیەكی  بیرۆكەیە 
دەربارەی بوون و بوونەوەرەكان و گەردوون. بەو مانایەی كە 
كردەوە و ئیرادە و نیاز و بیروباوەڕمان دەبێت بە جۆرێك بە 
بەخشندەیی و گەورەیی و سالاری بێت، كە بمانەوێت و بتوانین 

بۆ هەتاهەتایە و جار دوای جار دووپاتیان بكەینەوە.
ماگی: هەموو ئەو شتانەی گوتمانن، ئەم تێگەیشتە بە ناچاری 
وا لە مرۆڤ دەكات ئەو مەرجە سەرەكییەی كانتی بیر بكەوێتەوە 
ئاكاری،  كردەوەیەكی  ببێتە  ئەوەی  بۆ  كردەوەیەك  هەر  كە 
دەبێت قابیلی ئەوە بێت بە گشتی بكرێت؛ بەڵام وای بۆ دەچم 
سەبارەت نیچە، زیاتر لەو تیۆرەیەوە نزیك بێت كە دەڵێت بێ  
هیچ قەیدوشەرتێك دەبێت ژیان لە ئامێز بگرین. ئەگەر تۆ لە هەر 
ساتێكدا و بێ  دووفاقی و گومان كاردانەوەت بۆ ژیان پۆزەتیڤانە 
بێت، ئامادە دەبیت كە جار دوای جار ئەو كارە دووپات بكەیتەوە 

كە لەو ساتەدا كردووتەوە و بۆ هەتاهەتایەش.

ستێرن: بە چاوپۆشین لە هەر ئەنجامێك كە دەشێت  تووشی 
ببن. بەڵێ ، ڕاستە. بە ڕای من شتێكی ژیرانە نییە كەسێك ئەم 
سنوورە تێبپەڕێنێت و وەكو خەڵكانێك بیەوێت بۆ سەلماندنی 
شیاوی یان نەشیاویی وێناكردنی دووبارەبوونەوەی هەتاهەتایی 
ماتماتیكی  یــان  ئەندازەیی  هاوڕێژەی  كــراوەتەوە؛  تاقــی  كــە 

دروست بكات.
شتە  خانەی  دەچێتە  مەسەلەكە  تەواوی  بنەڕەتدا  لە  ماگی: 

مەجازییەكانەوە، وا نییە؟
ستێرن: مەجازێكی گەورەیە و هەڵبەتە زۆر شت هەن سەبارەت 

بە بەكارهێنانی مەجاز لە لایەن نیچەوە بگوترێن.
ماگی: تكام وایە لەم بارەیەوە هەندێک قسەمان بۆ بكەن.

ستێرن: بە ڕای من، بەو جۆرەی ئێمە خوومان پێوە گرتووە 
بە شێوازی  ئاماژەتان  پێشتر  ئێوە  بێمانا دەبن.  كە زۆر شت 
گەلێک  شێوازێكی  منەوە  لای  بە  كە  ئەو،  لای  دا  نووســین 
بەهێــز و كاریگــەرە. من ئەگەر لە خۆم بپرسم كە پەخشانێكی 
وەها  وەڵامەكەم  دەچم  بۆ  وای  هاتووە،  كوێوە  لە  لەو جۆرە 
ئەو  كە  دەگرێت  نیچەوە سەرچاوە  داهێنانەوەی  لەو  كە  بێت 
زانیویەتی چۆن شێوازی گوتنی لە نێوان مانای ڕاستەقینە و 
مانای مەجازیی وشەكاندا بگونجێنێت. ئەمە شتێكە كەم كەس 
لەو.  بەر  ئەڵمانی  نووسەرانی  بەتایبەتییش  بیكات،  توانیویەتی 
نیچە لە دونیای فیكردا ڕێگەی تایبەتیی خۆی هەیە. هەروەكو 
تەواوی  سەر  دەكاتە  هێرش  بینیمان  و  دا  پێ  ئاماژەشمان 
كەسانێكیش  پەخشاننووسیدا  بواری  لە  خۆرئاوا.  نەریتەكانی 
هەبوون بەر لەو كە ڕێگەخۆشكەر بوون بۆی، وەكو مۆنتانی 
و پاسكال لارۆشفۆكۆ كە ئەم حەزی بە كارەكانیان دەكــرد و 
قاڵبی  لە  بەیانكردن  و  پەندئامێزی  لە ڕووی  نووسینەكانیشی 

دەستەواژەی كورتدا، لەوانەوە بۆی ماوەتەوە. ئەمەش قسەیەك 
نییە بە تەنیا من بیكەم، خۆیشی هەر وا دەڵێت. ئەو شێوازەی 
ئاراوە،  هێناویەتیە  مەجازدا  و  حەقیقەت  میانی  لە  ئەو  كە 
سەرسامكەر و دانسقەیە، بە بڕوای من تاقە ڕێی خۆپاراستن لە 
بەهەڵەتێگەیشتنی نووسینەكانی نیچە، ئەوەیە كە پەی بە ماهیەتی 
ئەو شێوازەی بەرین. ڕستەیەكی ئەوم دێتەوە یاد كە شایەتیی 
ئەم قسەیەی منە، ڕستەكەش لەو بارەیەوەیە كە )بە دەربڕینە 
خەڵكی  خودا«وە،  »مەرگی  ئەنجامی  لە  ئەو(  سامناكەكەی 
بوون.  ترسناك  بێدەرەتانییەكی  دووچاری  نۆزدەیەم  سەدەی 
پاشان دەنووسێت: »ئادەمیزادەكان لەبری ئەوەی خۆڕاگر بن، 
لە بەردەم ئەم حاڵەتە سەختەی بێكەسی و تەنیاییەدا، كەچی 
لە  و  خۆیاندا  تێكشكاوەكای  خودا  دوای  بە  گەڕاندان  لە  هەر 
كە  مارانەی  بەو  دەدەن  خۆیان  خۆشەویستیی  ئەودا  پێناوی 
لە وێرانەیەكدا لانەیان كردووە كە لە ئاكامی هەرەسی ئەوەوە 
پەیدا بووە«. بڕواننە ئەم ئاوێتەكردنە: لە سەرێكەوە هەندێک 
مانای ئەبستراكتی وەكو »حاڵەت« و »بێكەسی و تەنیایی« كە 
بەرهەمی بیركردنەوەیەكی ئەبستراكتن و بە خودی باسەكەوە 
پەیوەستن، كە بەشێكە لە تیۆرەیەكی گشتی دەربارەی مێژوو. 
لە سەرێكی تریشەوە ئەو مارانەی كە لە وێرانەیەكدا سەر بەم 
قوژبن و بەو قوژبندا دەكەن، كە لە ئاكامی هەرەسی خوداوە 
ئەمەیە، هەروەها خۆپاراستن  ئەو  كاری  تەوەری  بووە.  پەیدا 
نەڕۆیشتن  زێدە  و  سنوورە  لەم  بەرەوپێشچوون  زیاتر  لە 

دەربارەی تیۆرەیەك كە پایەی ئەم دەربڕینە مەجازییەیە.
دووچاری  خۆی  خوێنەرەكانی  كارە  بەم  ئەو  بەڵام  ماگی: 
لەگەڵ  ئاوێتەكردنی شیعر و مەجاز  دەكات.  گرفتێكی جیددی 
چەمك و مانا ئەقڵییەكاندا واتە هیچ كاتێك نازانێت چۆن مامەڵەی 

لەگەڵدا بكەیت. لە سەرێكەوە ناتوانێت نووسینەكانی وەكو باسی 
لەو  لەم حاڵەتەدا ڕێك  بكەیت، چونكە  تەماشا  ئەقڵانی  وردی 
شوێنانەدا كە ئەو خوازەیە )ئیستیعارە( بەكار دەهێنێت، هەموو 
هەموو  ئەگەر  تریشەوە  لە سەرێكی  هەڵدەوەشنەوە.  شتەكان 
ئەوا  بدەیتەوە،  لێك  شاعیرانە  كارێكی  بە  ئەو  نووسینەكانی 
زۆربەی ناڕوون مایەی گفتوگۆیە كە مەبەستی لە چییە، بەڵام 
چوارەمین  سەر  بمانباتە  خۆی  مەسەلەیە  ئەم  هەر  پێدەچێت 
كورتی  بە  ئێرە  تا  دەدوێین.  لێی  بابەتەی  چوار  لەو  بابەت 
دەربارەی ئیرادەی هێز و باڵامرۆ و تیۆرەی دووبارەبوونەوەی 
هەتاهەتایی قسەمان كرد. دەمێنێتەوە ئەو بیرۆكەیەی نیچە كە 
ژیان  بۆ  هونەریمان  یان  ئیستاتیكییانە  دركێكی  دەبێت  دەڵێت 
 - هونەریە  كارێكی  كە  ژیان  بڕوانینە  وا  دەبێت  )واتە  هەبێت 
و. ك(. وای بۆ دەچم مەبەست لەوە بێت ئەگەر لە دەرەوەی 
جۆرە  هیچ  یان  خودا  )وەكو  نەبێت  شتێك  هیچ  دونیایە  ئەم 
دەسەڵاتێكی ئاسمانی(، ژیانیش هیچ مەبەست و ئامانجێكی لە 
دەرەوە یان لە سەرووی خۆیەوە نابێت، هەر مانا و بیانوویەك 
كە هەیبێت دەبێت لە ناوەوەی خۆیەوە هەڵبهێنجرێت. ژیان تەنیا 
لە پێناوی خۆیدا هەیە و گرنگی و مانای بە تەنیا لە ناو خۆیدایە، 
لەبەر هەموو ئەم هۆیانەش لە كارێكی هونەریی گەورە دەچێت.
ستێرن: بەڵێ ، بە بێگومان ئەگەر بمانەوێت ڕەوابین بین ئەمە 
گرتووە.  بەرچاوی  لە  نیچە  كە  شتەیە  ئەو  زۆر  ڕادەیەكی  تا 
نیچە لە یەكەم كتێبیدا »لە دایكبوونی تراژیدیا« سێ  جار ئەم 
دێڕە دووپات دەكاتەوە كە: »بوونی مرۆڤ و جیهان تەنیا وەكو 
دیاردەیەكی هونەری تا ئەبەد پاساوی هەیە«. ئەم دێڕە دێڕێكی 
ئاڵۆزە و نامەوێت بچمە ناو وردودرشتیەوە، بەڵام ئەوەی نیچە 
بەڕاستی دەیەوێت بیڵێت، ئەوەیە كە مەزنیی یۆنانییە كۆنەكانی 

بەر لە سوكرات لە تراژیدیاكانیاندا بوو. لە ڕێی ئەم تراژیدیانەوە 
بوو كە ڕووبەڕووی خراپترین لایەنەكانی ژیان دەبوونەوە )وەكو 
زووڕۆیشتن لەم دونیایە و بەردەوامنەبوون و پەڕپوتیی ژیانی 
مرۆڤ و بەندبوونی بە كۆمەڵێك هێزی گەورەتر لە مرۆڤەوە( و 
بەرزترین سەركەوتنیشیان ئەوە بوو كە دەیانتوانی لە تانوپۆی 
ئەم شتانە، ئەفسانە و چیرۆك و تراژیدیای وا سەرسووڕهێن 
بخوڵقێنن. نیچە فراوانترین و گەردوونیترین بەڵگەكان بەم مانایە 
دەدات، وەكو شكسپیر كە هەندێک جار لەم جۆرە پرسیارانەی 
دەكرد؛ دەپرسێت: ئایا ئەم جیهانە دەبێت بە جیددی وەربیگرێت، 
یان گشتی هیچ نییە جگە لە یارییەكی گەورە، لە نمایشێكی مەزن، 
شانۆنامەیەك كە ئێمە نە ئەكتەرەكانی دەناسین و نە دەشزانین 
)سەرنج  هەبێت  پاساوێك  ئەگەر  دەكرێت؟  پێشكەش  كێ   بۆ 
بدەن ئەو ڕێك دەڵێت »پاساو«، كە زاراوەیەكی حقوقییە و لەم 
لەم  بۆچی  مرۆڤ  ئەوەی  بۆ  لەخشتەبەرە(  دەقەیدا وشەیەكی 
دونیایەدا هەیە و بۆچی وەهایە كە هەیە، دەشێت ئەمەش هەر بە 
تەنیا بەشێك بێت لە هەمان ئەو شانۆنامە گەردوونییە گەورەیە. 
بەشێكی زۆری بیروڕاكانی نیچە و هەندێک لە سەرنجڕاكێشترین و 
بەرزترین بیرۆكەكانی تەرخانە بۆ ئەوەی كە بزانێــت پــاســاوی 

هونەریبوونی مرۆڤ چییە.
ماگی: كەواتە ڕوانینی هونەری ئیستاتیكی لە چەند ئاستێكدا 
من  ڕای  بە  دەبێت.  ئاوێتە  نیچەدا  بیری   گەوهەری  لەگەڵ 
توانیویەتی  ئەو  هۆیەشە  ئەم  لەبەر  هەر  نییە  لەوەدا  گومان 
كاریگەرییەكی گەورەی لەسەر هونەرمەندە داهێنەرەكان هەبێت. 
چەند  باسەماندا،  ئەم  بواری  لە  خۆتان  ئێوەش  ئەوەی  لەبەر 
لەسەر  نیچە  كاریگەریی  چۆنێتیی  بە  سەبارەت  وشەیەكمان 

شاعیران و نووسەرە داهێنەرەكان پێ  بڵێن.

ناوتان  خۆتان  كە  دەگرین  كەسە  سێ   ئەو  هەمان  ستێرن: 
هێنان: ییتس و شۆو لۆرەنس. یەكەمین جار كە ییتس نیچەی 
لە  بوو  هەڵبژاردەیەك  كە  بوو  بچكۆلە  كتێبێكی  خوێندەوە، 
جۆن  ناوی  كردبوون  تەرجەمەی  وەرگێڕێك  نیچە،  كارەكانی 
لە ساڵی  ناتەبایە)4(.  نیچەدا زۆر  لەگەڵ  ناوەكەی  كۆمۆنە، كە 
1902 بە دواوە كە ییتس بە نووسینەكانی نیچە ئاشنا دەبێت، 
ئاشكرا  گۆڕانێكی  و شیعرەكانیدا  كارەكانی  ڕیتمی گشتیی  لە 

ڕوو دەدات.
كەمێك  و  دەگرێت  لەخۆ  هەڵچوون  كەمێك  ئەو  شیعری 
لەزەتبزوێنە و مەیلی بەری بەدیدا هەیە كە خەسڵەتێكی كارەكانی 
»كۆتایی سەدەی نۆزدەیەمن« )دوای ناسینی نیچە( دەگۆڕێت. 
دەڵێت  خۆی  وەكو  )یان  ییتس  شاعیرێتیی  گەورەی  قۆناغی 
شیعری خاك و خوێنی( لەژێر كارگەریی زۆری نیچە و لەژێر 
كاریگەریی تەقەللاكانی بۆ پەیبردن بە هەندێک لەو مەسەلانەی 

ئێمە لەم گفتوگۆیەدا لێیان دواین، دوای ئەوە دێتە ئاراوە.
هەروەها كاریگەریی نیچە لەسەر برناردشۆ جۆرێكی ترە و 
زیاتر پەیوەستە بە بواری ژیان و بواری »چالاكیی ژینی«یەوە 
و  بێئەمان  ڕەوتی  بواری  واتە  كرد،  بۆ  ئاماژەم  پێشتر  كە 
بە  ســەبارەت  خۆیدایە.  نــاو  لە  پاســاوی  كــە  ژیان  بێبەزەیی 
لۆرەنسیش كاریگەریی نیچە لە شێوەی مەسەلەی ڕاستگۆیی و 
»ڕەسەنایەتی«دا دەردەكەوێت. هەڵبــەتــە ڕەســەنــایــەتــی )یــان 
»خۆبوون«( بەو جۆرەی لۆرەنس وێنای دەكات زۆر جیاوازە 
لەگەڵ ئەوەی نیچەدا، لای لۆرەنس چۆنێتییەكی كۆمەڵایەتی و 
سێكسی بە خۆوە دەگرێت، لە كاتێكدا نیچە بایەخێكی ئەوتۆ بەم 
دوو لایەنە نادات. لۆرەنس لە ڕێی هاوسەرەكەیەوە )فریدا( نیچەی 
ناسی و لەگەڵ ئەوەشدا زۆر بە قووڵی كەوتە ژێر كارگەرییەوە. 

لە  مرد«ەو  كە  پیاوەی  »ئەو  ناوی  هەیە  ڕۆمانێكی  لۆرەنس 
بە  مەسیحە،  بەسەرهاتی  و  نووسیویەتی  ژیانیدا  كۆتاییەكانی 
ڕای من چیرۆكێكی هەڵبەستراوە. ئەم چیرۆكە ڕاستەوخۆ لەو 
هەوڵانەی نیچەوە سەرچاوە دەگرێت كە دەیویست لە ڕوانگەی 
لە  كاتێک  پاشان  مەسیح.  كەسێتیی  بڕوانێتە  دەروونناسێكەوە 
دەبینین  دەچین،  ئەورووپا  تری  وڵاتەكانی  بەرەو  بەریتانیاوە 
نووسەری  گەلێک  و  مالرۆ  ئەندرێ   مان،  تۆماس  پێراندێللۆ، 
ڕادەی  تا  و  نیچە  كارگەریی  ژێر  كەوتوونەتە  توندی  بە  دیکە 

سەرسامبوون.
سترەندبێرگ لە ڕێی هاوڕێیەكی هەردووكیانەوە لەگەڵ نیچەدا 
نامەیان ئاڵوگۆڕ دەكرد. نیچە لە ساڵی 1900دا مرد، بەڵام دوای 
مردنیشی هێشتا ئەفسانەی نیچە سەرچاوەی گەلێک كاریگەریی 
هەندێک هۆكاری وەكو  باسی  پێویستە  هەڵبەتە  بووە.  گەورە 
كورتەنووسین و دەربڕینی چڕ و جوانی و سیحری دانسقەی 
لەو  گەورەیان  ڕۆڵێكی  نووسینەكانی  چڕوپڕیی  و  خوازەكان 
خوێندنەوەی  بە  حەزیان  ئەدەبدۆستان  هەبووە.  كاریگەرییەدا 
كتێبی ئەستوور نییە و زیاتر كورتی و چڕوپڕییان پێ  پەسەندە. 

هەموو ئەم هۆكارانە لە بەرژەوەندیی نیچەدا بوون.
بەبــێ   باســەكەمان  ناكرێت   كــە  ترمــان  ماگی: مەســەلەیەكی 
ورووژاندنی ئەو مەسەلەیە كۆتایی پێ  بهێنین، ئەویش مەسەلەی 
بەستنەوەی نیچەیە بە پەیدابوونی نازیزمەوە لە زەینی خەڵكدا. 
نازییەكان هەرچــۆن ڤاگنەریــان وەكــو مۆســیقاری حیزب بــۆ 
خۆیان زەوت كرد، نیچەشیان كردبوو بە فەیلەسووفی حیزب، 
یان باشتر بڵێین بۆ خۆیانیان دزی بوو. ئەم كارە دواتر ناوی 
ئەم دوو بلیمەتەی لای خەڵكانێك لەكەدار كرد. ئایا بە ڕای ئێوە 
بەستنەوەی نیچە بە فاشیزمەوە كارێكی ڕاست بووە یان ناڕەوا؟

ڕادەیەك  تا  بەستنەوەیە  ئەم  دەچم  بۆ  وای  من  ستێرن: 
ناسیۆنال- نەك  فاشیزمەوە  بە  زیاتر  هەڵبەت  ناچارییە، 
و  خوێندبووەوە  نیچەی  فراوانی  بە  مۆسۆلینی  سۆسیالیزم. 
كاتێک لە ساڵی 1938دا لە ملەی برێنیر لەگەڵ هیتلەردا یەكیان 
بینیی، هیتلەر دانەیەك لە كۆی كارەكانی نیچەی پێشكەش بە 
مۆسۆلینی كرد. هیتلەر هەرچەندە وشەیەكی نیچەی بەرگوێ  
دەزانی،  هێز«ی  »ئیرادەی  عیبارەتی  )بەتایبەتییش  كەوتبوو 
بۆ  وای  خوێندبێتەوە.  نیچەی  شتێكی  هیچ  ناچێت  لەوە  بەڵام 
دەچم بەستنەوەی بە نازیزمەوە لە هەندێک ڕووەوە پاساوی 
بە ڕۆشــنبیرەكانیان  پشــتیان  ئــەم حیزبانە  بڵێین:  بــا  هــەیــە. 
ئایدیۆلۆژیایەكی  جۆرە  بە  خۆیان  ڕۆشنبیرەكانیش  بەستبوو، 
تێكەڵوپێكەڵەوە بەستبووەوە، نیچەش لەم ڕووەوە ڕۆڵی هەبوو، 
بەڵام لە هەمان كاتدا دەبێت زۆر جەخت لەوە بكەین كە زۆر 
شت )شتی زۆر گرنگتر( لە نیچەدا هەیە كە لە ڕوانگەی ئەو 
لەگەڵ  ململانێ  و  خۆبوون  پەتییە.  كوفرێكی  دارودەستەیەوە 
پێناوی هەندێک بەهای بەرزی وەكو  لە  دەرووندا و هەوڵدان 
بەخشندەیی و بەرزڕوانین و گەورەیی بەو مانایانەی كە پێشتر 
باسمان كردن، شتێك نین لەگەڵ ئایدیۆلۆژیا كوشتارگەرەكانی 
ئیتاڵییەكاندا،  نێو  لــە  ئــەو  پێش  یان  ســێیەم،  ڕایشی  زادەی 

بچووكترین خاڵ كۆیان بكاتەوە.
زۆری  بەشێكی  ئێوە  كە  ڕاستییەی  ئەو  گوێرەی  بە  ماگی: 
تەمەنی خۆتان بۆ توێژینەوە و نووسین لەسەر نیچە تەرخان 
هەر  ســەرباری  هەیــە  بەوە  بڕواتان  كــە  ئاشــكرایە  كردووە، 
كەموكورتییەك كە دەشێت لە نیچەدا هەبێت، ئەمە كارێكە بەهای 

مەزنیی خۆی هەیە.
ستێرن: بەڵێ ، بە بڕوای من گومانی تیا نییە ئەم كارە پڕ بەهایە، 

هەڵبەتە بەو مەرجەی كەس وەكو دەرمانی هەموو دەردەكان 
سەیری نەكات، بەڵكو بیەوێت پەی بەوە بەرێت كە ئادەمیزادەكان 
چییان لەدەست دێت و سنووری تواناكانی ئادەمیزاد تا كوێیە و 
مرۆڤ دەتوانێت درك بە چی بكات و ئەو شــتانەش چیــن كــە 

دەتوانێت لە ناو ناخی خۆیدا بیانخوڵقێنێت*.

پەراوێزەكان
1- فاوست )Faust(: كەسێتییەكی نیوە ئەفسانەییە لە ڕیوایەتە ئەڵمانییەكاندا، 
دەگوترێت ئەستێرەناس بووە و لەگەڵ شەیتاندا پەیمان دەبەستێت تا پشت 
لە خودا بكات و بەرانبەر بە لاوێتیی ئەبەدی و زانینی فراوان و دەسەڵاتی 
سیحری، ڕۆحی خۆی پێ  بفرۆشێت. چیرۆكی فاوست سەرچاوەی ئیلهامی 
شاعیرانێكی وەكو كریستۆفەر مارلۆ و گۆتە و نووسەرانێكی وەكو تۆماس 
مان و مۆسیقازانانی وەكو برلیوز و گۆنۆ و لیست بووە. فاوست سیمبوڵی 
هێز و  بە  تەواو  پشتبەستنی  بە  زانین  بۆ  ئادمیزادە  بێسنووری  تینووێتیی 

توانای خۆ )و.ف(. 
هەمان  بە  ئیبسنە  شانۆنامەیەكی  پاڵەوانی   :)Peer Gynt( پیرگینت   -2
ناوەوە. ئیبسن كە شانۆنامەسووێكی گەورەی نەرویژییە. لەم كارەیدا هەوڵی 
داوە لایەنە ناپەسەندەكانی خووی هاووڵاتییانی )وەكو ئێرەیی، خۆپەرستی و 
بێباوەڕی( لە قاڵبی كەسێتیی پیرگینتدا بخاتە ڕوو. ئــەوەی جێــی ســەرنجــە 
سەرئەنجام  گۆتە(  لای  كەم  )لانی  فاوست  هەم  و  پیرگینت  هەم  ئەوەیە 

بەخۆشەویستیی پاكی ئافرەتێك ڕزگاریان دەبێت. )و.ف(. 
3- بۆرجیا )Borgia(: بنەماڵەیەكی ئیتاڵیایی بەناوبانگی بە ئەسڵ ئیسپانین، 
كە لە سەدەكانی پازدە و شازدەدا توانیبوویان سامان و دەسەڵاتێكی زۆر 
ئەلفۆنسۆ و رۆدریگۆ، كە هەردووكیان  ناسراوترینیان  لە  بهێنن.  بەدەست 
بوون بە پاپا، هەروەها چزارە )سیزەر( و لۆكریتسیای خوشكی كە لە مەیدانی 
سیاسیی ئەودەمەی ئیتاڵیادا كاری گەورەیان كرد و ناویان بە دەسەڵاتپەرست 
و بێبەزەیی و هەلپەرستی دەركرد )هەرچەندە ماكیاڤیللی لە كتێبی »میر«دا بە 

باشی باسی سیزەر دەكات(. 

John Common -4: یەكێك لە ماناكانی كۆمۆن لە ئینگلیزیدا گشتی یان 
عەوامە. جۆنیش لە وڵاتە ئیگلیزییەكاندا ناوێكی زۆر باوە. بەم جۆرە گرێدانی 
ئەم دوو ناوە بە یەكەوە شتێكی باو و گشتیی لێ  دەردەچێت، ئەو شتەی كە 

بەردەوام نیچە دژایەتیی كردووە.

سەرچاوە
* ئەو سەرچاوەیەی ئەم كتێبەی لێوە تەرجەمە كراوە:

فلاسفه ء بزرگ.  ا شنایی با فلسفهء غرب، نوشته ء/ براین مگی،
 ترجمه ء: عزت الله فولادوند، 

انتشارات خوارزمی، چاپ دوم 1377 )1998( تهران.
ناوی كتێبەكە بە ئینگلیزی

The Great Philosophers 
- An Introduction to Western Philosophy -

Bryan Magee

نیچە ... فەیلەسووفی ژیان
دیدارێك لەگەڵ »ئەلێكسیس فیلۆنینكۆ«

بە بۆنەی تێپەڕبوونی سەدەیەكەوە بەسەر مەرگیدا

سازدانی: دیرێ  ڕیمۆند
لە عەرەبییەوە: شاهۆ سەعید

لە جیهانی نیچەدا بیرۆكەیەك هەیە گوایا شتێك ون بووە و 
تا هەتایە نادۆزرێتەوە. هونەر تەنیا شتێكە بەرگەی ئەو بۆشاییە 
دەگرێت. ئیدی نیچە زانستی ئیستاتیكای سۆز دادەمەزرێنێت. 
ئەمە دیدارێكە لەگەڵ »ئەلێكسیس فیلۆلینكۆ«)*( دانەری كتێبی 

»نیچە، پێكەنین و تراژیدیا« 
***

نێو  لە  گەورەكەی  كورسییە  سەر  لە  فیلۆلینكۆ  ئەلێكسیس 
نیمچە  چاوە  بە  دانیشتووە،  كتێبخانەكەیدا  پەڕاوی  هەزاران 
نوقاوەكانی تەماشام دەكات، گوێ ڕادەدێرێت لە كاتێكدا لە نێو 
دووكەڵی جگەرەكەیدا ون بووە. ئەو لە بۆرفێر پشكنەری خاوەن 
دۆستۆیڤسكی  سزای  و  تاوان  ڕۆمانی  ئاڵۆزی  كەسایەتیی 
ئەوەشی گوت كە  بوو.  ڕازی  لەو دەچێت،  پێم گوت  دەچێت. 
دەكرێت منیش لای خۆمەوە ڕۆڵی ڕاسكۆڵینكۆڤ بە شێوەیەكی 

سەركەوتوانە ببینم(. 
دەمزانی كە لە توانامدایە دەربارەی چەندین بابەتی جۆراوجۆر 

پرسیاری ئاڕاستە بكەم، لە میتافیزیكەوە بۆ زانستی تاوانناسی، 
هەروەها كەسایەتیی ئەو شۆپنهاوەری دەهێنامەوە یاد، چونكە 
فیلۆلینكۆ میتافیزیكستێكی گەورەیە و ژمارەیەك لێكۆڵینەوەی 
سەیروسەمەرەی دەربارەی كانت و نیچە نووسیوە، دەكرێت 
لای  بە  بێت  مرۆیی  شتێك  »هەر  بڵێت:  نیچە  وەكو  ئەویش 
كتێبێكی  ماوەیەك هەروەكو شۆپنهاوەر  پێش  گرنگە«.  منەوە 
ناونیشانی  )كە   Parerga et Paralipomena ناونیشانی  لەژێر 
كتێبێكی شۆپنهاوەرە و مانای »پاشكۆ و پاشماوە« دەگەیەنێت( 
بۆكسێن  مێژووی شەڕی  دەربارەی  كتێبێكی  دواتر  نووسیی. 
نووسی.  تاوان  دەربارەی  دیكەی  كتێبێكی  و  الملاكمة(  )تاریخ 
كارێكی  چەند  میتافیزیكی  نووسەرێكی  وەك  ئەوەی  دوای 
ئەنجام دا، بڕیارە لێكۆڵینەوەیەك دەربارەی لویسی شازدەیەم 
ناونیشانی  بە  ئەوم  كتێبێكی  دووەم  جاری  بۆ  بكات.  ئامادە 
بڵاوكراوەكانی  )كە  تراژیدیا«  فەیلەسووفی  »شۆپنهاوەر: 
ساڵی 1980ی ڤرانە( خوێندەوە. پاشان كتێبێكی تری ئەوم بە 
ناونیشانی »نیچە: پێكەنین و تراژیدیا« )كە بڵاوكراوەی 1995ی 
زنجیرە گیرفانە( خوێندەوە. بڕیارم دا ئەم دیدارەی لەگەڵدا ساز 

بدەم دەربارەی نیچە فەیلەسووفی پێكەنین و تراژیدیا. 
گیراوە،  نیچە  تازەیی  لە  ڕەخنە  جار  هەندێک  ڕیمۆند:  دیدێ  
لێكدانەوە  زۆربەی  لە  ئەو  كە  نییە  لەوەدا  گومان  چونكە 
فەلسەفییەكانیدا قەرزاری شۆپنهاوەرە. چۆن بڕوانینە مامۆستاو 

شاگرد لە پەیوەندییاندا بە یەكترەوە؟
ئەلیكسیس فیلۆلینكۆ: كاتێک نیچە هۆگری فەلسەفە بوو تەمەنی 
بیستساڵان بوو، نەدەكرا خۆی لە شۆپنهاوەر لا بدات كە كتێبە 
بوو،  بێكەڵك  قوتابییەكی  بەڵام  خوێندبووەوە،  بنەڕەتییەكەی 
ئەگەر بتوانین ئەو قسەیە بكەین، چونكە لە كاتێكدا شۆپنهاوەر 

دەڵێت مێژوو هەمیشە وەك خۆیەتی، بەڵام لە فۆڕمی جیاوازدا 
)هیچ شتێك ناگۆڕێت، ترپەی دڵی مرۆڤ هەمیشە وەك خۆیەتی، 
كتێبی »چەند  لە  نیچــە  جلوبەرگــە(.  تەنیــا  دەگۆڕێت  ئــەوەی 
ئیعتبارێكی ناهەنووكەیی« )إعتبارات غیر راهنة(دا جیاوازی لە 
نێوان سێ  وێنەی مێژوودا دەكات، یەكەمیان: مێژووی یادئامێز، 
وێنەیەكە لە مێژوو كە شوێندەست جێدەهێڵێت و لە لایەن مێژووی 
پشكنەرەوە بەسەر دەكرێتەوە. ئەمەش یەكەمین جیاوازییە لەگەڵ 
شۆپنهاوەردا: مێژووی نكۆڵیكەر، شۆپنهاوەر لەسەر بنەمای ئەو 
ئیستاتیكا باڵاخوازەی كە بەدحاڵیبوونێك دەربارەی لە ئارادایە، 
دیار و دیاردە تێكەڵ دەكات( زەمینەش بۆ مێژووی ئەفرێنەر 
ستراكتۆرێكی  گوت،  ئاوای  زەردەشت  كتێبی  دەكات.  خۆش 
باڵای مێژووە. مرۆڤ واقیعێك نییە لە ئارادا بێت، بەڵكو واقیعێكە 
دەبێت بە هەموو مانایەك ئەنجام بدرێت. ئەمەش جیاوازییەكی 
جوانی دیكەی نێوانیانە. جیاوازییەكی تریش لە نێوانیاندا هەیە 
شۆپنهاوەر فەیلەسووفی مەرگە، بەڵام نیچە فەیلەسووفی ژیانە. 
كاتێک شۆپنهاوەر بە نێو دارستانێكدا لە پاییزدا پیاسە دەكات 
چی دەبینێت؟ گەڵای مردوو، لقی ڕەشداگەڕاو، شەهیدەكان و 
شایەتەكان، هەمان شــت دەربارەی ململانێی نێــوان بــراكــان، 
چنگكەوتنی  بەرەو  هەڵچوون  پێناو  لە  گەورەكان  درەختە  كە 
تیشكی زیاتر ئەنجامی دەدەن. پاشان بۆنێكی ترسناك، بۆنی 
لاشە مردووەكان، كە لە هەموو شوێنێكەوە دەردەچێت. هەموو 
كە  ئەو شتەیە  ئەمە  تەرمبەڕێكردنە،  ســروودێكی  دارستانێك 
شۆپنهاوەر دەیبینێت و دەیبیستێت، بەڵام نیچە لە بەرانبەردا لە 
كاروانی سەرەتایی بەفر و ئاگری گەڵا ئاڵتوونییەكاندا نووستنی 
ناكرێت  بێگومان  دەژێتەوە.  كە  دەبینێت  جوان  ســروشتێكی 
فەیلەسووفەدا،  دوو  ئەو  نێوان  لە  جیاوازییەك  چەند  لە  جگە 

جیاوازییەكی ئەوتۆ بزانین، بەڵام من ئاماژە بۆ ئاشكراترینیان 
زەردەشت  ڕەوتی  بۆ  ئیحا  كە  جیاوازییەی  ئەو  واتە  دەكەم، 
ئاوای گوت دەكات: كە فەلسەفەیەكی خۆرئامێزە دەچێتە سەر 

شەو و ڕۆژ، یان فەلسەفەیەكی گەردوونییە.
دیدێ  ڕیمۆند: ئەی مۆسیقا؟

ئەلیكسیس فیلۆلینكۆ: كاتی ئەوە هاتووە باسی مۆسیقا بكەین، 
مۆسیقا لە یەك كاتدا پرد و بۆشاییە. لە دیدی نیچە و لە دیدی 
شۆپنهاوەریشەوە: مۆسیقایەكی مۆدێرنی خراپ و مۆسیقایەكی 
دەركردنی  لە  بین  وریا  دەبێت  نییە.  ئارادا  لە  كلاسیكی چاك 
مۆزارت  و  ڕۆسینی  بە  حەزی  شۆپنهاوەر  خێرا؟  حوكمی 
دەكرد. دەڵێن ئەوە هەڵبژاردنێكی دەگمەن و سەیر بوو؛ بەڵام 
ئەگەر بلوایە و لە هۆڵی مۆسیقای مەزن لە ڤیەننا گوێبیستی
Massa di Gloria ی ڕۆسینی بووینایە دەبوو چاو بەو حوكمەدا 
بخشێنینەوە. ئەو قوداسە بە لای شۆپنهاوەرەوە تازە و جوان 
دەكرد:  شۆپنهاوەری  بەشداریی  لایەنەوە  لەو  نیچە  بوو. 
چونكە  بگرێتەوە،  میتافیزك  جێی  مۆسیقا  دەشێت  بەوپێیەی 
وەك ترپەی ئەسپایی دڵی جیهان وایە. ئەمەش لە یەك كاتدا 
هاوبەندیی بەهێز و كەلێنی نێوان نیچە و شۆپنهاوەرە. لەڕاستیدا 
شارەزایی  كاتێكدا  لە  بوو،  سەركەوتوو  مۆسیقاژەنێكی  نیچە 
خۆكردەییدا  ژەنینی  لە  بەهرەیشی  هەبوو،  پیانۆدا  ژەنینی  لە 
هەبوو، چەندین بەڵگەی ئاشكراش لەم بارەیەوە هەن. سەرەڕای 
بۆی  خۆی  دوای  لە  كە  كەمانەی  مۆسیقا  پارچە  ئەو  ئەوەی 
بەجێ  هێشتووین تەعبیر لە كەسایەتییەكی زۆر شیرین و دوور 
نە  شۆپنهاوەر  بەڵام  دەكەن؛  ڤاگنەر  مۆسیقاكانی  دەنگی  لە 
مۆسیقاژەنێكی زانستی و نە مۆسیقاژەنێكی خۆكردە بوو. ئەمەش 
ڕێگە نادات وەك مۆسیقاژەنێكی باش بیبینین. من ناتوانم وێنای 

مۆسیقارێك بكەم كە بێبەشە لە پەیوەندییەكی گیانیبەگیانی لەگەڵ 
ئامێری مۆسیقادا )واتە ئامێرەكەی(، جگە لەوە دەڵێن پێویستە 
مرۆڤ ئامێرێكی تایبەت بە خۆی فێر ببێت؛ بەڵام گریمان ئەم 
مەسەلەیە بڕاوەتەوە، دەكرێت قسە لە تێڕامانە فەلسەفییەكانی 
شۆپنهاوەر و نیچە بكەین. شۆپنهاوەر بیرۆكەیەكی بۆ هاتبوو 
لە  كەڕەتێك  تەنیا  بیرۆكەیە  ئەو  بوو،  كریستاڵ  بیرۆكەی  كە 
نووسینە  لەڕاستیدا  ناكات.  گەشە  ئیدی  و  دەخەمڵێت  زەیندا 
جۆراوجۆرەكانی ئەو شتێك نییە جگە لە گۆڕانكاری لە بابەتێكدا 
خاڵەشە  ئەم  هەر  ئاشكران.  هەمیشە  دیاردەكان  نەگۆڕە:  كە 
ئاستێكی  لە چەند  بابەتەكەی  كە  دەكاتەوە،  جیا  برگسۆنی  لە 
ئەنتۆلۆژیی جیاوازەوە سەرچاوە دەكرێت؛ بەڵام لە هەمان كاتدا 
بە شێوەیەكی زیرەكانە لە نیچەی نزیك دەكاتەوە كە خاوەنی 
تێگەیشتنێكی یەكلاكەرەوە بوو سەبارەت بە خەمڵینی میتافیزیك 
لە نێو خودی خۆیدا. ئەو خەمڵێنەی كە دوو جەمسەری بزۆك 
تریشیان  ئەوی  باڵا،  مرۆڤی  یەكێكیان  دەكەن:  دەستنیشانی 
)Unter- Mensch(، كە پرۆسەیەكە خاوەنی یەك  مرۆڤی نزم 

گەوهەر و دوو ئاڕاستەیە.
ناخرێت،  ڕێك  كە  هەیە  وێنەیەك  جۆرەدا  لەو  دۆخێكی  لە 
ئەویش ئەو وێنەیەیە كە ئەدگاری Gaya Scientia  دەڕازێنێتەوە، 
دەمەوێت بڵێم: وێنەی مەنزڵ، چونكە بیرۆكەی نیشتەجێبوون 
تا  نیشتەجێبوونی  شۆپنهاوەر:  لای  ئاشكرایە  و  ڕوون  زۆر 
هەتایی كە گۆڕە؛ بەڵام بە مانایەك لە ماناكان لای نیچە شتێك 
نییە بە مانای گۆڕ. شتێك هەیە لای ئەو لەوەی تێپەڕاندووە، لە 
یەكێك لەو شیعرانەدا هاتووە لە قۆناغی لاوێتیدا نووسیویەتی: 
ڕەنگە مردن بە ئاستەم وێنا بكرێت، چونكە لە ناخی قووڵاییەكانی 

زەویدا درەختی زیندوو خۆراك وەردەگرێت.

كورت  زمانەوانیی  ئاماژەیەكی  بە  پرسیارە  ئەم  دەمەوێت  
 Wille zur Macht دەربارەی سێ  چەمك كۆتایی پێ بهێنم: یەكەم
 zur ئەگەر وشەی  هێز«؛  »ئیرداەی  بۆ  دەكەم  تەرجەمەی  كە 
دەكرێت  بێت،  ئاڕاستەكراو  پەشێوییەكی  بیرۆكەی  واتای  بە 
بۆ:  بكەین  تەرجەمەی  دەبێت  واتە  بێت،  بەدوادا  دەرخەرێكی 
بۆ:  دەكەین  تەرجەمە   Tanzlied دووەم  هێز«،  بەرەو  »ئیرادە 
بیرۆكەی  هەردوو  نادەین  ڕێگە  بەڵام  سەما«،  »مۆسیقای 
ئەسپایی و ئازادیی میتافیزیكی تەعبیر لە خۆیان بكەن؛ سێیەم 
Widerkehr des Gleichen گەڕانەوەی خودی شتەكان، دەبێت 
بوار  ئەوەی  بۆ  دەگەڕێتەوە  سەرلەنوێ   كە  شتێك  بگوترێت  
و  شتێك  خودی  لە  ئاوێتەیەك  بوونی  گریمانەی  بە  نەدرێت 

شتێكی تریش.
هاوڕێیەكی  و  هاندەرێك  نیچە  ئەوەی  دوای  ڕیمۆند:  دیدێ  
نزیكی ڕیچارد ڤاگنەر بوو، ساڵی 1876 بۆ دواجار پەیوەندیی 
خۆی لەگەڵ ئەودا كۆتایی پێ  هێنا. داخۆ هۆكارە قووڵەكانی ئەو 

دابڕانە چی بووبن؟
ئەلیكسیس فیلۆلینكۆ: دەكرێت بە چەند شێوەیەك وەڵامی ئەم 
پرسیارە بدرێتەوە. بابەتی Niebelungen  دواجار بە لای نیچەوە 
بابەتێكی منداڵانە دەرچوو. لەڕاستییشدا بابەتێك بوو تام و چێژ و 
ناوەڕۆكی حیكایەتی هۆمیرۆسی نەبوو، چونكە سیگفرید لەگەڵ 
گەڵای داربیدا ئاخیلێكی ساختەیە، ئەو كاتەی گەڵای داربی بە 
چاڵایی سەرپشتەوە چەسپ دەبێت  چاوی سێیەممان دەهینێتەوە 
یاد كە لە چاڵایی تەوێڵی زەبەلاحە ئەفسونییەكاندا هەبوو، كە لە 
ڕێگەیەوە داهاتوویان دەبینی. توانایەكی لەو جۆرە كە لە لایەن 
ئاخیلەوە لەكار كەتبوو، دەچێتە پاڵ ئەو بیرۆكەیەی هۆمیرۆس 
كە دەڵێت هەموو مرۆڤێك كائینێكی لەكار كەوتووە. شارەزایی 

نیچە لە گریكۆلۆژی )الیونانیات( فراوانترە، لەوەی ڕازی بكات 
نەدەكرا  ئەو  بڕوای  بە  بدرێت.  ئەنجام  ئەو جۆرە چاكسازییە 
ڕیچارد  ئەوە  لەڕاستییشدا  گریكەكان.  ئازادیی  بە  بگەینەوە 
بە قووڵی  بوو زۆر  نیچە  ئەوە  بەڵكو  نەبوو كە گۆڕا،  ڤاگنەر 
گەشەی كردبوو كاتێك لە ڕۆحیەتی گریكی ڕادەما، هەروەها 
پەیوەندی نێوان ئەوان نیچە و ڤاگنەر لەگەڵ مۆسیقاشدا گەشەی 
كردبوو: ڕەشەبایەك لای ڤاگنەر و هێمنییەكی بێگەرد لای نیچە. 
دەكرێت فەلسەفە بە هۆی دەنگی چەكوشەوە دروست بكەین، 
بەڵام ناكرێت پشت بە نیچە ببەستین بۆ نووسینی كلاشڤانی 
و  دواتر  چەكوشەوە.  وەشاندنی  دەنگی  ڕێگەی  لە  تەنككراو 
پاش ماوەیەكی دوورودرێژ نیچە عەشقی بیزێ  بوو: من لەو 
بڕوایەدام ئەوە ڕقێك نەبوو لە ڕیچارد ڤاگنەر كە لە ماوەیەكی 
درێژدا كەڵەكە بووبێت، بەڵكو ڕاستتر ئەوە هەڵبژاردنی باشوور 
بوو دژی باكوور. هەڵبژاردنێكی پێشوەخت بوو لەسەر هەمان 
دیدار لەگەڵ ڤاگنەردا. یۆنان و تیشكی بارسینۆن دژی باكووری 

پرووسیا و تەمومژە ئاڵۆزەكەی.
دیدێ  ڕیمۆند: ئایا دەكرێت مۆسیقا دڵنەواییكەر بێت؟

دڵنەواییكەر،  هونەرێكی  وەك  مۆسیقا  فیلۆلینكۆ:  ئەلیكسیس 
بیرۆكەیەكە هەمیشە لە ئارادایە، بەڵام بەهەرحاڵ شۆپنهاوەر و 
نیچە بە شێوازێكی زۆر تازە بــاس لــەو بیــرۆكــەیــە دەكــەن. 
مۆسیقا ناتوانێت دڵنەواییمان بكات ئەگەر بە شێوازێكی دابڕاو 
نەبێت. بەوپێیەی ئەو مەسەلەیە ئامادەیی لە خواست و نییەتی 
»Geist«دا هەیە، ئەوا دەبێتە هۆی خۆشبینییەكی ڕاستەقینە و 
ڕازیبوون بەرانبەر بوون. ڤاگنەر حەماسەتمان پێ دەبەخشێت ، 
لە  كە  ئەنجامەیە  ئەو  ئەمە  دەكات.  بۆ  لەیلایەمان  نیچە  بەڵام 
ڤاگنەر و پارچە مۆسیقاكانی نیچە هەڵم هێنجاوە، ئەو پارچە 

مۆسیقایانەی كە بە شێوەیەكی كارەساتبار پڕن لە كەلێن. داخۆ 
بۆچی نیچە هەوڵی نەدا پیشەی مۆسیقاژەنی ئەزموون بكات؟ 
لەڕاستیدا من شتێك لەم بارەیەوە نازانم، بەڵام هەست بە شتێك 
دەكەم. هەست دەكەم نیچە بە شێوەیەك شەرمن بوو كە ڕەنگە 
باوەڕ نەكەین. هونەرمەندی ڕاستەقینە مرۆڤێكە خۆی نمایش 
دەكات بە شێوەیەكی سەرسووڕهێنەرانە و شەرم ناناسێت. ئەمە 
دژبوونێكی گەورەیە. نیچە وەك مۆزارت بەرگەی نەگرت، بەڵام 
مادام هەموو شتێك لە دەستی مرۆڤ یان لە دەستی سروشتی 
ئازاد دەربازی دەبێت دەكرێت دڵنەواییكەر بێت. ئەوەی كە بوار 
بە خۆدزینەوە نادات ئەوەیە ئەو شێوازە لە هونەرە جوانەكان 
ئەمەش  هەبێت،  لاواندنەوەیەدا  جۆرە  ئەم  لەگەڵ  هاودەردیی 
بەرئەنجامی ئەوەیە كە بەدەست هاتووە. ناكرێت ساتەوەختێك 
لە مۆسیقا تەسلیمی دابڕان لە كەشێكی كولتووری ببێت؛ زیاتر 
لەوە دەكرێت مۆسیقای نیچە تەعبیر لەو ساتەوەختە بكات، بە 
ڕێگەی شیعرەكانیەوە  لە  دەكرێت  كە  ئەندازەیەی  ئەو  هەمان 
قسەی لێ بكەین، كە مۆرێكی قەرەجییانەی پێوەیە، بەڵام ئەمە 

تەنیا هەستێكی شەخسیی پەتییە.
دیدێ  ڕیمۆند: لەم ڕووەوە ئایا دەكرێت نیچە وەك خوێنەرێكی 
هەموو  لــە  كــە  فەیلەســووفێك  وەك  یان  بناســین؟  كــانت 

فەیلەسووفەكانی تری ئەڵمانیا كەمتر ئەڵمانییە؟
ئەلیكسیس فیلۆلینكۆ: خوێندنەوەی كانت لە ڕێگەی كاسیرەوە 
فەلسەفەی ئەڵمانی فێر كردم. دواتر شێوازێك دیاری كرا كە 
دەكرا.  ئاڕاستە  دامەزراندنەوە  بیرۆكەی  لایەن  لە  هەمیشە 
ئێمەش وەك خەڵكی فەڕەنسا بیرۆكەی دامەزراندن بەسەرماندا 
ئەوەی  ئەڵمانییەكان.  لە  جیاواز  شێوەیەكی  بە  بەڵام  زاڵە، 
هاوبەشە لە نێوانماندا ئەو بیرۆكەیەیە كە دەڵێت مەعریفەیەك 

هاتووەتە گۆڕێ  و دەبێت دابمەزرێت؛ بەڵام ئێمە هەست ناكەین 
پێویستمان بە دامەزراندنی هیچ شتێك هەیە. كانت بڕوای وایە 
دامەزراندن گرنگە، سەرەتا دامەزراندنی شوێن )ئەندازە( پاشان 
كە  میتۆدەی  ئەو  الحساب(، هەروەها  )زانستی ژماردن-  كات 
ئەو  تەواوی  كشاوە  شێوەیەك  بە  ترسێندێنتالیزم  ناونراوە 
شتانە دەگرێتە خۆی كە تایبەتە بە ئەقڵ. بوارێك نامێنێتەوە بۆ 
هەستەكان بەو مانایەی كە ڕاسین پێمان دەبەخشێت. پێناسەی 
لێكۆڵینەوەكە پێناسەیەكی فیكریی ئەبستراكتە. تەنیا گەوهەرە كە 
واقیع دەكات بە كارێكی مومكین. بۆ نموونە لە بواری فیزیادا 
گەوهەر گوتەزایەكی سەبەبییە وەك گشتێگی پێكهێنەر. ڕەنگە 
بگوترێت كەموكورتییەكی زۆر لەم ئاستەدا هەیە: فراوانكردنی 
میتۆدی پێكهێنەرانە كە بەسەر كات و شوێندا جێبەجێ  ببێت، بە 
شێوەیەك ڕێگە بۆ لەدایكبوونی زانستە ڕاستكەرەوە و زانستە 
خوێندنەوەیە  شێوە  ئەم  بەڵام  بكات،  خۆش  ڕێكخەرەوەكان 
كە   )Vainhinger( ڤانهینگەر  خاڵەدا  لەم  كانتییە،  بلیمەتییەكی 
سووك تەماشا كراوە و لەیاد چووەتەوە و بە هەڵەدا نەچووبوو. 
لە نێو گوتەزاكاندا »من بیر دەكەمەوە« ئامادەیی هەیە »هەروەها 
خێر لای ئەفڵاتوون ئەو ئامادەییەیە كە وا لە هەموو جۆرەكانی 
تری ئامادەیی دەكات مومكین بێت«، ئەو گوتەزایە گوتەزایەكی 
گەوهەریی خودی گەوهەرە، لەم بارەیەشەوە فەیلەسووفەكان 
تووشی دەمەقاڵێ  بوون، لە كاتێكدا لەسەر ئەوە كۆكن كە دەبێت 
ئیش بكەن لەپێناو تێپەڕبوونی گەوهەریەتی گەوهەر بە نێو ئەو 
ئازادییەی كە لە لای كانت دروست بوو، بەوپێیەی ئەولەویەتی 

هەیە و واقیعێكی ناوازەی ئەقڵە.
پێش هەموو شتێك من حەز دەكەم تیشك بخەمە سەر ئەو 
كودەتا گەورەیەی كە لەگەڵ كانتدا هاتە گۆڕێ ؛ ئیدی بوونەوەر 

بووندا  شتەكانی  ڕیشەی  لە  كە  نییە  كەسە  ئەو  بنەڕەتدا  لە 
ئامادەیی هەیە، بەڵكو ئەوە ئیرادەیە، بەو مانایەی ئەوەیشی كە 
بوونی نییە تامەزرۆی هاتنەبوونە. بوونەوەر لەسەر زەمینەی 
خواست و ئارەزووەكان لە دایك دەبێت. ڕووناكی لە بنەڕەتدا 
نییە،  كات  ئەوەشی ڕەسەنە  ئەنجامێك،  بەڵكو  نییە،  بنەمایەك 

بەڵكو شەوگارە.
هەموو  لە  نیچە  ئەوەی  دەربارەی  كردم  لێ  پرسیارت 
ئەو  هەموو  ئەڵمانییە،  كەمتر  ئەڵمانیا  تری  فەیلەسووفەكانی 
ئیعتبارانەی كە بە وردی باسمان كردن ئاماژە بۆ سەلماندنی ئەو 
قسەیە دەكەن. بۆ نموونە نیچە لە ڕادەبەدەر حەزی لە مۆسیقای 
گریكییەكانەوە  سەرچاوە  لە  بەردەوام  و  كردووە  باشوور 
ئیلهامی وەرگرتووە، پێكەنینی هۆمیرۆسی و چەمكی تراژیدیا. 
ڤاگنەر بە ئاسانی لە چاخی گریكییەوە پەڕییەوە بەرەو ڕەگەزە 
ئەڵمانییەكان، بەڵام بە شێوەیەكی وردتر ئەو پەڕینەوەیە لای 
كەسانی تر هێندە ئاسان نییە. بۆ نموونە یۆنانی ڤاگنەر شتێك 
نییە جگە لە یۆنانی شیللەر كلاسیكییەتی ڤایمار. نیچە لە هەموو 
لە  چونكە  ئەڵمانییە،  كەمتر  ئەڵمانیا  تری  فەیلەسووفەكانی 

هەموویان زیاتر ئەڵمانییە. 
میتافۆڕ )المجاز( یەكێكە لەو گرفتانەی لە ئارادایە. فەیلەسووفە 
ئەڵمانییەكان بیرۆكەی سیستمیان پێ  باش بوو؛ لە كاتێكدا نیچە 
لە ڕێگەی میتافۆڕەوە ئەو بیرۆكەیەی ئەوانی ڕەت دەكردەوە. 
هەڵوێستی  هەیە،  نیچەدا  میتافۆڕەكانی  لە  زۆر  ئاڵۆزییەكی 
ئەو  نیچە  من  بڕوای  بە  دەزانین.  بارەیەوە  لەم  سیبستۆڤیش 
مەسەلانە ناخاتە ڕوو كە پەیوەندییان بە كانتەوە هەیە. هەموو 
ئەو مەسەلانە )بەتایبەتی نەمریی ڕۆح( لە ڕوانگەی باڵاخوازی و 
یەزدانی ونبوودا داڕێــژراوە. لــە كــاتێكــدا نیــچــە خــــەون بــــە 

نموونەیەكی نزیكی باڵاوە دەبینێت كە دەكرێت پێی بگەین. بێ  
هیچ ترسێكیش )بەڵام بە ئیحایەكی زۆرەوە( دەڵێت نموونەی 

باڵای ئەو سەربازی بروسییە.
دیدێ  ڕیمۆند: بەڵام دەبێت لە گۆشەنیگایەكی نوێوە سەرلەنوێ  

بیر لە بەهاكانی ئەو سەردەمە بكەینەوە؟
ئەلیكسیس فیلۆلینكۆ: لەڕاستیدا ئەنجامە ئیستاتیكییەكان زۆرن. 
پێش هەموو شتێك بە بڕوای نیچە ئیستاتیكا )جوانناسی( لە 
نیچە  چونكە  نوێ ،  چاخی  تا  نزیكترە  ناوەڕاست  چاخەكانی 
لای  بە  لەڕاستیدا  بوو.  باشتر  پێ  ئەسپسواریی  بەهاكانی 
منەوە چاخی ناوەڕاست هەڵگری پاكێتی بوو، ئاریان و ئەوینی 
پاكیزەیی لە كتێبی زەردەشت ئاوهای گوت. ئەوینی پاكیزەیی 
كەسدا.  دوو  لەپێناو  تینوێتییەكە  نییە،  پاك  تەواو  ئەوینێكی 
بەوپێیەی  ئاسایی:  زۆر  بیرۆكەیەكی  گەیشتە  ئەو  لێرەوە 
ئەو جۆرە ئەوینە ئەوینێكی ئیستاتیكی و پاكیزەییە و لەودیو 
خودگەرییەوە پەیوەندی دەسازێنێت. ڕاناوی كەسی نائامادە لە 
جوغزی ئیستاتیكی دەچێتە دەرەوە و سنوورەكانی لە ڕاناوی 
كەسی قسەكەر »أ« و ڕاناوی كەسی قسە لەگەڵ كراو »ب«دا 
بەرجەستە دەبێت. فرێزی »تۆ دەڵێیت« بەدوور گرتوومە كە 
تایبەتە بە ئاكار لە »ئەژدیهای گەورە«دا، چونكە لە لایەكەوە 
تریشەوە  لایەكی  لە  دەگرێت،  بەدوور  سۆزداری  سترێسی 
بەشێكی گەورەی تەواوی دیاردەی مرۆیی پشتگوێ  دەخات. 
لە كاتێكدا ئیستاتیكا هەروەكو نیچە دەیەوێت ئاشتبوونەوەیەكی 
هەمەلایەنەی تەواوی مرۆڤایەتییە. هەر بۆیە ئیستاتیكای كانت 
شتێك نییە جگە لە بەشێك لە فەلسەفەی جەوهەری، بەشێكە لە 
نێو بەشێكی تردا، بەڵام لای نیچە ئاستێكی هەمەلایەنە. لێرەوە 
دەكرا ئاشتبوونەوە لەگەڵ ڤاگنەردا مومكین بوایە؛ بەڵام نیچە 

ویستی لە هونەری شیعرەكەیدا بەها كۆمیدییەكان بدۆزێتەوە، 
كۆمیدیانە.  بەها  لەو  لێوانلێوە  گوت«  ئاوهای  »زەردەشت 
»سەردانێكی  نامەی  بە  سەبارەت  زۆرن  چیرۆكانە  ئەو 
چاوەڕواننەكراو«، ئەو قسانەش زۆرن كە دەكرێت دەربارەی 
ڤاگنەر  لای  خۆشبینی  هەڵپەی  بگوترێن.  لێهاتوویی  و  نیچە 
هونەرمەند  دەبێت  بوو  وا  لای  كە  كردبوو،  بریندار  ئەوی 
ڕەسەن بێت و لە پشت داهێنانەكەیەوە خۆی حەشار بدات. 
هەر لەبەر ئەم هۆیەشە شیكردنەوەی تیۆری هونەرمەند لای 
نیچە كارێكی زەحمەتە، دەشكرێت نێگەتیڤانە پێناسە بكرێت، 
لەسەر  وێنەكێشان  هونەری  لە  دوورە  زۆر  ئەو  نموونە  بۆ 
جەستە )Body Art( كە هونەرێكی قێزەونە، هەروەها جۆرێك 
لە بەلەسەیی لە ئەقڵیدا هەیە هەروەكو لای هەر هونەرمەندێكی 
گەورەی تر هەیە، باكیشی نییە بەرانبەر ئەو بیرۆكەیەی گوایا 
بەرانبەر  بوو  سەرسام  ستاین  لۆدڤیگ  دەبزوێنێت .  ترس 
ئەم خاڵە  ئەو. دەمەوێت  كەمێك  هەڵچوونە سەرسەختەكانی 
ڕوون بكەمەوە: نیچە لە هەموو شوێنێك و بە هەر شێوازێك 
بوایە دەینووسی. هەروەكو ئەوەی دەبوو ئەو بیرۆكەیە )یان 
ئەو وێنەیە( جێگیر بوایە كە بە دزییەوە نیگا كرابوو، لە ترسی 
ئەوەی نەبا تا هەتایە لەناو بچێت، لێرەوە مەحكوم بوو بەوەی 
هەرگیز  ئیدی  بژیی،  ئاگریندا  برووسكەی  لە  تۆپێك  نێو  لە 
لەو  نابەین  شك  دیاریكراو  ئاستێكی  لەسەر  توند  ڕەوتێكی 
نامانەدا كە بۆی بەجێ  هێشتووین. لێرەدا شتێك مۆزارتمان 
دەهێنێتەوە یاد، هەروەها ژیانێكی ئاگرین كە ڤاگنەر نەیزانی 
لە »گۆرانییەك  نیچە  تێبگات،  لێی  یان  بكەوێتەوە  نزیك  لێی 

لەپێناو سەمادا« تەعبیری لەو ژیانە كرد.
دواجار ئەو  چەمكە دەربارەی هونەر زۆر لەوە كلاسیكیترە 

كە ئێمە وێنای دەكەین، ئەو چەمكە ئیستاتیكای سۆز و ئازارە 
پاشان  گریك،  بەرەو  گەڕانەوە  سەرەتا  گەڕانەوە:  بەرەو 
گەڕانەوە بەرەو ئەوینی پاكیزەیی؛ ڕابردوو لەو ئاستەدا باڵایە. 
لە جیهانی نیچەدا بیرۆكەیەك هەیە دەڵێت شتێك بۆ تا هەتایە ون 
بووە و ناگەڕێتەوە، تەنیا هونەرە دەتوانێت درك بە گەورەیی 
ئەو  بەرگەی  ئەویشە  تەنیا  بكات،  ئەبەدییە  داروپەردووە  ئەو 
بۆشاییە دەگرێت. بێگومان هەموو كەسێك سەرەتا وا دەزانێت 
حاڵی  نیچە  وردەكانی  هزرە  لە  نیگاوە  یەكەمین  لە  دەتوانێت 
ببێت، بەڵام لەڕاستیدا ئەو زمانناس )فیلۆلۆجی(یە و پێویستی 

بە وردبوونەوە هەیە.
دیدێ  ڕیمۆند: ئایا دەكرێت فەلسەفەیەك لە فەلسەفەكان قوربانی 
بــە بیرۆكەی حەقیقەت بدات لەپێناو ڕوانینێكی ئیستاتیكیدا بۆ 

جیهــان؟
بیرۆكەیەكی  خاوەنی  نیچە  دەگوترێت   فیلۆلینكۆ:  ئەلیكسیس 
بابەتە  ئەم  دەربارەی  ئەوەی  حەقیقەت،  دەربارەی  تازەیە 
لە  بەڵكو  كتێبەكاندا،  لە  تەنیا  نەك  زۆرە  هێندە  نووسراوە 
تەنیا  نیچە  ئەوەشدا  لەگەل  كراوە.  باس  مەوسوعەكانیشدا 
خاوەنی پەرەگرافێكە سەبارەت بەم بابەتە. كتێبە بەناوبانگەكەی 
لە  هاتووە  تیایدا  دەرچووە  1873دا  ساڵی  لە  كە  )وتارەكان( 
هەیە،  حەقیقەت  دەربارەی  بیرۆكەمان  دوو  ئێمە  بنەڕەتدا 
دووەمیان  تێگەیشتن(،  )حەقیقەتی  میكانیكییە  یەكەم  بیرۆكەی 
ئیستاتیكییە )ئەقڵ(. حەقیقەتی تێگەیشتن حەقیقەتێكی تەكنیكی و 
گشتییە، هیچ ماشێنێك بەبێ  سوتەمەنی كار نــاكــات. هــەمــوو 
چەندن  و  گشتی  حەقیقەتی  چەندین  ڕازییە،  بەمە  مرۆڤێك 
حەقیقەتی ئاسایی لە ئارادان. ئەوانەی بەكاری دەهێنن سنگیان 
دەردەپەڕێننن كاتێک دەڵێن: »من زانام، من دیكارتیم«. تەنانەت 

حەقیقەت  نییە  گرنگ  ئیدی  هەن.  زاناكان  پزیشكەكانیش  لای 
ئەوەی گرنگە  هەڵەیە،  یادمان كردووە  لە  كە  بێت  پێشنیارێك 
بێگومان  دەخەمڵێت.  تیادا  جەختكردنەی  ئەو  كە  زەینەیە  ئەو 
هەڵەكانی زمانیش هەن: ئێمە منداڵەكان بەرەو زانستە وردەكان 
ئاڕاستە دەكەین! هەروەكو ئەوەی زانستگەلێك هەبن كە ورد 
نەبن! لە لایەكی ترەوە چەندین حەقیقەتی شەخسی هەن: ئەوینی 
ڕاستەقینە، كە چركەیەك بۆ بوونەوەرێك دەستنیشان دەكات و 
تەسلیم نابێت تاكو لە ڕێگەیەوە لایبنتز بدوێین و لە سیستمێكی 

دیاریكراودا دایبنێین.
دواجار دەڵێم حەقیقەت لای نیچە دەكرێت جێگۆڕكێ  بكات و 
تەعبیری لێ  بكرێت . بەو مانایەش حەقیقەت لە وەزیفەوە نزیك 

دەبێتەوە. یان ئەوەش بڵێین كە حەقیقەت جوانە.
دیدێ  ڕیمۆند: لە دوای نیچەوە، داخۆ دەكرێت  چەند سیستمێكی 
فەلسەفی دابڕێژین لە ڕێگەی لاساییكردنەوەی مۆدێلی دیكارت 
بۆ میتۆدی ماتماتیكی، یان باشتر وایە لە كاری هونەرمەندەكانەوە 
سروش وەربگرین؟ ئایا ئەم خاڵە ڕێگەمان پێ دەدات سەرلەنوێ  
پێناسەی فەیلەسووف بكەین بەوەی فەیلەسووف هونەرمەندە 

بەر لەوەی زانا بێت؟
چونكە  بابەتێك،  بوونی  بێ   پرسیارێكە  فیلۆلینكۆ:  ئەلیكسیس 
ئەگەر من وێنای ئاڕاستەكردنێكی دیكارتی بكەم، لە بەرانبەردا 
و  پزیشكی  زانستەكانی  ناكەم.  دیكارتی  سیستمێكی  وێنای 
ئەوە  لەڕاستییشدا  نەبوون.  كامڵ  ئێستا  تا  مۆڕاڵ  و  میكانیك 
داخوازییەكی ناوەكی بوو تاكو جۆرێك لە ژیان لە چوارچێوەی 
زانستی  لە  ئەوەی  بكات؛  پێشكەش  دیكارتدا  ئاڕاستەكردنی 
پزیشكیدا گرنگە، بریتی نییە لە چارەسەركردن بەڵكو درێژەدانە 
بە ژیان. بێگومان جووڵەكە دیالێكتیكییە، بەو ئەندازەیەی ژیانی 

بكەم  ئەزموونانە  ئەو  وێنای  دەتوانم  دەبێت،  بەردەوام  من 
ئەم پرۆسەی  توانای درێژكردنەوەی ژیانیان هەیە، دواتر  كە 
فەلسەفەی  لە  شتێك  بەینەدا  لەم  دەبێت،  بەردەوام  وێناكردنە 
وەك  نیچــە  و  دیكارت  نێوان  جیاوازی  نییە.  ئارادا  لە  نیچە 
داخۆ خودی  بەڵام  لە چارەسەركردن؛  تەكنیكە  جیاكردنەوەی 
بیرۆكەی سیستم بیرۆكەیەكی دیكارتییە؟ فردیناند ئالكێ  بڕوای 
وا بوو دیكارت خاوەنی ئاڕاستەیەكی كەساسە، ئاڕاستەیەكە بە 
سۆزداری بۆ بوونەوەر تەنراوە، بڕواشی وا بوو كە بابەت و 

بوونەوەر دوو شتی جیاوازە.
فەیلەسووف خاوەنی دەسەڵاتێكی گەورەیە بەسەر جیهاندا، 
كــە  تێناگات، بەڵام زانای ســادە وا دەزانێت  ئەو دەزانێت كە 
چ  زانستی،  كەسێكی  دەڵێت  خۆی  بە  سادە  زانای  تێدەگات. 
زمانێكی دزێوە؟! دكتۆرێك لە زانستی پزیشكیدا لە من زانستیتر 
تەكنیكە  پەیمانگەی  لــە  خۆی  كاتی  كە  خوێندكارێكیش  نییە، 

هەمەجۆرەكان دەرچووە، هیچی لەو زیاتر نییە.
تاوانباران)**(  و  تاوان  دەربارەی  كتێبێكت  نزیكانە  بەم 
دەركردووە، ئایا فەلسەفەی نیچە بە شێوەیەكی تایبەت بەكەڵك 

بوو بۆت لە نووسینی ئەو بابەتەدا.
تیژبینییەكی  بە  نیچە  لایەكەوە  لە  دووفاقە.  گرفتێكی  ئەوە 
زۆرەوە پەنجەی خستووەتە سەر لاپەڕەكان لە كتێبی »چەند 
كــە  دۆستــۆیڤسكی  مردوانەوە«ی  مەنزڵی  لــە  یادەوەرییەك 
دۆســتۆیڤسكی  كرد.  بەرپا  ڕووســیدا  ویژدانی  لە  شۆڕشێكی 
دەبینین  بەڵام  شوراكانەوەیە،  پشــت  لە  ئەو  گوتی  بەگشتی 
بەهێزترین كەسەكان ئەوانەن كە لە باشترین تەختەكانی ڕووسیا 
دروست كراون، ئەوانەی كە جاڕس و بێزار دەبن لەوەی هیچ 
قایشەكانیان  بە  نموونە  بۆ  كاتێكدا  لە  دەرببڕن،  پەشیمانییەك 

لە ژنە لاوازەكانیان دەدەن كە لە قاچەوە هەڵواسراون تا گیان 
جامی  و  پێدەكەنن  قاقا  كاتیشدا  هەمان  لە  دەدەن.  لەدەست 
گەورەی پڕ لە كواس هەڵدەدەن. بە لای ئێمەوە نەك بە لای 
خۆیانەوە، ئەوانە لە پشت خێر و شەڕەوەن. لە كتێبی »ئەودیو 
خێر و شەڕ«دا نیچە لە نێو ئاوێنەدا ڕەنگدانەوەی واقیع یان 
واقیعی ڕەنگدانەوە دەبینێت، بەڵام خۆ بەدڕەوشتییش لە ئارادایە 
كە نە دۆستۆیڤسكی و نە نیچە قبووڵیان نەبوو. ئەو باوكەی 
كە گەردنی ئەو داپیرەیە لوول دەدات كە ڕازی نەبووە پێكێك 
ڤۆدگای بۆ تێبكات )ڤۆدا- ئاو- دواتر لە دوا پەرەگرافدا ئازیز و 
خۆشەویست.( باوكێكی بێتاوانە، بەڵام ئەو پیاوە پەنجاساڵەی كە 
بە زۆر سێكسی لەگەل كیژۆڵەیەكی بچووكدا كردووە تاوانبارە، 
چونكە پیاوێكە ڕۆحێكی پیسی هەیە. بە كورتی ئەو تاوانبارەی 
كە زادەی تەختە نایابەكانی ڕووسیایە باڵادەستی نیشان دەدات. 
لە بەندیخانەشدا كاتێک دۆستۆیڤسكی هاوڕێیەتیی ئەو تاوانبارە 

دەكات هەست دەكات زەلیلە و ئیهانە دەكرێت .
دیدێ  ڕیمۆند: نیچە گوتوویەتی گەورەترین زانای دەروونناس 
دۆستۆیڤسكییە، تەنانەت ئەوەشی گوتووە كە لە ستاندال زیاترە. 

چۆن لەو قسەیەی دەگەیت؟
دوای شۆپنهاوەرەوە  لە  نیچە ستاندالی  فیلۆلینكۆ:  ئەلیكسیس 
ناسیوە، كاتێک  تەمەنی 30ساڵان بووە. وا بزانم دایكم ستاندالی 
خۆش دەویست و داوای لێ دەكردم هەموو ئێوارەیەك لەسەر 
نووسینەكانی  لە  لاپەڕەیەك  چەند  مەرگیدا  لە  بەر  جێگەی 
ئەوی بۆ بخوێنمەوە. بە بڕوای دایكم ئەو ساحیرێكی خاوەن 
زیرەكییەكی درەوشاوە بوو؛ بەڵام با جەخت لەسەر ئەو شتە 
بكەین كە گەوهەرییە: تەمەنێك هەیە بۆ خوێندنەوەی ستاندال 
)30 ساڵان(، تەمەنێكیش هەیە بۆ خوێندنەوەی دۆستۆیڤسكی 

ئەو  دەكەین  تەماشای  خۆیدا  كاتی  لە  ئیدی  ساڵان(.   40(
نووسەرە شك دەبەین كە گەورەتر لە نووسەرێكی تر. بە بڕوای 

من هەمان شت بەم ئاڕاستەیەدا دەربارەی نیچە ڕووی داوە.
دیدێ  ڕیمۆند: هایدگەر نیچە بە دوا میتافیزیكی و دوا مرۆڤدۆست 
لە قەڵەم دەدات. ئایا دەكرێت بچینە پاڵ ئەم ڕاڤەكردنە، یان بە 

بڕوای تۆ دەبێت لەبەر چەند هۆكارێك بەرەنگاری ببینەوە؟
ئەلیكسیس فیلۆلینكۆ: زیاتر لە جارێك ئەو پرسیارەم لێ كراوە. 
حەز دەكەم بەوە دەست پێ بكەم كە ئێمە ناتوانین دەربارەی 
تا دوایی قسە بكەین و ڕێگەش  ناكامڵیی مرۆڤ و  مرۆڤ و 
بە مرۆڤ بدەین وەك بەدئاكامێك لە فەلسەفەدا هەڵسوكەوت 
بكات. بەردەوام لە لایەن ئەنتۆلۆژیا و فینۆمینۆلۆژیاوە گورز و 
كوتەكمان بەر دەكەوێت و كۆڵ نادەین. هەر لە كلۆسبێرگەوە 
بوونەوەر وەك نهێنییەك تەماشا دەكەین. چەند لاپەڕەیەك لە 
لەبەر  دواتر  بخوێنەرەوە،   )Was ist das die philosophie?(
دەربارەی  با  هەبێت،  كۆتایی  شتێك  هەموو  دەبێت  ئەوەی 
بە  كۆتایی  ئەوەی  بۆ  من  بڕوای  بە  بكەین!  قسە  فەلسەفە 
سەرەتا  دۆخی  یان  پێویستە  بناسین،  دروست  شێوەیەكی 
بەگوێرەی نموونەی مێژوویی بناسین، یان سەرەتای نموونەیی 

بەگوێرەی نموونەی مەبدەئی بناسین.
دەستپێكردنی نموونەیی لای هەموان ئاشكرایە، پەیوەندی بە 
ناتوانین  بوونیان  بەبێ   كە  پرەنسیپانەی  لەو  هەیە  تێڕامانەوە 
نیچە  كە  فیشتەیە  هەڵوێستی  ئەوە  بكەین.  بیركردنەوە  وێنای 
نایسەلمێنێت. ئەو شوێنەیشی كە بۆ تێگەیشتن )چەمكداڕشتن( 
لە ئارادایە، زۆر فراوانە. لە كاتێكی ئاوادا ئێمە خۆمان دەخەینە 
نێو هەڵوێستێكی مێژووییەوە، بەڵام ئەوە هەڵوێستێكی شیعرییە 
و لەبەر ئەو هۆیەشە كە بێ  دەسەڵاتە لە بەرهەمهێنانی ئیدراك.

با بگەڕێینەوە بۆ پرسیارەكە دەربارەی دوا میتافیزیك، ئەو 
پرسیارە ئەو مانایە دەگەیەنێت كە چەند میتافیزیكێك هەبوون و 
تەنیا ئاستی دەستپێكردنیان نەبووە، بەڵام لە كوێن؟ لە هونەرەكاندا 
لە كوێن؟ ئایا دەكرێت بڵێین ڤان كوخ دۆلاتۆ، مۆزار، بیتهۆڤن 
میتافیزیكیان هەبووە. ئەو كاتەی سنوورەكان دەبەزێنین مانای 
ناوەكی وەك تەنیا ئاستێك یەكلایی دەكرێتەوە. لە یەك كاتدا 
زۆر و كەمیشە، بەڵام بۆچی بە ئاڕاستەی ڕابردوودا پرسیار 
دابڕێژین؟ ئەو كەسە كێیە كە بەو ئەندازەیە شێتە دەڵێت هەرگیز 
پرسیارەكە  ڕەنگە  بەڵام  نابێت؟!  دایك  لە  یەزدان  تر  جارێكی 
لەم ئاستەدا نەبووبێت. ماكسیم شوهل )Schuhl( ئەم پرسیارەی 
كرد: چی بڵێین دەربارەی میكانیزم و بیركردنەوە؟ ئایا دەكرێت 
ئەگەرێك لەسەر ئاستێكی ڕەها لە ئارادا بێت دەربارەی وڵاتێك 
گەشتی بۆ بكەین، دەربارەی بیركردنەوە لە شتێكی تر جگە لە 

جۆرەكانی نشوست لە میكانیزمدا؟

پەراوێز
ماگازین  گۆڤاری  فایلێكی  دەرچوونی  بۆنەی  بە  چاوپێكەوتنە  ئەم   )*(
لینیریر )Magazine Litteraire, no. 383( لە یادی تێپەڕبوونی سەدەیەك 
و  فەیلەسووف  فلیلینكۆ  ئەلیكسیس  دراوە.  ساز  نیچەدا  مەرگی  بەسەر 
توێژەرێكی تایبەتە لە فەلسەفەی ئەڵمانیدا. چەندین نووسینی گرنگی هەیە 
شۆپنهاوەر،  هیگڵ،  كانت،  وەك  فەلسەفەیە  ئەو  جەمسەرەكانی  دەربارەی 

نیچە و هابرماس.
)**(Tueurs, Eigures du meurtre, Alexis  philonenho, Ed..

سەرچاوە
الكسیس فیلۆنینكو، »نیتشە هو فیلسوف الحیاة«. مقابلة أجراها: دیریه 

ریموند. ت: د. بدر الدین عرودكی. الفکر العربی المعاصر. ص 59-55. 

بەرانبەر نیچە و لەگەڵ نیچەدا
گفتوگۆی ڕامین جەهانبەگلو لەگەڵ پۆڵ ڤالادێدا

لە فارسییەوە: ئەبوبەكر عەلی سەعید

فەیلەســووفــە  بەناوبانگتــریــن  لــە  یــەكێكــە  ڤــالادێ   پــۆڵ 
ساڵی  دووەمی  كانوونی  لە  فەڕەنسا.  ئەمڕۆی  یەسوعییەكانی 
1933 لە شاری سێنت ئایتن )St Etiennest(ی فەڕەنسا هاتووەتە 
دونیاوە. خوێندی فەلسەفەی لە زانكۆی لیۆن )Lyon( تەواو كردو 
لە تەمەنی 21ساڵیدا پەیوەندیـی كــرد بــە گــرووپی مەســیحییــە 
خوێندنی  ساڵ  سێ   بەسەربردنی  پاش  لە  یەسوعییەكانەوە. 
دكتۆرای  نامەی  فەلســەفە و دوو ســاڵ خوێندنی شــەرعیات، 

لەسەر نیچە و مەسیحییەت نووسی.
مانگ خزمەتی سەربازیی  ماوەی 28  بۆ  لە ساڵی 1957دا 
كرد و لە جەنگی جەزائیردا بە ناونیشانی وەك »گوێزەرەوەی 
ساڵی  دوای  لە  كرد.  بەشداریی  )برانكاردیست(  نەخۆش« 
فەلسەفە  وانەی  گوتنەوەی  بە  دەستی  لیۆن  شاری  لە   1961
كرد و هاوكات لە قوتابخانە یەسوعییەكانیشدا وانەی ئیلاهیاتی 
زانستە  قوتابخانەی  لە   1989-1979 ساڵی  لە  دەگوتەوە. 
ساڵی  لە  گوتەوە،  وانەی   »I. E. P« پاریس  لە  سیاسییەكان 
ساڵی  لە  بەڵام  ئیتۆد،  گۆڤاری  سەرنووسەری  بە  بوو   1981
1989 وازی لە كاری سەرنووسەریی ئەم گۆڤارە هێنا. لە ساڵی 

1991 تاكو ئەمڕۆ مامۆستای فەلسەفەیە لە زانكۆی كاسۆلیكی 
لە شاری لیۆن.

یەسوعییەكان  قوتابخانەی  بونیادنەری  باسە  شایانی 
 Ignace( لە ئەورووپادا سێنت ئینیاس دی لویۆلایە )ژزوئیتەكان(
بنەماڵەیەكی  لە  زایینیدا  1941ی  ساڵی  لە  لیۆلا   )de Loyola
ئەرستۆكراتی لە ئیسپانیا لە دایك بووە، لە پاش سەردانی بەیتول 
موقەدەس لە ساڵی 1523دا، ژیانی خۆی بۆ عیرفانی مەسیحی 
تەرخان كرد. لیۆلا لە ساڵی 1528 چووە پاریس و لەگەڵ گرووپێك 
 Compagnie de( ئەنجومەنی مەسیح  لە قوتابی و لایەنگرانیدا 
Jesus( یان دامەزراند. دواتر گەڕایەوە بۆ ئیسپانیا و تا كۆتایی 
تەمەنی كاتی خۆی بە نووسین و وانەگوتنەوەی قوتابخانەكەی 

خۆی بەسەر برد.
بەناوبانگترین بەرهەمەكانی لیۆلا دوو نامەیە بە ناونیشانی: 
ڕاهێنانی مەعنەوی )Spirituels Exereices(  و یاسا بنەڕەتییەكان 
دوایی  لیۆلا كۆچی  زاییندا،  لە ساڵی 1556ی   )Constitutions(
كرد و لە ساڵی 1642دا لە ڤاتیكان نازناوی قەدیسی پێ بەخشرا.
فەڕەنسادا  لە  یەسوعییەكان  كاری  دەستپێكردنی  سەرەتای 
پڕۆژەی  سەد  گەڕانەوەی  لەگەڵ  هاوكاتە  و   1814 ساڵی  لە 
»ناپلیۆن پۆناپارت« لە دوورگەی ئەلب بۆ پاریس. تا ئەم كاتە 
یەسوعییەكان لە فەڕەنسادا مافی هیچ جۆرە چالاكییەكیان نەبوو، 
چونكە لە ساڵی 1773دا پاپای كیلمان )Clement X I V( هەموو 
جۆرە بەشدارییەكی یەسوعییەكانیان لە كاروباری كۆمەڵایەتیدا 
قەدەغە كردبوو. یەسوعییە فەڕەنسییەكان لە ساڵی 1850-1930دا 
چەندین قوتابخانەی دواناوەندی و كۆلێژ و پەیمانگەی هونەری 
و پیشەییان پێك هێنا، كە لە ساڵانی دەوروبەری دووەم جەنگی 
جیهانیدا، جێگەی پێگەیاندنی سەدان ڕۆشنبیر و هونەرمەند بوو. 

 )Sentre Severes( لە پاریس لە ساڵی 1974 سەنتەری سیڤەر
قوتابخانەی باڵای فەلسەفە و ئیلاهیاتی یەسوعییەكان دامەزرا، 
كە ئەمڕۆ چەندین كەس لە بەتواناترین ڕاڤەكارە جیهانییەكانی 
نیچە و هیگڵ و هایدگەر، لەوێدا وانە دەڵێنەوە. ئاشنایی من لەگەڵ 
لە  دواتریش  بوو،  سەنتەرەدا  لەم  جار  یەكەم  بۆ  ڤالادێ   پۆڵ 

گۆڤاری ئیتۆد )Etude( بەردەوامی پێ درا.
نێوی  بە  كتێبە  دوو  ڤالادێ ،  پۆڵ  گرنگەكانی  بەرهەمە  لە 
»ستایشی ویژدانی« و »ئەخلاقی ناچاری«. ئەم چاوپێكەوتنەی 

دەیخوێنیتەوە لە هاوینی 1995دا لە پاریس ساز كراوە.

ڕامین جەهانبەگلو
* ئێــوە ژزوئیتن و لە ســەنتەری ســیڤەر مامۆستان و لە قوتابخانەی 
نێــو كایەی  )معیــد(، چۆنچۆنی هاتنــە  وانەبێــژن  زانستە سیاسییەكان 

فەلسەفە و ئیلاهیاتەوە؟
و  پێشتر  زەمانێكی  بۆ  مەسەلانە  بەم  من  تێكەڵبوونی   -
كاتی لاویم دەگەڕێتەوە. ئەمەش دەرئەنجامی واقیعێك بوو كە 
لە بارەی ئیمانەوە بۆم ئاشكرا و سەلمێنرا بوو. بەو مانایەی 
هەمیشە دەرهەق بەو واقیعە هەستیار بووم كە ئیمانی مەزهەبی 
ناتوانێت بەبێ  درككردن بە شتەكان و بەبێ  تێگەیشتن لەوەی كە 
ڕایدەگەیەنێت، پێش بكەوێت. لێرەوە وەختێك لاو بووم، چوومە 
ناو گرووپی لاوانی كاسۆلیكییەوە )كە زیاتر ئالوودەی مەسەلە 

سیاسییەكان بوو تاكو كاری كۆمەڵایەتی و سەندیكایی(. 
 ،1960-1955 ساڵانی  بۆ  دەگەڕێتەوە  مەسەلەیە  ئەم 
و  هیند  مەســەلەی  و  جەزائیر  جەنگی  باسی  وەختێك  واتە 
فەڕەنســا  پێنجەمی  كۆماری  بــوو.  گەرم  دەنگوباسی  چین 
كۆمەڵایەتیدا  بزاوتی  لە  كۆمۆنیستەكان  نەهاتبوو،  پێك  هێشتا 



136

ئامادەییەكی بەرفراوانیان هەبوو. لەبەر ئەوە بۆم دەركەوت كە 
ڕووبەڕووبوونەوە و سەرقاڵبوون لە مەسەلە كۆمەڵایەتییەكانەوە 
كارێكی ئێجگار دروستە، بەڵام ئەگەر كەسێك سەرمایەی فیكریی 
پێویستی نەبێت، ئەو شتەی هەڵیدەسەنگێنێت مەترسیی ئەوەی 
زێدەڕەوانەوە  پراكتیكخوازیی  داوی  بكەوێتە  خێرا  كە  هەیە 
)actiruisme( یاخود هەر لە بنەڕەتدا لە ڕەهەندە ڕاستەقینەكانی 
بە  دا  گرنگیم  هەمیشە  من  بوو  وا  كە  تێنەگات.  مەسەلەكە 
بواری  ناو  بۆ  مەسەلە سیاسییەكان  هاتنەناوەوەی  پێویستیی 
فیكری، بەڵام هەمیشە بیرم لەوە كردووەتەوە وەختێك كەسێك 
لە ئاستی ئیماندا ڕادەوەستێت، بە تەنیا بوونی ئیمان ناتوانێت لە 
كاری عەقڵ و هێزی ئیدراك دووری بخاتەوە، ئیدی بەم شێوەیە 

بوو خۆم دایە فەلسەفە و ئیلاهیات.
كاریگەرییان  زیاتر  كەس  هەموو  لە  كەسانێك  چ  ڕێگەیەدا  لەم   *

لەسەرت هەبوو؟
- لە كاتی قوتابێتیمدا لە زانكۆی لیۆن، چەند مامۆستایەكم 
 ))Personallsme كەسێتیگەرایی  تیۆری  لایەنگیری  كە  هەبوو 
بوون. وەك ژان لاكروا، بەڵام پێم وایە وەختێك بوومە ژزوئیت 
)یەسوعی(، كەسانێك زۆرترین كاریگەرییان لەسەرم دانا، كە 
قەشە  و  ڤایل  ئیدیك  وەك  دەكرد.  كاریان  هیگڵەوە  بارەی  لە 
لە  بۆ من دوو سەرچاوەی سەرەكین  ئەم دوو كەسە  فسار، 
شورای  زەمانی  لە  كتومت  ترەوە  ڕوویەكی  لە  فەلسەفەدا. 
لە  واتە  بوو.  فۆڕمەلە  لام  لە  ئیلاهیات  ڤاتیكاندا،  دووەمی 
ساڵانی نێوان 1961-1965دا كە ڕۆژگاری جۆش و بزاوتێكی 
فیكریی بێئەندازە سەرسووهێنەر بوو. واتە ڕۆژگارێك بوو لە 
بە  فیكرییەوە ئۆكسجینی زیاتر هەبوو بۆ هەناسەدان.  ڕووی 
هۆی دووبارەخوێندنەوەی كتێبە پیرۆزەكان، نەریتی مەسیحی 

دەربارەی  زۆر  فیكریی  كاری  ئەكیوناس،  تۆماس  نەریتی 
مێژووی كەنیسە دەكرا كە شتێكی مێژوویی بوو، لە ڕادەبەدەر 
سەرسووڕهێنەر. كە وا بوو دەتوانم بڵێم لە بواری ئیلاهیاتدا 
ساڵانێكی ئێجگار جەنجاڵ و سەختم بەسەر برد، چونكە لەو 

ڕۆژانەدا سەرلەنوێ  چەندین پرسیاری زۆرم لەلا گەڵاڵە بوو.
* بەڵام لە هەمان كاتدا تۆ چاودێریی گۆڕانكارییە سیاسییەكانی 

كۆمەڵگەی فەڕەنسییشت دەكرد، وا نییە؟
- پەروەردەبوونی تایبەتیی من لە گرووپی لاوانی كاسۆلیكدا 
بەردەوام بەرەو لای مەسەلە سیاسییەكان پەلكێشی كردووم. 
بە  كە  نەوەیەكەوە  بە  بووم  پەیوەست  من  گوتم  هەروەك 
ئەو  و  جەزائیر  جەنگی  ڕووبەڕووی  توندوتیژ  شێوەیەكی 
مەسەلانە بووبووەوە كە لە سەردەمی گۆڕانی كۆماری چوارەم 
بۆ پێنجەمدا لە ئارادا بوو. كە وا بوو نەدەكرا دەرهەق بەوەی 
لە كۆمەڵگەی سیاسیدا ڕووی دەدا بێباك بیت، لەگەڵ هەموو 
ئەمانەشدا دەزانیت كە مەسەلەی جەزائیر بۆ ئەو نەوەیەی من 

برینێكی قووڵ بوو.
* تۆ لە ڕاپەڕینی سەربەخۆییخوازی جەزائیرەوە نزیك بوویت؟

- لەڕاستیدا من لە تەمەنی 25ساڵیدا سەرقاڵی بەسەربردنی 
خزمەتی سەربازی بووم. هەرگیز بڕوام بە جەزائیری فەڕەنسی 
نەبوو، بەڵام پەیداكردنی ڕێگەچارەیەك بۆ مەسەلەكە شتێكی 
پەیوەندیی  بتوانرێت  كە  بوو  ئەوە  ئێمە  هیوای  بوو.  دژوار 
و  مەغریب  جەزائیر،  لەگەڵ  و  بكرێت  بەركەنار  كۆلۆنیالی 
تونسدا پەیوەندییەكی بەرانبەری و یەكبەیەك بەرقەرار بكرێت؛ 
بەڵام بە داخەوە بەو شێوەیە نەبوو، كەللەڕەقیی بەرپرسانی 
ئێجگار  ئێمە  بۆ  كۆلۆنیالیدا،  پەیوەندیی  پاراستنی  لە  سیاسی 

گران تەواو بوو.

* لە دوای ئەو وەختە بوو كە مەلەسەی بەرپرسیارێتی لەلای تۆ 
خرایە ڕوو؟

- بەڵێ ، دەمەوێت بڵێم بۆ مامەڵەكردن لەگەڵ مەسەلە سیاسی 
و ئایینییەكاندا، ئێجگار گرنگە كە تاكەكەس لە ڕووی فیکرییەوە 
بەرپرسیار بێت بەرانبەر بەو شتەی دەیكات. واتە بەرپرسیارێتیی 
ئەوەی كە ئەنجامی دەدەین و بەڵگەی بەئەنجامگەیاندنەكەشی بە 
بیر و بڕوای من شتێكی ئێجگار بنەڕەتییە، چونكە لە كۆمەڵگەیەكی 
وەك كۆمەڵگەی ئێمەدا، ئەگەر كەسێك بنەمای فیكریی جیددی 
نەبێت، پێم وا نییە بتوانێت دەست بۆ فەرمانێكی تەمەندرێژ و 
كارێكی بەرفراوان ببات. لەم حاڵەتەدا ئەوەی بەسەر كارەكاندا 
پراكتیكیی  پەرشوبڵاو و  زاڵ دەبێت هەست و سۆز و كاری 
ساڵانەی  لەو  بڵێم  دەمەوێت  دواتر  دڵساردییە،  و  زێدەڕەوانە 
هەبوو.  ئامادەیی  شوێنێكدا  هەموو  لە  ماركسیزم  لاوێتیمدا 
گرفتاری  هاوكارانم  و  دۆستان  لە  زۆر  ئەوەندە  ژمارەیەكی 
ماركسیزم بووبوون، كە بۆ بەرگرتن لە لادانە تۆتالیتارییەكان بە 
خۆمم دەگوت: تەنیا ڕێگەچارە بریتییە لە كاری ڕیشەیی، ئیدی 
بەم شێوەیە بوو لە بارەی هیگڵەوە دەستم بەكار كرد، چونكە 
دەمبینی هیگڵ یەكێكە لە سەرچاوەكانی ماركسیزم و زۆربەی 
ماركسییەكان هیچ شتێك لە هیگڵ و نەریتی فەلسەفی نازانن، 
ئەوان سەرنجیان لە گوتارێك دەدا كە ڕاستەوخۆ سیاسی و 
ئایۆدیۆلۆژی بێت، واتە گوتاری پارتی كۆمۆنیست، بەڵام خاوەن 
بناغەیەكی فەلسەفی نەبوون كە توانای ئەوەیان پێ  ببەخشێت 
كە لە مەزنیی ماركسیزم و تراژیدییەكانی ماركسیزم تێبگەن. كە 
وا بوو هەموو ئەمانە هۆكار بوون بۆ ئەوەی ڕوو بكەمە كاری 

فیكری و فەلسەفە و ئیلاهیات.
* كە وا بوو لای فەیلەسووفان بەدوای بنەما فیكرییەكاندا دەگەڕایت و 

تۆ ئەو بونیادە فیكرییەت لە لای فەیلەسووفان )بەتایبەت فەیلەسووفانی 
ئەڵمانی وەك هیگڵ و نیچە( وەرگرتووە، نەك لای ئیلاهیاتناسەكان؟

- بڕوانە ئەگەر دەمانەوێت ئەو كۆمەڵگەیە بناسین كە تیایدا 
ڕادەكێشن  سەرنجمان  زیاتر  فەیلەسووفان  بێگومان  دەژین، 
بەلای خۆیاندا، بەڵام ئەگەر بەدوای هۆیەكانی ئەو شتانەوەیەن 
مەسیحی  فیكری  بنچینەكانی  نموونە  )بۆ  پێیانە  باوەڕمان  كە 
بەنیسبەت منەوە( پێویستە بگەڕێینەوە بۆ زانایانی ئیلاهیاتناسی. 
دەمبینی،  فســار  قەشــە  وەك  فەیلەسووفانی  لای  لــە  ئەوەی 
ئەوە بوو كە ئەو بە زیرەكیی خۆی هەردووكیانی پێكەوە كۆ 
و  گوتەزا  بە  كە  دەكرد  دروست  ئیلاهیاتێكی  واتە  دەكردەوە. 
لە هەمان  تۆكمە كرابوو.  چەمكە هیگڵی و كیركە گاردییەكان 
دەكرد.  تێبینیی  مەسیحییەتەوە  دیدگای  لە  واقیعیەتی  كاتیشدا 
توانایی ئەنجامی هەردوو كارەكە سەرنجی منی بە لای خۆیدا 
ڕیشە  لە  دەدات  یاریدەمان  فەلسەفە  وایە  پێم  من  ڕاكێشا. 
فیكرییەكانمان تێبگەین و ئیلاهیاتیش توانای ئەوەمان پێ دەدات 
كە گرنگی بە باوەڕە مەزهەبییەكانمان بدەین. كە وا بوو من ئەو 
دوو بوارە لە یەكدی جیا ناكەمەوە، هەرچەندە پێشم وا نییە ئەم 
دوو كایەیە تێكەڵ بە یەكدی بكرێن. لەگەڵ هەموو ئەمانەشدا 
فەیلەسووفێكی هەنووكەیی چاری نییە و دەبێت لەگەڵ هەردوو 

بوارەكەدا مامەڵە بكات.
* ئایا بە تێڕوانینێكی هەڵقوڵاو لە ئیلاهیاتەوە بوو كە نامەی كۆتایی 
دكتۆراتان دەربارەی نیچە نووسی؟ لە بنەڕەتدا هۆكاری سەرنجدانی ئێوە 

لە نیچە چییە؟
- لە بارەی نیچەوە هۆكارەكە ئەوە بوو كە وەختێك خوێندنی 
ژزوئیتیم تەواو كرد پێویست بوو نامەیەك ئامادە بكەم، بابەتێك 
كە جێگەی سەرنج و گرنگیپێدانی من بوو، ئەخلاق و ئیلاهیاتی 

ئەخلاقی بوو. لەو ڕۆژگارەدا )واتە ساڵانی حەفتاكان( كتێبەكانی 
نیچە لە فەڕەنسادا خوێنەریان ئێجگار زۆر بوو، هەروەها لەو 
ڕۆژانەدا كارەكانی »دۆلۆز، جۆن میشێل ڕێ ، گرانێ » و چەندانی 
دیكەش لە ئارادا بوون. من لە خۆمم پرسی: ئایا نیچە نووسەرێكی 
سەرنجڕاكێشەر نییە، چونكە ژزوئیتییەكان بەو شێوەیە بەدوای 
كانت،  بەرهەمەكانی  زۆری  بە  ئەوان  نەبوون،  وێڵ  نیچەدا 
نیچە  بە خۆمم گوت:  بۆیە  دەخوێندەوە،  هایدگەریان  و  هیگڵ 
ڕەخنەی  فەیلەسووفێكە  ئەو  بناسرێت.  پێویستە  نووسەرێكە 
زۆری لە مەسیحییەت گرتووە. كە وا بوو كەسێكە دەبێت هەم 
لە ئاستی فەلسەفە و هەم لە ئاستی ئیلاهیات لێی نزیك ببیتەوە. 
لەبەر ئەوە نیچە زۆر سەرنجڕاكێشەرە، چونكە فەڕەنسییەكان لە 
بارەی ئەوەوە كارێكی بەرچاویان نەكردووە، لەلایەكی دیكەوە 
ئەو وامان لێ دەكات لە ڕوانگەیەكی فەلسەفییەوە مەسەلەكانی 
ئیلاهیات تاووتوێ  بكەین. ئیدی هەموو ئەمانە منیان بەرەو لای 
نیچە پەلكێش كرد؛ بەڵام وەختێك دەربارەی نیچە دەستم بە كار 
كرد، هیچ شتێكم لە بارەیەوە نەدەزانی، چونكە لەو وانانەی كە 

خوێندبووم نیچە هیچ شوێنێكی نەبوو.
بۆ  تۆی  تێڕوانینی  نیچە،  فیکری  لە  نزیكبوونەوەت  ئایا  بەڵام   *

ئیلاهیاتی مەسیحی گۆڕی؟
- مەگەر جگە لەوە دەگونجێت؟ تۆ نیچە دەناسیت، بە دوو 
شێوە دەتوانیت لە نیچە نزیك ببیتەوە: یان ئەوەی كەسێك لە 
فەلسەفەی  بڵێت  بە خۆی  و  بمێنێتەوە  ئەودا  بیری  دەرەوەی 
ئەو كۆمەڵێكە لە ناكۆكی )تناقضات(، لەم حاڵەتەشدا ئەوەی لێی 
دوور دەكەوێتەوە و چیدی تێیناگات، هەروەك مەلەسەكانی لە 
پشتی پەنجەرەوە بكات، یان ئەوەیە هەوڵ بدات بۆ ناوەوەی 
هەموو  كە  ناسكەی  زنجیرە  ئەو  و  بڕوانێت  فەلسەفەیە  ئەو 

ئەندێشەكانی ئەو پێكەوە دەبەستێت، بدۆزێتەوە. لەم حاڵەتەدا 
بە  ناكرێت  و  بین  بێهوودە  نیچە  فیکری  بە  بەرانبەر  ناكرێت 
بەرەو  پسپۆڕییانە  تەكنیكیی  فەلسەفەی  بۆ  سادەوە  دیدێكی 
ڕووی نیچە ببینەوە و دڵخۆش بین و نیچە بە فەلسەفەیەكی 
لەم  پێچەوانەوە  بە  تێبگەین؟  تۆكمە  پسپۆڕیی  و  تەكنیكی 
فەلسەفەیەدا لەگەڵ پیاوێك ڕووبەڕوو دەبینەوە كە بەشێك لە 
مەسەلە بنەڕەتییەكان و تەنانەت خودی خۆیشت دەخاتە ژێر 
پەیوەندییە  جۆرە  ئەم  هەر  دەیەوێت   خۆی  نیچە  پرسیارەوە. 
لەگەڵ خوێنەرەكانیدا دروست بكات. ئیدی یان خوێنەر بەرگری 
دەكات و هیچ شتێك نابیستێت، یان وردەوردە پێ  دەنێتە ئەم 

ڕوانگەیەوە و وا هەست دەكات »تواوەتەوە«.
لەگەڵ  ئاشنایی  من  گومانی  بە  ئەمانەدا،  هەموو  لەگەڵ 
نابێتە هۆی نیچەییبوون. ئەمە دەرئەنجامێكی بێمانا و  نیچەدا 
بێسەروبەرە. من تێدەگەم چۆنچۆنی دەشێت  ماركسیست یان 
پەیڕەویی هیگڵ بین، بەڵام تێناگەم چۆن دەتوانرێت پەیڕەوی 
لە نیچە بكرێت. قسەكردن بە گوتاری تایبەتیی ئەو دەربارەی 
هەیە؟  مانایەكی  چ  هەمیشەیی،  گەڕانەوەی  یان  هێز،  ئیرادەی 
بێمانایە. گرنگ ئەوەیە نیچە ناچارتان دەكات ڕێڕەوی خۆتان 
بگۆڕن. ئەو لە كتێبی »زانینی شاد«دا ئەم ڕستە لاتینییە بەكار 
دەهێنێت: »Va de tecum Va de mecum«  كە من بەم شێوەیە 
وەری دەگێڕم: »ئەگەر دەتەوێت لە گەڵمدا بێیت، لەگەڵ خۆتدا 
چاولێكەریی  مەبەست  بوو  وا  كە  بكە«،  ئاخاوتن  بە  دەست 
كەسێك یان فیكری ئەو نییە، بەڵكو مەبەست ئەنجامدانی كارێكە 
بۆ گۆڕانكاریكردنی خود. نیچە ئێمە  هان دەدات تاكو حەقیقەتی 

زیاتر دەربارەی خۆمان كەشف بكەین.
* ئەم بۆچوونە ئەو ڕستە بەناوبانگەی یاسبرسم بە بیر دەهێنێتەوە كە 

دەڵێت: »خەریكبوون لە فەلسەفەوە لەگەڵ نیچەدا، بە مانای دەرخستنی 
بوونێكی بەردەوام لە بەرانبەر نیچەدا«.

- ئەگەر من بوومایە كتومت دەمگوت: »لە بەرانبەر نیچە و 
ڕووی  دوو  نیچەدا  لەگەڵ  پەیوەندیی  چونكە  نیچەدا«،  لەگەڵ 
هەیە، دۆستی و دوژمنی. پەیوەندیی ئێمە لەگەڵ ئەودا لەسەر 
ئامادەبوونی  نووسەرێكە  نیچە  چونكە  دۆستێتییە،  بناغەی 
پێویستە، هەروەك دۆستێك كە پێویستمان بە بیستنی قسەكانی 
هەیە. لە هەمان كاتیشدا كەسێكە ناتوانرێت پەیڕەویی لێ بكرێت، 
تۆ وا لێ دەكات لە بەرانبەریدا هەڵوێست بگریت. من وا هەست 
چەندبارە  و  دووبارە  نیچە  بەرهەمەكانی  پێویستە  كە  دەكەم 
دوور  دەیڵێت  ئەو  كە  لەوەی  كاتیشدا  هەمان  لە  بخوێنمەوە، 
دەكەومەوە. ئەمەش جــۆرە پەیوەندییەكی ســەرسووڕهێنەرە، 
یەكێك  بە  ببێت  ناتوانرێت خود  پەیوەندییەكی زیندووە.  بەڵام 
ناشتوانرێت  بەڵام  نییە؛  مانای  كارە  ئەم  بێت،  لێ   ئەوی  وەك 
پشتگوێ  بخرێت و بگوترێت گرنگیی نییە و شتێكمان پێ نادات.
* كەوا بوو پێت وایە پاش ئەو هەموو لێكۆڵینەوە و بەدحاڵیبوونەی 
بیریارێكی  وا  هەر  هێشــتا  كەچی  ئارادایە،  لە  نیچەوە  بارەی  لە  كە 

هەنووكەییە؟
بە  نیچەت  كە  بیت  دڵنیا  ناتوانیت  كاتێك  هیچ  دەزانیت،   -
چاكی خوێندووەتەوە، من بانگەشەی ئەوە ناكەم كە بە چاكی 
نیچەم خوێندووەتەوە. پێم وایە هەركەس لەسەر بنەمای خۆی 
لە نیچە تێدەگات، نیچەگەری بوونی نییە، تەنیا دەتوانین بڵێین: 
تێگەیشتنی هەركەس لە نیچە، لە خۆیەوە دەست پێ دەكات، من 
لە گۆشەنیگای كەسێكی بڕوادارەوە نیچەم دەخوێندەوە كە وا 
بوو من لەسەر چەندین لایەن هەستیار بووم كە كەسێكی وەك 
جیل دۆلۆز )سەرەڕای چۆنییەتیی ڕاڤەكردنەكانیشی( دەرهەق 



143

بەو لایەنانە هەستیار )حساس( نەبوو، چونكە دۆلۆز كەسێكی 
بڕوادار نییە و گرنگی بە پەیوەندیی نیچە و مەسیحییەت نادات. 
دۆلۆز ئەم مەسەلەیە لە لای نیچە بەهەند ناگرێت، بۆیە هەر كەس 
بە شێوازی خۆی نیچە دەخوێنێتەوە. بۆ نموونە هونەرمەندێك 
بە  ناخوێنێتەوە.  نیچە  دەیخوێنمەوە  من  كە  شێوەیەی  بەو 
گومانی من هەر لەبەر ئەمەشە كە نیچە ڕێنماییكەری كەسەكانە، 
دەخوێنێتەوە،  خۆی  نیچە  خوێندنی  بە  كەس  هەر  لەڕاستیدا 
چونكە ناكرێت  لە پێشكەشكردنی تەفسیرێكی كامڵ دڵنیا بین. 
وەختێك ڕووبەڕووی خوێندنی نیچە دەبینەوە، پێویسە بزانین 

تا چ ئەندازەیەك سوود لە خۆمان وەردەگرین.
دەربارەی  جیددی  زۆر  ڕەخنەگرێكی  فەڕەنسادا  لە  دواییانەدا  لەم   *
دژە هیومانیستی  بیرێكی  ئاراوە، گوتوویانە  نیچە هاتووەتە  فەلسەفەی 
نیچەیان  بەرهەمەكانی  دۆلۆز  و  فۆكۆ  وەكو  فەیلەسووفانی  خوڵقاندووە. 
خوێندووەتەوە و شیان كردووەتەوە. بەتایبەتی مەبەستم كتێبێكە بە ناوی 
»بۆچی ئێمە پێڕە نیچە نین؟« پێم وایە بۆ ڕەخنەگرتن لە هاوچەرخەكان 

تا ڕادەیەك سوود لە نیچە وەردەگرن؟
- بەڵام ئەمە بگرەوبەردەیەكە كە هیچ جۆرە قازانجێكی تیادا 
نییە. ئەمانە فەیلەسووفانێكی گەنجن كە سنگ لە مامۆستاكانیان 
دەردەپەڕێنن تاكو بۆڕیان بدەن. ئەو مامۆستایانەیان كە پێشتر 
ستایشیان دەكردن، ڕەتكردنەوەی مامۆستاكانیان پەیوەستە بە 

خۆیانەوە، بەڵام لەم نێوانەدا نیچە چ كارەیە؟
* ئێستا با ئاوڕێك لە بەرهەمەكانی تۆ بدەینەوە، لە ساڵی 1980دا 
تۆ چەندین وتار و كتێبی سیاسی و ئایینیت دەربارەی ئەخلاق و پلورالیزم 
بە چاپ گەیاند. ئایا بە بڕوای تۆ لە جیهانی ئێمەدا بەهای ئەخلاق ڕوو 

لە پێشەوە و بەهای سیاسەتیش ڕووی لە ئاوابوونە؟
- نازانم تا چەند دەكرێت پەیوەندی نێوان ئەخلاق ڕوو لە 

پێش و سیاسەت ڕوو لە ئاوابوون پەسەند بێت، لەبەر ئەوەی 
مەسەلە  دیدگای  لە  ئەخلاق  كەمەوە  بەلای  من،  گومانی  بە 
پێشە،  لە  ڕوو  بێگومان  ڕوو،  دەیخاتە  كۆمەڵگە  كە  گەلێكەوە 
چونكە لەبەر ئەوەی پرسیارە ئەخلاقییەكان بە داهاتووی ئێمەوە 
پەیوەستن، ئیدی سەرنجمان بە لای خۆیاندا ڕادەكێشن، بەڵام 
ئایا ئەم پرسیارانە لەبەر ئەوە دەخرێنە ڕوو كە سیاسەت ڕوو 
لەسەر  كە  مەسەلەگەلێك  نیم، چونكە  دڵنیا  من  ئاوابوونە؟  لە 
ئاستی ئەخلاق دەخرێتە ڕوو ئێجگار فراوانترن لەو مەسەلانەی 
كە لە سیاسەتەوە سەرچاوە دەگرن. بۆ نموونە پرسیارگەلێك 
كە زانستی ژێنێتیك دەیهێنێتە كایەوە، ڕاستەوخۆ سیاسی نییە، 
ئەگەر  یان  كۆمەڵگەوە،  بە  پەیوەندیدارە  مەسەلەیەكی  بەڵكو 
مەسەلەی ژینگەپارێزی تێبینی بكەین ئایا هەر وا درێژە دەدەین 
بە زیانگەیاندن بە ژینگە؟ مەسەلەگەلی توندوتیژی )عنف( زیاتر 
پەیوەستە بە سیاسەتەوە، لە هەمان كاتدا ئەم مەسەلەیە زیاتر 
پەیوەستە بە ئاڵۆسكاوی و پەرێشانیی دانیشتوانەوە، تاكو بە 
بێتوانایی سیاسەتەوە. بە بڕوای من مەسەلەگەلی وەك ژێنێتیك 
یان تەهدیدی ژینگە بە هۆی پیشەسازییەوە، یان مەسەلەكانی 
هۆكاری  كە  تازەن  تەكنیكیی  مەسەلەگەلێكی  ئینفۆڕماتیك، 
دەرهەق  ناتوانین  كە  ئەخلاقین،  مەسەلەگەلێكی  خستنەڕووی 
بەو مەسەلانە چاوپۆشی بكەین، خۆ ئەمەش بە هۆی ئەوە نییە 
ئەندازەیەك  تا  بۆچوونە  ئەم  ئاوابوونە،  لە  كە سیاسەت ڕوو 

دروستە.
* لە كتێبی »ئەخلاقی ناچاری«دا، جیاوازی لە نێوان دوو چەمكی 
ئەخلاقدا دەكەیت )لە فەڕەنسا moral, ethigue(، ئێوە لە كتێبەكەتاندا 
و  باس  بەر  دەدەنە  زانیارییەكان  و  زانست  و  ئەخلاق  نێوان  پەیوەندی 
لێكۆڵینەوە، بەڵام تێبینیی من لە ڕستەكانی سەرەتای كتێبەكە و ئەو 

وێنەیەی كە بە بەرگەكەیەوەیە كە لاوێكی چینی لە بەرانبەر تانكەكاندا 
پەیوەندی  بە  زۆرتر  بایەخێكی  تۆ  كە  دەدات  نیشان  ئەوە  دەبینرێت، 
ئەخلاق  تۆ  بۆچوونی  بە  دەزانم  وا  دەدەیت،  سیاسەت  و  ئەخلاق  نێوان 
لەگەڵ  هەتا  هەیە،  سیاسەتدا  لەگەڵ  ڕاستەقینەتری  پەیوەندییەكی 

بوارەكانی دیكەدا؟
قەیرانێكدا  بە  ئێستا  كە  لەوەی  ناكەم  نكۆڵی  وایە،  بەڵێ    -
پرسیاردایە.  لەژێر  سیاسەت  مەشروعیەتی  تیایدا  تێدەپەڕین 
سیاسی  بەتەواوی  من  كتێبەكەی  بەرگی  سەر  وێنەی  دواتر 
نییە، بە گومانی من ئەو لاوە »چینی«یە نیشاندەری یاخیبوونی 
ویژدانی ئەخلاقییە لە بەرانبەر توندوتیژیی تانكەكاندا. بێگومان 
بەرانبەر  لە  تەنیا كەفوكوڵێكە نەك هیچی دیکە، ئەخلاق  ئەمە 
ئانتیگۆن  نموونە  بۆ  نییە.  شتێك  هیچ  جیهاندا  توندوتیژیی 
لە  ئەنتیگۆن  ناڕەزایی  بكە،  تێبینی  »كرۆن«دا  بەرانبەر  لــە 
دەمەوێت   كە  ئەو شتەیە  ئەمەش  هیچە،  توندوتیژیدا  بەرانبەر 
لە  ئەخلاق  بیرۆكەیەی  ئەو  واتە  بدەم،  نیشانی  كتێبەكەمدا  لە 
بەرانبەر توندوتیژیدا ناتوانێت بەرگری لە خۆی بكات، بەڵام لە 
یاخیبووندا ویژدانێك پشتئەستوورە بە واقیعیەتی جیهانی ئێمە 
دەڵێت  »نە و«؛ بەڵام كاتێك دەڕوانینە ئەو واقیعە لە »بۆسنە و 
ڕواندا« و چەندین جێگەی دیکە، دەبینین ئێجگار بــەهێــزتــرە، 
ئەم هەلومەرجەم دەبێتە هۆی هێنانەئارای مەسەلەی سیاسەت. 
نێوان  لە  كە  هەیە،  پەیوەندییەدا  ئەم  هەناوی  لە  مەسەلەیەك 
ئەخلاقی لاواز و ئەوەشی كە وا پێدەچێت توندوتیژیی ناچاری 

بەری لێ ناگیرێت، هەیە؟!
* تۆ دەربارەی »ئانتیگۆن« قسەت كرد. گوتەكانی تۆ ئەو گوتەیەی 
»جۆرج ستاینر« دەهێنێتەوە یادم كە دەڵێت: ئەفسانەی ئانتیگۆن لە نێوان 

ڕۆژگارەكاندا تاكو ڕۆژگاری ئێمە درێژەی هەیە.

- بەڵێ ، بەڵام وەختێك دەڵێم ناڕەزاییدەربڕینی ئانتیگۆن هیچە، 
بەناوبانگەی  گوتە  ئەو  كاریگەرییە.  بێ   كە  ئەوەیە  مەبەستم 
ستالینت لە بیرە كە لە بەرانبەر پاپادا گوتوویەتی، دەڵێت : »چەند 
لەشكر و تانكت هەیە؟« ئەمە مانای وایە كە لە بەرانبەر هێزی 
هەر شێوەیەك  بە  بەڵام  هیچە،  ئەخلاقی  ناڕەزایی  سەربازیدا 
ویژدانی  بە  ئانتیگۆن  ڕووبەڕووبوونەوە.  لە  جۆرێكە  بێت 
دەردەبڕێت،  ناڕەزایی  كرۆندا  بەرانبەر  لە  خۆیەوە  ئەخلاقیی 

بەڵام سەركەوتن بۆ ئەو نییە.
كە  گاندییە  ئەوە  هێنا،  شكستی  ستالین  من  بڕوای  بە  بەڵام   *

سەربەخۆیی هیند دەستەبەر دەكات.
- هەڵبەتە من پێم وایە لاوە چینییەكە براوەیە، هەرچەندە كە 
ئەو مردووە. كە وا بوو ئەخلاق لە هەمان كاتدا هەم زۆر لاوازە 

و هەم هێزی ڕۆحیشە.
* بابەتی سەرەكیی كتێبەكەی تۆ دەربارەی ئەندێشەی »گەڕانەوە بۆ 
ئەخلاق«ە، كەسانێكی زۆر لەمڕۆدا قسە لەسەر جۆرێك لە گەڕانەوە بۆ 
ئەخلاق دەكەن، بەڵام بە بڕوای تۆ لەڕاستیدا گەڕانەوەیەك بۆ ئەخلاق 
لە ئارادا نییە، چونكە هیچ كاتێك ئەخلاق ئێمەی جێ  نەهێشتووە. واتە 
ئەخلاق هەمیشە بە شێوەی جۆراوجۆر ئامادەیی هەبووە، بەڵام بە بڕوای تۆ 

داواكردن و ئامادەیی ئەخلاق لەمڕۆدا بە چ شێوەیەكە؟
- بە گومانی من یەكەمین شێوەی ئەخلاق نێگەتیڤە، ئەویش 
ڕەتكردنەوەی توندوتیژییە. ئەخلاق لە سەرەتادا بریتییە لەوەی 
بڵێین: »من هەموو شتێك پەسەند ناكەم« ئەمەش بەو مانایەیە 
كە وەك هانس یوناس بڵێین: »ئێمە دەسەڵاتێكی زۆرمان هەیە، 
لەسەر  ئێمە  ئێمە چییە؟« چونكە  ئەركی دەسەڵاتەكانی  بەڵام 
ئاستی ژینێتیك و زانیارییەكانی توانایەكی زۆرمان هەیە، بەڵام 
ئەم  هۆی  بە  كە  خەتەرناكییانەی  ئەو  دەربارەی  نابێت  ئایا 



147

تەكنیكەوە دێنە پێش، پرسیارێک  بكەین؟ بە گومانی من ئەخلاق 
بەر لە هەموو شت پرسیاركردنێكە لەو خەتەرەی كە لە ڕێڕەوی 
مەترسییەوە.  دەخاتە  ئێمە  تواناكانمان  بە  دەرهەق  نائاگاییدا 
ئەخلاقێكی لەم چەشنە بەر لەوەی بە شێوەی بەها بڵاو بێتەوە، 
بدات.  نیشان  خۆی  ناڕەزاییدەربڕینێك  شێوەی  بە  پێویستە 
واتە پێویستە من دەربارەی سنووری دەسەڵاتی خۆم، پرسیار 
لە خۆم بكەم. پێم وایە لەم ڕووەوە ئانتیگۆن سەرچاوەیەكی 
بێچەندوچوونە، چونكە لە بەرانبەر توندوتیژیدا دەڵێت »نەخێر«. 
بە بڕوای من ئەخلاق بەم »نەخێر«ە دەست پێ دەكات. ئەگەر 
جۆرە  هەموو  ئامادەیە  مرۆڤ  نەبێت،  بوونی  »نەخێرە  ئەم 
سەركوتكاری و هەموو جۆرە سازشێكی كۆمەڵایەتی پەسەند 
بكات، یاخود لە بەرانبەر دەسەڵاتە تەكنۆلۆژییەكاندا كوێر ببێت.
ئێمە لەگەڵ ئەودا بە مەسەلەی  * ناوی »هانس یوناس«ت برد، 
بەرپرسیاری دەگەین، كە تەوەرەی سەرەكیی مەسەلەی ئەخلاقە. تۆ لە 
نێوان دوو چەمكی ئەخلاق )moral, ethique(دا جیاوازی دەكەیت و پێت 
وایە گوزەركردن لە یەكێكیانەوە بۆ ئەوی تریان تەنیا لە ڕێگەی چەمكی 
بەرپرسیارێتییەوە دەكرێت، بەڵام من لە نووسینێكی »هانس یوناس«دا 
ئەم ڕستەیەم بەرچاو كەوت كە دەڵێت: »بەرسیارێتی لە خودی خۆیدا 
نابێتە شتێكی ئەخلاقی مەگەر كاتێک لە شێوەی بەهایەكدا دەربكەوێت«. 

ئایا تۆ لەگەڵ ئەم بۆچوونەدایت؟
بۆ  پێگەیەك  كە  دەبێت  پەیدا  وەختێك  بەرپرسیارێتی   -
واتە  بگرین.  لەبەرچاو  بەهایەك  بۆ  هەروەها  ئامانجێك 
تێبخەین.  دادپەروەری  ئەوەی  بۆ  بگرین  لەبەرچاو  پێگەیەك 
كە وا بوو بەرپرسیارێتی بەهایەكە ڕێگەمان نیشان دەدات. بۆ 
نموونە لەو جێیەدا كە پەیوەندی بە مەسەلەی ژینێتیك هەیە، 
جۆرێك تێڕوانین بۆ پەیوەندیی ژن و پیاو هەیە كە وامان لێ 

بەهاكانی  پێچەوانەی  بڵێین دەستكارییە ژینێتیكییەكان  دەكات 
هاوسەرێتی یان پەیوەندییە سێكسییەكانە.

مانەوەی  لە  ئێمە  جیهانی  مەسەلەكانی  تەواوی  من  بڕوای  بە   *
گۆی زەوییەوە: برســێتی لــە ئەفریقا و دیكتاتۆریەتی ســیاســی بیگــرە 
كە  ئەوەی  بۆ  دەكەن  بانگمان  هەموویان  ئایدز،  تەشەنەكردنی  هەتا 
بەرپرسیارێتییەكانمان قبووڵ بكەین؛ بەڵام لە ڕوویەكی دیكەوە گرنگینەدان 
بە چارەنووسی كۆمەڵگە )كە بە شێوەی خۆپەرستی فەردگەرایانە لە كۆمەڵگە 
مۆدێرنەكاندا بەرچاو دەكەوێت( بەرپرسیارێتیی شەخسی لاواز دەكات و ئەو 

بەرپرسیارێتییە دەدرێتە دەستی دەزگا و دامەزراوە كۆمەڵایەتییەكان.
زیاتر حەز  مۆدێرنە  گومانی من مرۆڤی  بە  ڕاستە؛  - زۆر 
وەك  تاكو  بكات  خۆی  تەماشای  قوربانییەك  وەك  دەكات 
بەرپسیارێك. ئاماژەت بۆ مەسەلەی ئایدز كرد، تەواو ئاشكرایە 
لە  بەرسیارە  كە  بكات  پەسەند  ئەوە  نایەوێت  كەس  هیچ  كە 
ئایدز. كێ  بەرپرسیارە لە ئایدز؟ وەختێك تۆ ئاوەها پرسیارێك 
یان  »حكومەتەكان«  كە:  دەدەنەوە  وەڵام  ڕوو،  دەخەیتە 
لەم  و  »هایتی«  دانیشتووی  خەڵكانی  یان  »ئەمریكییەكان« 
جۆرە وەڵامانە... بێگومان حكومەت هۆكاری كرداری سێكسی 
نەبووە، بە جۆرێك كە لە ئەنجامدا ئایدز تەشەنە بكات؛ بەڵام 
هیچ كەس نایەوێت ئەم جۆرە مەسەلانە بخاتە ڕوو. ئێستا با 
كۆمەڵایەتی  بیمەی  بگرین،  لەبەرچاو  فەڕەنسی  دیاردەیەكی 
هەمیشە بودجە كەم دەكاتەوە، كێ  لەمە بەرپرسیارە؟ هەموومان 
گومانی  بە  ئەوە  لەبەر  هیچ كەسێكیشمان.  كاتدا  هەمان  لە  و 
هەستی  بن،  توندتر  ئەخلاقییەكان  مەســەلە  ئەوەندە  هەر  من 
دەبێتەوە.  سەخت  قەیرانێكی  دووچاری  ئێمە  بەرپرسیارێتیی 
بە شێوەیەك كە ڕەتكردنەوەی كار، بە ناچاری )كە دەربارەی 
بەم  كە  بەرپرسیارێتییەك  بۆسەر  كردیت(  بۆ  قسەم  ئەوە 

شێوەیە لە ئەستۆی دەگرین، هیچ كاریگەرییەكی نابێت. واتە لەو 
حاڵەتەی كە بەرپرسیارێتییەكە دەخەینە ئەستۆی كەسانی دیكە. 
بێگومان ئەمەش یەكێكە لە ڕووە ڕاستەقینەكانی تاكگەرایی، تا 

بەرپرسیارێتیی تایبەتیی خۆی دەخاتە ئەستۆی خەڵكانی دیكە.
* بەڵام قەیرانی بەرپرسیارێتی هەر وا بە مانای قەیرانی ویژدانیش 

نییە؟
- هەڵبەت وایە.

لەم  تۆ  ویژدان«.  كتێبی »ستایشی  سەر  بچینە  دەتوانین  لێرەدا   *
كتێبەدا قسە لەسەر جۆرێك لە تێكدان یان جۆرێك لە ونكردنی پرۆسەی 
كۆمەڵگەرایانی  مەسەلەی  بەتایبەت  دەكەیت،  ویژدانی  دروستكردنی 
بۆ  گەڕانەوەیەك  جۆرە  هەموو  كە  ئەمریكی،   )Communitarianism(

ویژدان بە شتێكی زۆر ئایدیالیستانە دەزانن.
لەوەی  نیگەرانیشم  هەم  و  سەرسوڕما  هەم  من  بەڵێ،   -
و  ئازادی  بۆ  دەكات  بانگمان  كۆمەڵگەكەمان  دەبینم  كە 
لەسەر  كارەكانیان  بازنەی  كرداریشدا  لە  بەرپرسیارێتی، 
بنەمای بەرژەوەندیخوازی و سازشكردنە. من لە نێو نەوەی 
نوێدا لە جۆرێك بەرژەوەندیویستی لە شێوەی بیركردنەوە و 
ژیان و تێڕوانین دەربارەی پەیوەندیی مرۆیی زۆر دەترسم، 
كە حاڵەتێكی ئێجگار نیگەرانكەرە. ئەم نەوەیە ئەهلی وەرگرتنی 
بەرپرسیارێتی و ئەرك نییە. بە بیروبۆچوونی من ئەم مەسەلەیە 
زۆر جیددییە. ئەم حاڵەتە چەند هۆیەكی هەیە بێگومان جۆرێك 
لە لاوازی )ڕەنگە بە هۆی فراوانی مەسەلەكانەوە بێت( بوونی 
هەیە. مەسەلەكە بە ڕادەیەك فراوانە كە مرۆڤ بە خۆی دەڵێت: 
»لەم نێوەندەدا من لە چی بەرپسیارم؟« »لە نێوان بێكاری، 
ڕووخاویی یەكێتیی سۆڤیەت، ڕووداوەكانی ڕواندا، بۆسنە و 
كامەیانم؟«  بەرپرسیاری  لەم شێوەیە... من  دیكەی  چەندانی 

ئایا بەڕاستی كێ  بەرپسیارە؟ هەموو كەس و هیچ كەسێكیش.
* بەڵام بە بڕوای تۆ گەڕانەوە بۆ ویژدان چۆنچۆنی دەتوانێت ببێتە 
بۆ  تۆ  تێڕوانینی  دیكــە،  دەربڕینێكی  بە  ســیاســی؟  بونیادی  بنچینەی 

پەیوەندی نێوان ویژدان و دیموكراسی چییە؟
دیموكرات  خەڵكانێكی  بەبێ   دیموكراسی  من  گومانی  بە   -
بوونی نییە، ئەمە ڕاستییەكی سەرەتاییە. دیموكرات كەسێكە لە 
ویژدانی خۆیدا دەرهەق بە گەمەكان و داوەرییە كۆمەڵایەتی و 
سیاسییەكان )لانی كەم لە ئاستێكی تایبەتدا( هــۆشــیارە. مــن 
بیریارە  دەبینم  كە  ئەوەوە  كاریگەریی  ژێر  دەكەومە  هەمیشە 
مەزنەكانی سیاسەت و دیموكراسی، دەربارەی دیموكراسیەتی 
هاووڵاتیان قسە دەكەن. كەسانێكی وەك ڕۆسۆ، كندۆرسە و 
خەڵكانی  ئەگەر  نابێت؛  بوونی  دیموكراسی  گوتوویانە  تۆكڤێل 
كە  دیموكراتێك  واتە  نەبێت.  بوونی  هۆشیار  دیموكراسیی 
مەسەلەكانی كۆمەڵگە لەئەستۆ بگرێت و بۆ كەسانی كاریزمای 
وەك سوڵتانەكانی یان سكرتێرە گشتییەكانی حیزبەكانی بەجێ  
ناوی  بە  شتێك  نابێت  تەنانەت  ڕۆسۆ  بڕوای  بە  نەهێڵیت. 
و  دەگرم  كەنار  چونكە  هەبێت،  بوونی  خەڵك«  »نوێنەری 
مەسەلەكان دەسپێرم بە خەڵكانی دیكە«. كە وا بوو دیموكراسی 
پێویستی بە هاووڵاتیانی هۆشیارە. لە شوێنێكدا كە لە كاروباری 
كۆمەڵگەدا فەساد دروست دەبێت، دیموكراسی ناتوانێت درێژە 
بە ژیانی خۆی بدات؟ بۆیە بە گومانی من، لەڕاستیدا لە نێوان 
ئەگەر  هەیە،  پەیوەندییەك  سیاسەتدا  و  ئەخلاقی  ویژدانی 
و  ڕابەرەكانیان  لە  ڕەخنەگرتن  بە  نەكەن  دەست  هاووڵاتیان 
نەیانهێننە پای حیساب، ئیدی دیموكراسی توانای بوونی نابێت، 
وەختێك دیموكراسی شتێكی مومكینە كە بتوانین بە نوێنەرانی 
خەڵك بڵێین: »ئێمە ئەم بەرپرسیارێتییە دەدەین بە سەرشانی 

ئێوەدا، بەڵام دواجار چاوەڕێین ئێوە ڕاپۆرتمان پێشكەش بكەن«. 
ئەمە كارێكی سادە و سروشتییە، ئەگەر هاووڵاتیانی ڕۆشنبین و 
سەختگیرمان نەبێت، هەرگیز سیاســەتمەدارانی پایەبڵندیشــمان 
نابێت، بەڵكو خەڵكانی خراپ و كورسیپەرست دەبنە سەرچاوەی 
شتەكان، ئەمەش بۆ دیموكراسی ئێجگار خەتەرناكە. كە وا بوو 
لەم ڕووەوە لە نێوان ئەخلاق و سیاسەتدا پەیوەندییەك هەیە. 
دیموكراسی  سەختگیر،  دیموكراتخوازێكی  بەبێ  مانایە  بەم 

بوونی نییە.
* بە دەربڕینێكی دیكە، داڕمانی بەها ئەخلاقییەكان وردەوردە بەرەو 

داڕمانی دیموكراسی پەلكێشمان دەكات. 
 )Populisme( بەمێگەلبــوونی  بــەرەو  ئێمــە  واتــە  بــەڵــێ ،   -
ئەمانە  دەڕۆین،  فەڕەنسا،  لە  لۆپن  یان  ئیتاڵیا  لە  برلوسكونی 
هاووڵاتیان  بە  سوكایەتی  و  گاڵتە  ئاشكرا  بە  كە  كەسانێكن 
دەكەن و بە گەمژەیان دەزانن. پێویستە ئەوەش بڵێین ئەوەی 
هەڕەشە لە دیموكراسیەت دەكات، خەتەری مەردومخەڵەتاندنەو 
مــەردومخــەڵــەتــانــدن،  لــە  شــێوەیەكە  مێگەلبــوونەش  ئەو 
خەڵكی  لەوێدا  كە  هەیە  شوێنێكدا  لە  تەنیا  مەردومخەڵەتاندن 

گۆڕابن بە مێگەل. مێگەلێك بتوانرێت بە هەموو لایەكدا ببرێت.
* ئەدی لە بەرانبەر ئاوەها مەردومخەڵەتاندنێكدا ڕۆڵ و بەرپرسیارێتیی 

ڕۆشنبیرێك چییە؟ ئایا پێویستە ڕۆڵی پەروەردەكارێک ببینێت؟
- بە بڕوای من تەنیا ڕۆشنبیران نین، لە فەڕەنسادا ڕۆشنبیران 
ڕادەیەك  تا  كە  كردووە  دەستنیشان  خۆیان  بۆ  ڕۆڵێكیان 
تەنیا وەختێك  دەستبەسەراگرتنە. بە گومانی من دیموكراسی 
زیندووە كە گرووپی جۆراوجۆر بوونی هەبێت و لە هەمان كاتدا 
گرووپی زیندووش بن. تەنانەت پیشەوەران و كەسانی خاوەن 
كاری ئازادیش پێویستە لە بەرانبەر سیاسەتمەداراندا سەختگیر 

بەرپرسیارێتیی  هاووڵاتییەك  وەك  زانستیش  ئەهلی  بن. 
چوارچێوەیەدا  لەم  وایە  پێم  من  لەسەرە.  كۆمەڵایەتییان 
پۆل ڕیكۆر چەندین جار  كەنیسەش ڕۆڵێكی سەرەكیی هەیە. 
گوتوویەتی: دیموكراسی پێویستی بە پیاوان و ژنانی بڕوادار 
هەیە. بە بڕوای من ڕۆڵی ئایینەكان سەپاندنی ئایینەكەیان نییە 
بەسەر كۆمەڵگەدا، بەڵكو چەسپاندنیەتی لە دڵی تاكدا. ئایینەكان 
بەم شێوەیەش  پێكهێنەرن.  و  هەموو شتێك سازێنەر  لە  بەر 
ئاسایی  هاووڵاتی  لە  ئامادەتر  هەیە،  ڕۆڵیان  ڕۆشنبیرانیش 
چونكە  هەیە،  گرنگیان  ڕۆڵی  ڕۆشبیران  من  گومانی  بە  نین. 
دەستی گوتار و نووسینیان هەیە ئەوەش تواناییەكە جووتیار و 
كرێكاران نییانە. كــە وا بــوو لــەم ڕووەوە ڕۆشــنبیران ڕۆڵــی 
گرنگ و تایبەتیان هەیە، بەڵام خەتەرێك لەگەڵ ئەم ڕۆڵەدا هەیە، 
خەتەرێك كە باش دەزانین چییە؟ ئەویش دەستبەسەراگرتنی 

دەسەڵاتە.
* ناوی كەنیسەت هێنا، پێم باشە كەمێك باسی ئەم دەزگایە بكەین. 
تۆ نووسیوتە پێویستە كەنیسە بە مەبەستی بەرهەمهێنانی كولتوورێكی 
دیموكراسی ڕۆڵێكی بنەڕەتی لە پەروەردەكردنی ویژداندا هەبێت، بەڵام 
من پێم وایە بۆ بەرگریكردن لە وەها هەڵوێستێك پێویستە كەنیسە لە 
نێوان  گفتوگۆی  ئێستا  كاتێكدا  لە  بێت،  گونجاوتر  و  تەبایی  ناوخۆدا 
كەنیسە جۆراوجۆرەكان دووچاری ئاشوب و بارگرژی بووە، پێت وا نییە لە 
حاڵی حازردا و لە ناو كەنیسەی مەسیحیدا و لە ڕێڕەوی كارەكانی زانا 
ویژدانی  نێوان  ڕووبەڕووبوونەوەی  دورمیندا،  و  كونگ  وەك  ڕۆحییەكانی 

تاكگەرایی و قودرەتی كەنیسە هەست پێ دەكەین؟
- سەرەتا پێویستە بڵێم كەنیسەی كاسۆلیكی جەماوەرێكی 
یەكپارچە نییە. هەروەك شتنیت پۆڵ دەڵێت: كەنیسە لاشەیەكی 
زیندووە و ئەندامی جیاوازی هەیە كە ئەرك و بەرپرسیارێتیی 

جیاوازیان هەیە. كە وا بوو ئەگەر وا بێت لە ناوخۆی كەنیسەدا 
بەرقەرارە  فەرمانی  و  ئەرك  فرە  كە  ناچاری  بە  تەنیا  نەك 
بــۆ  بەڵكو  ناكات(،  كارێك  هەموو  كەسێك  هەموو  )چونكە 
وەرگرتنی پەیامی مەسیحییەت بە شێوەیەكی تایبەت و جیاواز، 
مەزنی  دەورانی  باڵادەستە.  شێوە  هەمان  بە  فرەبۆچوونی 
مێژووی كەنیسە )بۆ نموونە سەدەكانی ناوەڕاست( ڕۆژگارێكن 
كە تیایاندا قوتابخانە و ڕێچكە ئایینی و كەلامییەكان ڕووبەڕووی 
یەكتر بوونەتەوە. قوتابخانەكانی فرانسیسكن لەگەڵ قوتابخانەی 
سن تۆماس جیاواز بوون، ئەوانی دیكەش هەر بەو شێوەیە. 
ئەم فرەییە بەشێكە لە خودی بیر و هۆشی كەنیسە. لەبەر ئەوە 
كەنیسە دەزگایەكی یەكپارچە نییە، كەنیسە ویژدانی مرۆڤەكان 
بە شێوەیەكی فرەیی بار دەهێنێت، چونكە لە ناوخۆی كەنیسەدا 
فرەییەكی ساغ و پەسەندكراو بوونی هەیە. من پێم وایە ئیمان 
فرەییە  ئەم  ناتوانێت  بێت  تۆتالیتاریزم  دووچاری  ئەوەی  بێ  
لە بۆچوون و بیروباوەڕدا قبووڵ نەكات، ئەگەر نا دووچاری 
جۆرێك لە دیكتاتۆریی ڕۆح دەبێت كە لەگەڵ تێڕوانینی ئیماندا 

بە تەواوی جیاوازە.
هەر ئەوەندەی ئەم مەسەلەیە )كە مەسەلەیەكی بنەڕەتییە( 
هێنرایە ئارا و لەگەڵ ئەوەشدا كە كەنیسە حەزێكی سروشتی 
بۆ »یەك« بوون و »یەك جەستە« هەیە، ئیدی ڕێگەیەك بۆ 
هەڵاتن لە پێكدادان و وتووێژەكان نییە، پێكدادان و وتوێژێك 
زانــا جۆربەجۆرەكاندا  و  نێوان كەلامناســان  لە  كە هەمیشە 
بوونی هەبووە. ئیدی ئەو بەرخوردە توندانەی لە هەر گۆشە و 
كەنارێكەوە سەبارەت بە فڵان یان فیسار بیریار، یان كەلامناسی 
دەسەڵاتداری كەنیسە بڕوایان پێی وایە، لە ســنووری خۆی 
دەتوانرێت  چۆنچۆنی  نازانم  نییە.  چارەسەر  هەڵناوە،  زیاتر 

ڕۆژگارێكدا  هەموو  لە  چونكە  بگیرێت،  حاڵەتە  لەم  ڕێگە 
كەنیسە گرفتاری ئەم حاڵەتە بووە. ئەم مەسەلەیە لە كایەی 
ئەنجام  بەدواداچوونێك  كەسەی  ئەو  وایە،  هەر  زانستیشدا 
لەگەڵیدا.  نین  باوەڕ  و  هاوبیر  هەمیشە  هاوكارەكانی  دەدات 

ئەمە بەشێكە لە ژیانی ڕۆح.
ئێستا لێگەڕێ  با لێرەدا ڕەگەزی سێیەم بخەینە ناو مەسەلەكە، 
ئەویش ئەوەیە كە ئەمڕۆ لە كەنیسەی كاسۆلیكیدا بەتایبەت لە 
ڤاتیكاندا جۆرێك لە هەڵچوون و ترس لە تەقینەوە هەست پێ 
دەكرێت، چونكە كەنیسە بووەتە شتێكی جیهانی و هەمەڕەنگیی 
زیاتری بە خۆوە دیوە. ڤاتیكان وا هەست دەكات چیتر یەكێتی 
مەیلی  دووەم«  پۆڵی  »ژان  لای  لە  ئەوە  لەبەر  نییە.  بوونی 
دەكەوێت.  بەرچاو  كەنیسەدا  بەسەر  نوێ   دەسەڵاتدارێتییەكی 
واتە ئەوەی دەیانەوێت هەموو كەس وەكو ڤاتیكان و وەكو ژان 
پۆڵی دووەم بیر بكاتەوە. لە ئەنجامدا جۆرێك لە قەیران پەیدا 
بووە، بە ڕادەیەك كە ڤاتیكان چیدی وەك فرەیی دەرناكەوێت. 
دەكەن  كەسانێك  تەماشای  خراپەوە  چاوێكی  بە  ئەوە  لەبەر 
كە  كەسانێك  تەنانەت  و  دەكەن  هەڵگر  مشتومڕ  قسانێكی  كە 
لە دۆگمای كەنیسەی  بەشێكە  ئەمە  نیشان دەدەن.  فرەڕەنگی 
كاسۆلیكی، بەڵام لە زۆربەی ئایینزاكانی دیكەشدا هەر وایە. ئەم 
مەسەلەیە لە لای جوولەكە و موسڵمانەكانیش هەر ڕاستە. ئەم 
حاڵەتە جۆرێك )ئینكماش( چوونەوە ناوخۆی ئایینەكانە، لەبەر 
ئەوەی مەترسیی تەقینەوە هەڕەشەیان لێ دەكات. ئەم پێكدادانە 

لە كەنیسەی كاسۆلیكییشدا بوونی هەیە.
* خۆیشت ئەم پێكدادانەت لــە نــاو گۆڤاری ئیتۆدا هەبوو، چونكــە 

بەڕێوەبەری گۆڤارەكە بوویت.
- بەڵێ  تا ڕادەیەك وا بوو، بەڵام لە هەمان كاتدا دەمویست لە 

گۆڤاری ئیتۆد بێمە دەرەوە، چونكە كارێكی ئێجگار گران بوو، 
منیش دەمویست درێژە بە نووسین بدەم، ئاخر لە گۆڤارێكدا 
لە خەڵكی دیکە بۆ گۆڤارەكە وەردەگریت، خۆت  كە نووسین 
هۆی  )بە  هەبوو  وتووێژێك  بارەیەوە  لەم  دەنووسیت.  كەمتر 
ئەو فەزایەوە كە بۆم باس كردیت(، تا ئەو جێیەی گۆڤاری ئیتۆد 
تریبۆنێكی )مینبەر( ئازاد بوو، بەركەناركردنی بەڕێوەبەر مانای 
هێرشكردن بوو بۆ سەر ئەو كەشوهەوا ئازادە. مەسەلەكە بەم 

شێوەیە خرایە ڕوو، بەڵام لەڕاستیدا بەو شێوەیە نەبوو. 
* بە بڕوای تــۆ، ئایا كەنیســە بۆ نزیكتربوونەوە لە مەسەلەكانی 
كۆتایی سەدەی بیستەم، پێویستە بابەتەكانی ناوەوەی مۆدێرنێتە پەسەند 

بكات؟
بكات.  دیکە  كارێكی  ناتوانێت  لەمە  جگە  كەنیسە  بەڵام   -
چونكە كاسۆلیكەكان ئێستا لە مۆدێرنێتەدان، مەبەستم ئەوەیە 
ئێمە لە مۆدێرنێتەداین، چونكە گرفتاری زانست و تەكنۆلۆژیاین، 
چونكە لە گەمارۆی زانیارییەكاندا دەژین، چونكە لە سیستمە 
وتووێژانەش  ئەم  دەبەین.  بەسەر  ژیان  دیموكراسییەكاندا 
هەنووكە لە ناوخۆی كەنیسەدا هەن چۆن دەكرێت وا نەبێت. 
بیستەمدا  سەدەی  كۆمەڵگەی  پەراوێزی  لە  خۆ  كاسۆلیكەكان 
نین، بەڵكو لە ناویدان. باشە دەرهەق بە مۆدرێنێتە هەندێكیان 
بۆچوونی باشتریان هەیە و هەندێكی دیكەیش بۆچوونی سلبیتر، 
بەڵام لەوێوە كە ئیدی ئێمە لەناو مۆدێرنێتەداین، بە گومانی من 
قسەكردن لەوەی: ئایا پێویستە بە ئاڕاستەی مۆدێرنە بڕۆین یان 
بە پێچەوانەوەی، مەسەلەیەكی هەڵە و درۆیە. لێرەوە مەسەلەكە 
ئەوەی بزانین ئایا دەكرێت لە میانی گوتەزا ئیلاهیاتییەكانەوە، لە 
پەیوەندیی لەگەڵ مۆدێرنێتە لە دیدگای ئیلاهیاتەوە سەرلەنوێ  
تێڕوانین بكرێت یان نا؟ بۆ نموونە لە دیدگای تەكنۆلۆژییەوە 

كەسێكی  ئایا  ئەوەیە:  پرسیار  ئاشكرایە.  زۆر  مەسەلەكە 
مەسیحی پێویستە تا چ ڕادەیەك خۆ لە كاروبارە تەكنیكییەكان 
یان  پەسەندكردن  مەسەلەكە  لێرەدا  دەبینین  بگرێت؟  بەدوور 
پەسەندنەكردنی تەكینك و تەكنۆلۆژیا نییە، بەڵكو خستنەڕووی 

مەسەلەگەلێكی ئەخلاقی و مەعنەوییە.
* ئەم بۆچوونە گوتەیەكی ئەریك فرۆممان بەبیر دەهێنێتەوە، بەر لە 
پەنجا ساڵ گوتوویەتی: هەموو ئایینە ڕەسمییەكان پێویستە ڕۆژێك لە 
بەردەم ئەم هەڵبژاردنەدا بوەستن؛ یان بە پاوانخوازی بمێننەوە، یاخود 
ببنە ئایینێكی مرۆڤگەرا، ئایا كەنیسەی مەسیحی توانیویەتی ئەم قۆناغە 

تێبپەڕێنێت؟
- ئەم كارە هیچ كاتێك بە یەکجاری و بە شێوەیەكی تەواو 
بە ئەنجام نەگەیشتووە. دەتوانین بڵێین لە ئەنجومەنی دووەمی 
بۆ  گەورە  هەوڵێكی  بە  كرد  دەستی  كەنیسە  ئیدی  ڤاتیكانەوە 
بەرەومەدەنییەت ڕۆیشتن. لە لایەكی دیكەشەوە پێویستە بڵێین: 
ڕێكخراو  كەنیسەیەكی  وەك  بەردەوام  كاسۆلیكی  كەنیسەی 
ماوەتەوە. كەنیسەی كاسۆلیكی لەسەر بنەمای چەند مەرتەبەیەك 
دامەزراوە. بە بیر و بڕوای من ئەمە چانسێكی گەورەیە. لەبەر 
ئەوەی دەسەڵاتێك هەیە دەتوانێت بە ناوی كەنیسەوە قسە بكات. 
مەسەلەگەلی  دەربارەی  جیهاندا  ئاستی  لەسەر  دەتوانێت  پاپا 
جیهانی سێیەم و داماڵینی چەك و شتانی لەم بابەتە، دەست لە 
كارەكان وەربدات. ئێستا جیهان پێویستی بە ئاوەها دەسەڵاتێكی 
ئەخلاقی هەیە، بەڵام هەر كە كەنیسە ڕێكخراوێكی زنجیرەپلەی 
پەیدا كرد، ئیدی بە ناچاری ئەم دەسەڵاتە گرفتئامێز دەبێت و 
مرۆڤگەراییدا  و  پاوانخوازی  نێوان  لە  بەردەوام  بارگرژییەكی 
پەیدا دەبێت. لە ڕۆژگارێكی تێكشكێنەری وەك ڕۆژگاری ئێمەدا، 

بێگومان توانا دووچاری زبری دەبێت.

* بێگومان، لە مەسیحییەتێك كە تەنیا جۆرێك لە مرۆڤگەرایی مۆدێرن 
بێت، بەبێ  بنەما ئایینییەكان، چی پەیدا بێت؟

- هەڵبەتە چونكە مەسیحییەت لە كۆمەڵێک سومبولی خۆیەوە 
بۆ  نفوزكردن  كە  مانایەی  بەو  دەردەكەوێتەوە،  سەرلەنوێ  
زیهنەكان تەنیا بە ئەندێشە ئەنجام نادرێت، بەڵكو سومبولگەلێكی 
گەورەی وەك »باوك، كوڕ، جەستەی مەسیح« و لەم بابەتانە 
ڕۆڵیان هەیە کە لەسەر جیهانی خەیاڵ كاریگەری بەجێ  دەهێڵن. 
ئیمانی مەسیحی لەگەڵ جەستەدا دەدوێت، هەر لێرەشەوەیە كە 
شتێكی شەخسییە. كە وا بوو ئامانج ئەوە نییە سومبولەكانی 
قازانجی  بە  كەنیسە  دابونەریتی  و  )مناسك(  وەك سەریمۆنیا 
مرۆڤگەراییەكی ڕووت )كە جۆرێك فەلسەفەی چەمكییە( بخەینە 

ئەو لاوە.
و  كۆمۆنیستی  ئایدیۆلۆژیای  پاشەكشەكردنی  بــە  نییــە  وا  پێت   *
لاوازبوونی فەلسەفەی ماركسی، ئایین پێگەیەكی بەهێزتری لە ئەورووپای 
ئەمڕۆدا بۆ دروست بووە؟ دینی مەسیحی جێگەیەكی زیاتر لە ئەورووپای 

ئەمڕۆدا هەیە؟
جار  چەندین  ڕۆژهەڵات،  ئەورووپای  وڵاتانی  بڕوانە   -
كاسۆلیكی  كەنیسەی  كۆمۆنیزم  تەواوبوونی  بە  گوتراوە: 
هێزێكی مەعنەویی تازەی بۆ پەیدا دەبێت، بەڵام ئەوەی ئێستا 
دەیبینین پێچەوانەی ئەوەمان بۆ دەردەخات. مەسیحییەكانی ئەو 
وڵاتانە بە شێوەیەكی قووڵ كاریگەریی تۆتالیتاریزمی یەكێتیی 
سۆڤیەت لەسەر ناخ و ڕۆحیان هەیە. ئیرادە و مرۆڤایەتیبوونی 
لەدەست  بونیادی خۆی  و  ئاڵۆسكاوە  تەواوی  بە  خەڵكە  ئەو 
داوە. بۆیە كۆتاییهاتنی ئەم ڕژێمە ئەوانی لە بەردەم بیابانێكی 
لە  داهێنانێك  ناتوانن  مرۆڤەكان  مانایەی  بەو  داناوە،  مرۆییدا 
لەژێر  توندی  بە  ئەوێ   مەسیحییەكانی  بدەن.  نیشان  خۆیاندا 

ئەم كاریگەرییەدان. لەبەر ئەوە ئەمڕۆ لە كۆمارەكانی »چیك، 
مەجەڕ و پۆڵۆنیا« دەتوانین ئەو ئاڵۆزی و بارگرژییە بە ئاشكرا 
وەرگرتنی  بە  چیتر  خەڵكە  ئەو  چونكە  ببینین،  كەنیسەدا  لە 
ترس  ژیانی  لە  هەمیشە  چونكە  ڕانەهاتوون،  بەرپرسیارێتی 
یان ژیانی نهێنی و یاخود لە ژیانێكی تاكانەییدا ژیاون. ئیدی 
گۆشە  لەم  بهێنن.  بەدی  خۆیاندا  لە  داهێنانێك  نییە  توانایان 
نیگایەوە كۆتاییهاتنی كۆمۆنیزم قەیرانێكی سەختی لە نێو خەڵكە 
ڕووسیادا؛  لە  فەساد  بڕوانە  كایەوە.  هێناوەتە  ئاییندارەكاندا 
چیتر خەڵكی تاقەتی كار و وردبینیی ڕاستگۆییان نەماوە )واتە 
ڕانەهاتوون لەگەڵ بەهاگەلێك كە دیموكراسییان لەسەر بونیاد 
و  سەرلێشێواوی  گرفتاری  مەسیحییەكان  بەتایبەت  نراوە( 

ئاڵۆزییەكی زیاترن.
بازرگانییەكانی  بەها  شوێن  بە  زیاتر  ئەوان  كە  ئەوەیە  لەبەر   *

ڕۆژئاوادا وێڵن، تاكو بەهاكانی دیموكراسی؟
- هەموو ڕووداوەكان ئەوەومان تێدەگەیەنن كە ئێستا لەگەڵ 
كەسانێكدا ڕووبەڕووین بۆ ماوەی پەنجا ساڵ بە هیچ شێوەیەك 
ڕانەهاتوون لەگەڵ داهێنان و ڕاستگۆیی و شەهامەتدا. ئەوان 
ئەم  بوون،  درۆكردن  سەرقاڵی  ژیانیاندا  كاتەكانی  هەموو  لە 
ئێستا  دەهێنێت.  بەرهەم  تایبەت  زیهنییەتێكی  حاڵەتەش جۆرە 
خۆیان  بۆ  یاسا  ئازادن  ڕۆژهەڵات  ئەورووپای  خەڵكانی 
هەڵببژێرن، بەڵام شارەزا نین ڕێز لە یاسا بگرن. بە گومانی من 

ئەمە قەیرانێكی جیددییە.
بیرۆكــەی  شــوێنێكدا دەڵێن: »ڕەتكردنەوەی  لە  كتێبەكەتاندا  لە   *
شەڕانگێز و وەحشیەتگەری، سەلمێنەری بوونی ویژدانە، مادام وەحشیگەری 
بوونی هەیە، ئیدی ویژدانیش دەسەلمێنرێت، بەڵام كاتێک وەحشیگەری 

لەناو چوو، ویژدانیش ئیفلیج دەبێت.

ئیدی  حاڵەتەدا  لەم  هەیە،  ئیفلیجبوون  لە  جۆرێك  بەڵی   -
ویژدان نازانێت لەگەڵ چ شتێكدا ململانێ  بكات.

* ویژدان بە شێوەیەك لە شێوەكان دووچاری ئیبئینرال دەبێت.
- بەڵێ ، خەڵكی بێهیوا دەبن، چونكە سەرئەنجامی كارەكانیان 
نابینن. لەم حاڵەتەدا دەڵێن: »شەرافەت بە كەڵكی چی دێت؟« 
ئەگەر بتوانرێت بە یارمەتیی فەساد لە شەڕی شەرافەت ڕزگار 
ببن؛ ئەوە »بسم الله!« لەڕاستیدا من پێم وایە میراتی ماركسیزم 
میراتێكی گرانە و كەنیسەكانی ئەورووپای ڕۆژهەڵاتیش بەند و 

یەخسیری ئەو گێژاوەن.
* بە بڕوای تۆ ئایا دەكرێت بەهاگەلی گشتی و گشتگیری مۆدێرنێتە لە 

بەرانبەر ڕێژەگەرایی باڵادەستیی خۆی بۆ ڕا بگیرێت؟
- ئومێدەوارم وا بێت، بەڵام ئەمە قارەمانێتییەكی سەختە و 
كەس تیایدا براوە نییە. ئاڕاستە ناسیۆنالیستییەكــان شــێوەی 
ئەو  ڕیزی  لە  من  هەمان هۆ  لەبەر  بەها گشتییەكانن،  دیكەی 
كەسانەدا كە گومان وایە هەر كە دیموكراسی پەیدا بوو، ئیدی 
من  گومانی  بە  دەسێنێت.  پەرە  تایبەتیی خۆی  ڕیتمی  لەسەر 
دیموكراسییش بەردەوام پێویستی بەوە هەیە ڕۆحێكی تازە بە 
باڵایدا بكرێتەوە و لە شوێنێكەوە هێز و توانا وەربگرێت. لێرەوەیە 
ڕۆڵی فەیلەسووفان و ئایینەكان گرنگی دەبێت. بە گومانی من 
پێویستە ئایینەكان لە ڕۆشنكردنەوە و شرۆڤەكردنی گەورەیی و 
توانستی ئەم بەها گشــتییانــەدا، لــە بــەرانبــەر وەســوەســــەی 
گەڕانەوە بۆ خود، یان گەڕانەوە بۆ ناسیۆنالیستی بەشدارییەكی 
ئەوەی  هەمیشەییە.  نەبەردێكی  دیموكراسی  بكەن.  گەورە 
زامنكەری دیوكراسییە تەنیا یاسایەكی بنەڕەتیی باش و بەندو 
بڕگەی باشی ئەو یاسایە نییە. دیموكراسی مەرجی پێویستی 
ئازادییە، بەڵام ئەوە بەس نییە. بەبێ  هاووڵاتیانی ئاگادار لە بەها 

نییە. ئەم بەهایانەش پێویستە  گشتییەكان، دیموكراسی مانای 
هاووڵاتیان لە شیعر و فەلسەفە و ئایینەوە هەڵی بهێنجن.

* كەواتە تۆ ئارەزوومەندی مەسیحییەتێك كە بە گوتەی نیچە بریتییە 
لــە: »گوێپێنەدانی تەواو بۆ بنەماكــان، ســەریمۆنیاكان، ڕۆحانییــەت، 

كەنیسە و ئیلاهیات«.
- من مەسیحییەتێكم دەوێت  وەفادار بێت بەرانبەر بە خۆی، 
گوتەیە  بەم  وایشە.  هەروەك  بێت،  ئازادی  پشتگیریی  واتە 
مەبەستم دوورخستنەوەی هەموو سومبولەكانی مەسیحییەت 
نییە، چونكە بەم شێوەیە ئایینێكمان نابێت و ئەمەش تراژیدیای 
ئایینزای پرۆتستانتە لە سەدەی بیستەمدا. واتە لەگەڵ ئەفسانە 
داماڵیندا، ئیدی هیچ شتێك نامێنێتەوە. لەڕاستیدا پێویستە ئایینێك 
یارییەكانی عەقڵ  ئازادی هەبێت،  بە  بڕوای  كە  بوونی هەبێت 
كاتدا  هەمان  لە  بەڵام  بدات،  وتووێژ  بۆ  مل  و  بكات  پەسەند 
بپارێزێت.  هەموو ســومبــول و دەزگا ڕۆحانییەكانی خۆیشی 
مەسیحییەت بەبێ  كەنیسە چییە؟ ڕاستە كە لەم حاڵەتەدا بارێكی 
گران دەكەوێتە سەرشانی ئێمە، بەڵام پێویستە ڕووبەڕووی ئەم 

بارە گرانە ببینەوە. بەبێ  كەنیسە چی بەدەست دەهێنین؟
* ویژدانی مەسیحی بەدەست دەهێنین؟

- بەڵێ ، بەڵام ویژدان لە كەنیسەدا فۆڕمەلە دەبێت. كەسێكی 
وەك سان فرانسیس بەبێ  ئینجیل نایەتە دی. ویژدان دەرئەنجامە. 

پێویستمان بە پەیوەندیی كەسانی دیکە هەیە.
* ئەم پەیوەندییە بە كەسانی دیکەوە، مانای پەیوەندی بە ئایینەكانی 

دیكە و گفتوگۆی بەردەوامە لەگەڵیاندا.
ئایینەكان  بەردەوام،  گفتۆگۆیەكی  ئاوەها  بەبێ   هەڵبەت،   -
دەمێننەوە.  حەپسكراوی  و  گەمارۆدراوی  بە  خۆیاندا  ناو  لە 
لە  بریتییە  مەســەلەکە  دژوارە.  ئێجگار  مەســەلەیەكی  ئەمە 

بە گومانی  لێكحاڵینەبوونێك.  لە هەموو جۆرە  دووركەوتنەوە 
من كلیلی چارەسەری ئەم مەسەلەیە ئەوەیە نابێت هیچ ئایینێك 
بڵێت: »من تەنیا ئایینی هەڵگری ڕاستیم و ئەو ئایینەی دیكە لە 
هەڵەدایە« ئەگەر بەم گریمانەیە دەست پێ بكەین، ناتوانین لەگەڵ 
یەكتردا گفتوگۆ بكەین. گریمانەی گفتوگۆمان ئەوەیە كە بڵێین: 
پێویستە هەموومان ڕۆشــنی بكەینەوە كە بۆچی لە مێــژوودا 
)ڕابردوو( لە زمانی یەكتری تێنەگەیشتووین، كە وا بوو پێویستە 
بە شێوەیەك  بنێین.  بەلاوە  پێشداوەرییەكانمان  و  دەمارگیری 
كاتیشدا  هەمان  لە  و  تێبگەین  باشتر  یەكتری  قسەی  لە  كە 
وەفادار بین بەرانبەر بە هەقیقەتەكانمان. لە پەیوەندییەكدا كە 
لەسەر بنەمای زۆرداری و بەكەمسەیركردنی بەرانبەر دروست 

بووبێت، گفتوگۆ دروست نابێت.

سەرچاوە
گۆڤاری كیان ژمارە 36 لا 51-44.

هەڵبژاردەیەك لە كارەكانی نیچە

١- لە كتێبی زەردەشت وای گوتەوە)*( 

دانایانی بەناوبانگ
و  دەنازن   خۆتانەوە  و شۆرەتی  ناو  بە  ئێوە  داناكان!  خێڵی 
پڕوپـوچــە،  بە  باوەڕی  كە  كردووە  گەلەتان  ئەو  خزمەتی 
لەباتی ئەوە خزمەتیی ڕاستیتان بكردایە، ئەوا كەس ڕێزی لێ  
نەدەگرتن. هەر لەبەر ئەوە گەل بووەتە باركێشی گومانئاراییتان؛ 
پێچە  ئــەو  بووەتە  و  ڕازاوەتانــە   دەمودووی  زادەی  ئەویش 
بەو  دەكات.  كێشتان  قەشەنگ  دەربڕینی  بەرەو  كە  ڕێگەیە 
ڕەنگە ئەوەی سەردارە بەندە و نۆكەر بۆ خۆی پەیدا دەكا ت و 
لێی دەوەستێتەوە، ئەوجا بە دۆخی گومڕابوون  و بە یەكانیان 
دەكەوێتە خۆشی  و ڕابواردن. ئەو مرۆڤەی چۆن سەگ ڕقی لە 
گورگە، ئاوا گەل چارەی ناوێت دەشێت كێ  بێت؟ بیگومان گەل 
ئازادە. دوژمنی  چارەی ئەو كەسەی نەگەرەكە خاوەن بیر و 
كۆتە و نابێتە ملكەچ  و كۆیلە، ئەو مرۆ ئازادەمان جەنگەڵنشینی 

بەلاوە پەسەندە.
ئەو شتەی لە هەموو زەمانێكدا گەل بە گیانی دادی زانیوە، 
و  بۆســەناوە  لە  خۆی  ئازادیی  گیانی  بــۆ  و  دادێكە   ئەوە 
سەگەدڕەكانیشی دەلوورێنن بەسەریدا. ئەوەش لەبەر چاوە كە 
لە گشت زەمانێكدا گوتراوە: »ڕاستی لە بێجگەی گەلدا نییە. ئەی 

وای بۆ ئەو كەسـەی لە دەرەوەی گەلەوە عەوداڵی ڕاســتییە«. 
نەوازشەوە  و  سەركزی   بارەی  لە  ویستوویانە  داناكان! 
پشتیوانیی گەل بن. ئەوجا ئەو چاوشۆڕییەتان بە ڕاستخوازی 

ناو بردووە. پیاح! كە چۆن دانایەكن؟! 
لە دڵی خۆتاندا دەتانگوت: زادەی گەلین  و پەروەردەی گەلین. 
دەنگی گەلیش دەنگی خودایە، وەك كەری گێل كەزاب دەمڕاستی  
داوە. زۆر دەسەڵاتداریش  پیشانی گەل  نێوەندیاریی خۆتان  و 
گەل  ئارەزووی  و  چێژ  لەگەڵ  خۆیان  گاریەی  ویستوویانە 
بسازێنن، ئەوجا بۆ ڕاكێشانی یارۆ گاریە كەرێكی گولەكە. تۆ 

بڵێ  دانایەكی بەناوبانگیان تێبەستووە!؟
دانا بەناوبانگەكان! داواتان لێ  دەكەم چیتان لە بەردایە لە 
كەوڵەشێر و كەوڵەجانەوەری بەڵەك  و پەستەكی جیهانگەڕو 
هــاواری  ئــێــوە  دابــڕنــن.  خۆتانیــان  لەبەر  داگیركەرەكان 
گەورەگرتن  بە  و  مەزنایەتی   لە  تا  بەڵام  ڕادەهێڵن،  ڕاستی 
ئەو  ڕاستپەروەر  نییە.  ڕاستییانەتان  بەو  باوەڕم  نەهێنن  واز 
بێخوداوەندەیە، کە دەداتە هەردە و چۆڵ. هەر لە بن دەستی 
خۆیەوە گەورەپەرستی  و ستایشخوانی تێك هاڕیون، ئەوجا 
بووەتە هەردەگێڵ. لمی بیابان قاچی چۆڵەوان دەسووتێنێت  و 
لــێ   زوڵاڵــیــان  ئــاوی  مێــرگــانــەی  ئەو  دەداتە  ســەرنجیش 
ئاسوودە  بە  زیندەگانیش  دایپۆشیون ،  سێبەر  هەڵدەقوڵێت   و 
بنەی لێ  خستووە، كەچی تینوێتی كاری تێناكات و ڕاینادات بۆ 
خۆشیانی لەگەڵ خۆشنوودەكاندا ڕوو بكاتە ئەو مێرگوزارە، 
هەڵناوە. شێر  لێ   بتێک خۆی  و  مێرگە  هەر  دەزانێت  چونكە 
دەیەوێت تەنیا بێت و لە بەندایەتیی گەورە و سەروەرەكان  و 
بێت  دوور  بكات.  ڕزگار  خۆی  ملهووڕەكان  بەختەوەریی  لە 
ئەوانەی  و  ترس   لە  بێت  دوور  پەرستاكان  خوداوەند،  لە 

دەوێت.  ئــاوای  ڕاســتپەروەر  پیاوی  دڵانەوە،  دەخەنە  ترس 
بەروماوە  بەو  ژیاون  چۆڵەوانیدا  لە  هەر  ڕاستیخوازەكان 
تەنیا  شاراندا  لە  بەڵام  كردووە،  ڕەها  خۆیان  بیری  بەرینەدا 
دانا بەناوبانگەكان خۆراكی باش دەماشنەوە، ئەوە نییە لەپێناو 
دادۆشیندا ئاژەڵە گوندارەكان باش دەلەوەڕێنن؟! ئەوان گاریەی 
گەل ڕادەكێشن  و كەرگەلئاسا خۆیان پێ  پاڵوبەند كردووە. وە 
نەبێت من لێیان خەشمگیر بم، بەڵام با بزانن كە ئەوان نۆكەرن  و 
گاریەیان لە پاڵوو خراوە، درەوشانەوەی زێڕیش بەسەر ئــەو 
گاریەوە كە ڕای دەكێشن لە ڕووڕەشی قوتاریان ناكات و هیچ 

بەفریایان نایە .
زۆر جاریش ئەو مەردومانە لە خزمەتكاریدا دڵسۆز بوون  و 
شایەنی سوپاس بوون، دانایــی ئــەوەی دەوێــت كــە نــۆكــەر 
نۆكەرایەتییەوە سوودی پێ  لە ڕووی  بگەڕێت و  ئاغایەك  لە 

بگەیەنێت. 
پێویستە هۆشی ئاغاكەت باڵا بێت   و پەسندایەتییشی هەر وا 
بەرز  ئەو دوو سیفەتەوە  تۆش  بە سایەی  بێت ؛ چونكە  بڵند 

دەبیتەوە.
و  هۆش   باڵابوونی  سایەی  بە  گەل!  نۆكەرەكانی  دانا  ئەی 
بە  گەلیش  بوونەتەوە،  قنج  ئێوەش  گەلەوە  پەسندایەتیی 
نییە.  پێداهەڵدانتان  بۆ  دا  جاڕم  ئەوەی  بووە.  باڵا  سایەتانەوە 
لە گەلەوە گلاون  و بە  لە پەسندایەتیی خۆتاندا  تەنانەت  ئێوە 
سیفەتی ئەو ماونەتەوە، بەڵام گەلێكی سەر كێڵن  و پەی بە هیچ 

واتایەكی هۆش نابەن.
هۆش لە خۆیدا زیندەگانییە و ژیان لەتوكوت دەكات. ژیان 
چەندە بەرگەی ئازارەكان بگرێت لە زانیاریدا پەرە دەسێنێت و 

فراوان دەبێت. ئەرێ  ئەو ڕاستییەتان زانیوە؟!



166

هۆش بەختیار نابێت تا فرمێسك نەسڕیت و تاجی قوربانی 
نەنێیتە سەر. ئەرێ  ئەو ڕاستییەتان زانیوە؟!

نابینا و پەلكوتانی بۆ ڕێگە شایەتن لەسەر هێزی خۆر. ئەرێ  
ئەو ڕاستییەتان زانیوە؟!

پێویستە كە زانیاریخواز فێر ببێت كە كێوەكان بكاتە بەردی 
دیوار  و تەلاری خۆی پێ  بونیاد بنێت. لە لایەكی دیكەشەوە كێو 

)هۆش( گواستنەوەی بە لاوە سەخت نەبێت.
ئەرێ  ئەو ڕاستییەتان زانیوە؟!

كە  دەركەوتووە  بۆ  ئەوەندتان  هەر  هۆشەوە  بارەی  لە 
چ  هۆشە  ئەو  كە  نازانن  ئیدی  دەوەستێت.  پێ   خراپەیەكی 
بە  و  ڕەقی   بە  چەندە  كە چەكوش  نازانن  دیسان  دەزگایەكە. 

قورسی دادێتە دەزگا؟!
بەڕاستی ئێوە لە بارەی گەورەیی هۆشەوە نەزانن، ئەگەر 
ئەوا  ڕابگەیەنێت  خۆی  ڕاستی  ویستی  و  هۆش   نەوازشی 
ئەو  یان  بگرن،  نەوازشەی  ئەو  بەرگەی  ئێوە  زۆر زەحمەتە 

نەوازشەی بە كۆڵتانەوە بگرن.
نەتانتوانیوە هۆشی خۆتان بۆ چاڵە  لە هیچ زەمانێكدا  ئێوە 
گەرمایی  تێسمڕانەی  ئەو  بۆ  چونكە  بكەن؛  بەڕێ   بەفرەكان 
كەسە  ئەو  لەزەتی  بە  هۆ  هەمان  لەبەر  نییە،  تیادا  تەواوتان 
وێڕای  دەیبوژێنێتەوە،  چاڵانە  ئەو  گەرمی  شەرابی  كە  نازانن 
بەرەوە.  دێنە  بیركردنەوەدا  تەك  لە  وازیكردن  بۆ  كە  ئەوەش 
بەهەرحاڵ دانایی  و پەندیاریتان كردووەتە پەناگە و بیمارستانی 

زڕەشاعیران.
ئەی دانا بەناوبانگەكان! ئێوە هەڵۆ نین؛ كەواتە نازانن هۆش 
لە بیم  و لەرزی خۆیدا چ خۆشایەتییەكی لێ  دەزێتەوە. بێجگەی 
باڵداریش بەسەر شیوو و دۆڵەكانەوە مافی دڕ بە هەوادانی نییە. 

داناكان لەوە پتر نین كە پێتان بڵێن ناكامڵ و هێور. تەوژمی 
چونكە  هەڵدەكات؛  قووڵەوە  زانیارییەكی  هەموو  لە  شەختە 
ئەو  تەنیا  ساردن،  بەفر  وەك  هۆش  پەنهانەكانی  سەرچاوە 
دەستانەی بە گەرمیی زەحمەتكێشان گڕیان تێبەر بووە لەزەت  و 

خۆشی لەو زوقم  و سۆڵەیە وەردەگرن!!
دانایانی بەناوبانگ! لەبەر چاومە: ئەوا خۆتان بە دڵڕەقییەوە 
پێچ داوە و بەباییبوونەوە داچەقیون؛ نە ئەوەیە بەهێزی بایەك 
بجمێن، ئەو ئیرادەشتان تیادا ڕاست نابێتەوە زاتتان بێنێتە بەرو 

بجووڵێن.
نەكەوتووە كە بەسەر شەپۆلە  بەو كەشتییە  ئەدی چاوتان 
پێچلێدانێكدا  و  وزاق   هەموو  لە  و  دەشەكێتەوە  شپرزەكانەوە 

باوبۆران لە قاقۆزەی ناوە. 
دانایی منیش وەك ئەو كەشتییە بەسەر تەمەندا تێدەپەڕێت و 

پڕ و چڕی گەردەلوولی بیركردنەوەیە.
ئا ئەوە دانایی سرك  و پەڕاوەزەی منە و تەكان دەدات. ئەی 
خزمەتكارەكانی گەل، ئەی دانا بەناوبانگەكان! لەو حەلەدا كە من 
تەكان بە خۆم دەدەم  و ڕا دەسێم، ئایە ئێوە دەتوانن بێن  و شان 

لە شانم بدەن؟!
زارا ئاوای گوت… 

***
سروودی شەو

بووەوە،  بەرز  شەتاوان  خوڕەی  داهات  و  شەو  تاریكایی 
دیسان نەفسەكەی منیش سەرچاوەی هەڵقوڵیوی خۆی هەیە  و 

دەكات هاژە لە سەردا.
تاریكایی شەو داهات  و ئاوازی سروود لە زاری ئاشقەكانەوە 

دەنگی دایەوە. گیانی منیش سروودێكە لەو ئاوازە سروودانە.

لە ناخی مندا شۆڕشە هێزێك هەیە و دەیەوێت دەنگی خۆی 
گیرۆدەكان  چەشنی  بە  و  خۆشەویستییە  تاسەی  بەردات، 
خاوەنی گفت  و بەیانە. من نوورم  و كاشكی تاریكایی بوومایە، 
بووەتە  تەنیایی  ئەوەتا  تێبەربووە،  نوورپۆشم  و گڕم  چونكە 

بەشم. 
بــە  وردەكان  گوڵەئەســتێرە  وەك  ئەســتێرە!  كۆی  ئەی 
ئاسمانەوە دەتروسكێنەوە؛ بێت  و تاریكی بوومایە، دەمتوانی 
بە  من  بەڵام  بنازێم؛  تیشكپژانتان  بە  بكەم،  ئاوقەد  فەڕتان 
ڕووناكییەكانی خۆمەوە دەژیم  و بڵێسەی زاتی خۆم دەخۆمەوە، 
لە خۆشایەتیی وەرگران نائومێدم، جارەها بە دڵیشمدا هاتووە 

كە ئەو خۆشایەتییەی لە دزیدا هەیە، لە وەرگرتندا نییە.
هەژاریم لەوەدایە كە دەستم لە بەخشین ناوەستێت، هەمیشە 
تەماشای ئەو چاوانە دەكەم كە لە چاوەڕوانیدا كەیلن، سەرنجی 
ئەو شەوگارانە دەدەم كە گڕگرتووی شەوق  و تاسەن، ئەوەش 

حاڵێكی زرگنییە و خەوگاكەم لێ  ناخۆش دەكات.
ئای لە بەدبەختیی بەخشدەنەكان، ئای لە تاریكیی خۆری من، 
ئای لە ئەلهای حەزۆكێی من. ئای لە تاوی برسێتیم لە تێریمدا؟!
ئەوان چیم پێ بدەن وەریدەگرن؛ بەڵام لە گیانیان بە دوورم، 
نێوانی وەرگر و بەخشندە كەندڕێكی قووڵە. دەشێت نزیكترین 

چاڵ لە قووڵاییدا سەخترینیان بێت لە داڕماندا.  
هەناوم تووشی جۆرە برسێتییەك بووە، پاڵم پێوە دەنێت، 
ئەوانە ئازارم بدەن كە نووری  خۆمیان تێدەگرم، حەز دەكەم 
لێیان ببمە جەردە و ڕووتیان  ئەوانەی دیاریم پێ  بەخشیون 
بكەمەوە، ئا بەو چەشنە تینووی جەزرەبەگەیاندنم؛ ئەو دەستەی 
و  تاڤگەیەكم   من  دواوە،  دەكێشمەوە  ڕای  دەكردەوە  درێژم 

دوورهاوێژانە تافە تافمە.

ئەو  دەدات،  فریو  یەكەم  مەزنایەتیی  ئاوا،  تۆڵەكردنەوەی 
جۆرە مەكر و فێڵەش زادەی بەركەناریمە.

لە كیس چوو، پەسەندایەتیم  تا بەختیاریم  هێندەم بەخشی 
بێت   بەخشندە  كەمبینە  كەسێك  هەر  پووكایەوە،  و  هەڵتەكا 
كەواتە  بدات؛  لەدەست  ژیان  دەكرێت  لێ   ئەوەی  مەترسیی 

پێویستە لپەدەستی داقونجێنێت و دڵی ڕەق بێت.
كە  دەكەن  فرمێسكباران  كەسە  ئەو  چاوەكانم  كالانەی 
شەرمەزاری هانا و پاڕانەوەیە، ئەوەتا دەستم ڕژد هەڵاتوون، 
بە  كە  بكەن  لەرزۆكانە  دەستە  بەو  هەست  نەیانگەرەكە 

چنگپڕبوونەوە لاسەنگ بوون!
كوا فرمێسكی چاوەكانم، كوا نەرمونیانیی دڵەكەم؟ ئای لە 

تەنیایی بەخشندەكان، ئای بۆ كشوماتی نوورپۆشەكان؟!
خۆرە بێشومارەكان، بە چۆڵگەی ئاسمانەوە دەخولێنەوە  و 
بە تیشكەوە لە تەك چڕەتاریكستانییەكاندا دەدوێن، منیش بە 

تەنێ  لە قسە و گفتی ئەو خۆرانە بێبەشم.
ئەی هاوار لە توانای چ پەیوەندییەكدایە، ڕووناكییەكان بەو 
تەنانەوە ببەستێتەوە كە لە خۆیاندا ڕووناكن؟ ئەو ڕووناكییانە 
بەسەریاندا تێدەپەڕن  و بە خێسەیەكەوە چاوەزەدمان دەكەن  و 
بە ڕێی خۆیاندا تێدەتەقێنن، ئا بەو جۆرە خۆرگەل بە ئاسمانی 
خۆیاندا ڕادەبوورن  و چارەی هیچ تەنێكی دیكەی درەخشانیان 
ناوێت، بەڵكو بە ساردوسڕییەكەوە تێدەپەڕن  و ئاوەڵەكانیشیان 

هەست بە تینی گەرماییان ناكەن.
خۆرەكان وەك فەرتەنە لە كەلووەكانی خۆیانەوە دەردەچن، 
شوێن ئەو شتە دەكەون كە ویستە بە زەبرەكەیان هەنگاوی بۆ 

ناوە، ئا لەمەدا سارد و گەرمییەكەیان پەنهانە!
ئەی ستارەگەلی خۆپۆش بە تاریكەشەو! ئایە بێجگەی ئێوە 

شتێكی دیكە هەیە گەرمایی لە بریسكانەوە دروست بكات؟ هەر 
ئێوەن كە بەرزە هێزەكان لە گوانی نوور هەڵبخەن.
وای بۆ خۆم! شەختەیە و گێژم پێ دەخواتەوە. 

بــە  مــن  هەڵدەپڕووكێنێت،  شــەختە  گــڕەی  بە  دەستیشم 
بڵێسەی  نەبێت  ئێوە  تینوێتیی  بە  هەڵگیرساوم،  گەرمەتینێكەوە 
لە  بۆچی  كەواتە  سەند،  پەرەی  تاریكایی  ئەوا  دانامركێتەوە. 
چارەم نووسراوە نوورێكی تەنیا بم  و سیرۆشی تاریكستان بم؟!
تاریكستانییە و بەرین... حەزەكانی منن هاژەی شەتاوان.  

شەو  تاریكایی  هاوار.  بیكەنە  پەنهانییەوە  لە  دەیانەوێت 
داهات  و خوڕەی قەڵبەزان بەرز بووەوە.

دیسان نەفسەكەی منیش سەرچاوەی هەڵقوڵیوی خۆی هەیە!
زاری  لە  سروود  ئاوازی  و  داهات   شەو  تاریكانی  ئەوا 

گیرۆدەكانەوە دەنگی دایەوە.
گیانی منیش سروودێكە لەو ئاوازە سروودانە.

زارا ئاوای گوت…
***

سروودی سەما
ڕۆژێكیان زارا لەگەڵ یارانی بە نزارێكدا تێپەڕین، لەو حەلەدا 
چاوی بۆ كانیاوێك دەگێڕا مێرگێكی تەختانی لە نێو درەختەكان  
و بێشەڵانەكانەوە بەدیی كرد. لە هەمان كاتدا دەستە كچۆڵەیەك 
سەمایان  خۆیان  بۆ  سەرفرازانە  ناحەزان(  چاوی  لە  )دوور 
وازیان  ناسییان،  و  هەڵنگوت   ڕێبوارە  لەم  كە چاویان  دەكرد، 
لە سەماكردن هێنا، بەڵام زارا لێیان هاتە پێشەوە و لە تەكیاندا 
كەوتە قسە: كیژە جوانەكان! لەگەڵ ئێوەمە؛ مەوەستن بۆ خۆتان 
هەڵبپەڕن، من ڕێبوارێكم  و هاتووم، كەیفخۆشیتان بێت زار ناكەم  
و دۆستی كیژانم ... كابرایەكم  و لە بەردەمی شەیتاندا بەرگری لە 



171

یەزدان دەكەم، شەیتانیش بریتییە لە گیانی ڕەزاقورس، كەواتە 
چۆن دەبمە مڵۆزمی بەها و ڕۆحسووكیتان؟! ئەمە سەمایەكی 
خوادادە و لە من ناوەشێتەوە ببمە دوژمنی، ئیدی چۆن دەبمە 

دوژمنی سەمایەك كە ئەو قاچە خنجیلە ڕێكانە دایبمەزرێنن؟! 
چڕەكان  درەختە  بــە  كــە  جەنگەڵەم  ئــەو  مــن  بێگومــان 
ڕەشداگیرساوە و تاریكایی دەوروبەری داپۆشیوە، بەڵام هەر 
كەسێك نەترسانە خۆی فڕێ  بداتە ئەو تاریكستانەی منەوە، لە 
ژێر پەڵە سنەوبەرە بەسامەكانمدا ئەو ڕێگەیانە دەدۆزێتەوە كە 
ئەم بارە و بە گوڵخەمڵانن، دیسان تووشی ئەو خوڵایە دەبێت 
كە كیژان تاسەی دەكەن  و ئەویش كشومات لە پەنا كانیاوێكدا 
هەڵژیاوە و چاوەكانی ناونە سەر یەك. لە جەرگەی نیوەڕۆدا 
ئەو خوڵا داهێنراوە لێی نووستووە، لەوانەیشە ماندوو بیت و 
لەمێژ بێت هەڵەداوانی پەپوولەگرتن بێت تا ژمارەیەكی زۆریان 

لێ  ڕاو بكات.
گچكە  ئەو  كە  مەبن  زویر  لێم  خنجیلانەكان!  سەماكەرە 
و  هاوار  بیكاتە  تا  دەهێنم  بۆ  تینی  دەكەم،  تەمێ   خوداوەندە 
و  خۆشی   گریانیدا  هاڕژنی  لە  و  خوداوەندێكە  بەڵام  گریان، 
بۆ  سەرگۆنایەوە  فرمێسكی  بە  لەمەولایش  دەهێنێت.  شادی 
لاتانی كێش دەكەم، تا داواتان لێ  بكات لەگەڵ خۆتاندا بیخەنە 
سەما، هەر ئەوەندە كەوتە سەما، ئەوا منیش بە گۆرانیچڕینەوە 
شەپازڵە  وەك  لاوژەیەكن  گۆرانییەكانم  ئەو.  یاوەری  دەبمە 
دەیانماڵم بە بناگوێی قورسە گیاندا، گیانی ئەو شەیتانی خۆی 

هەڵناوە و لە خەڵكی وایە جیهانگیرە.
لەگەڵ  )كۆبیدۆن(،  خۆشەویستی  خوداوەندی  كاتەدا  لەو 
كیژۆڵە دڵفڕێنەكاندا سەمای دەكرد، زارا هات  و بە سترانچڕینەوە 

دەنگی لێ  هەڵبڕی. 

ئەی زیندەگانی! ئەو ڕۆژەی چاوم لە چاوت هەڵچەقی، وام 
زانی كەوتوومەتە بنەوەی ناخەكانەوە، بەڵام تۆ منت بە تۆڕی 
بێبنە،  ناوی قوویتم هێنا و گوتم  كاتێک  زێڕین هەڵكێشایەوە، 
تۆ  »ئەمەی  گوتم:  پێت  و  كرد  ڕەها  گاڵتەچیانەت  قاقایەكی 
دەیبێژیت هەر ئەوەیە كە ماسییەكان دەیڵێن، ئەوانیش ناتوانن 
بگەنە بنی قووڵایی وا دەزانن قووڵایییەكە بێبنە. تۆ بڵێیت بێبارو 
بێمیزاج بم؟! تۆ بڵێیت ئافرەتێك بم، بەڵام ئافرەتێكی بێبەش لە 
بارەی سیفەتەكانمەوە دەمهەڵبەستی خەڵك  لە  ئاكارپەسندی؟ 
و  نهێنیم   لە  پڕ  كە  ئەوەن  لەسەر  هەمووشیان  بەڵام  زۆرە، 

كۆتاییم نایە.
خەڵكینە! ئێوە پەسندئاراییتان لە مندا دەبینن؛ لەوەش بەولاوە 

هیچ دەسەڵاتێكی دیكەتان نییە.
بەڵێ  ژیان لە گاڵتەجاڕیی خۆیدا ئەم حیلە و قاقایەی لێ دا، 
بەڵام بەش بە خۆم باوەڕی پێ ناكەم؛ لەو كاتەشدا كە خۆی 

دادەشۆرێت، ئەو پێكەنینەی لێ  ناسەلمێنم.
ڕۆژێكیان لەگەڵ داناییە تۆسنەكەمدا كەوتمە چپە و ڕازەوە، 

ئەویش بە ڕقەوە پێی گوتم
تۆ حەزت لە ژیانە و خۆشت دەوێت و داوای دەكەیت هەر 

ئەمەشە كە پاڵت دەدا فرە سوپاسی ژیان بكەیت. 
ئەگەر خۆم ڕانەگرتایە وەڵامی داناییم بە چەتوونی دەدایەوەو 
ڕقەبەریم  دانایی  هەرچەندە  وەدەردەخست،  بۆ  ڕاستیشم 
لەگەڵدا دەكات، دەبێت وەڵامی كاریگەرتری بۆ ساز بدرێت تا 

نهێنییەكانی هەڵبماڵدرێن؟!
لە ناخی دڵمەوە بێجگە لە ژیان هیچ شتێكی دیكەم خۆش ناوێت، 
ژیانخۆشویستنەكەم  پلەی  نەوێت،  ژیانم  چارەی  كاتەی  ئەو 
دەگاتە ئەوپەڕی. ئەگەر بەرەو دانایی تەكانم دا  و هانام بۆ هێنا، 

لەبەر ئەوەیە كە لە ژیاندا یادكردنەوەی من زۆر پێ  هەڵدەبڕێت.
دانایی چاوی ژیان  و زەردەخەنەی ژیانی هەیە، بەڵكو تۆڕی 
زێڕینیشی هەیە. كە دانایم تا ئەم ڕادەیە لە ژیان بچێت، دەبێت 

چی بكەم چیم بۆ بمێنێتەوە؟!
كاتێک ژیان لە بارەی داناییەوە لێی پرسیم، وەڵامم دایەوە: 
»دانایی ئەوەیە كە مرۆڤ بە هەموو توانایەوە ئیشتیای دەكات و 
لێی تێر نابێت، بە چاو دەیقۆزێتەوە تــا لــەو دیــو ڕووبــەنــدەوە 
ڕا  پەنجە  تۆڕەكەیدا  گەرووی  بە  و  دەردەكەوێت  دەموچاوی 
دەدات و لە بارەی جوانییەكەیەوە دەپرسێت  و ناشزانێت ئەو 

جوانییە چییە؟
لەگەڵ ئەوەشدا پێشترین ماسی خۆی ناگرێت بۆ چێشتەداو 
جار  زۆر  هەڵدەبزوڕقێتەوە.  سەرسەختانە  و  دەدات  تەكان 
داناییم دیوە لالێوی دەگەزێت و قژی لێ  بەردەدایەوە. كە ئەمە 
ئاكاریەتی، لەوانەیە فێڵباز و بەد بێت؛ بەڵكو لەوانەیە ئاكار ژنانی 
بێت. تا زاتی خۆشی دانەشوات، ئەوا ناگاتە ئەوپەڕی دڵڕاكێشان.
دوای ئەوەی لە بارەی داناییەوە بە ژیانم ڕاگەیاند، بزەیەكی 
شەیتانی بەسەر لێودا ڕابوورد و چاوی لێ  وێك هێنا و گوتی: 
ئایە  »ئەوە باسی كێ  دەكەیت؟! لەوانەیە مەبەستت من بێت؟ 
مرۆڤ )با ڕاستیش بێت ( مافی ئەوەی هەیە ئەو هەموو شتانە 

بداتە ڕووی هەر كەسێك كە مەبەستی بێت؟
كەواتە كابرا! تۆ لە بارەی دانایی خۆتەوە دەڵێیت چی؟ ئەوا لە 
لایەكەوە ژیانی خۆشەویست هەردوو چاوی كردنەوە، لەلایەكی 
ڕەهێڵ  قووڵدا  زۆر  زەندۆڵی  و  چاڵ  بە  زانی  وام  دیكەشەوە 

دەبمەوە«. 
ئەمە پێداهەڵدان  و سروودچڕینی زارا بوو. هێشتا سەما دوایی 
نەهاتبوو، كیژۆڵەكانیش لەبەر چاوم گوم نەبووبوون، خەمێكی 

قووڵ دایگرت  و گوتی: »ئەوا خۆر لای كردەوە، مێرگ ئاونگی 
لێ  نیشت، دارستان بە كزەباوە كەوتە شنەشن. سەیرە! شتێكی 
نادیار، نەناسراو دەورەم دەدات و چاوم لێ  زەق دەكاتەوە و 
دەڵێت: »ئەرێ  زارا! هێشتا لە ژیان دایت؟ لە پای چی زیندەیت؟ 
لە  مانەوەت  گوایە  هەیە؟  سوودێكی  چ  تۆ  زیندەگانییەی  ئەم 
لە  ئەوەی  یاران،  خۆم!  بۆ  وای  نییە؟  شێتانە  كارێكی  ژیاندا 
وەشارن،  لێ   داماویم  شەوەزەنگە،  دامەزراندووە،  ڕازی  مندا 

بەرسنگی ئێوارەش بگرن  و مەهێڵن پێم بگات.
زارا ئاوای گوت 

پەراوێز
*ئەم نموونانەی كتێبی »زەردەشت وای گوت« 

لە تەرجەمەكەی مامۆستای خوالێخۆشبوو ڕەوفی ئەحمەد ئالانییەوە 
وەرگیراوە، كە دەزگای چاپ و پەخشی سەردەم 

بڕیارە لە ساڵی ئایندەدا بە چاپی بگەیەنێت.

2 - پێشەكیی كتێبی جینالۆجیای ئاكار

جینالۆجیای ئاكار

فریدریش نیچە
لە ئینگلیزییەوە: ئەنوەر حەمە ساڵح

پێشەكی
)١(

خۆمــان  بە  نەناســراو  مەعریفــە،  شــوێنكەوتوانی  ئێمەی 
هۆیەكی  لەبەر  ئەویش  خۆیشمان،  بۆ  تەنانەت  دەمێنینەوە. 
خۆماندا  بەدوای  هەرگیز  ئێمە  چونكە  دروست،  و  ڕاست 
خۆمان  ڕۆژان  لە  ڕۆژێك  دەكرێت  چۆن  كەواتە  نەگەڕاوین. 
بێت،  كوێ   لە  »گەنجت  كە:  گوتراوە  ڕاست  بدۆزینەوە؟ 
هەروەها دڵیشت لەوێندەرە«، دەبێت گەنجی ئێمە لە پورەكانی 
مەعریفەدا بدۆزینەوە. وەكو هەنگە ڕۆحانییە زگماكەكان، ئەمە 
تاكە مەبەستمانە، دڵمان تەنیا بە یەك شتدا چووە »هێنانەوەی 
پێشكەشمان  تری هەبێت  ژیان هەرچییەكی  ماڵ«.  بۆ  شتێك 
بكات، لە »ئەزموونەكان«ی كێ  لە ئێمە هێندە جیددییە بۆیان؟ 
هەیە  ئەوەم  ترسی  من  بۆیان؟  هەیە  پێویستی  كاتی  یاخود 
بە  دڵمان  نەبووبین؛  شتەكان  نزیك  گرفتانەدا  جۆرە  لەو  كە 
بووبێت  لە لای  ئەوەی  ڕەنگە  نەخێر،  نەبووە.  لەلای  تەواوی 
كەسێك  كاتێك  خەیاڵتەوە  بیهێنەرە  بووبێت!  گوێیەكانمان 

ڕا  قووڵبوونەوەیەك  خۆدا  لە  و  جوان  داڵغەیەكی  پڕتاو  لە 
دەچڵەكێت بە هۆی دوازدە لێدانە بەرزەكەی زەنگی كاتژمێری 
بێت؟  چەند  كاتژمێر  دەبێت  دەپرسێت:  خۆی  لە  نیوەڕۆوە، 
گوێیەكانمان  ڕاستییە  ئەو  دوای  لە  ئێمەش  شێوە  هەمان  بە 
پەشۆكاوییەوە  بە  تەواو  بە سەرسووڕمانێكی  و  دەخورێنین 
یاخود  كردەوە؟  تاقیمان  هەنووكە  بوو  چی  ئەوە  دەپرسین: 
تەنانەت دەشپرسین: ئێمە لەڕاستیدا كێین؟ پاشان وەكو گوتم: 
جارێكی تر لە هێنانەوەیاددا هەریەك لە دوازدە لەرینەوەكەی 
لێدانەكانی ئەزموونەكەمان، ژیانمان و بوونمان دەژمێرینەوە، 
بەڵام ئەفسووس! لە پرۆسەكەدا كۆی حیساب لەدەست دەدەین، 
بەم جۆرە بە زەرورەت وەك تەلیسمێك بە خۆمان دەمێنینەوە، 
نشوست دەخۆین لە خۆتێگەیشتنمان، مەحكومین بەوەی هەڵە 
هەموو  دەڵێت:  هەمیشەكییەكەشمان  بگەین. ڕستە  لە خۆمان 
یەكێك لە ئێمە زیاتر لە خۆیەوە دوورە، سەبارەت بە خۆمان 

زانیاریمان نییە.
)2(

پێشوەختە  ڕا  ڕەچەڵەكی  بە  سەبارەت  بیرۆكەكانم 
ڕەوشتییەكان )كە مەبەستی ئەم كتێبە مشتومڕئامێزەن( دەربڕینە 
سەرەتاییەكانیان لە كۆمەڵە پەندەكانی كتێبی »مرۆڤدۆست، زۆر 

مرۆڤدۆست. كتێبێك بۆ ڕۆحە ئازادەكان«دا دۆزییەوە. 
لە سۆرینتۆ )Sorrento( دەستم كرد بە نووسینی ئەو كتێبە، 
لە ماوەی زستانێكدا كە بواری هەڵوێستەكردنم هەبوو، وەك 
ڕووپێوكردنی  بۆ  دەكات،  هەڵوێستەیەك  ڕێبوارێك  چۆن 
ئەو  تاوەكو  یادەوەریم  كە  ترسناكەی  بەربڵاوە  مەودا  ئەو 
لە زستانی 1876- پیادا كردبووەوە. ئەمە  كاتە ڕێگەی خۆی 
كۆنترن.  مێژووە  لەو  خۆیان  بیرۆكەكان  بەڵام  بوو،  1877دا 

لەبەر ئەوەی بەشی هەرە زۆری ئەو بیرۆكانەم لەم وتارەی 
لەو  بین كە  ئاواتەخواز  با  ئەوە  لەبەر  لەخۆ گرتووە،  ئێستادا 
كاتەوە پێگەیشتووتر و پرشنگدارتر و بەهێزتر و كامڵتر بووبن، 
كە  بیرۆكانەوەو  بەو  پابەندم  ئەمڕۆ  تاوەكو  هێشتا  كە  بەڵام 
و  تێكەڵاو  زیاتر  و  لێكدانەبڕاو  زیاتر  خۆشیان  بیرۆكەكان 
شادەكەم  دڵنیابوونە  ئەمانە  هەموو  لەڕاستیدا  بوون،  ئاوێتە 
بەهێزتر دەكات. بەدەر لەوەی كە دابڕاو و پەرشوبڵاون، یاخود 
ڕیشەیەكی  لە  بیرۆكانە  ئەم  پچڕاون،  لێك  دیاردەیەكی  وەك 
بۆ  بنەڕەتییەوە  ویستێكی  لە  كردووە  گەشەیان  هاوبەشەوە 
مەعریفە، ویستێك كە بناغەكانی لە قووڵاییەكانەوە سەرچاوەی 
ڕوونەكان  زاراوە  بە  پەرەسەندوو  شێوەیەكی  بە  گرتووە، 
ڕوونەكان  وەڵامە  داوای  زیاتریش  شێوەیەكی  بە  و  دەدوێت 
دەكات. لەبەر ئەوەی شتێكی تر لە بەرژەوەندیی فەیلەسووفدا 
نییە. ئێمە مافی كردنی هیچ كردەوەیەكی دابڕاومان نییە، مافی 
كردنی هەڵە دابڕاوەكان و دۆزینەوەی ڕاستییە دابڕاوەكانیش 
بە یەكسانی لە ئێمە قەدەغەن. ڕاستتریش، بیركردنەوەكانمان، 
بەهاكانمان، بەڵێ  و نەخێرەكانمان، ئەگەر و ئەگەرەكانمان بە 
ئێمەوە  لە  دەگرێت  میوەكانی  درەختێك  كە  زەرورەت  هەمان 
گەشەیان كردووە، هەموو پەیوەندیدار و پێكەوە گرێدراون و 
بەڵگەن بۆ تاكە ویستێك، تاكە دروستییەك، تاكە زەوییەك و 
بەگوێرەی  میوەكان  ئایا  كە  بەوەش  سەبارەت  خۆرێك.  تاكە 
چێژی تۆن؟ بەڵام ئەوە بۆ درەختەكان چی دەگەیەنێت، ئەوە بۆ 

ئێمە چی دەگەیەنێت، ئێمەی فەیلەسووف.

)3(
لەوەی  دوودڵم  كــە  هەیە  شــاراوەم  تایبەتیی  نیازێكی  من 

هەموو  بە  هەیە،  ڕەوشتەوە  بە  پەیوەندیی  چونكە  بیدركێنم، 
كراوە،  پایەدار  ڕەوشتی  وەكو  ئێستا  تاوەكو  كە  شتێكەوە 
نیازێك كە هێندە نادیارانە، هێندە زوو و بەرلێنەگیراوانە تیامدا 
سەری هەڵدا، كە زۆر هاودژ بوو لەگەڵ ژینگە، تەمەن، مۆدێل و 
ڕەچەڵەكەكانی ژیانمدا كە دەتوانم پێی بڵێم پێشــینــە )Apriori(ی 
خۆم. سەبارەت بە سروشــتی ئــەم نیــازە شــاراوەیــە بــــــــۆم 
دەركەوت كە فزولیەت و گومانم لەسەر پرسیاری ڕەچەڵەكی 
لەڕاستیدا  ڕاوەستاون.  خراپە  و  چاكە  لەسەر  چەمكەكانمان 
وەكو كوڕێكی 13 ساڵ گرفتی ڕەچەڵەكی خراپە بیركردنەوەمی 
داگیر كردبوو. لە تەمەنێكدا كە مرۆڤ »نیوە یارییەكانی منداڵی 
و نیوە خودای لە دڵدایە«، یەكەم كاری منداڵانەی ئــەدەبیــم و 
بابەتە تەرخان كرد،  لە فەلسەفەدا بۆ ئەم  یەكەم مومارەسەم 
وەكو چارەسەری خۆم بۆ كێشەكە لەو كاتەدا پایەی شایستەی 
ئەمە  ئایا  دانا،  خراپەم  باوكی  بە  و  خودا  بەخشییە  خۆیم  بە 
هەمان ئەو شتە بوو كە پێشینەم )Apriori( داوای لێ دەكردم؟ 
ئەو پێشینە ناڕەوشتییە یاخود بەلایەنی كەمەوە كەمڕەوشتییە، 
ئەفسوس! هێندە دژەكانتی )anti- Kantian( و هێندە فەرمانێكی 
ڕەها بوو لە ڕێگەی منەوە قسەی دەكرد و منیش لەو كاتەوە 
بۆ  هەستیار؟  لە  زیاتریش  و  بەرانبەری  بووم  هەستیار 
خۆشبەختی لەو كاتەوە فێر بووم، تیۆلۆجی لە ڕەوشتی جیا 
بكەمەوە و وازم هێنا لە بەدواداگەڕانی ڕەچەڵەكی خراپە لەو دیو 
جیهانەوە. هەندێك پەروەردەی مێژوویی و فیلۆلۆجی پێكەوە 
لەگەڵ هەستێكی ناوەكیی جیاكاریكردندا سەبارەت بە كێشەكانی 
سایكۆلۆژیا، خێرا گرفتەكەمیان گۆڕیی بۆ گرفتێكی تر: لەژێر كام 
هەلومەرجانەدا بوو مرۆڤ پێودانگەكانی هەڵسەنگاندنی بەهای 
چاكە و خراپەی داهێنا؟ پێودانگەكان خۆیشیان كام بەهایەیان 

هەبوو؟ ئایا یارمەتیدەر بوون یاخود ڕێگر لە بەردەم پێشكەوتنی 
مرۆڤایەتیدا؟ ئایا نیشانەكانی هەژاری، داماوی و داڕمانی ژیانن؟ 
یاخود بە پێچەوانەوە نیشانەی دەوڵەمەندی، بەهێزی و ویستی 
ئەم  بۆ  ئەو ویستەشن؟  ئایندەی  و  متمانە  و  ئازایەتی  ژیانن، 
پرسیارانە من چەندین وەڵامی ئازایانەم دۆزییەوە. من جیاوازیم 
كرد لە نێوان سەردەمەكان، خەڵكەكان، پلەوپایەی نێوان تاكەكان 
پرسیاری   وەڵامەكانەوە  لە  كردەوە.  بەرتەسك  گرفتەكەمم  و 
سەریان  نوێ   ئەگەری  و  گریمانە  نوێ ،  بەدواداچوونی  نوێ ، 
هەڵدا: تا دواجار خاكێكی تایبەت بە خۆم، خۆڵێكی تایبەت بە 
خۆمم بەدەست هێنا، جیهانێكی گەشەسەندووی نەزانراو، وەكو 
باخێكی نهێنی كە كەس پەی بە بوونی نەبردبێت. ئۆه چەندە 
بەختەوەرین ئێمە، ئێمەی شوێنكەوتوانی مەعریفە، بەو مەرجەی 

لە كاتی خۆیدا نەبێت بێدەنگیمان نەشكێنین.

)4(
یەكەم پاڵنەر كە گوزارشتی بەخشییە هەندێك لە گریمانەكانم 
لەسەر ڕەچەڵەكی ڕەوشت، لە خوێندنەوەی كتێبێكی ڕوون و 
زیرەكانە  پێشوەخت  كامڵبوونی  ڕادەی  تا  كە  بوو،  پوختەوە 
گریمانەیەكی  ڕووبەڕووی  جار  یەكەم  بۆ  كتێبەدا  لەو  بوو. 
جۆرێكی  بوومــەوە،  ئــاوەژوو  و  پێچەوانــە  جینالۆجییانەی 
ئینگلیزیی ڕاستەقینە خۆم بینییەوە، کە كێشكراوم بۆ ناو كتێبەكە 
»ڕەچەڵەكی  دەكەن.  كێش  یەكتر  بەرانبەرەكان  چۆن  وەكو 
هەستە ڕەوشتییەكان« ناونیشانی ئەو كتێبە بچووكە بوو كە 
دانەرەكەی دكتۆر پۆل ڕی )Dr. Paul Ree( بوو، ساڵی 1877 
شتێكم  هیچ  هەرگیز  ڕەنگە  بوو.  كتێبەكە  دەركەوتنی  ساڵی 
نەخوێندبێتەوە كە هێندەی ئەو كتێبە ڕەتم كردبێتەوە، مەسەلە 

دوای مەسەلە و بەرئەنجام بە دوای بەرئەنجامدا، بەبێ  كەمترین 
بێمەزاجی و بێسەبری. لەو كتێبەمدا كە پێشتر باسم كرد و كە 
لەو كاتەدا دەستم كردە نووسینی، بە وەخت و ناوەخت ئاماژەم 
پوچەڵیان  ئەوەی  بۆ  نەك  كتێبە،  ئەو  مەسەلەكانی  بە  دەدا 
هەیە!  پوچەڵكردنەوەدا  لە  بەرژەوەندییەكم  چ  من  بكەمەوە، 
بەڵكو زیاتر وەكو شتێكی شایستە بە ڕۆحێكی پۆزەتیڤ، بۆ 
ئەوەی شتێك كە لەوانە نییە ڕوو بدات جێگە بگرمەوە بە یەكێك 
كە لەوانەیە ڕوو بدات و هەندێك جاریش بۆ جێگەگرتنەوەی 
هەڵەیەك بە یەكێكی تر. لەو كاتە وەكو گوتم، یەكەم جار ئەو 
گریمانانەم لەسەر جینالۆجیای ڕەوشتەكان هێنایە بەر تیشكی 
تەرخان كردوون. من  بۆ  ئێستام  ئەم وتارانەی  ڕووناكی، كە 
بم  كەس  یەكەم  ئەوەی خۆم  وەكو  كرد،  كارەم  ئەو  ناژیرانە 
ددان بەو ڕاستییەدا بنێم، بە شێوازێكی هێشتا بەرتەسك، كە 
هێشتا زمانی تایبەتیی خۆم نەبوو بۆ ئەم شتە تایبەتانە و بە 
دوودڵی و لە ڕێلادانی زۆریشەوە. بە كورتی ئەوە بەراورد بكە 
بڕگەی 45دا  لە  مرۆڤدۆستدا،  زۆر  مرۆڤدۆست،  كتێبی  لە  كە 
لە  )واتا  دەیڵێم  خراپە  و  چاكە  دوالیانەی  ڕەچەڵەكی  لەسەر 
دونیای سەروەر و كۆیلەدا( هەروەها لە بڕگەی 136دا لەسەر 
لە  و 99دا  بڕگەی 96  لە  هەروەها  زاهیدانە،  بەهای ڕەوشتی 
لەسەر   89 بڕگەی  و  تێكەڵاوەكاندا«  گوتە  و  »بیروڕا  بەشی 
كۆنتر و زۆر ڕەسەنتری  كە جۆرێكی زۆر  نەریت،  ڕەوشتی 
تر  لە میتۆدی هەڵسەنگاندنی ئەوی  ڕەوشتە، كە زۆر دوورە 
دۆستییەوە )الغیریة( )altruistic( كە تیایدا دكتۆر پۆل ڕی، وەكو 
هەموو جینالۆجیستە ئینگلیزە ڕەوشتییەكان بەو چەشنە میتۆدی 
ڕەوشتی هەڵسەنگاندن دەبینێت، هەروەها لە بڕگەی 92ی كتێبی 
»گەڕیدە«دا و بڕگەی 26 و بڕگە 112ی كتێبی »بەرەبەیان«دا، 

لەسەر ڕەچەڵەكی دادپەروەری وەكو پێكهاتنێك لە نێوان ئەو 
)یەكسانی  دەسەڵاتدا  لە  هاوتان  نزیكی  بە  زۆر  كە  كەسانەدا 
هەموو  ئەنجامیشــدا  لە  و  پەیمانەكان  هەموو  مەرجی  وەكو 
یاساكان(، هەروەها بڕگەی 22، 23 كتێبی »گەڕیدە« لەســەر 
ڕەچەڵەكی سزا، كە بۆ ئەو مەبەستە ئامانجی ڕێگریكردنە نە 
گەوهەری و نە بنەڕەتییە )وەك دكتۆر پۆل ڕی باوەڕی وایە 
ئەوە دواتر زیاتر دەناسرێت، لەژێر چەند مەرجێكی دیاریكراودا، 

هەمیشەش وەكو شتێكی لاوەكی و زیادكراو(. 

)5(
زۆر  شتێكی  بۆ  ڕاستەقینەم  پەرۆشیی  تایبەتەدا،  كاتە  لەو 
هیی  یاخــود  خــۆم،  گریمانەكانی  لە  وەك  بوو  بایەخدارتر 
زۆر  )یاخود  ڕەوشت  ڕەچەڵەكی  لەسەر  تر  هەركەسێكی 
تاكە  بە  وابەستەیی  تەواوی  بە  بایەخپێدانم  دوا  وردی  بە 
ئامڕازەكانی گەیشتن  لە  بوو  ئامڕازێك  بوو، كە  ئامانجێكەوە 
بەو ئامانجە(، بە لای منەوە ئەوەی جێگەی گرەو لەسەر كردن 
بوو بەهای ڕەوشتی بوو، لەسەر ئەو كێشەیەش هیچ ڕێگەیەكم 
لە بەردەمدا نەبوو جگە لە ڕووبەڕبوونەوە بە تەنیایی لەگەڵ 
مامۆستای مەزنمدا: شۆپنهاوەر. ئەو كتێبەم، سۆزی ئەو كتێبەم 
پوچەڵكردنەوەی نهێنییانەی ئەو كتێبەم ئاڕاستەی ئەو كرابوو، 
كتێبەش  ئەو  )چونكە  كرابێت  هاوچەرخێك  ئاڕاستەی  وەكو 
بەهای  لەسەر  كتێبە  ئەو  ئەنجامدا  لە  بوو(.  مشتومڕئامێز 
ناخۆپەرستی، غەریزەكانی سۆز و بەزەیی، نكۆڵی لەخۆكردن 
كە  بوون  غەریزانە  ئەو  هەمان  كە  بوو،  خۆكردنەقوربانی  و 
خوداوەندی،  زێڕین،  كردبوونیە  شۆپنهاوەر  سەردەمانێك 
فرازمەند )متعالی( تا لە كۆتاییدا لە لای بوونە بەها لە خۆیاندا 

لە  نكۆڵییشی  و  ژیان  لە  نكۆڵی  ئەوانەوە  بناغەی  لەسەر  كە 
بوو كەوتمە  ئەم غەریزانە  بەرانبەر هەمان  بەڵام  خۆی كرد، 
دەهات  تا  كە  گومانێك  پەرەسەندووەوە،  بنەڕەتیی  گومانێكی 
لێرەدا بوو مەترسیی هەرە  لە ناخمدا قووڵتر دەبووەوە! ئەو 
گەورەم بۆ سەر مرۆڤایەتی بینی، ترۆپكی فریودان و تەفرەدانم 
پوچگەرایی؟  بەرەو  دەڕۆیشت؟  ئاڕاستە  كام  بەرەو  بینی، 
ئەوە لێرەدا بوو كە سەرەتای كۆتایی، چەقبەستن، شەكەتیی 
و  خەمۆكی  ژیان،  دژی  وەرچەرخاوی  ویستی  نۆستالۆژیا 
نیشانە لاوازەكانی نزیكبوونەوەی دوا دەرد و نەخۆشیم بینی. 
ڕوانیمە پێشكەوتنی بێڕەحمانەی ڕەوشتی سۆز و بەزەیی، كە 
كردبوو،  ئالودە  فەیلەسووفەكانیشی  نەخۆشییەكەی  تەنانەت 
كولتووری  شومانەی  پێشكەوتنی  نیشانەی  بەدترین  وەكو 
دەڕوات؟  ئاڕاستە  كام  بەرەو  لاڕێیەك  وەكو  ئەورووپیمان، 
بەرەو بودیزمێكی نوێ ؟ بەرەو بودیزمێكی ئەورووپی؟ بەرەو 
نیهیلیزم؟ مەیلی مۆدێرنی فەیلەسووفان بۆ بەزەیی، زیادەڕۆیی 
لە نرخپێدانیدا، گەشەسەندنێكی تازەیە، كە بێبەهاكردنی سۆز و 
بەزەیی بە هەمان شێوە پێشتر خاڵی ڕێكکەوتنی فەیلەسووفان 
با تەنیا ناوی ئەفڵاتوون، سپینۆزا، لاورشفوكۆ و كانت  بوو. 
بهێنین كە چوار بیركردنەوەی تا ڕادەیەك لەیەك جیاواز بوون، 
لە  قێزكردنەوە  لە  دەگرتەوە،  یەكیان  ڕووەوە  لەیەك  بەڵام 

سۆزو بەزەیی.

)6(
نەیاری  )من  بەزەیی  ڕەوشتی  و  بەزەیی  بەهای  گرفتی 
لاوازبوونی شەرمەزارانەی هەستیاریم لە ڕۆژگاری مۆدێرندا( 
لە یەكەم تێڕوانیندا وەكو تەنیا مەسەلەیەكی دابڕاو دەردەكەوێت، 

لێرەدا  تاكوتەرا، بەڵام هەر كەسێك  نیشانە پرسیارێكی  وەكو 
ڕابوەستێت، هەركەسێك لێرەوە فێری پرسیاركردنی بێت، ئەوا 
وەكو من بە هەمان ئەزمووندا تێدەپەڕێت، ئاسۆیەكی بەرفراوانی 
گێژەنئاسا،  ئیمكانیەتێكی  جۆرە  دەكرێتەوە،  بەردەمدا  لە  نوێ  
هەموو جۆرەكانی بێمتمانەیی، بەدگومانی و ترس باڵی بەسەردا 
دەكێشن و بڕوای بە ڕەوشتی و هەموو جۆرەكانی ڕەوشت لەق 
دەبێت. دواجار داواكارییەكی نوێ  لە ناخیدا سەر هەڵدەدات. با 
ئەم داوا  نوێیە ڕوون بكەینەوە: ئێمە لە بەردەم پێویستییەكی 
بەهای  شــتێك  هەمــوو  پێش  ڕەوشتییەكانداین،  بەها  نوێی 
خودی ئەم بەها ڕەوشتییانە دەبێت بخرێتە بەر پرسیاركردن. 
ئەمەش پێویستی بە زانیاریی هەلومەرجەكانی گەشەسەندن و 
پەرەسەندنیان و گۆڕینیان هەیە )ڕەوشتی وەكو سەرئەنجام، 
نیشانە، دەمامك، ڕیاكاری، نەخۆشی و هەڵەتێگەیشتنە، وەكو 
ژەهرە(  و  چەپاندن  وریاكــەرەوە،  چارەســەر،  هۆكاریش، 
مەعریفەیەكی لەو چەشنە هەرگیز پێشتر نە بوونی هەبووە و 
نە ئارەزووش كراوە. بەهای ئەم بەهایانە وەكو دراو )معطی(، 
وەكو ڕاستی، وەكو شتێكی دوور لە گومان و پرسیار قبووڵ 
كران. پێشتر كەس دوورترین گومان و بچووكترین سڵەمینەوەی 
دەرنەبڕیبوو لە بەخشینی پلەوپایەیەكی گەورەتر بە مرۆڤی باش 
ئەو  واتایەی  بەو  گەورەتر  پایەیەكی  خراپ،  مرۆڤی  بە  وەك 
مرۆڤە بەسوودە لە بەرزكردنەوەی ئاستی پێشكەوتنی بوونی 
مرۆڤدا )كە ئایندەی مرۆڤ دەگرێتەوە(، چی ڕوو دەدات ئەگەر 
پێچەوانەی ئەمە ڕاست بێت؟ چی ڕوو دەدات، ئەگەر لە مرۆڤی 
چاكدا نیشانەیەك لە نیشانەكانی داڕمان هەبێت، یاخود شتێكی 
ماددەیەكی  ژەهر،  جۆرێك  هەبێت،  فریودانێك  مەترسیدار، 
بێهۆشكەر هەبێت كە بە هۆیەوە ئێستا لەسەر حیسابی ئایندە 

خۆشتر،  جۆرێكی  بە  ئەوە  ڕەنگە  بێت  هەرچۆنێك  بژین؟ 
بێمەترسیتر بێت، بەڵام بە شێوازێكی نزمتر و بێبایەختر بێت؟ 
لەبەر ئەوە ئەگەر هەرگیز نەگەیشتینە بەرزترین و مەزنترین 
دەسەڵاتی مرۆڤانە )كە ئەوە خۆی لە خۆیدا شێمانەیەكە(، ئەوا 
جگە لە خودی ڕەوشت هیچی تر تاوانبار نابێت؟ لەبەر ئەوە 

ڕەوشتی مەترسی، مەترسییەكان پێك دەهێنێت.

)٧(
دەممدا  لەبەر  ئاسۆیە  ئەم  لەوەتەی  بڵێم،  كە  بەسە  هێندە 
دەوری  بە  چاوگێڕان  بۆ  هەبووە  خۆمم  هۆكاری  كراوەتەوە، 
خۆمدا بۆ كەسێكی زانا و بوێر و بۆ هاوڕێیانی ماندوونەناس 
پێویستە  ئەوەی  كارە(.  ئەو  كردنی  لە  بەردەوامم  )من 
و  دوور  زۆر  كە  ڕەوشتدا  پانوبەرینی  مەودای  بە  گەشتێكە 
زۆر دوورەدەستە )ڕەوشتێك كە بەڕاستی بوونی هەبوو، كە 
لە  جگە  هیچ شتێك  بەبێ   گەشتێك  گوزەرێندرابوو،  بەڕاستی 
توێشووی پرسیارە نوێیەكان و چاوە كراوەكان، ئایا ئەم بڕە 
توێشووە بە شێوەیەكی پراكتیكی بەس نییە بۆ دۆزینەوەی ئەم 
ناوچە بەرفراوانە بۆ جاری یەكەم؟ لەو پرۆسەیەدا كە پێشتر 
باسم كرد، لە ناو هەمواندا دكتۆر »ڕی«م هاتەوە یاد، لەبەر 
ئەوە بوو كە هیچ گومانم نەبوو كە پێویست بوو لەسەری بە 
هۆی سروشتی خودی پرسیارەكانیەوە گەشە بداتە میتۆدێكی 
بە  لەوەدا  من  ئایا  وەڵامەكان.  بە  گەیشتن  بۆ  دروستر  زۆر 
نیگا  ئەو  بێت  چۆنێك  هەر  دەكرد  حەزم  چووبووم؟  هەڵەدا 
تیژ و بێلایەنەی بە ئاڕاستەیەكی باشتردا بەرم، بە ئاڕاستەی 
ئاگاداری  خۆیدا  كاتی  لە  و  ڕەوشتدا  ڕاستەقینەی  مێژووی 
لەسەر  ئینگلیزییانەی  گریمانەكردنە  چەشنە  لەو  بكەمەوە 

ڕەنگی شین كراون )مەبەست لە ئاسمانە- شتە خوداییەكان(، 
جار  دەشێت سەدان  كە  هەیە  تر  ڕەنگێكی  ئاشكرا  بە  چونكە 
گرنگتر بێت بۆ جینالۆجیستی ڕەوشتەكان، كە ئەویش ڕەنگی 
دۆكیۆمێنت  كە  ئەوەیە  هەموو  مەبەستم  لەوەدا  خۆڵەمێشییە، 
بەڕاستی  كە  ئەوەی  بزانرێت،  بەڕاستی  دەتوانرێت  كە  كراوە، 
هیرۆگلۆفییە  دەقە  ئەو  سەراپای  كورتی  بە  هەبووە،  بوونی 
ڕابردووی  بە  سەبارەت  دژوارە  زۆر  كە  دوورودرێژەی 
بۆ  نەزانراوی  بە  ئەمە  بكرێت!  مانادۆز  مرۆڤایەتی  ڕەوشتی 
بەم  خوێندبووەوە،  داریونی  ئەو  بەڵام  مایەوە،  ڕی  دكتۆر 
بە لایەنی كەمەوە  كە  لە شێوازێكدا  گریمانەكانیدا،  لە  چەشنە 
شارستانییانە  شێوەیەكی  بە  داریونییەكە  ئاژەڵە  چێژبەخشە، 
دەست بۆ لای گیاندارە ڕەوشتییە نەرمونیانەكە درێژ دەكات، 
بە  نەگەزێت.  بووە  فێر  كە  مۆدێرنەكە  زۆر  ڕۆحە  لای  بۆ 
تەمەڵییەكی  و  كەیفسازی  جۆرە  دواییان  ئەمەی  گوزارشتی 
پاڵ یەك:  بە هۆی كەمێك ڕەشبینییەوە خراونەتە  پوختەكراو 
ڕەوشت(  )گرفتەكانی  شتانە  ئەم  هەموو  ئەوەی  هەروەكو 
لەڕاستیدا شایستەی بە جیددیوەرگرتن نەبووبن. بە پێچەوانەوە 
لەم مەسەلەیە  نییە جگە  تر  ئێستادا شتێكی  لە  بڕوای من  بە 
شایستەی گرنگیپێدانی جیددی بێت: بۆ نموونە ئەگەری ئەوەی 
ڕۆژێك لە ڕۆژان دەسەڵاتی پێ بدرێت بە ڕۆحیەتێكی بەرزەوە 
پاداشتەكانە،  ببێتەوە، شایستەی  نزیك  كێشەكانی ڕەوشت  لە 
خۆم  وشەكانی  بەگوێرەی  یاخود  بەرزەكان،  ڕۆحە  چونكە 
بۆ  پاداشتێكە  پاداشتێكە،  خۆیدا  لە  خۆی  شاد«،  »زانستی 
جیددییەتێكی دوورودرێژ، ئازایانە ماندوونەناسانە و نهێنییانە، 
كە بەڕاستی لە توانای هەمو كەسێكدا نییە، بەڵام لەو ڕۆژەدا كە 
لە دڵەوە دەڵێین »بۆ پێشەوە! هەروەها ڕەوشتی ڕابردووشمان 

بەشێكە لە كۆمیدیا!« لەو ڕۆژەدا گرێژنەیەكی نوێ  و توانایەكی 
»چارەنووسی  دیۆنیزی  شانۆیی  بۆ  دۆزیوەتەوە  شاراوەمان 
دێرینی  مەزنی  كۆمیدیی  شاعیری  كە  گرێژنەیەك  ڕۆح«، 
بوونمان لێی بەهرەمەند دەبێت، ڕەنگە تۆ پشت بەوە ببەستیت.

)8(
هەركەسێك،  لای  لە  بێت  قورس  دەقێكی  دەقە  ئەم  ئەگەر 
ئەوە  لۆمەی  بزانم  من  وەكو  بەرگوێ ،  بێتە  گران  هەروەها 
ناكەوێتە سەر من. دەقەكە تەواو ڕوونە، بەڵام ڕەنگە ئەو كەسە 
كێشابێت،  پێشوومدا  نووسینەكانی  لەگەڵ  زۆری  كۆششێكی 
چونكە بەڕاستی ئەو نووسینانە دژوارییەكانی ئەم دەقەن. بۆ 
تەنیا كەسێك بە بۆچوونی من  نموونە كتێبی »زرادەشت«م، 
كە  بكات،  كتێبە  ئەو  تەواوەتیی  زانینی  بانگەشەی  دەتوانێت 
لە كاتێكدا بە قووڵی زامداریان كردبێت، لە  هەموو وشەیەكی 
كردبێت،  شادمانیان  قووڵی  بە  شێوە  هەمان  بە  تردا  كاتێكی 
چونكە تەنیا ئەو كاتە دەتوانێت ئیمتیازی پشكداری لە ڕەگەزی 
ڕەگەزەوە  لەو  كە  بكات  دەقەكەدا  )Halcgonic(ی  هێمنانە 
و  ئاسۆفراوانی  پرشنگی خۆرئاسا،  بە  بوو،  دایك  لە  كتێبەكە 
ڕەهاییەكەیەوە. لە هەندێك باری تردا شێوازە چەندئامێزییەكەی 
كتێبەكە چەند گرفتێك دروست بكات، ئەمەش لەو ڕاستییەوە 
ئەو جۆرە شێوازە  ئەمڕۆدا  ڕۆژگاری  لە  كە  دەگرێت  ڕێچكە 
زۆر بە جیددی وەرناگیرێت. شێوازێكی پەندئامێز كە بە جیددی 
جۆرەكان  لە  جۆرێك  بە  هێشتا  كرابێت،  خەفە  و  خرابێتەوە 
دوورە لەوەی لەگەڵ خوێندنەوەیدا مانادۆز بكرێت، ئەوە تەنیا 
ئەمەش  بۆ  و  ڕاڤەكردنی  بە  كرابێت  دەبێت كە دەست  كاتێك 
پێویست بە هونەری ڕاڤەكردن دەكات. لە وتاری سێیەمی ئەم 

ڕاڤەكردن  لە  كە  لەوەی  كردووە  پێشكەش  مۆدێلێكم  كتێبەدا 
مەبەستمە، لەو بارەدا وتارەكە بە پەندئامێز دەست پێ دەكات و 
خۆشیی لێدوانێكە لەسەری. بە شێوەیەكی نكــۆڵــی لێنــەكــراو، 
پیادەكردنی خوێندنەوە وەكو هونەرێك بەم ڕێگەیە لە سەروو 
لە هەر  ئەمڕۆ  تاكە شتێكە، كە  بە  پێویستی  هەموو شتێكەوە 
ئەو ڕاستییەیە كە  ئەویش  فەرامۆش كراوە،  تر زیاتر  كاتێكی 
نووسینی  بەسەر  زەمەنێك  دەبێت  بۆچی  دەكاتەوە  ڕوونی 
نووسراوەكانمدا تێبپەڕێت پێش ئەوەی بتوانرێت بخوێندرێتەوە، 
ئەوەش شتێكە پێویست بە مانگابوونی مرۆڤ دەكات، بێگومان 
»كاوێژكردن«  واتای  كە  مۆدێرن«،  »مرۆڤی  بوونە  نەك 

دەگەیەنێت.
                  سیلس ماریا، ئەپەر ئینگادین، تەمموزی 1877

3- لە كتێبی »ئەو دیو چاكە و خراپە«وە

لە كێوە بەرزەكانەوە

فریدریش نیچە
وەرگێڕانی: ئاشنا

سەرەتای سروود*

ئەی نیوەڕۆی ژیان! ئەی كاتی جەژن!
ئەی باغی هاوینە!

لە خۆشحاڵیدا لە پێستی خۆمدا جێم نابێتەوە.
وەستاو و ئێشكگر و چاو لە ڕێگەم

شەو و ڕۆژ چاو لە ڕێگەم، چاو لە ڕێگەی دۆستانی خۆم:
لە كوێن، ئەی دۆستان؟! 
سەركەون! كاتیەتی! كات!

مەگەر بەختی ئێوە نییە كە ئەمڕۆ بەفرستانی خۆڵەمێشی
خۆی بە گوڵی سوور ئارایش داوە؟

سەروچاوە بە دواتانەوەیە، 
هەور و با، بە شەوقەوە خۆیان لە ئامێزی یەكتری دەگرن 

و بێقەرارن

تا خۆیان لەسەر ئەو تاقە نیلییەوە هەڵكێشن و
دوای  بە  چاو  باڵندەكانەوە  دیدگای  دوورەدەستترین  لە 

ئێوەدا بگێڕن

سفرەكەم بەختی ئێوەی لە بەرزترین بەرزاییدا ڕاخستووە
كێیە لەگەڵ ئەستێرەكان نزیكتر لە من دەژیی؟

یان لەگەڵ تاریكترین قووڵایی قووڵ؟
ئەوەیە پاشایەتیی من، 

كامە پاشایەتی لەوە فراوانتر بووە؟
هەنگوینم بڵێ ؛ چ كەسێک تامی كردووە؟

ئێوە لەوێن هەڤاڵانم؟ بەڵام ئەفسووس 
من ئیتر ئەوە نیم كە ئێوە بە دوایدا هاتوون!

درەنگی دەكەیت و سەرگەردانیت، ئای خۆزگە تووڕە دەبوون!
من ئیتر ئەوە نیم! دەستێكی ترم، قاچێكی تر و ڕووخسارێكی تر؟

من ئەو كەسە نیم كە لەبەر چاوی ئێوەی هەڤاڵان بووم؟
بووم بە یەكێكی تر! نامۆ لەگەڵ خۆ؟ لە خۆ ڕاپەڕیوو؟

زۆرانبازێك كە بە زۆر پشتی خۆی لە زەوی داوە؟
زۆر لەگەڵ خۆئاڵۆز

بریندارە بە هۆی سەركەوتنی خۆی و ڕێی لە خۆ گرتووە؟

مەگەر خوازیاری جێگەیەك نەبووم كە با لە هەموو شوێنێك 
تیژتر بەوێدا تێدەپەڕیی؟

مەگەر فێر نەبووم بەسەربردن لە شوێنێكدا
كە هیچ كەس لەوێ  بەسەر نابات، 

وەك ئەو بیابانەی كە خانووی ورچی جەمسەرییە،

لە یادی كردووە مرۆڤ و خودا و نزا و نەفرەت؟
وەك خێوێک  سەرگەردان بەسەر بەفرستانەوە؟

ئەی هەڤاڵانی دێرین! چەند ڕەنگپەڕیو دێنە بەرچاو، 
پڕ لە خۆشەویستی و بێزاری!

نا، بگەڕێنەوە! بەڵام تووڕە مەبن! لێرەدا ئێوە ناتوانن بمێننەوە:
لێرە، لە نێوان دوورترین بەفرستان و بەردەڵاندا

لێرە دەبێت ڕاوكەر و نێرییە كێوی بن.

من بووم بە چ ڕاوچییەكی شەڕاوی،
سەیری ڕاكێشانی كەوانەكەم بكەن!

پیاوی پیاوانی دەوێت ڕاكێشانی ئەم كەوانە!
بەڵام باسی تیر مەكە، كە تیرێكی وا ترسناكە

كە هیچ تیرێك پێی نایگات
دووركەوە لێرە 

بۆ سەلامەتیی خۆت!
ڕووم لێ  وەردەگێڕیت؟

بەڵام تۆ چەندە بەتوانایت، ئەی دڵ!
هیواكانت لە جێی خۆ ماون، 

دەرگاكان بە ڕووی هەڤاڵانی نوێدا بكەرەوە!
یادگارییەكانی  لە  بهێنە  واز  بهێنە!  لە دۆستانی كۆنت  واز 

ڕابردووت!
ڕۆژگارێك لاو بوویت، بەڵام ئێستا لە هەموو كات لاوتریت!

ئەوەی ڕۆژگارێك ئێمەی بەیەكەوە دەبەستەوە، زنجیرەی 
هیوایەك بوو.

بەڵام ئێستا كێ  دەتوانێت لە وێنە ڕەنگپەڕیوەكانیدا،

ئەو نیشانانە بخوێنێتەوە كە ڕۆژگارێك بە دەستی عیشق
نەخشرابوون؟

نووسراوی سەر پێستێك، دەنگپەڕیو و سووتاو بێت
كە دەست لە گرتنی خۆ دەبوێرێت

ئەوانە ئیتر دۆست نین
كەواتە چ ناوێكیان لێ  بنێین؟ 

تارماییەك لە دۆستان؟
هەمان تارمایی كە شەوانە لە دەرگای دڵ و پەنجەرەكەم 

دەدات، 
كە سەیرم دەكات و دەڵێت: »مەگەر ئێمە سەردەمێك دۆست 

نەبووین؟«
ئای، ئەی وشە سیسهەڵگەڕاوەكان، 

ڕۆژگارێك بۆنی خۆشی گوڵەسوورتان لێ دەهات!
ئای، ئەی شەوقی لاوێتی كە خۆت نەناسی

ئەوانەی من حەزم لێ  دەكردن
حەزم لێ  دەكردن
تا ببن بە خزمم،

پیر بوون و لە من دوور
تەنیا ئەوەی دەگۆڕێت، خزمی منە.

ئەی نیوەڕۆی ژیان! ئەی لاوێتیی دووەم!
ئەی باغی هاوینە!

لە خۆشحاڵیدا لە پێستی خۆمدا جێم نابێتەوە و
وەستاوم و ئێشكگر و چاو لە ڕێگەم!

شەو و ڕۆژ چاو لە ڕێی دۆستانم،
ئەی دۆستانی نوێ ، وەرنە سەرەوە!

كاتیەتی!
كات!
***

سروود كۆتایی هاتووە،
هاواری شیرینی حەزێک  لەسەر لێوانم خەم دایگرتووە:

جادووگەرێك ئەوەی لەگەڵمدا كرد، ئەو دۆستە بەوەختە
ئەو دۆستە نیوەڕۆییە،

نە و، مەپرسن ئەو كێیە...
نیوەڕۆ بوو، كە بوو بە دوو…

ئێستا، دڵگەرم بە سەركەوتنی خۆمان، 
لەگەڵ یەكتر جەژن دەگێڕین.

جەژنی جەژنەكان:
ڕێگەوە  لە  میوانان،  ئەوسەری  من،  دۆستی  زەردەشت، 

گەیشتووە!
ئێستا جیهان خەندەدارە و پەردەی ترس هەڵدەدڕێت، 
ڕۆژی بووكوزاوایەتی، ڕووناكی و تاریكی هاتووە…

پەراوێز
Nachgesang *

سەرچاوە
فریدریش نیچە، فراسوی نیك و بد، 

ترجمە دارویش اشوری، انتشارات خوارزمی، چاپ دوم، تهران، 1373، 
ص ص 296-291.

4- لە نامەكانی نیچەوە

چەند نامەیەكی نیچە

لە سویدییەوە: ئیدریس ئیبراهیم گەڵاڵەیی

بێوێنەی ساتەكانی خۆی  ڕۆشنبیرێكی  ئەوەی  لەگەڵ  نیچە 
بوو، هەردەم سەرقاڵی خوێندنەوە و نووسین  و وانەگوتنەوە 
كۆمەڵایەتییەكانیشدا  پەیوەندییە  بواری  لە  ئەگەرچی  بوو. 
ڕۆڵێكی باڵای هەبووە، هەمیشە ویستوویەتی ئەڵقەی هاوڕێیەتی  
و دۆستایەتی فراوان بێت   و بیروڕایان لەگەڵدا بگۆڕێــتــەوە و لــە 

كاتی تەنگانەدا پرس  و ڕایان پێ  بكات. 
بڵاو  دنیا  زمانەكانی  زۆربەی  بە  نیچە  نامەكانی  ئێستا  تا 
ڕووە  دیاریكردنی  بۆ  دیوە  خۆیان  ڕۆڵی  و  كراونەتەوە 
نەدیوەكانی نیچە  و شیكردنەوەی ئەو پەیوەندییانەی كە هەیبووە 
لایەنە  شیكردنەوەی  هەروەها  كاتە،  ئەو  ڕۆشنبیرانی  لەگەڵ 
دەروونییەكانی نیچە كە بە تەواوی لە كتێبەكانیدا ناخوێنرێتەوەو 
نەینووسیون. نامەكانی سەرمایەیەكی گەورەی ئەون  و دەیان 
 Carl-( ئیكێرولد  یۆرال  كارل  كراوە.  لەسەر  لێكۆڵینەوەیان 
Goran Ekerald( هەستاوە بە وەرگێڕانی زۆربەی نامەكانی بۆ 
لێكی  لەسەر كردوون  و  لێكۆڵینەوەی  سەر زمانی سویدی  و 
داونەتەوە لە كتێبێكدا، لە ساڵی 1993دا لە ژێر ناوی »نیچەو 

من  گەیاندوون.  چاپی  بە  بیركردنەوەی«  شێوەی  و  ژیانی  
ئەوەی  بۆ  بە كوردی،  بۆ كردوون  نامەیەكم  تەنیا چەند  لێرە 

نووسەرانی كورد خۆیان نیچە لە ناو نامەكاندا بخوێنەوە.

نامەی یەكەم 
ئەم نامەیەی لە ساڵی 1864دا، 

كە لە تەمەنی 19ساڵیدا بووە، بۆ دایكی نووسیوە. 

دایكی خۆشەویستم
ئەمڕۆ كاتێک ئەو نامەیەت بۆ دەنووسم، ناخۆشترین ئەركە 
كە هەمە، زۆر سەختە بۆم  و ناشزانم دەمبووریت یان نا، پێت 
دەدەمە  دەست  پەژارەوە  و  غەمبار  دڵێكی  بە  نا؟  یان  خۆشە 
قەڵەمەكەم  و بەتایبەتییش بیر لە ڕۆژانی پێشووی »لەخاچدانی 
مەسیح« دەكەمەوە، كە پێكەوە بووین  و هیچ ناخۆشییەكمان 

نەبوو.
هەروەها شەممەی ڕابردووش خواردمەوە، من هیچ پاساوێكم 
نییە، نازانم جەستەشم بەرگە دەگرێت، ئەو پاش نیوەڕۆیەش 
گەڕامەوە  كە  ڕابردوو  شەممەی  دەكات.  دڵخۆشم  كەمێك 
قوتابخانە، مامۆستا كیرۆن )Kern( گرتمی  و بردمیە لای قەشەو 
كە  لێسەندمەوە  كاتژمێرەشی  ئەو  قۆناغی سێیەم ،  دامە  فڕێی 
تایبەتە بە پیاسەی شەممان. وەك تۆ تێدەگەم غەدرێكی گەورەم 
لێ  كراوە و خەمبارم، لە هەمووشی ناخۆشتر ئەوەیە كە تۆ لەو 

بەسەرهاتە ناخۆشە ئاگادار دەكەمەوە. 
بە زووترین كات بۆم بنووسە، زۆر تامەزرۆم. ئەو نامەیەی 
تۆ بەهایەكی هەیە بۆم  و هیچ كەسێك لە من زیاتر نازانێت چەند 
دەستكەوتم لەو نامەیە دەبێت. پێویستیش بەوە ناكات دڵنیات 

پەیوەندیی  شتێك  هەموو  دەكەمەوە.  كۆ  عەقڵم  من  كە  بكەم، 
بەوەوە هەیە، تا دێت من دڵنیاتر دەبم  و لەو مسۆگەرییەشدا 

ئێستا لە باڵاترین شێوەی ترساندام. 
                                       نیچە

نامەی دووەم
باسێك، هەینی 14 مارس 1876

مامۆستای بەڕێز مات هیلد تراپ داخ
چوار ڕۆژی ڕابردوو بە تەنیا لە دەریاچەی »ژنێف«م بەسەر 
برد. لەو چوار ڕۆژە، ڕۆژێكیان شەممە بوو، ئەو ڕۆژە لە بەیانی 
زووەوە تا درەوشانەوەی مانگ لە ئێوارە، لە نزیك ئێوە ژیام  و 
بە ڕۆحێكی وشیارانەوە، كتێبەكەی ئێوەم لاپەڕەبــەلاپــەڕە لــە 
سەرەتاوە تا كۆتایی خوێندەوە، بە هیچ شێوەیەك نەمدەتوانی 
وازی لێ  بهێنم  و چەندبارەم دەكردەوە. هەرگیــز ئەوەندە بە 
قووڵی نەچوومەتە ناو بابەتێك  و شەممەیەكی وا خۆشم بەسەر 
نەبردووە، كەشێكی پاك  و خۆشەویست منی بەجێ  نەهێشت، 
سروشتی ئەو ڕۆژە هیچی تر نەبوو بێجگە لە ڕەنگدانەوەی ئەو 
كەشە پاكە. تۆ بە بەردەممدا ڕەت دەبوویت، وەك شێوەیەكی 
»بەرزی من« زۆر بەرز. تۆ لەجیاتی خەم، زیاتر جورئەتت پێ  
دەبەخشیم. دڵ  و دەروونت داگرتبووم. كاتێک من ژیانی خۆم 
بە تۆ بەراورد دەكرد، زۆر بە ڕوون  و ئاشــكراتر هەستم بەوە 

دەكرد كە لە چیم كەمە.
ئەمە بۆ من زۆر زۆرە.

نەخۆش بووم ، دوودڵ بووم لە توانا  و ئامانجەكانم؛ گەیشتمە 

ئەو قەناعەتەی كە پێویستە  خۆم لە هەموو شتێک دوور بگرم، 
تەنیا  كە  درێژەیە  ژیانە  ئەو  دەترسام،  لێی  زیارتیش  ئەوەی 
لە  واز  مرۆڤ  پێویستە  كاتیشدا  هەمان  لە  و  قورسە  بارێكی 
ئازادترم.  و  باشتر  ئێستا  من  بەڵام  بهێنێت،  ئامانج  بەرزترین 
ئەو ئەرکانەی بەجێم هێشتبوون، دەتوانم جارێكی تر لە نوێوە، 
لە چاوەكاندا بێ دوودڵی بیبینم. چەند جاریش خۆزیایی ئەوەم 
لێ   پرسیارت  ئەوەی  بۆ  بیت  نزیكمەوە  لە  تۆ  كە  خواستووە 
بكەم، كە تەنیا بەرزترین ڕەوشت  و ژیانێكی تر لە مندا، دەتوانی 
ئەو  وەڵامی  ئێوەش  كتێبەكەی  بداتەوە.  حەتمییانە  وەڵامێكی 
لەو  من  هەیە.  منەوە  بە  پەیوەندییان  كە  دەداتەوە  پرسیارانە 
ئەگەر  كارەكانم،  لەگەڵ  بم  ڕازی  ناتوانم  هەرگیز  باوەڕەدام 
ئەوەش  ئیمكانی  بەڵام  نەبێت،  تۆم  ڕەزامەندیی  سەرەتادا  لە 
هەیە كە كتێبەكەی ئێوە توندتر حوكمم بدەیت لەوەی تۆ خۆت 
حوكمم بدات، ئایا مرۆڤ دەبێت ڕوو لە كوێ  بكات بۆ ئەوەی 
نەیەوێت  ئەو  ئەگەر  بكات؟  بەراورد  لەگەڵتاندا  خۆی  ژیانی 
وەك مرۆڤێك خۆی نیشان بدات؟ من ئەو پرسیارە دەكەم. ئەو 
پێویستە شتێك نەكات كەمتر بێت لەوەی تۆ كردووتە، بەڵام 
بەبێ  دڵەڕاوكێ  ئەوە ئیمكانی نییە. هەوەسەكانی خۆشەویستی 
بڕیار لەسەر ئەوە دەدات كە هەمیشە ئامادەیە خۆی بكات بە 

قوربانی. 
یەكێك لە مەرجە بەرزەكانی من كە لە سایەی تۆوە تێڕوانینێكم 
دەربارەی پەیدا كردووە، ئەو خۆشەویستییە دایكانەیەیە بەبێ  

هەبوونی پەیوەندییەكی جەستەیی نێوان دایك  و كۆرپە.
ماینیفێستەكان دەپێكم، كە  باشترین  لە  یەكێك  لەوێوە،  من 

كتێبەكەی تۆ هۆكاری بووە.
پێ   خۆتم  خۆشەویستیی  لە  هەندێك  بەنرخەكەم،  هاوڕێ  

ببەخشە، لە ناخی مندا ئەو شوێنە ببینە كوڕێك لە باڵاترین پلە 
پێویستی بەو جۆرە دایكەیە ! بۆچی من لە نزیكی ئێوە نەژیم! 

لەڕاستیدا هێشتا من لە ئێوەم.
                                 فردیدریش نیچە

نامەی سێیەم
1ی مارسی 1881

)Rohde(  بەڕێز ڕود
بەڵێ ، سەیرە كە بژیی و جەسووری لەدەست نەدەیت. من 
چەندین جار لەو حاڵەتەدا بووم كە لە دڵەوە حەز بكەم دوور لە 
هاوڕێ  ڕودی چاپووك نەبم، تاقە كاتێك نەشكاوەكەی بەتەمەن  
و گەشاوە بكەم، لە كاتی پێویستبووندا بەهێزێكی خوێنی نوێ  
)نەك خوێنی بەرخ(، بەڵكو خوێنی شێر؛ بەڵام ئەو خۆی لە ناو 
كتێب  و خێزاندا لە توبینگین )Tubingen( شاردووەتەوە، كە بۆ 
ئاخ،  بكەوێت.  پێ   چاوم  نییە  ئاسان  حاڵەتێكدا  هەموو  لە  من 
هاوڕێم، دەتوانم سەمات لەگەڵدا بكەم بۆ ئەوەی چەورییەكەت 
كەم ببێتەوە، یان وەك هەریەكێكیان دەزانین كە شتەكە تاقی 
ئەوەی  بۆ  هەم  ئەوە  بخۆینەوە.  خۆیان  خوێنی  لە  بكەینەوە، 
تینوو نەبن بە دوای خۆیاندا و هەمیش خۆیان خاڵی نەكەنەوە. 
ئێستا  چونكە  دەمێنێت،  سووڕ  سەرم  هەنگاوەكان  هەموو  لە 
ئەوە لە بەردەمی تۆدا دەوەستێت، ئایا چەند سەرچاوەی مرۆڤ 

واز دەهێنن بۆ ئەوەی لافاوی خۆیان ببات؟
بە  سەر  دەچێت،  من  لە  كە  بێت  لەگەڵدا  كەسەشت  ئەو 

دەوڵەمەندترینیانن.
ئەگەر من هەموو ئەو خاسیەتانەم هەبوایە، كە تۆ بە باڵام 

دەبڕیت، ئەوا من لەو باوەڕەدام دەبوایە چاوترس  و تواناپڕوكێن 
بوومایە.

دەوری  بە  من  كە  هەیە،  چاوتروكانە  ئەو  ئێستاوە  لە 
سەرنجیان  و  بخۆمەوە  خول   )Genua( جێنوا  بەرزاییەكانی 
لێ  بدەم ، هەروەها هەبوونی ئەو هەستانەی كە لە هەستەكانی 
بەرانبەر  جاران  لە  جارێك  كە  دەچن،  پیرۆز  )كۆلۆمبۆس(ی 

دەریا و ئایندە هەیبووە.
لەو جۆرە ساتە ئاسپایی  و هەڵخەڵەتێنەرانە، پێویستە من 
و  بگەڕێنمەوە  ژیانی خۆم  كەشتیی  نوێیەوە  لە  بدەم  هەوڵ 
هاوسەنگی بكەم. لەوانەیە تۆ باوەڕ نەكەیت كە من چەندین 
ئەوەی  بۆ  وەستاوم  لەگەڵیدا  پسانەوە  بێ   سەعات  و  ڕۆژ  
كە  دەكەم  شتێك  هەموو  لەڕاستیدا  من  نەكات.  قسە  زیاتر 
مرۆڤ لە حاڵەتی مندا دەیكات، تا ئەو كاتەی )ژیری( مرۆڤ 
لە پراكتیكی ژیان  و حاڵەتی نەخۆشییەكانی تەندروستییەوە 
دەتوانێت كەمی بكاتەوە، هەڵبەتە من لەو حاڵەتەدا یان بێبیرم، 
یان بێخەیاڵ، بەڵام دووبارە ئارەزووی ئەو گۆرانییە ناكەم، 
دەكەم  هەست  چونكە  ڕاهاتووم،  لەگەڵی  دەكەم  هەست  كە 

پێگەیشتووم. 
جۆرە  بەو  نرخیت،  بە  بۆم  تۆ  خۆشەویستەكەم،  هاوڕێ  
گرێكوێرە نیت كە مرۆڤ پێویست بكات خۆی باریك بكاتەوە 
تا پیا تێبپەڕێت. ئەوە پێویستە هێزێكی تر بێت بۆ من ئەگەر 
باوەڕ  تا  بدەیت،  یارمەتیم  پێویستە  كە  هاوڕێیەی  جۆرە  ئەو 
بە خۆم پەیدا بكەمەوە، ئەگەر تۆ لە پشتی ئەو وشانەی نزای 
نامەیەك خۆت شاردووەتەوە، ئەوا من لە دڵەوە حەز دەكەم بۆ 
جارێك كەسایەتییەكی ڕاستەقینەی تۆم لەبەر دەستدا بێت . نەك 
بۆ ئەوەی تەنیا من لە دڵەوە هاوڕێ  دێرینەكەم )ڕود( بناسم، 

بەڵكو پێویستە هاوڕێی ئێستاش بناسم  و چیی تریش زیاترە لە 
گەشە و ئارەزوو: بەڵێ  گەشە و ئارەزوو.

لە ناخی دڵەوە سڵاوم بگەیەنە بە هاوسەرە خۆشەویستەكەت، 
پێویست ناكات خەمبار بێت  بۆم، چونكە تا ئێستاش ئەو ناناسم، 

جارێك لەوانەیە تۆڵەی گشتی بۆ بكەمەوە. 
                                          نیچە

نامەی چوارەم
ئەم نامەیە بۆ ئوڤێربێك )Overbeck(ی هاوڕێ  نووسیوە، لە 
دوای تەواوبوونی بەشی یەكەمی كتێبی زەردەشت كە لە ساڵی 
1883دا دەستی پێ  كردووە و لە ساڵی 1885دا تەواوی كردووە.

بەڕێز ئوڤێربێك، من بیر لە شێتایەتیی كۆتاییم دەكەمەوە، 
مەبەستم زەردەشتە؛ ئایا دەتوانرێت ئەم دەقە بخوێندرێتەوە؟ 

من وەك بەراز دەنووسم…
بیر  بەڵام  ناكەمەوە،  لێ   بیری  و  تێدەپەڕێت  ڕۆژێك  چەند 
لەوە دەكەمەوە ئاخۆ كتێبەكە هیچ بەهایەكی هەیە، من خۆم لەم 
زستانەدا توانایی هیچ هەڵسەنگاندێكم نییە و لەوانەیە بەهاكان  و 
بێبەهاكان بە هەڵەیەكی كوشندە لێك بدەمەوە، بەڵام خراپتریش 
لەوە ئەوەیە من هیچ تێناگەم بۆ چ مەبەستێك ئێستا دەژیم  و 
نیو ساڵە هەموو شتێك لە لام پەرێشانی  و ئازارە، خۆم دەكەم 
سەبارەت  بۆچوونێكم  و  دەچێژم   زۆر  ئازاری  و  قوربانی   بە 
هەمیشە  كە  هەیە،  ڕاستەقینەكان  ناخۆشییە  و  كەموكوڕی   بە 
بەسەر هەموو وشیاریمدا  كە  ڕابردوومەوەن،  بەدوای ڕۆحی 
زاڵە و دایپۆشیوە و هیچ شتێك نییە بیكەم بەرانبەر ئەو شتە، 
ئایا  بێت ،  باشتر  كە  دەكەم  شتێك  لێكۆڵینەوەی  هەمیشە  من 

دەبێت چ دەرئەنجامێكی هەبێت؟

نامەی پێنجەم
بە مۆری 5ی كانوونی دووەمی 1889

برای خۆشەویستم پڕۆفیسۆر )یاكوب برخ هارت( 
لە کۆتاییدا لە دڵەوە حەز دەكەم پڕۆفیسۆر بم لە باسێكدا 
خۆپەرستیی  نەكرد  جورئەتم  بەڵام  بم،  خودا  ئەوەی  لەبەر 
تایبەتیی)Privategoism(  خۆم تا ئەو ئاستە ڕا بكێشم  و بتوانم 

شتەكە ئاسان بكەم  و جیهانێك بخوڵقێنم.
ئێوە سەیر بكەن، مرۆڤ چۆنە و چۆن دەژیی و پێویستە 
خستووە،  ڕێك  بچووكم  ژوورێكی  من  بدات.  قوربانیێك  چ 

دەكەوێتە بەرانبەر هۆتێلی كاریگنە نۆی.
بووم،  دایك  لە  لەوێ   منیش  ئیمانوێل،  ڤیكتۆر  هەروەك 
هەروەها خووم بەوەوە گرتووە كە لەسەر مێزی كاركردنەوە 
گەلەری  ژێرەوەی  لە  كە  بگرم  پڕجۆشە  مۆسیقا  لەو  گوێ  
سوبەلتیناوە دێت . بیستوپێنج فرەنكم بۆ خزمەتكردن تەرخان 
كردووە و خۆیشم چاك ئامادە دەكەم  و پێداویستییەكانیش 
هەموو  لە  و  دڕاوە  گۆرەوییەكانم  داخەوە،  بە  دەكڕم. 
چاوتروكانێكیشدا سوپاسی ئاسمان دەكەم بۆ ئەو جیهانە كۆنە 
بە شێوەیەكی  تەواوی  بە  مرۆڤ  بەڵام  بەخشیوین،  پێی  كە 
كاتە  كە  دراوم  حوكم  من  بۆی.  نەكراوە  ئامادە  ئاسایی 
هەر  بكەم،  لێ   پارێزگاریی  گاڵتەوگەپەكان  و  بێكۆتاییەكان  
بۆیەش من قەڵەمێكم هەیە كە لەڕاستیدا هەر شتێك ئارەزوو 
بكات، جێی ناهێڵێت، تۆڕێكی كاركردنە و هیچ گوشارێكیشی 

لەسەر نییە. 
پۆستەوە  لەو  جیهان  جیاجیاكانی  نووسەرە  بۆ  نامەكان 
دەنێرم، كە پێنج هەنگاو لێم دوورە. هەڵبەتە پەیوەندییەكی زۆر 

نزیكیشم لەگەڵ فیگارۆ )Figaro( هەیە و ئەمەش بۆ ئەوەیە كە 
ئێوە مەفهومێك وەربگرن كە من چەند بێ  زیانم.

لێرەوە ئەم دوو گاڵتەوگەپەم ببیستن لە لای خۆتان، ئازاری 
پرادۆ)Prado(  مەدەن، نەوەك بكەوێت، من پرادۆم؛ هەروەها 
باوكی پرادۆشم، هەروەها جورئەتیش دەكەم بڵێم من لێسیپس 
)Lesseps(م. دەمەوێت مەفهومێكی نوێ  بە خەڵكی پاریس بدەم 
كە خۆشم دەوێن، ئەویش ئەوەیە ئەوان تاوانبارە ڕاستەقینەكانن.  
بە هەمان شێوە من كام بێیج )Chambige(م، هەروەها ئەو 

تاوانبارێكی ڕاستەقینەیە.
مۆنشیور  دەكەم.  نەمرەكان  لە  سڵاو  دووەم:  گاڵتەی 
ئەكادیمیی چلەكانەوەیە،  بە  داودت)Monsisur Daudet(  سەر 

چلەكان.
                                       ئیمزا: »ئاستو«

تێبینی
1. فیگارۆ: ڕۆژنامەیەكی فەڕەنسیی كۆنزەرڤاتیڤەكان بوو.

2. پرادۆ: حوكم درا بە مردن، چونكە ژنێكی داوێنپیسی كوشتووە.
3. كام بتیج: لە جەزائیر ژیاوە و خۆشەویستەكەی خۆی كوشتووە و

   خۆشی زامدار كردووە.
4. لێسپیس: سەرپەرشتیی دروستكردنی پڕۆژەی كەناڵی سوێسی كردووە. 

زنجیرەی دۆسیەکانی سەردەم
1- بوونگەرایی: ڕێبازێکی فیکری و فەلسەفی.

2- ئەدۆنیس: شاعیر و بیریار و تیۆریست.

2- فۆکۆ: فەیلەسووفی هۆڵی هەشتەم.

4- عەلمانیەت: پێداویستیەکی ژیاریی کۆمەڵگە.

6- کۆمەڵگەی مەدەنی: سەرهەڵدان و مانا و ڕۆڵی.

7- دەوڵەت: دەسەڵاتێکی ڕێکخراوی کۆمەڵایەتی.

8- ئەقڵانیەت: هەرەسهێنانی دەرفەتەکانی پیرۆزی.

9- مارکیز: ڕیالیزمی جادووگەری ــ سیحراوی.

10- مۆدێرنە: سەردەمی گۆڕانی هەمیشەیی.

11- پۆست مۆدێرنە: سەردەمی گۆڕانی هەڵبژاردنە بێشومارەکان

13- بۆرخیس: نووسین تەنیا خەونێکی ئاڕاستەکراوە.

14- بزووتنەوەی خوێندکاران: خەیاڵ خەریکە
     دەسەڵات دەگرێتە دەست.

15- فیمینیزم: ڕێبازێکی ژیان و سیستمێک بۆ لێکدانەوە

